
رووداو - هەولێر
"قوربانت بم شتێكمان بۆ بكە، خەریكە شەپۆل دێتە نێو بەلەمەكەمان و دەخنكێین". ئەوە هاواری كۆچبەرێكی 
كــورد بووە لەناوەڕاســتی دەریای ئیجــەوە. ئەم هاوارە لەڕێی نامەی دەنگییەوە، لــە كۆچبەرێكی كوردەوە بۆ 

هاوڕێیەكی لە ئەڵمانیا نێردراوە.
قوربانییەكە ناوی هۆگر قاســم بووە، ســەرەتای ئەمســاڵ لەگەڵ 60 كۆچبەری دیكە، ویستوویانە بە 
بەلەمێكی بچووك بەنێو دەریای ئیجەدا بەرەو یۆنان بپەڕنەوە، بەڵام شــەپۆلی دەریا نغرۆیان دەكات. 
هۆگــر و 23 كۆچبــەری دیكــە دەخنكێن و 28 كۆچبەریش بێ سەروشــوێنن و تاوەكو ئێســتا هیچ 

هەواڵێكیان نییە.
".... شــەپۆل وا خەریكــە دێتە نێــو بەلەمەكە و دەمانخنكێنێ". ئەمــە دوا نامەی دەنگیی 
هۆگــرە كــە هاوڕێیەكــەی لەگەڵ نامەكانی دیكــەی لەلای خۆی پاراســتوونی. لەو رۆژەوە 

تەرمی هۆگر لەنێو دەریادایە و تاوەكو ئێستا نەدۆزراوەتەوە.

گەنجێكی كورد لە ئامەد داهێنان دەكاتراپۆرتە هەواڵ

رووداو - ئامەد 
لە ناوچەی بســمیلی شــاری ئامەدی باكووری كوردســتان، گەنجێكی كورد جەلال گۆگەر بە داهێنانەكانی خەڵكی ناوچەكەی سەرسامكردووە و زۆربەی 

داهێنانەكانیشی لە بواری مۆبایل و كۆمپیوتەرە. داهێنەرەكەی ناوچەی بسمیل پێشتر كەڤەرێكی بۆ مۆبایلە هۆشمەندەكان دروستكردبوو كە بە چاویلكەی 
تایبەت دەبیندرا. ئێستاش كڵاوێكی دروستكردووە كە مۆبایل و لاپتۆپ و هەموو ئامێرێكی كارەبایی پێ بارگاوی دەكرێتەوە. كڵاوەكەش خۆی بە تیشكی خۆر 

بارگاوی دەبێتەوە.

سەرباز سیامەند
رووداو - هەولێر

گشــتی  بەڕێوەبــەری  بۆزانــی،  خەیــری 
كاوربــاری ئێزدییەكان لــە وەزارەتی ئەوقاف 
و كاروبــاری ئاینــی لە هەرێمی كوردســتان، 
رایگەیانــد كە لە كۆی ئــەو 6413 ئێزدییەی 
لەلایەن داعشــەوە رفێنراون، تاوەكو ئێســتا 

تەنیا 2754 كەس رزگاركراون.
خەیری بۆزانی وردەكاریی زیاتری لەبارەی 
رزگاركراوەكان ئاشــكرا كرد و گوتی لەوانەی 
998یــان  منداڵــن.  1429یــان  رزگاركــراون 
بەپێــی  پیــاون.  327یشــیان  و  ئافرەتــن 
ئامــارەكان تاوەكــو ئێســتا 57%ی ئەوانەی 

رفێنراون، هێشتا لە دەستی داعشدا ماون.
خەیــری بۆزانــی ئاماری ئەو كەسانەشــی 
ئاشــكرا كرد كــە نەمــاون و گوتــی "بەپێی 

ئامــارە باوەڕپێكــراوەكان، داعــش تاوەكــو 
2016/10/19 هــەزار و 293 كوردی ئێزدی 
شــەهید كــردووە. بــەو هۆیەشــەوە چەندین 
منــداڵ بــێ دایــك و بــاوك بــوون. 1759 
منــداڵ باوكیــان لەدەســتداوە، 407 منــداڵ 
دایكیــان لەدەســتداوە، 359 منداڵیش دایك 
و باوكیــان نەمــاون و 220 منداڵــی ئێزدیش 
دایــك و باوكیان لەژێر دەســتی داعشــدان و 
 2745 بەگشــتی  نادیــارە.  چارەنووســیان 

منداڵی ئێزدی بێ دایك و باوك بوون".
خەیری بۆزانی لەبــارەی ژمارەی گۆڕە بە 
كۆمەڵەكانی كــوردی ئێزدیش گوتی "تاوەكو 
ئێســتا 30 گۆڕی بەكۆمەڵی كوردانی ئێزدی 
لە شــەنگال و دەوروبــەری دۆزراونەتەوە كە 

تەرمی كەسێك یان زیاتریان تێدا بووە".
خەیــری بۆزانی ئاماژەی بــۆ ئەوەش كرد 
كە داعش نەك تەنیا دەســتی لە زیندووەكان 

نەپاراســتووە، بەڵكــو دەســتی بــۆ گــۆڕی 
مردووەكانیــش بــردووە "بەپێــی ئامارەكانی 
ئێمە 44 مەزار و شــوێنی پیرۆزی ئێزدیەكان 
لەلایەن چەكدارانی داعشەوە تەقێنراونەتەوە".
 2014/8/3 رۆژی  داعــش  چەكدارانــی 
هێرشــیان كــردە ســەر قــەزای شــەنگال و 
دەوروبــەری و لــە ئەنجامــدا 6413 كــوردی 
ئێزدییــان رفاند كە 3543یان لە رەگەزی مێ 

و 2870 كەسیشیان لە رەگەزی نێر بوون.
ســەبارەت بە ژمــارە و چارەنووســی ئەو 
كوردانەی تاوەكو ئێســتا لە دەســتی داعش 
رزگار نەكــراون، خەیــری بۆزانی گوتی "هیچ 
نازانیــن،  چارەنووســیان  لەبــارەی  شــتێك 
ئەوەندە دەزانین تاوەكو ئێستا 3659 كوردی 
ئێــزدی لــە چنگی داعشــدا مــاون كە 1834 
كەســیان لە رەگەزی مێن و 1825یشــیان لە 

رەگەزی نێرن".

نەبەرد حوسێن 
رووداو - موسڵ 

بەرەبەیانی زوو لەگەڵ هەرسێ منداڵەكەی و 
هاوژینەكەی لەبەغداوە بەرەو موسڵ بەڕێكەوتن. 
زاهیــر وای دانابــوو دوای تەواوبوونی ئاهەنگی 
خوشكەزاكەی، یەكسەر بگەڕێتەوە بەغدا، بەڵام 
داعش لەگەڵ ئەواندا گەیشتە نێو موسڵ، ئیدی 
نە خوشكەزاكەی زاهیر ئاهەنگی گێڕا و نە زاهیر 

و خێزانەكەشی توانییان بگەڕێنەوە بەغدا.
لەگەڵ گەیشتنی ســەربازانی سوپای عێراق 
بە گەڕەكی ئینتیســاری شــاری موسڵ، زاهیر 
مەهدی خۆی گەیاندە لای سەربازانی سوپا. بە 
تامەزرۆییەوە مژی لە نێرگەلەكەی دەستی دەدا 
كــە دوو ســاڵ و نیو بوو نەك هــەر نێرگەلەی 
نەكێشــابوو، بەڵكو لە ترسی چەكدارانی داعش 
نەیوێرابــوو لــە ماڵــی خوشكەزاكەشــی بێتە 

دەرەوە.
زاهیر مەهدی لەدایكبووی بەغدایە و ناوی ئەو 
شارە لەسەر ناسنامەكەی بووە، بۆیە لە ترسی 
چەكدارانــی داعــش نەیوێراوە بچێتــە دەرەوە، 

چونكــە ئەگەر دەســتگیركرابا بە ئاســانی لە 
دەستی داعش رزگاری نەدەبوو.

دیــارە زاهیــر مەهدی چانســی هەبــووە كە 
هەڵمەتی كۆكردنەوەی سەتەلایتی ماڵان لەلایەن 
داعشــەوە نەگەیشــتە گەڕەكی ئینتیســار كە 
گەڕەكێكی كەنار شــاری موســڵە لە بەری لای 
چەپی شارەكە. بۆیە ئەو دوو ساڵ و نیوەی لە 

موسڵ بووە، بەدیار سەتەلایتەوە دانیشتووە.
زاهیــر دەڵێت "لــە ماوەی ئەو دوو ســاڵ و 
نیــوەی لە موســڵ گیــرم خواردبوو، تووشــی 
خەمۆكــی بووم. لەو ماوەیەدا تەنیا تەماشــای 
تەلەفزیۆنــم دەكــرد". گوتیشــی "هــەر ماڵێك 
سەتەلایتی هەبووایە سزاكەی 500 هەزار دینار و 
لێدانی 50 جەڵد بوو". بەڵام وەك زاهیر دەڵێت، 
بەهۆی گەورەیی موســڵەوە پرۆســەی گەڕان و 
پشــكنینی ماڵان بۆ ســەتەلایت نەگەیشتبووە 

گەڕەكەكەی ئەوان.
 

ئاهەنگیان بۆ كەركووك گێڕا 

داعش وای لە خەڵكی ژێر دەســەڵاتی خۆی 
گەیاندبوو كە كەركووك و دوبز لە ژێر كۆنترۆڵی 

خەلافەتەكەیاندایە. زاهیــر دەڵێت "ئەو رۆژەی 
داعش هێرشــی كردە ســەر كەركــووك، ئەوان 
لەنێو شار تەقەی خۆشییان دەكرد و ئاهەنگیان 
دەگێڕا، دەیانگوت گوایە ویلایەتی كەركووكمان 

گرتووە".
هاوژینەكــەی زاهیــر لەپەنجــەرەی ئەو 
ژوورەی زاهیــری لێ دانیشــتبوو، گوێی لە 
قســەكانی مێردەكەی گرتبوو. ئەو جلێكی 
رەشــی لەبــەر كردبوو، پەچــەی فڕێدابوو 
بــەڵام نەیدەویســت خۆی پیشــانی كامێرا 
بــدات. دیــار بــوو وەك زاهیــری مێــردی 
هێشتا ترســی داعشی لەدڵدا مابوو، بەڵام 
ئــەو وەك مێردەكەی نەبوو، رۆژانە لەگەڵ 

خوشكی زاهیر دەچوونە دەرەوە.
زاهیر ئێســتا لــە گوندی شــەهرەزادی 
نزیــك گەڕەكــی ئینتیســار چاوەڕێیــە بۆ 
ئــەوەی بیگەڕێننەوە بەغــدا. یەكەم كەس 
كە زاهیــر حەز دەكات بیبینــێ دایكیەتی 
و دەڵێت "هەر بیبینم دەســت و پێیەكانی 

ماچ دەكەم".

رووداو - باشیك

بەرپرســێكی كشــتوكاڵ لە ناحیەی باشیك 
دەڵێت، لە ماوەی ئەو دوو ساڵەی شارۆچكەكەیان 
لەژێر دەســتی داعشــدا بووە، چەكدارانی داعش 
زەیتوونــی ئــەو ناوچەیەیان رنیوە و بەشــێكی 

زۆریان هەناردەی سووریا كردووە.
ناحیەی باشیك ســەر بە قەزای حەمدانیەی 
پارێزگای مووسڵە، دوای دوو هەفتە گەمارۆدان، 
هەفتەی رابردوو لەلایەن پێشــمەرگەوە كۆنترۆڵ 
كرایەوە. زۆربەی دانیشــتووانی ناحیەكە كوردی 
ئێزدین و بە كشتوكاڵەوە خەریكن. بە تایبەتیش 

لە بەرهەمهێنانی زەیتووندا پێشەنگن.
بەڕێوەبــەری  جێگــری  ســاڵح،  نیعمــەت 
كشــتوكاڵی ناحیەی باشیك بە )رووداو(ی گوت 
"بەرهەمی ســاڵانەی زەیتوون لەم شــارۆچكەیە 
دەگاتــە نزیكەی 600 تۆن". نیعمەت ئەندازیاری 
كشــتوكاڵە و كوردێكی شــەبەكی دانیشــتووی 
گونــدی فازڵییەیە. ئەو كــە داعش هات هەر لە 
گوندەكەی خۆی مایەوە، بەڵام لە فەرمانگەكەی 

دەوامی نەدەكرد. 
نزیكەی 70%ی دانیشــتووانی باشیك كوردی 
ئێزدین، 20%یان كریستیان و 10%یشی كوردی 

شەبەك و عەرەب و توركمانن.
نیعمــەت دەڵێت "پێش ئــەوەی ئەو ناوچانە 
بكەونــە ژێر دەســەڵاتی داعش، ســێ كارگەی 
دروســتكردنی زەیتــی زەیتوون لەگەڵ ســەدان 
كارگەی دروســتكردنی خۆشكردنی زەیتوون لە 
ناوچەی باشــیك هەبــوون، بەرهەمی زەیتوونی 
باشــیك رەوانــەی مووســڵ، هەولێــر، دهۆك، 
بەغــدا و باشــووری عێراق دەكرا، بــەڵام دوای 
هاتنی داعش، بەشــێك لە دار زەیتوونەكان بەر 
بۆردومان كەوتن و سووتان. ئەوەشی مابووەوە 
چەكدارەكانــی داعــش بەرەكەیــان دەڕنــی و 

دەیاننارد بۆ مووسڵ و سووریا".
بــە گوتەی ئەو بەرپرســەی كشــتوكاڵی 
باشــیك، 30%ی خەڵكــی ناحیەی باشــیك 
پشــت بــە زەیتــوون دەبەســتن. نیعمــەت 
خاكــی  بەرفراوانــی  "رووبەرێكــی  دەڵێــت 
باشــیك كراوەتە زەیتوون. ئەگەر وەزارەتی 
كشــتوكاڵ پلانــی هەبــێ، زەیتوونــی ئــەم 
هەرێمــی  بــۆ  زۆری  ســوودێكی  ناوچەیــە 

كوردستان دەبێ.
ســەبارەت بــە نرخی زەیتــوون، نیعمەت 
ســاڵح گوتی "پێش هاتنی داعش یەك كیلۆ 
زەیتوون لەنــاو كێڵگە بە 1000 دینار بوو، 
بــەڵام دوای هاتنــی داعش كیلــۆی بە 400 

دینار بوو. چونكە هەر سێ كارگەكەی زەیتی 
زەیتوون لە نێو باشیك لەكار كەوتبوون".

بە گوتــەی جووتیارانی ناوچەكە، حەوت 
جــۆر زەیتوون لە باشــیك هەیە، جۆرێكیان 
بە ناوی زەیتوونی باشیك ناوی دەركردووە.
فەیسەڵ ستار، كە جوتیارێكی دەوروبەری 
باشیكە و 30 ساڵە بە كشتوكاڵەوە خەریكە 
بە )رووداو(ی گوت " خاك و هەوای باشیك 
بــۆ چاندنــی زەیتــوون زۆر گونجــاوە. دار 
زەیتــوون هەیە لەم ناوچەیــە تەمەنی 150 
ســاڵە، نزیكــەی حــەوت جۆر زەیتــوون لە 
باشــیك هەن، جۆرێكی تایبەتمان هەیە كە 

پێیدەڵێن زەیتوونی باشیك".

ناسر عەلی
رووداو - دهۆك

لــە  گۆگجەلــی  گەڕەكــی  مەلایەكــی 
شــاری موســڵ، دەڵێــت بەهــۆی ئــەوەی 
بەدڵــی چەكدارانی داعــش گوتاری هەینی 
نەخوێندووەتــەوە، ســێ جــار دەســتگیر 

كراوە.
چەند رۆژێكــی كەم دوای ئەوەی داعش 
شاری موسڵی گرت، دەسەڵاتدارانی تازەی 
شار لە دوای مەلا عەباس ساڵح و مەلاكانی 
دیكەیــان نــارد و پێیانڕاگەیاندن كە دەبێ 
لەمــەودوا بەپێــی رێنمایی ئــەوان گوتاری 
هەینــی بخوێننەوە و گوتارەكانیش لەلایەن 
ئەوانەوە دەنووســرێن، بــەڵام مەلا عەباس 

پابەندی بڕیارەكە نەبوو.
ئەو كە مەلای یەكێــك لە مزگەوتەكانی 
گەڕەكــی گۆگجەلیــی شــاری موســڵە، بە 
)رووداو(ی گوت "دوای داگیركردنی موسڵ 
لەلایەن داعشەوە، چەكدارانی داعش هاتنە 
گەڕەكەكەمان. دوو چەكداریان هاتنە لام و 
گوتیــان لەگەڵمــان وەرە، منیان بردە لای 

ئەمیرەكەیان".
ئەمیرەكــەی داعــش دوو داواكاری لــە 
مەلا عەباس هەبووە، یەكەمیان بەیعەت بە 
خەلیفەی داعش بدات، دووەمیشیان دەبێت 
لەمەودوا ئەو گوتارە بخوێنێتەوە كە داعش 
بۆی دەنووسێ. بەڵام مەلا عەباس هەردوو 
داواكارییەكــە رەتدەكاتــەوە و داعشــیش 

لەسەر ئەوە دەستگیری دەكەن.
مــەلا عەبــاس گوتــی "دوای دوو هەفتە 
دووبارە بەدوامدا هاتن، دیسان بردمیانەوە 
لای ئەمیرەكــەی داعــش، دیســان هەمان 

داواكاری هەبوو. منیش وەكو جاری پێشوو 
رەتمكــردەوە. زۆر هەوڵم لەگەڵ ئەمیرەكە 
دا كــە ئــەوەی ئێــوە دەیڵێــن هەڵەیــە و 
ناكرێ، بــەڵام ئەمیرەكە تووڕە بوو، گوتی 

بیبەنە زیندان".
مــەلا عەباس دەگوازرێتەوە بۆ زیندانێك 
لە بەری لای راستی موسڵ كە پێیانگوتووە 
زیندانەكــەی لای كڵێســا، یــەك مانگ لەو 
زیندانە دەمێنێتەوە، پاشــان بەو مەرجەی 
چیــدی گوتاری هەینی نەخوێنێتەوە، ئازاد 

دەكرێ. 
مەلا عەبــاس دوو جــاری دیكە لەلایەن 
داعشــەوە دەســتگیر دەكرێ. ئــەو گوتی 
"جاری دووەم بردمیانــەوە هەمان زیندان، 
بــەڵام جاری ســێیەم بردمیانــە زیندانێكی 
دیكــە. هــەر جارێكیــش بــە بیانوویــەك 
دەســتگیریان دەكردم، جارێــك دەیانگوت 
تــۆ زانیــاری دەدەیە كوردســتان، جارێك 
دەیانگوت تۆ زانایەكی هەڵگەڕاوەی، بۆچی 

بەیعەت بە ئەمیری موسڵمانان نادەی؟".
بــە گوتەی مــەلا عەباس، داعش ســێ 

زیندانــی گــەورەی هەبــووە و هــەر ســێ 
زیندانەكەش لە بەری لای راســتی موســڵ 
پێشــمەرگانەی  بــەو  ســەبارەت  بــوون. 
لەلایەن داعشــەوە بــە دیل گیــراون، مەلا 
عەباس گوتی "ئەو كاتەی لە زیندان بووم. 
چەكدارێكی داعش كە لە زیندان بوو گوتی 

زیندانی پێشمەرگە جیاوازە".
مــەلا عەباس هیــچ تاوانێكی لــە خۆیدا 
شــك نەبــردووە، بۆیــە ویســتوویەتی بۆ 
بەرپرسانی داعشــی روون بكاتەوە كە ئەو 
بە ناهەق گیــراوە، تاوەكو رۆژێك دەیبەنە 

دەرەوە. 
ئــەو گوتــی "منیان بردە لای كەســێك 
بــە ناوی ئەبو تــەڵاڵ كە لەنێو خانوویەكی 
گــەورەدا بوو.. بە ئەبــو تەڵاڵم گوت ئەوە 
ســێ جارە لــە هیچ و خۆڕایی دەســتگیرم 
دەكــەن. ئەویــش پەیوەنــدی بــە چەنــد 
كەســێكەوە كــرد، پاشــان نووســراوێكی 
بۆ كــردم و پێیگوتم ئەگــەر ئەمجارە هەر 
كەسێك دەستگیری كردی، ئەو نووسراوەی 
منی پێ نیشان بدە، ئیدی وازیان لێهێنام".

بە دڵی داعش گوتاری نەدا، 
ناردیانە زیندان

بەرهەمی ساڵانەی زەیتوونی باشیك 600 تۆنە

داعش زەیتوونی باشیكی 
دەناردە سووریا

ماوەی دوو ساڵ لەناو موسڵ گیری خوارد

مەلایەكی گەڕەكی گۆگجەلی:

 زیندانی پێشمەرگە دیلەكان جیاواز بوو

داعش 2745 منداڵی ئێزدی بێ باوك و دایك كردووە

سێ وەزیر بانگهێشتی پەرلەمان دەكرێن
رووداو - بەغداد

عادل نووری، گوتەبێژی لیژنەی دەستپاكی لە ئەنجوومەنی نوێنەرانی عێراق بە )رووداو(ی راگەیاند، بەهۆی بوونی دۆسیەی گەندەڵییەوە، وا بڕیارە لە 
سەرەتای مانگی كانوونی دووەمەوە سێ وەزیر و سەرۆكی دەستەی گەیاندن و پەیوەندییەكان بۆ لێپرسینەوە بانگهێشتی پەرلەمان بكرێن. عادل نووری گوتی 

"بڕیار وایە هەریەك لە وەزیرانی پەروەردە، كشتوكاڵ و تەندروستی، هەروەها سەرۆكی دەستەی گەیاندنی عێراقی بانگهێشتی پەرلەمان بكەین و بانگهێشتەكەش 
بۆ ئیستیجوابە، ئەگەریش وەڵامەكانیان بە دڵی پەرلەمانتاران نەبوو متمانەیان لێوەردەگرینەوە". نووری گوتیشی "تائێستاش دۆسیەی بانگهێشتكردنی ئیبراهیم 

جەعفەری، وەزیری دەرەوەی عێراق بە كراوەیی ماوەتەوە".

راپۆرت

راوچی حەسەن
رووداو - هەولێر

لە شــاری ســلێمانی و لە دوو شــوێنی 
كــە  بڵاوبوونەتــەوە  وێنــە  دوو  جیــاواز، 
ناوەڕۆكەكەیــان بانگەشــەیە بــۆ داعــش. 
بەرپرســێكی وەزارەتــی ئەوقافیش دەڵێت 
لــە ســلێمانی هەندێــك كەس بە ئاشــكرا 
بانگەشــە بۆ داعــش دەكــەن و بەڵگەیان 
لەســەر ئەو كەســانە كۆكردووەتەوە و بۆ 

دادگایان ناردووە.
یەكێــك لــە وێنــەكان بەرامبــەر چیــای 
ئەزمــەڕ گیراوە، لەوەی دیكەیان باڵەخانەی 
شــاری جوان )گراند ملینیــۆم( دەرچووە، 
نووســراوە  وێنەكانیــش  هــەردوو  لەســەر 
)دەوڵەتی ئیســامی لە سلێمانی، ئێمە لە 
هەموو شــوێنێكی ئەم جیهانــەدا هەین، بە 
فەزڵی خوا فەتحی كوردستان دەكەین....".
لــە  وێنانــە رۆژی 2016/10/29  ئــەم 
"هەژمارەكانی داعش" لە تۆڕی كۆمەڵایەتی 
فەیسبووك بڵاوكراونەتەوە. رووداو لە رێگەی 
نامەی فەیسبووكەوە قسەی لەگەڵ خاوەنی 
ئــەو هەژمارە كــرد كە بە )ئەبوو ســۆران 
ئەلكوردی( خۆی ناســاند و ئەكاونتەكەشی 
هەر بەو ناوەیە. )رووداو( پرســیاری لێكرد 
كــە ئایا لــە ســلێمانی دەژی و خــۆی ئەو 
وێنانەی گرتووە؟ ســەرەتا نەیویست وەڵام 

بداتــەوە، بەگوتەی خۆی رێگەی پێنەدراوە 
قســە بكات، بەڵام دوای چەند پرســیارێكی 
دیكــە و بەردەوامبــوون لە پرســیاركردن، 
گوتــی "ئێمە نەك لە ســلێمانی، لە زۆربەی 
جیهان هەین و ئەشــمێنین، ئــەو وێنانەش 

لەلایەن برایانمان لە سلێمانی گیراون".
 ئەبــوو ســۆران شــوێنی خۆی ئاشــكرا 
نەكــرد كاتێــك پرســیاری لێكــرا، تەنیــا 
هەڕەشــەی ئەوەی كرد كــە "فەتحی هەموو 

كوردستان" دەكەن.
ماوەیەكــە لایەنگــر و هەوادارانی داعش، 
هاوشــێوەی ســەرەتای هاتنــی داعــش بۆ 
عێــراق و كوردســتان، كەوتوونەتــەوە خۆ 
و بــە دروســتكردنی ئەكاونــت و پەیــج لە 
تــۆڕە كۆمەڵایەتییەكان بــە زمانی كوردی، 
پڕوپاگەنــدە بۆ ئەو رێكخــراوە دەكەن. ئەو 
ئەكاونــت و پەیجانە رۆژانە هەواڵ و وێنە و 
ڤیدیۆكانــی داعش بــە تایبەتی هەواڵەكانی 
پێگەی ئەعماقی داعش، وەردەگێڕنە ســەر 

كوردی و بڵاوی دەكەنەوە.
ئەبــوو ســۆران بــە ناوهێنانــی وشــەی 
"داعش" كە كورتكراوەی دەوڵەتی ئیسلامی 
لە عێراق و شــامە، قەڵس دەبێت و دەڵێت 
"تــۆ جــارێ مەڵــێ داعــش، چونكــە ئێمە 
دەوڵەتــی خەلافەتــی ئیســامین، هەروەها 
شەڕی ئێمە دیارە لەسەر چییە و بۆچی لە 
پاڵ ئەوان دەجەنگین، شــەڕی ئێمە شەڕی 

عەقیدەیە....".
كــە  ئەوقــاف  وەزارەتــی  بەرپرســێكی 
زانیاری لەبــارەی بڵاوكردنەوەی ئەو وێنانە 
هەیە، دەڵێت خەڵكانێك هەن لە كوردستان 

بە ئاشكرا پشتگیری لە داعش دەكەن.
بەڕێوەبــەری  نەقشــبەندی،  مەریــوان 
ئاینــی  پێكەوەژیانــی  و  پەیوەندییــەكان 
لــە وەزارەتــی ئەوقاف و كاروبــاری ئاینی، 
بــە )رووداو(ی راگەیانــد "ئــەو كەســانەی 
كۆمەڵایەتییەكانــەوە  تــۆڕە  لەڕێگــەی 
هاوكاریــی چەكدارانــی داعــش دەكەن، لە 
كوردســتان و دەرەوەی كوردســتان هــەن 
و بە ئاشــكرا پشــتگیری خۆیــان بۆ داعش 

دەردەبڕن". 
بەگوتــەی نەقشــبەندی "ئەو كەســانەی 
كــە ئەم جۆرە كارانە دەكــەن و بە كوردی 
لەڕێگەی تۆڕە كۆمەڵایەتییەكانەوە هاوكاریی 
داعش دەكەن و نووسراوەكان بڵاودەكەنەوە، 
زۆربەیان لە سنووری پارێزگای سلێمانین".

 گوتیشی كە ئەوان لەو كەسانە بێدەنگ 
نیــن و چاودێرییــان دەكەن. نەقشــبەندی 
گوتی "ئێمە لە رێگەی لیژنەیەكەوە چەندین 
بەڵگەمان لەسەر ئەو كەسانە كۆكردووەتەوە 
و زانیاری تەواومان داوەتە دادگاكان، بەڵام 
ئــەوە ئیشــی دادگایــە كــە لێكۆڵینەوەیان 
لەگەڵــدا بــكات. ئەگەر ئەوانــە خۆیان بن، 

دەبێت بە سزا بگەیەنرێن".

مەریوان نەقشبەندی باسی ئەو لێژنەیەی 
كرد كە كار لەســەر پڕوپاگەندەكانی داعش 
لــە تۆڕە كۆمەڵایەتییــەكان دەكەن و گوتی 
"لیژنەیەك لە وەزارەتی ئەوقاف، وەزارەتی 
رۆشنبیری، ناوخۆ و پێشمەرگە پێكهێنرابوو 
بۆ مــاوەی ســاڵ و نێوێك كارمان لەســەر 
كرد، بەڵگەی تەواومان لەســەر تەواوی ئەو 
كەســانە كۆكردووەتــەوە كــە لە نــاوەوە و 
دەرەوەی كوردستان لەڕێگەی سایت و تۆڕە 
كۆمەڵایەتیەكانەوە هاوكاریی داعش دەكەن. 
بە ئاشكراش دیارە ئەو كەسانە كێن، بەڵام 
لە كوردستان و بەتایبەت لە زۆنی سلێمانی 
دادگا تاوەكــو ئێســتا یارمەتیدەرێكی باش 
نەبووە تاوەكو لێكۆڵینەوەی جددی لەســەر 

ئەو كەیسانە بكات".
ئیجرائاتــی  دەكات  داوا  نەقشــبەندی 
یاســایی بەرامبەر ئەو كەسانە بگرێتەبەر، 
چونكــە بە مەترســی بۆ ســەر ئاسایشــی 
كوردســتانیان دەزانێــت و دەڵێت "ئەگەر 
لەڕێگــەی  داعــش  چەكدارانــی  جــاران 
ئاینییەكانــەوە  ناوەنــدە  و  مزگەوتــەكان 
بانگەشــەیان بــۆ داعــش كردبێــت، ئــەوا 
ئێســتا ســوود لە تۆڕە كۆمەڵایەتییەكان و 

ئینتەرنێت وەردەگرن".
 گوتیشی "ئەو كەسانە ئاشكرا و دیارن 
كــە لە كوردســتان ئیــش بــۆ چەكدارانی 

داعش دەكەن".

لە سلێمانی نووسراوی پروپاگەندە 
بۆ داعش بڵاودەكرێتەوە

مەریوان نەقشبەندی: 

بەڵگەمان لەسەر هەندێك كەس كۆكردووەتەوە و داومانەتە دادگا

هیڤیدار ئەحمەد
رووداو - هەولێر

نزیكــەی مانگێــك بەســەر دەســتپێكی 
ئۆپەراســیۆنی كۆنترۆڵكردنەوەی مووســڵدا 
تێپــەڕ دەبــێ و لــە كــۆی 80 گــەڕەك كە 
دەكەونە بــەری لای چەپی شــارەكە، تەنیا 
پێنــج گــەڕەك لەلایــەن ســوپای عێراقەوە 
كۆنتــرۆڵ كراونەتــەوە. فەرمانــدە باڵاكانی 
ســوپای عێــراق دەڵێــن داعش چەكــی زۆر 

پێشكەوتووی دەستكەوتووە.

رۆژی 2016/10/17 هێزی پێشمەرگە لە 
رۆژهەڵاتی مووسڵ یەكەم گوللەی دەستپێكی 
شــەڕی موســڵی تەقاند و بــەوەش دەرگای 
لەســەر گەورەترین شەڕ بەرامبەر چەكدارانی 
داعش كردەوە. رۆژی دەستپێكردنی شەڕەكە 
دیــارە، بــەڵام رۆژی یەكلابوونــەوەی لەهیچ 

شوێنێكەوە دیار نییە.
فەرماندەكانی ســوپای عێراق كە ئێســتا 
هەندێ گەڕەكی پێشەوەی شاری مووسڵیان 
شــەڕی  نایشــارنەوە  كــردووە،  كۆنتــرۆڵ 
دەرپەڕاندنی داعش لە مووســڵ "ســەختە و 

ئاسان نییە".
عەبدولغەنی ئەســەدی، سەرۆكی دەزگای 
دژە تیــرۆری عێــراق كە بە فیرقەی ئاڵتۆنی 
دەناسرێن، لەگەڕەكی عەرەبجی لە موسڵ بە 
)رووداو(ی گــوت "یەكــەم كاری ئێمە پێش 
ئــەوەی لەگەڵ داعش شــەڕ بكەیــن، دەبێ 
خەڵك بپارێزین، چونكە داعش خەڵك وەكو 
قەڵغانــی مرۆیی بەكاردێنێ". هەر ئەمەشــە 
بەقسەی ئەســەدی، كە وا دەكات پلانەكەی 
سوپای عێراق بەشــێوەیەكی زۆر لەسەرخۆ 

بچێتە پێشەوە.
داعش لە رێی پێگەی ئەعماق لە یوتیوب 
چۆنیەتــی شــەڕی چەكدارەكانــی بەرامبەر 
ســوپای عێراق لەنێو گەڕەكەكانی مووســڵ 
كــە  تێیــدا دەردەكــەوێ  و  بڵاودەكاتــەوە 
شــەڕێكی قــورس بەرامبەر ســوپای عێراق 
دەكەن و تەنانەت هەندێجار وێنەی ئەو چەك 

و ئۆتۆمبێلانــەش بڵاودەكاتەوە كە گوایە لە 
شەڕەكەدا دەستی كەوتوون.

لیــوای  فەرمانــدەی  ســەعد،  مەعــن 
دووی فیرقــەی ئاڵتوونی كــە هێزەكەی لە 
گەڕەكەكانــی رۆژهەڵاتــی شــارەكە لەگەڵ 
داعش شەڕێكی سەخت دەكەن، بە )رووداو(
ی گوت "شــەڕی قورس لە مووسڵ هەیە و 
داعش شەڕێكی سەرشێتانە دەكات". سەعد 
باســی كاریگەریی بەكارهێنانی ئۆتۆمبێلی 
داعشــەوە  لەلایــەن  دەكات  بۆمبڕێژكــراو 
و دەڵێــت "تاوەكو ئێســتا داعــش بەس لە 
 180 مووســڵەوە  رۆژهەڵاتــی  میحــوەری 

ئۆتۆمبێلی بۆمبڕێژكراوی بەكارهێناوە".

داعش چەكی كۆڕنێتی 
لەكوێ بوو؟

تاوەكــو ئێســتا لــە كــۆی زیاتــر لە 80 
گەڕەكی لای چەپی موســڵ، ســوپای عێراق 
پێنــج گەڕەكی كۆنتــرۆڵ كردووەتەوە كە لە 
هەندێكیان هێشتا هەندێجار شەڕ و پێكدادان 
لەنێوان داعش و سوپای عێراقدا روودەدات.

هــەر یەك لــە گەڕەكەكانــی "گوكجەلی، 
شــەیما"  ئینتیســار،  ســەدام،  ســەماح، 
بــە تەواوەتــی كۆنتــرۆڵ كــراون. هەروەها 
گەڕەكەكانی ســەلام، قادســیەی دوو، بەكر 

هێشتا شەڕیان تێدایە.
وەك فەرماندەكانی ســوپای عێراق باسی 
دەكــەن "قەڵغانی مرۆیی" و مانەوەی خەڵك 
لەنێو خانووەكان، رێگری ســەرەكین لەوەی 
ســوپا نەتوانێ بەخێرایی پێشڕەوی بكات و 

تۆپبارانی داعش بكات.
 لــەو ڤیدیۆیانــەدا كە داعــش بڵاویان 
دەكاتــەوە، وا دەردەكەوێ كە بەشــێكی 
ئــەو چەكدارانــەی لەنێو موســڵ شــەڕی 
سەخت بەرامبەر ســوپای عێراق دەكەن، 

چەكداری بیانین.
داعــش لــەم شــەڕەدا چەندیــن تانــك و 
زرێپۆشی سوپای عێراقی بە چەكی )كۆڕنێت( 

تێكشكاندووە كە هاوشێوەی چەكی میلانە.
كۆڕنێت دروستكراوی رووسیایە. یەكێك لە 
فەرماندەكانی فیرقەی 9ی زرێپۆشــی عێراق 
لەكاتــی تێپەڕینــی هێزەكەیان لــە گەڕەكی 
شەیما بۆ گەڕەكی فەلەستین بە )رووداو(ی 
گوت "ناتوانین سەربازەكانی خۆمان لەرێگەی 
زرێپۆش و تانكەوە بگوازینەوە، چونكە داعش 
چەكــی زیرەكیــان هەیە و یەكســەر ئامانج 
دەپێكن. بۆیە تاوەكو هێزەكانی ئێمە هەندێ 
لــە كۆڵانەكانی ئەو گەڕەكە نەگرن، ناتوانین 

تانك و زرێپۆشەكانی خۆمان ببەین".
ئەو چەكــە پێش هاتنی داعــش لەلایەن 
ســوپای عێراقــەوە بەكارهێنــراوە، هەروەها 
سوپای سووریاش ئەو چەكەی هەبووە، بۆیە 
نازانرێ سەرچاوەكەی كام لایە و ئاخۆ چەند 

چەكی لەو جۆرەیان لەدەستە.

داعش بە چەكی لێزەری
 شەڕ دەكات

داعــش لــە 2014/6/9 موســڵی گرت، 
دوای ئەوەی چەك و جبەخانە و پارەیەكی 
زۆری كەوتــە دەســت، بــە ماوەیەكی كەم 

رومــادی و فەللوجەشــی گــرت و تاوەكــو 
دەروازەكانی بەغداش رۆیشت. چەكی پێنج 
فیرقەی سەربازیی سوپای عێراق كە چەكی 
ئەمریكی و رووســی بوون، كەوتنە دەستی 

داعش.
فەریــق جەمال ئیمینكی، سوپاســالاری 
پێشــمەرگە لەبــارەی شــەڕی موســڵ بە 
)رووداو(ی راگەیاند "پێشــمەرگە باشترین 
ئاسانكاری بۆ سوپای عێراق كرد بۆ ئەوەی 

بچنە نێو موسڵ".
فەریق جەمال ئیمینكی باســی قورسیی 
شەڕی موسڵ دەكات و دەڵێت "شەڕی نێو 
شــار ئاســان نییە، بەتایبەت لە موسڵ كە 

دووەم گەورەترین شاری عێراقە".
پێشــمەرگە،  سوپاســالاری  بەبــڕوای 
لــە قۆناغەكانــی داهاتــوودا "پێشــڕەویی 
ســوپای عێــراق بــۆ نێــو قووڵایی شــاری 
موســڵ لەســەرخۆتر دەبێ، چونكە پلانی 
شــەڕ دەگــۆڕدرێ و داعشــیش تاكتیكــی 
نــوێ بەكاردێنێ، بەتایبەت كە لە شــەڕی 
موسڵدا دەركەوت داعش چەكی نوێی پێیە. 
لەوانەش چەكی لێــزەری و چەكی كۆڕنێت 

كە دژە تانكە".

داعش چەكی لێزەر و كۆڕنێتی دەستكەوتووە

فەرماندەیەكی سوپای عێراق:

داعش لە مووسڵ شەڕێكی "سەرشێتانە" دەكات

 
لە 80 گەڕەكی بەری چەپی مووسڵ 

تەنیا 5 گەڕەك كۆنترۆڵ كراونەتەوە

مالیكی: شتێك نییە بەناوی مووچەی فەرمانبەرانی كوردستان
رووداو - هەولێر

نووری مالیكی، ســەرۆكی ئیئتیلافی دەوڵەتی یاســا لە هەڤپەیڤنێكدا لەگەڵ ماڵپەری ئیلاف، رایگەیاند "لە بودجەی عێراقدا، شــتێك نییە بەناوی 
مووچــەی فەرمانبەرانی كوردســتان، بەڵكو پشــكی 17%ی بودجەی هەرێمی كوردســتان هەیە، كە بەهۆی پابەندنەبوونــی حكومەتەكەی بارزانی بە 

رێككەوتننامەی نەوتییەوە پشكی هەرێمی كوردستان بڕاوە، چونكە مەعقول نییە هەرێمی كوردستان داهاتی نەوتی خۆی رەوانەی ناوەند نەكات و داوای 
بەشی نەوتی بەسڕاش بكات". لەبارەی هەڕەشەكانی دوای كۆنترۆڵكردنەوەی موسڵ، مالیكی رایگەیاند "مووسڵ رووبەڕووی هەڕەشەیەكی دیكە دەبێتەوە، كە 

ئەویش لەلایەن ئەو حەشدەیە كە ئوسامە و ئەسیل نوجەیفی سەرۆكایەتی دەكەن".

راپۆرت

پەرلەمانتارێكی بزووتنەوەی گۆڕان:
لایەنە عێراقییەكان پشتگیریمان دەكەن

باڵی "زۆرینە" هێرۆ ئیبراهیم و پاڤێڵ تاڵەبانی بۆ 
كۆبوونەوە لەگەڵ "ناوەندی بڕیار" رادەسپێرن

گوتەبێژی ناوەندی بڕیار: لەسەر داوای 
ئێران بەشێوەیەكی كاتی بێدەنگ دەبین 

پشتیوان جەمال
رووداو - سلێمانی

شــاڵاو عەلی عەســكەری، گوتەبێــژی باڵی 
"ناوەنــدی بڕیار"ی یەكێتی رایگەیاند كە لەلایەن 
ئەوانەوە كۆســرەت رەسوڵ، جێگری سكرتێری 
گشــتی و لە باڵــی "زۆرینە"ش هێــرۆ ئیبراهیم 
ئەحمــەد، ئەندامی مەكتەبی سیاســی و پاڤێڵ 
تاڵەبانــی راســپێردراون بــۆ كۆبوونــەوە لەگەڵ 
یەكــدی، گوتیشــی كــە لەســەر داوای ئێران و 
بەشــێوەیەكی كاتی، هــەردوولا بێدەنگبوونیان 

هەڵبژاردووە.
مانگێك لەمەوبــەر باڵی "زۆرینە"ی مەكتەبی 
مــەلا بەختیــار،  بــە ســەرۆكایەتی  سیاســی 
بەرپرسی دەستەی كارگێڕیی مەكتەبی سیاسی 
و ئامادەبوونــی 33 ئەنــدام لە كــۆی 51 ئەندام 
كــە ئەندامانی ناوەنــدی بڕیاری تێــدا نەبوون، 
كۆبوونەوە. دواتریــش بڕیاریان دا مەلا بەختیار 
راســپێرن بۆ ئەوەی سەردانی كۆسرەت رەسوڵ 
بــكات تاوەكــو وادەی كۆبوونــەوەی داهاتــووی 

سەركردایەتیی یەكێتی دیاری بكات.
دوو هەفتــە لەمەوبەریــش مــەلا بەختیــار 
سەرۆكایەتی شاندێكی یەكێتی لە "باڵی زۆرینە" 
كرد و سەردانی كۆماری ئیسلامییان كرد، دوای 
گەڕانەوەشــیان مەلا بەختیار سەردانی كۆسرەت 
رەســوڵی كــرد بــۆ روونكردنەوەی مەبەســتی 

سەردانەكە.
ئەندامێكی سەركردایەتی لە "باڵی زۆرینە" بە 
)رووداو(ی راگەیاند، پێدەچێت لەو ســەردانەدا 
مەلا بەختیار داوای لە كۆسرەت رەسوڵ كردبێت 
بانگهێشــتی ئەندامانی ســەركردایەتی بكات بۆ 

كۆبوونەوەی داهاتوو.
ئەو بەرپرســەی یەكێتی گوتی "لەبەرئەوەی 
لە كۆبوونەوەی پێشــتری ســەركردایەتیدا مەلا 
بەختیــار بــۆ ئــەو كارە راســپێردرا، رەنگە لەو 
كۆبوونەوەیەیــدا لەگــەڵ كاك كۆســرەت ئــەو 

داوایەشــی لێكردبێت، بۆیە ئێســتا دەبێت كاك 
كۆسرەت كاتی كۆبوونەوەكە دەستنیشان بكات". 
بەڵام شــاڵاو عەلــی عەســكەری، گوتەبێژی 
ناوەنــدی بڕیاری یەكێتی بە )رووداو(ی راگەیاند 
"نەمانبیســتووە مــەلا بەختیار ئــەو داوایەی لە 
كاك كۆســرەت كردبێــت، رەتیشــی دەكەینەوە 
مــەلا بەختیــار داوا لــە كاك كۆســرەت بــكات 
بــۆ بانگهێشــتی ئەندامــان بــۆ كۆبوونــەوەی 
سەركردایەتی، بەڵكو دەبێت كاك كۆسرەت ئەو 

داوایە بكات".
كۆســرەت رەســوڵ بەنیــاز نییــە داوا لــە 
ئەندامان بكات بۆ كۆبوونەوەی ســەركردایەتی؟ 
شــاڵاو عەسكەری گوتی "نەخێر، لەبەرئەوەی تا 

رێكنەكەوین، كۆبوونەوەی چی بكەین؟". 
لە ســەرەتای دروســتبوونی باڵــی ناوەندی 
بڕیارەوە، كۆماری ئیســامیی ئێران دەستی بە 
نێوەندگیری لــە نێوان هــەردوو باڵەكە كردووە 
بۆ ئەوەی كێشــەكانی نێوانیان چارەسەر بكەن. 
ســەركردەكەی باڵــی "زۆرینە" گوتــی "بەهۆی 
نێوەندگیریی ئێرانەوە هەست بە هێوربوونەوەیەك 
لــە هەردوولا دەكرێــت، بەتایبەتیش هیچ لایەك 

لێدوانی توند نادەن".
بەڵام گوتەبێژەكەی ناوەندی بڕیار رەتیكردەوە 
هێوربوونەوە هەبێت و گوتی "ئەوە هێوربوونەوە 
نییە، بەڵكو لەســەر داوای ئێران بەشــێوەیەكی 
كاتــی هــەردوولا بێدەنگیــن بۆ ئــەوەی بوار بە 

چارەســەر بدرێــت، بێدەنگییەكــەی ئێمەش تا 
چەندێــك دەخایەنێــت ئــەوە كاك كۆســرەت و 

د.بەرهەم بڕیاری لەسەر دەدەن".
لــە مــاوەی رابــردوودا وا بڵاوكرایــەوە كــە 
هەریەك لە كۆســرەت رەســوڵ و هێرۆ ئیبراهیم 
كۆبوونەوەیان كردووە. شــاڵاو عەلی عەسكەری 
جگە لە پشتڕاســتكردنەوەی ئەو كۆبوونەوەیە، 
گوتیشــی "هــەر لەســەر داوای ئێــران چەنــد 
كۆبوونەوەیــەك لــە نێــوان كاك كۆســرەت و 
خــراپ  كۆبوونەوەكانیــش  كــراوە.  هێرۆخــان 
نیــن، بــەڵام هــەر موجامەلەی یەكــدی بوون و 
هیچ بەرەوپێشــچوونێكی تەواو بۆ چارەســەری 

كێشەكان نەبووە".

شــاڵاو عەلی عەســكەری هەروەها گوتی كە 
كێشــەی ئەوان كێشەی شەخسی نین "كێشەی 
بیروبۆچوون و فیكر و قووتی خەڵكە، كێشەی 
بەغــدا و پەیوەندییەكانــی پارتــی و گــۆڕان و 
ئێرانە، لەبەرئەوە چارەســەركردنی كێشــەكان 

كاتیان دەوێت".
لەو كۆبوونەوانەی لە نێوان كۆسرەت رەسوڵ 
و هێــرۆ ئیبراهیــم ئەحمەددا كــراون، د.بەرهەم 
ســاڵح كە جێگری دووەمی ســكرتێری گشتیی 
یەكێتییــە، بەشــداریی نەكردووە. شــاڵاو عەلی 
عەســكەری هۆكاری ئەوەی روونكردەوە و گوتی 
"لەبەرئەوەی ئێمە كاك كۆسرەتمان راسپاردووە 
بــۆ كۆبوونەوە و گفتوگــۆ، ئەوانیش هێرۆخان و 
پاڤێــڵ تاڵەبانییــان بۆ قســەكردن لەگەڵ باڵی 

ناوەندی بڕیار راسپاردووە".
ســەبارەت بە كاتی كۆبوونــەوەی داهاتووی 
ســەركردایەتی یەكێتی، بەپێی راگەیەنراوەكەی 
زۆرینــە"  "باڵــی  كۆبوونــەوەی  دواییــن 
دەستنیشانكردنی كاتەكەی بە كۆسرەت رەسوڵ 
سپێردراوە. شاڵاو عەلی عەسكەری گوتی "دوای 
رێككەوتن لەسەر هەموو كێشەكان، كۆبوونەوەی 

مەكتەبی سیاســی یان ســەركردایەتی دەكرێت، 
بەڵام ئەگەر رێكنەكەوین، كۆبوونەوەی داهاتووی 

سەركردایەتیش بە نادیار دەزانم".
دوای دروســتبوونی باڵــی ناوەنــدی بڕیــار، 
لیژنەیــەك بــۆ گفتوگــۆی كێشــەكان لەنێــوان 
هەردوولادا دروستكران، بەڵام وەكو شاڵاو گوتی 
"لیژنەكە دوو كۆبوونەوەی كرد، كۆبوونەوەكانیش 
بە بنبەســت گەیشــتن و لیژنەكە كۆتایی هات، 
چونكــە كۆبوونەوەكان كاتی خۆپیشــاندانەكان 
بوون و ویستیان بەو كۆبوونەوانە كات بكوژن".

ســەركردەكەی باڵی "زۆرینە" گوتی "راســتە 
ئەو لیژنانە كۆبوونەوەیان كــردووە و ئەوەندەی 
بزانین لەســەر دوو تەوەر رێككەوتن، یەكێكیان 
قســەنەكردن بــۆ میدیــا و ئــەوەی دیكــەش 
قســەنەگوتن بە یەكــدی، بەڵام نەمانبیســتووە 

كارەكانیان بە بنبەست گەیشتبن". 
گوتەبێــژی باڵی "ناوەندی بڕیــار" بێ ئومێد 
نییە لە چارەسەركردنی كێشەكانیان لەگەڵ "باڵی 
زۆرینــە" و دەڵێــت "هەوڵەكان بۆ چارەســەری 
كێشەكان بەردەوامن و بیری جیابوونەوەش لای 

هیچمان نییە".

باڵەكانی یەكێتی لەسەر داوای ئێران بێدەنگ دەبن

رووداو - سلێمانی

پەرلەمانتارێكی سەر بە فراكسیۆنی گۆڕان لە 
پەرلەمانی عێراق داوا دەكات، حكومەتی عێراق 
بۆ ســاڵی داهاتوو مامەڵەی راســتەوخۆ لەگەڵ 
پارێزگاكانــی هەرێمی كوردســتان بكات، ئەگەر 
هەرێمی كوردستان پابەند نەبوو بە رێككەوتنی 
تایبەت بە بودجە لەگەڵ بەغدا، دەشڵێت لایەنە 
عێراقییەكانــی نــاو پەرلەمــان پشــتگیریی لەو 

پێشنیازە دەكەن.
حكومەتــی عێــراق ســەرقاڵی ئامادەكردنی 
پــرۆژەی یاســای بودجەی گشــتییە بۆ ســاڵی 
داهاتــوو. هۆشــیار عەبدوڵــا، پەرلەمانتــاری 
فراكســیۆنی گۆڕانیــش لــە پەرلەمانــی عێراق، 
هەفتــەی رابــردوو داوای كــرد كە لــە حاڵەتی 
بــە  كوردســتان  هەرێمــی  پابەندنەبوونــی 
رێككەوتنــی تایبەت بــە بودجــە، پارێزگاكانی 
هەرێمــی كوردســتان بتوانــن لەڕێی ئیــدارەی 
پارێزگاكانیانەوە راستەوخۆ مامەڵە لەگەڵ بەغدا 
بكەن بۆ دابینكردنی مووچەی فەرمانبەرانیان. 

هۆشیار عەبدوڵڵا بە )رووداو(ی راگەیاند "ئەو 
پێشــنیازە بۆ ســاڵی داهاتــووە، چونكە ئەگەر 
قەیرانــی بێ مووچەیی بەردەوام بێت، ئاشــتیی 
كۆمەڵایەتی لە كوردســتان لەمەترسیدایە، بۆیە 
پێشــنیازەكە گەورەتریــن خزمەت بــە خەڵكی 

كوردستان دەكات".
هۆشــیار عەبدوڵڵا پێیوایە ئەو پێشــنیازەی 
ئەو، چارەسەری كێشەی مووچەی فەرمانبەران 
دەكات و دەڵێــت "ئەگــەر پارێــزگاكان داهاتی 
خۆیــان بــۆ بەغدا بنێرنەوە، لانیكەم بۆ ســاڵی 
داهاتوو فەرمانبەران بێ مووچە نابن و هەمانكات 
رێگــەش لــە بەتاڵانبردنــی نــەوت دەگیرێت". 
گوتیشی "داهاتی نەوتی كوردستان ئاگری تێبەر 
بێــت یاخود بخرێتە ئاوەوە زۆر باشــترە لەوەی 
بچێتە گیرفانی مافیاكان و ئەوانیش دامودەزگای 
سەركوتكردن و گەوجاندن و وێرانكردنی هەرێمی 

كوردستانی پێ بەهێز بكەن".
ســەبارەت بە پشتگیری لە پێشنیازەكەشی، 
هۆشیار عەبدوڵڵا گوتی "لەو بڕوایەدام فراكسیۆنی 
گۆڕان، یەكێتی و كۆمەڵ پشتگیریمان دەكەن".

هەرچەنــدە حكومەتــی عێراق زیاتــر لە دوو 

ســاڵە بودجــەی كوردســتانی بڕیــوە، بەڵام لە 
هەندێك دۆســیەدا راســتەوخۆ مامەڵــە لەگەڵ 
پارێزگاكان دەكات، زانا روستایی پەرلەمانتاری 
كۆمەڵی ئیســامی، پێشــنیارێكی خۆی ئاشكرا 
كرد كە لە كۆبوونەوەی پەرلەماندا داوای كردووە 
هاوشــێوەی مامەڵــەی راســتەوخۆی بەغدا لەو 
دۆســیانە لەگەڵ هەرێمی كوردســتان، دەكرێت 
بۆ مەســەلەی مووچەخۆرانیش، لەڕێگەی بانكی 
مەركــەزی كــە دوو لــق لە هەولێر و ســلێمانی 
دەكاتــەوە، بــۆ ئــەو فەرمانبەرانەی كــە بەغدا 
دانیان پێدا دەنێت، مووچەكانیان راستەوخۆ لە 

بانك وەربگرن.
روستایی گوتی "بەڵام مامەڵەی راستەوخۆی 
بەغــدا لەگــەڵ پارێزگایەكــی كوردســتان لــە 
دەســتووری عێراقدا رێگەپێــدراو نییە، چونكە 
بەپێی دەســتوور، كوردستان دامەزراوەی خۆی 
هەیە و تا ئەو كاتەی پارێزگاكە بەشێك بێت لە 

هەرێم، ئەو كارە نابێت".
رێگەچارەیــەك  دۆزینــەوەی  بەمەبەســتی 
بــۆ قەیرانــی مووچــەی فەرمانبەرانــی هەرێمی 
كوردســتان، مانگــی رابــردوو پەرلەمانی عێراق 
لیژنەیەكــی بە ســەرۆكایەتی هومام حەموودی، 

جێگری یەكەمی سەرۆكی پەرلەمان پێكهێنا.
قــادر محەممــەد، پەرلەمانتــاری یەكێتی و 
ئەندامــی ئەو لیژنەیە بــە )رووداو(ی راگەیاند، 
لیژنەكە كۆبوونەوەیەكی كــردووە و بڕیار دراوە 
لیژنەكــە ســەردانی لایەنــە پەیوەندیدارەكانــی 

عێراق و كوردستان بكات.
قــادر محەممەد گوتی "لیژنەكە راو بۆچوونی 
دەخاتــە  رایــەك  و  كۆدەكاتــەوە  هــەردوولا 
بەردەســتی پەرلەمــان، بڕیــاری كۆتاییــش بۆ 

پەرلەمان دەمێنێتەوە".
ئــەو پەرلەمانتــارە كــە ئەندامــی لیژنــەی 
داراییشــە، گوتی "تــا قەیرانــی دارایی كۆتایی 
دێت، ســەركردایەتی سیاســی كــورد دەتوانێت 
شــتێكی وا بكات بە تەفاهوم لەگەڵ حكومەتی 
عێراق كە لە ســاڵی داهاتوودا مامەڵەی جیاواز 

لەگەڵ پارێزگایەكی هەرێمدا بكرێ".
د.موســەننا ئەمین، ســەرۆكی فراكســیۆنی 
یەكگرتــوو لــە پەرلەمانــی عێــراق دەڵێت هەر 
پێشنیازێك بۆ چارەسەری مووچەی فەرمانبەران 
بێــت پشــتگیریی دەكــەن و هێڵــی ســووریان 
لەســەری نییە، بــەڵام دەڵێت "ئەو پێشــنیازە 

واقیعی نییە".
 د.موســەننا بــە )رووداو(ی گــوت "ئــەو 
بــواری جێبەجێكــردن و  ناچێتــە  پێشــنیازە 
ئەنجامــی نابێــت، چونكە هەرێمی كوردســتان 
نەوت و داهاتی رادەســتی بەغدا ناكات، داهاتی 
پارێزگاكانیــش جگــە لە نــەوت، ئەوانەی دیكە 
ئەوەنــدە زۆر نیــن تــا عەبادی لــە بەرامبەریدا 

مووچە بنێرێت".
شــاخەوان عەبدوڵــا، پەرلەمانتــاری پارتی 
لــە پەرلەمانــی عێــراق بــە ئامــاژەدان بەوەی 
پێشــنیازەكە رەتدەكەنەوە، بە )رووداو(ی گوت 
"ئــەو پێشــنیازە بەهیــچ شــێوەیەك جێبەجێ 
ناكرێت و لەڕووی یاساییشەوە تانەی لێدەدرێت. 
هەرێمــی  شــارێكی  ســلێمانی  لەبەرئــەوەی 
كوردستانە و مامەڵەی راستەوخۆش لەگەڵ هەر 

پارێزگایەكدا پێچەوانەی دەستوورە".
شاخەوان گوتیشی "حكومەتی عێراق كێشەی 
لەگــەڵ هەرێم هەیە، چ مەجبوورە كێشــەیەكی 
دیكە لەگەڵ پارێزگایەكی دیكە دروســت بكات، 

جگــە لــەوەش ئەگەر عێــراق كێشــەی لەگەڵ 
ســلێمانی چارەســەر بكات، ئایا كێشەی لەگەڵ 

هەرێمی كوردستان نامێنێ؟".
ســەبارەت بە رای پەرلەمانتارە عێراقییەكان 
لەبارەی ئەو پێشنیازە، هۆشیار عەبدوڵڵا گوتی 
"لایەنە عێراقییەكانیش پشــتگیریمان دەكەن". 
بەڵام زانا روســتایی گوتی "لایەنە عێراقییەكان 
دەزانــن لەڕووی یاســاییەوە ناكرێت، لەبەرئەوە 
ناتوانن دان بەوەدا بنێن بەغدا راستەوخۆ مامەڵە 

لەگەڵ سلێمانی بكات".
دواییــەی  ئــەم  خۆپیشــاندانەكانی  لــە 
مامۆســتایانی ســنووری پارێزگای سلێمانی بۆ 
داوای نەمانــی پاشــەكەوتی مووچــە، هەنــدێ 
لــە خۆپێشــاندەران هانایــان بۆ عەبــادی برد. 
د.موســەننا گوتی "لایەنــە عێراقییەكان رەنگە 
هەڵوێســتیان زۆر یەكگرتــوو نەبێــت، بــەڵام 

كاتێــك هەرێمــی كوردســتان وای لێهاتبێت لە 
خۆپیشــاندانەكاندا نــاوی عەبــادی بێنن، ئەوە 

جێی دڵخۆشییانە".
پارتی پێیوایە لایەنە عێراقییەكان پشتگیری 

ئەو پێشنیازە دەكەن. شاخەوان عەبدوڵڵا گوتی 
"هەر پڕۆژەیەك لەلایــەن گۆڕانەوە بێت، لایەنە 
عێراقییەكان پشــتگیری دەكەن، چونكە گۆڕان 

دژی ئەزموونی هەرێمی كوردستانە".

"مامەڵەی راستەوخۆی بەغدا 
لەگەڵ پارێزگاكانی كوردستان" هەرا دەنێتەوە

پارتی بە "خیانەت"ی دەزانێت

رۆژی 12/11/2016 لە كاتی خۆپیشــاندانی مامۆســتایانی لە سلێمانی، ئارام شێخ 
محەممەد، جێگری ســەرۆكی پەرلەمانی عێراق لەنێو خۆپیشاندەراندا رایگەیاند "هەوڵ 

دەدەین حكومەتی عێراق راستەوخۆ مامەڵە لەگەڵ پارێزگاكان بكات".
ئێوارەی هەمان رۆژ فراكســیۆنی پارتی لە پەرلەمانی كوردســتان راگەیەندراوێكی 
بڵاوكردەوە و لە بەشێكیدا رایگەیاند، حكومەتی هەرێمی كوردستان بەردەوام هەوڵی 
چارەســەركردنی ئەو كێشــانەی داوە، بۆ ئەو مەبەســتەش چەندجارێك شاندی باڵای 

هەرێمی كوردستان سەردانی بەغدای كردووە.
لە بەشێكی بەیاننامەكەدا هاتبوو "مامەڵەی راســتەوخۆی پارێزگایەك لەگەڵ بەغدا، 

دەچێتە خانەی خیانەت و خۆفرۆشییەوە و بۆ كەس ناچێتە سەر".

ئەم حكومەتە هەر لە سەرەتاوە بنكەفراوان نەبوو
مەولود باوەموراد، وەزیری هەرێم بۆ كاروباری پەرلەمان بۆ )رووداو(:

رووداو: گرنگیی وەزارەتی گواستنەوە و گەیاندن 
لە چیدایــە، كاتێك زۆربــەی خزمەتگوزارییەكان 

كەرتی تایبەت دابینی دەكات؟
مەولــود باوەمــوراد: وەزارەتی گواســتنەوە و 
گەیانــدن 24 خزمەتگــوزاری جیاواز پێشــكەش 
دەكات و حەوت بەڕێوەبەرایەتیی گەورەمان هەیە. 
تاكە خزمەتگوازرییەكی كەرتی تایبەت دابینكردنی 
هێڵی ئینتەرنێتە. گرێبەستمان لەگەڵ كۆمپانیای 
كوردتێــل و نورتێــل هەیە كە پشــكی حكومەت 

27% و 30%یە. ئەمەش لە بەرامبەر بەكارهێنانی 
بەدالەكانی حكومەتە لەلایەن ئەو دوو كۆمپانیایە، 
چونكە حكومەت هیچ پارەیەكی بەو كۆمپانیایانە 
نــەداوە. لــە هەرێمی كوردســتان 47 كۆمپانیای 

ئینتەرنێت كاردەكەن. زۆربەیان وای فاین.
رووداو: ئــەی مامەڵــە لەگــەڵ كۆمپانیاكانی 

مۆبایل دەكەن؟
مەولــود باوەمــوراد: مۆڵەتــی كۆمپانیاكانی 
مۆبایل لە دەسەڵاتی حكومەتی فیدراڵە، چونكە 
لــە هەموو جیهان هــەر وڵاتە و خاوەن كۆدێكە، 
كۆدی عێراقیش 0064 تەنیا دەدرێتە پایتەخت. 
تەنیا دەســتەی پەیوەنــدی و راگەیاندنی عێراق 
پەیوەســتن بــە پێدانی كۆد بــە كۆمپانیاكان و 
ئێمە ناتوانین كــۆد بەهیچ كۆمپانیایەك بدەین. 
هەروەهــا چوار جــۆر مۆڵەت دەدەیــن، مۆڵەت 
بە هەمــوو هێڵەكانی گواســتنەوەی شــارەكان 
مۆڵەتــی  دەدەیــن،  شــارەكان  دەرەوەی  و 
گواســتنەوەی كەلوپەل، مۆڵەتی گواســتنەوەی 
نەوت و گواستنەوەی قوتابیان. 369 كۆمپانیای 
گواستنەوە لەگەڵ 130 نووسینگەی گواستنەوە 
لــە لای ئێمە تۆماركراون كە 13 یان تایبەتن بە 

گواستنەوەی نەوت لە هەرێمی كوردستان.
رووداو: بەڵام گواستنەوەی نێوان شارەكان 

زۆر خراپە؟
مەولود باوەموراد: ئێمە تەنیا مۆڵەت دەدەین، 
ئەوانی دیكە پەیوەندی بە سەندیكای شوفێران و 

شارەوانییەوە هەیە.
رووداو: پــڕۆژەی هێڵــی ئاســنی لــە هەرێمی 

كوردستان بە كوێ گەیشت؟
مەولــود باوەموراد: هێڵی ئاســنی لە هەرێمی 

كوردســتان ســوودی نییــە و بە كەڵــك نایەت، 
چونكە شــارەكان لــە یەكــدی دوور نین و جگە 
لەوە بایی ئەوەندە هاووڵاتی نییە بە شەمەندەفەر 
هاتوچۆ بكــەن. بیرۆكەی بەســتنەوەی هەرێمی 
كوردســتانمان بــە رێگای ئاســنین بــە دەریای 
ناوەڕاســت و ئیســتەنبوڵ و وڵاتانــی ئەوروپــا 
هەیە، ئەمەش خەونێكی گەورەیە و پێویستی بە 
بودجەیەكی گەورە هەیە. پێشتریش كاك فاروقی 
مەلا مســتەفا پڕۆژەی هێڵی ئاســنی ســلێمانی-
كەركووك و بەغدا و وڵاتانی كەنداوی پێشــكەش 
كرد بۆ گواســتنەوەی كەلوپــەل، لە ئەنجوومەنی 
وەزیــران پڕۆژەكــە پەســەندیش كرا، بــەڵام ئەو 

تاوەكو ئێستا بەدوای پرۆژەكەوە نەهاتووەتەوە.
رووداو: ژمــارەی تەنكەرەكانــی كۆمپانیاكانی 

گواستنەوەی نەوتت لەلایە؟
مەولود باوەموراد: 13 كۆمپانیای گواستنەوەی 
نەوت تۆماركراون، گەورەترین كۆمپانیا كۆمپانیای 
قەیوانــە كــە زۆرتریــن تەنكــەری هەیــە، بەڵام 
ژمارەیەكــی دروســتمان لا نییــە، ســەبارەت بە 

ژمارەی جوڵەی تەنكەرەكان.
نرخــی  كەمكردنــەوەی  بەڵێنــی  رووداو: 

ئینتەرنێتتــان بە هاووڵاتیان دا، بەڵام ئەو بەڵێنە 
وەكو خۆی جێبەجێ نەكرا؟

مەولود باوەموراد: كۆمپانیاكانی ئینتەرنێت 
رێژەی 10% بۆ 25%ی نرخەكانیان كەمكردەوە، 
بــەڵام زۆر بەكارهێنانی لەلایــەن هاووڵاتیانەوە 
بــە  هەبێــت،  بــەردەوام  كێشــەی  دەكات  وا 
پێشــكەوتنی تەكنەلۆژیا كێشەكانی ئینتەرنێت 
بــەرەو چارەســەر دەڕوات. ئینتەرنێــت بەهۆی 
جیاوازیــی كەناڵەكانــی هاتنی بۆ كوردســتان 
نرخێكی یەكگرتووی نییە، چونكە لەڕێی چەند 

كۆمپانیا و دەستێكەوە دەگاتە هاووڵاتیان.
رووداو: ئەو هێڵانەی ئینتەرنێت چۆن دێتە نێو 

هەرێمی كوردستانەوە؟
مەولــود باوەمــوراد: بەپێی رێنمایــی لە هەر 
خاڵێكی گومرگی یەك كێبڵ دێتە كوردستان، لە 
مەرزی ئیبراهیم خەلیل نەورۆز تێلە. لە پەروێزخان 
ئایكۆنێــت دێتە هەرێمی كوردســتان. كۆمپانیای 
عێراق سێڵیش داوای كردووە لە حاجی ئۆمەرانەوە 
كێبڵی ئینتەرنێت بهێنێ. سەرجەم كارەكانمان بۆ 
تەواوكردن، بەڵام خۆیان دەســتیان پێنەكردووە. 
راكێشانی كێبڵ پێویستی بە رەزامەندی وەزارەتی 
دەرەوەی عێــراق هەیــە و هەروەها ئــەو وڵاتەی 

كێبڵەكەی لێوە دێت و وەزارەتەكەی ئێمەش.
رووداو: لە رووی ئاسایشی زانیاری و ئاسایشی 
نەتەوەیی، چۆن ئاسایشی ئەو هێڵانە دەپارێزرێ؟
مەولود باوەموراد: ئەمە پەیوەندی بە ئاسایشی 
هەرێمی كوردستانەوە هەیە نەك ئێمە، بەڵام ئەو 
كێبڵانە مس نین تا لە شوێنێك چاودێریی بخەیتە 
سەر، بەڵكو فایبەر ئۆپتیكە، ئەگەر خاوەنەكەی 
نەیــەوێ هەرگیــز زانیــاری لێ ناچێتــە دەرەوە. 
باســكردنی بردنی زانیاری لە هەرێمی كوردستان 
شەڕێكی سیاسی قێزەونە، جا هەرێمی كوردستان 

چی هەیە لە دەرەوە نەبێت.
رووداو: چیتــان كرد بۆ رێگری لە گەیشــتنی 

شەپۆلی رادیۆكانی داعش؟
مەولــود باوەمــوراد: لەگــەڵ وەزارەتی ناوخۆ 
و رۆشــنبیری شــەپۆلی رادیۆكانی داعشــمان لە 

هەرێمی كوردستان نەهێشت.
رووداو: چــۆن ئیشــوكاری فڕۆكەخانەكانــی 

هەرێمی كوردستان رێكدەخەن؟
مەولود باوەموراد: لە رووی سەرپەرشتییەوە، 
فڕۆكەخانــەكان ســەر بــە ئێمــەن. لــە رووی 
ئاسایشــەوە ســەر بە ئەنجوومەنی ئاسایشــی 
هەرێمــی كوردســتانن. فڕۆكەخانە زیاتر لە 20 
بەشی هەیە. ئێستا فڕۆكەخانەی هەولێر بە 17 
وڵاتەوە بەستراوەتەوە. فڕۆكەخانەی سلێمانیش 

بە 12 وڵاتەوە.
رووداو: چارەنووســی فڕۆكەخانــەی دهۆك 

چی لێهات؟
قەیرانــی  بەهــۆی  باوەمــوراد:  مەولــود 
دارایییــەوە ئیشــوكارەكانی دروســتكردنی ئەو 

فڕۆكەخانەیە وەستاوە.
رووداو: داهاتی فڕۆكەخانەكان چەندە؟

مەولود باوەموراد: داهاتی مانگی نۆی ئەمساڵی 

فڕۆكەخانەی سلێمانی ملیۆنێك و 163 هەزار دۆلار 
بووە. داهاتی فڕۆكەخانەی هەولێریش دوو ملیۆن 
و 357 هەزار دۆلار بووە. داهاتی ساڵی رابردووی 
فڕۆكەخانەی سلێمانی 7 ملیۆن و 396 هەزار دۆلار 
بوو. داهاتــی فڕۆكەخانەی هەولێریش 19 ملیۆن 
435 هەزار دۆلار بوو. داهاتی فڕۆكەخانەی هەولێر 
لە چاو فڕۆكەخانەی سلێمانی سێ بەرامبەرە. بۆیە 
ئەو پەرلەمانتارەی لەســەر شاشەكانەوە زانیاری 
ناڕاســت دەدات و دەڵــێ داهاتــی فڕۆكەخانــەی 

سلێمانی زیاترە، راست ناكات.
رووداو: تــا چەنــد ئــەوە راســتە كــە بەغــدا 
"ئاســمان" وەكو كارتێكی سیاسی دژی هەرێمی 

كوردستان بەكاردێنێ؟
مەولود باوەموراد: بەغدا لە رێگەی ئاسمانەوە 
گوشــارێكی سیاسی لەســەر هەرێمی كوردستان 
نــادات  بیانــووە رێــگا  بــەو  دروســت دەكات، 
فڕۆكەخانەكانی ئێمە ببنە خاوەنی رادار. هەردوو 
فڕۆكەخانەی هەولێر و ســلێمانی تەنیا لە رێگەی 
تــاوەرەوە فڕۆكــە دەبینن، بۆیە هــەر فڕۆكەیەك 
هەڵدەســتێ دەبێت ئەندازیارانی فڕۆكەخانەكانی 
هەولێر و ســلێمانی پەیوەنــدی بە بەغداوە بكەن 
تاوەكــو ئەوان رێنمایی فڕۆكەكە بكەن تا دەگاتە 
هەرێمــی كوردســتان. تاوەرەكانــی ئێمــەش لە 

دووریی شەش هەزار مەترەوە لەسەر زەوی فڕۆكە 
دەبینن. خوا نەخواســتە ئەگەر فڕۆكەكە شتێكی 
بەســەر بێت، ئەوا دەبێت لە بەغداوە چارەســەر 
بكرێت. بەرپرســانی بەغــداش بیانوویان هەیە و 
دەڵێن "دەبێ ئاگامان لە هەموو فڕۆكەیەك هەبێت 
كە دێتە ئاســمانی عێراق، چونكە ئەوە بابەتێكی 
ســیادییە". رادار كڕدراوە، بەڵام بەغدا رێگا نادات 

دابنرێ.
رووداو: وەڵامــی یاداشــتەكەی یەكگرتــوو بۆ 

حكومەت چی لێهات؟
مەولــود باوەموراد: دەبێ لە حیزب بپرســی، 
چونكە من تەنیا بە سیفەتی رێكخەری پەیوەندیی 
حیــزب و حكومەت ئەو یاداشــتەم بــە بەریدێك 

داوەتە سەرۆكی ئەنجوومەنی وەزیران.
رووداو: لە حكومەت دەكشێنەوە؟

لــە  پرســیارە  ئــەو  باوەمــوراد:  مەولــود 
حیــزب بكەن. مــن یەكێكم لــە 35 ئەندامەكەی 

سەركردایەتیی حیزب.
رووداو: ئەگــەر حیــزب داواتــان لێ بكات 

دەكشێنەوە؟
مەولود باوەموراد: بێگومان دەكشــێینەوە، بە 
ســەركردایەتیمان گوتووە هەر كاتێك حیزب بڵێ 

بكشێنەوە عەریزەیەك دەدەین و دەكشێینەوە.
رووداو: بەشــێك لە رێكخستنەكانتان گلەییان 
لە ئێوە هەیە كە سەرەڕای خراپیی بژێوی خەڵك، 

بەڵام هێشتا لە حكومەت بەردەوامن؟
مەولود باوەمــوراد: چەند جارێــك گوتوومە، 
كێشــەكانی ئێســتای هەرێمی كوردســتان ســێ 
كێشــەیە. كێشــەی سیاســی، بــێ متمانەیی بە 
حكومــەت و نەبوونی زانیارییە. بێ متمانەییەكی 
قــووڵ هەیە، ئەگەر باســی خواش لەم حكومەتە 
بكــەی، خەڵك بــڕوات پێنــاكات. راســتیەكەی 
حكومەتی بنكەفراوان هەر لە سەرەتاوە حكومەتی 
بنكەفــراوان نەبــوو. هیــچ كام لــە حیزبەكان بە 
حیزبەكەی خۆشمەوە پشتگیریی ئەم حكومەتەیان 
نەكرد، هۆكارەكەشی بۆ هەڵسوكەوتی پەرلەمان 

دەگەڕێتەوە. وەزیــرەكان هەموویان لە پەرلەمان 
متمانەیان وەرگرتووە. هەر حیزبە بەپێی رێژەكەی 
لــە پەرلەمــان بەشــداریی حكومەتــی كــردووە. 
دەبوو هەر پەرلەمانتارە پشــتگیری وەزیرەكەی 
خۆی بــكات كە لە كۆتایی دەبووە پشــتگیریی 
كــۆی پەرلەمان بۆ حكومــەت، بەڵام ئەوە رووی 
نــەدا. هیچ پەیوەنــدی و تێكەڵبوونێكی ئیجابی 
لــە نێوان پەرلەمانی كوردســتان و حكومەت بۆ 

سەعاتێكیش رووی نەدا.
رووداو: بۆچــی پەیوەندیــی ئیجابــی نەبووە، 
ئەی لــە ســەرەتای دروســتبوونی حكومەتەوە، 
ســەرۆكوەزیران و جێگرەكــەی و وەزیــرەكان لە 

پەرلەمان نەبوون؟

مەولود باوەموراد: جــا ئەو وەزیرە نەچووەتە 
پەرلەمان بۆ ئەوەی دەستخۆشــی لێبكەن. جاری 
وا هەبووە 17 سەعات وەزیر لە پەرلەمان بووە، بە 
سەدان نووسراوی وەزارەتی سامانە سروشتییەكان 
لە پەرلەمان بوو، كێ دێڕێكی لێ خوێندووەتەوە؟ 
دیسان دەڵێمەوە حكومەتی بنكەفراوان بەهۆی 
خراپــی پەیوەندیــی پەرلەمــان و حكومەتەوە 
ســەركەوتوو نەبوو. هیچ كوتلەیەك پشــتگیری 
وەزیرەكانی خۆی نەدەكرد، جگە لەوە هەندێك 
لــە حیزبــەكان كــە زانییــان قەیرانــی دارایی 
دروست بوو، ناتوانن هیچ شتێك لەم حكومەتە 
بكەن، بە ســاردی ئیشەكانیان بەڕێوە دەبرد و 
پاشەكشەیان لێكرد. چونكە بودجەی بەكاربردن 
لە هەندێــك وەزارەت 30% بوو. لە هەندێكیان 
هیــچ نییــە تا پــرۆژەی پێ جێبەجــێ بكات و 
لــە هەڵبژاردنــی داهاتوودا بیكاتە كەرەســتەی 

هەڵبژاردن و دەنگی پێ كۆبكاتەوە.
هەتا حكومەت پارەو نانی هەبوو هەندێك لایەن 
لەگەڵــی بوون، بەڵام كاتێك نەما ئامادە نەبوون، 
بچنــە ژێر بــاری ئەو دارە شــكاوە. بە بڕوای من 

ئەمەش راكردنە لە بەرپرسیارێتی.
رووداو: تــۆ پۆســتی پێكهاتــەی كریســتیان 
بەڕێوەدەبەی، داواتان لێكرا پۆستەكانی گۆڕان بە 

وەكالەت پڕ بكەنەوە؟
مەولود باوەموراد: ئەمە پرســێكی سیاسییە، 
پێشتر یەكێتی و یەكگرتوو و كۆمەڵ بڕیاریان دا 

پۆستەكانی گۆڕان پڕ نەكەنەوە.
و  كوردســتان  سیاســی  دۆخــی  رووداو: 
دامــەزراوەكان چــۆن كارا دەكرێنــەوە، تاكــەی 

قەیرانە سیاسییەكە بەردەوام دەبێت؟
مەولــود باوەمــوراد: لــە هەمــوو حاڵەتێكدا 
دۆخەكە بەبێ گۆڕان ئاسایی ناكرێتەوە، چونكە 
سەرۆكی پەرلەمانی لایە، حكومەتیش لە رێگای 
پەرلەمانــەوە ئاڵوگــۆڕی پێدەكرێــت، بۆیە هیچ 
شــتێك بەبــێ پەرلەمــان ناكرێت، تــا تەمەنی 
یاسایی خۆی تەواو دەكات ئەم حكومەتە قابیلی 
ئەوە نییە بڕووخێ و بكەوێت و هەڵبوەشێتەوە، 

چونكە بەبێ پەرلەمان هیچ ناكرێت.
رووداو: ســاڵێكی دیكــە حكومەتیش ماوەی 
یاســایی تــەواو دەبێــت و دەبێتــە حكومەتــی 

كاربەڕێكەر، ئایا هەڵبژاردن دەكرێ؟
ئیــرادەی  باوەمــوراد: هەڵبــژاردن  مەولــود 
سیاســی و رێككەوتنــی دەوێت، ئەگــەر دۆخی 
سیاســی كوردستان بەم شــێوەیەی ئێستا بێت 
هەڵبــژاردن لــە ســاڵی 2017 ناكرێــت، چونكە 
قەیرانــی دارایــی و شــەڕی داعــش و قەیرانــی 

سیاسی هەیە.
رووداو: تــۆ پۆســتی ســەرەكیت وەزیــری 
هەرێمــە بــۆ كاروبــاری پەرلەمــان، ئێســتا لە 

پەرلەمان دەوام دەكەی؟
پەكخســتنی  بەهــۆی  باوەمــوراد:  مەولــود 
پەرلەمانــەوە كەمتــر دەچم، هەفتانە ســەردانی 
ئۆفیسەكەم دەكەم و بەدواداچوون بۆ نووسراوی 

لیژنەكانی پەرلەمان دەكەم.

13 كۆمپانیای گواستنەوەی نەوت 
لای ئێمە تۆماركراون

هێڵی ئاسن لە هەرێمی كوردستان سوودی نییە

حكومەت پشكی لە كوردتێل و نورتێل هەیە

داهاتی فڕۆكەخانەی هەولێر سێ ئەوەندەی 
فڕۆكەخانەی سلێمانییە

شەپۆلی رادیۆكانی داعشمان نەهێشت

فڕۆكەخانەی هەولێر بە 17 وڵاتەوە بەستراوەتەوە، 
سلێمانیش بە 12 وڵات

بەغدا رێگا نادات فڕۆكەخانەكانی كوردستان 
ببنە خاوەنی رادار

مەولود باوەموراد، وەزیری هەرێمە بۆ كاروباری پەرلەمان، هەروەها وەزیری گواستنەوە و گەیاندنە، بەهۆی 
پەكخستنی پەرلەمانەوە ئێستا زۆربەی رۆژەكان لە وەزارەتی گواستنەوە دەوام دەكات. ئەو لەم هەڤپەیڤینەدا 
قســە لەســەر كارەكانی وەزارەتی گواســتنەوە و گەیاندن، هەروەها حكومەت و پەرلەمان دەكات و دەڵێت 
"حكومەتی بنكەفراوان ســەركەوتوو نەبوو". باوەمــوراد كە ئەندامی ســەركردایەتی یەكگرتوو، هەروەها 
ســەرۆكی شاندی حیزبەكەی بووە بۆ پێكهانی كابینەی هەشــتەم، دەڵێت هیچ حیزبێك بە یەكگرتووشەوە 

پشتگیریی حكومەتیان نەكردووە.

هەڤپەیڤین: مەحموود یاسین كوردی
هەولێر-رووداو

هەتا حكومەت پارە و نانی 
هەبوو لایەنەكان لەگەڵی بوون

هیچ كام لە حیزبەكان 
بە یەكگرتووشەوە پشتگیری حكومەتیان نەكرد

ئەگەر دۆخەكە بەوشێوەیە بێت، 
ساڵی داهاتوو هەڵبژاردن ناكرێت

هەندێك لایەن كە زانییان قەیرانی دارایی 
دروست بوو، لە حكومەت سارد بوونەوە

هیجری بۆ ترەمپ:كوردستانی
سنوورێك بۆ ئێران دابنێن

رووداو - هەولێر
مستەفا هیجری، سكرتێری گشتیی حیزبی دیموكراتی كوردستانی ئێران، لە نامەیەكدا بۆ دۆناڵد ترەمپ، سەرۆككۆماری هەڵبژێردراوی ئەمریكا، دەڵێت 

لە ناوچەی رۆژهەڵاتی نێوەڕاستدا "پێویستە دەسەڵاتی رژێمی كۆماری ئیسلامی ئێران بەرتەسك بكرێتەوە و گوشاری بخرێتەسەر". هیجری لەو نامەیەدا 
پیرۆزبایی لە ترەمپ كردووە و رەخنەی لە سیاسەتەكانی ئێران گرتووە. ئەو دەڵێت "ئێران بەشێوەیەكی بێوێنە پەرەی بە دەسەڵات و نفوزی خۆی داوە لە 
رۆرهەڵاتی نێوەڕاست بۆ پێكهێنانی نائارامی، ئاژاوە و شەڕ و وێرانی تێدەكۆشێت، بۆیە بۆ سەقامگیری و ئاشتی دەبێت دەسەڵاتی رژێم بەرتەسك بكرێتەوە".

فوئاد حەقیقی
رووداو - هەولێر

دانانی ســكرتێرێكی نــوێ بــۆ حیزبەكەیان، 
ئەندامانی حیزبی دێموكراتی كوردستان )حدك(
ی بە خۆیەوە سەرقاڵ كردووە. لە نێو ئەندامانی 
ئەو حیزبەدا باس لە ســێ كــەس بۆ جێگرەوەی 
سكرتێری پێشوو دەكرێ. یەكێكیان جێگرەكەیەتی 
و زۆرترین چانسیشی هەیە. خۆیشی دەڵێت "پێم 

ناخۆش نییە ببمە سكرتێری حیزب".
دەمێك بوو خالید عەزیزی، سكرتێری پێشووی 
حیزبی دیموكراتی كوردستان بەنیاز بوو دەست لە 
پۆستەكەی بكێشێتەوە، بەڵام وەك خۆی دەڵێت، 
بۆ ئــەوەی پشــێوی نەكەوێتە نێــو حیزبەكەی، 
نامــەی   2016/11/12 رۆژی  خســتبوو.  دوای 
دەستلەكاركێشــانەوەی عەزیــزی لە ســكرتێری 
گشــتیی حــدك، بڵاوكرایــەوە. بەبــێ ئــەوەی 

هۆكارەكەی ئاشكرا بكات.
 بەپێــی زانیارییــەكان دەفتــەری سیاســی 
حــدك خەریكی تاوتوێكردنــی جێگرەوەیەكە بۆ 
خالید عەزیزی، ســكرتێری گشتی حدك. لەنێو 
ئەندامانی حدكدا باس لەوە دەكرێ حیزبەكەیان 
تــا رادەیەكــی زۆر یەكلایــی بووەتەوە لەســەر 
ئەوەی مستەفا مەولودی، جێگری سكرتێر، جێی 

خالید عەزیزی بگرێتەوە.
مستەفا مەولودی بە )رووداو(ی گوت "هێشتا 
بــە تەواوی یەكلایــی نەبوونەتەوە كــە كێ وەك 
ســكرتێر دیــاری دەكرێ. لــە رۆژانــی داهاتوودا 
ســەركردایەتیی حدك كۆدەبێتەوە و ئەو پرســە 
تاوتــوێ دەكات. دوای ئەوە پلینیۆمی كۆمیتەی 
ناوەندی بەڕێوەدەچێت و پرسی سكرتێری گشتی 

یەكلا دەكرێتەوە".
بــۆ جێگرتنــەوەی خالیــد عەزیــزی باس 
لە ســێ كــەس دەكــرێ، ئەوانیش مســتەفا 
مەولــودی كــە ئێســتا جێگــری ســكرتێری 

ئەندامــی  شەڵماشــی،  مســتەفا  حدكایــە. 
دەفتــەری سیاســی یەكێكــی دیكەیــە لــە 
جێگرەوە چاوەڕوانكراوەكان. هەروەها ئاســۆ 
حەســەنزادە، ئەندامــی كۆمیتــەی ناوەندی 
حــدك نــاوی وەكــو جێگــرەوەی عەزیــزی 

بڵاوكراوەتەوە.
بەڵام لەنێو ئەو سێ كەسەدا مستەفا مەولودی 
زۆرترین شانســی هەیە. ئەوانەی لایەنگری ئەون، 
دەڵێــن: ئەو لــەو ماوەیەدا كە جێگری ســكرتێر 
بــووە، بە كردەوە كاروباری حیزبی راپەڕاندووە و 

لە بەڕێوەبەریدا كەسێكی شیاو و لێهاتووە.
هەرچەندە سەركردایەتیی حدكا هێشتا بۆ ئەو 
پرســە كۆنەبووەتەوە و پشتگیری خۆی بۆ هیچ 
كام لەو سێ كەسە رانەگەیاندووە، بەڵام مستەفا 
مەولودی دەڵێــت "خۆم پێم ناوخۆش نییە ببمە 
سكرتێری گشتیی حیزب، چونكە ئەوە شانازییەكی 
گەورە و مێژووییە، ئەگەر كۆدەنگیی لەســەر من 
هەبێت ئەوە بە شــانازییەوە ئەو بەرپرسیارێتییە 
وەردەگــرم". گوتیشــی "هێشــتا ئەو پرســە بە 
تەواوەتــی یەكلایــی نەبووەتــەوە، چونكە جارێ 

لــە رێبەریدا خەریكی تاوتوێكردنی ئەو بابەتەن و 
هێشتا بە ئەنجامی كۆتایی نەگەیشتوون".

خالیــد عەزیــزی، ســكرتێری گشــتی حدك، 
ماوەیەك لەمەوبەر لە دوایین كۆبوونەوەی كۆمیتەی 
ناوەندی ئەو حیزبەدا دەستلەكاركێشانەوەی خۆی 

بە كۆمیتەی ناوەندی راگەیاند.
مســتەفا شەڵماشــی لــە كۆنگرەكانــی چوار 
و پێنــج و شەشــی حیزبی دێموكراتــدا ئەندامی 
سەركردایەتی بووە. دوای ئەوە چووەتە دەرەوەی 
وڵات و ئێستا بەرپرسی كاروباری دەرەوەی وڵاتە، 

بەڵام چانســی بوون بە سكرتێری حدكای لە دوو 
كەسەكەی دیكە كەمترە.

ئاسۆ حەسەنزادە، كوڕی عەبدوڵڵا حەسەنزادە، 
ســكرتێری پێشــووی حیزبی دیموكراتە و لەنێو 
شۆڕشــدا گەورە بووە. ئەو لە فەرەنسا خوێندنی 
تــەواو كردووە. ئەوە دوو كۆنگرەیە وەك ئەندامی 
كۆمیتــەی ناوەنــدی هەڵدەبژێــردرێ. رەنگە ئەو 
پشتئەستوور بێ بە خەباتی باوكی لە نێو حیزبدا، 
بــەڵام دەگوتــرێ عەبدوڵڵا حەســەن زادە لەگەڵ 
ئەوەدا نییە كوڕەكەی ببێتە ســكرتێری گشــتیی 
حــدك. )رووداو( پەیوەندی بە د.ئاســۆوە كرد، 

بەڵام ئەو گوتی قسە لەسەر ئەو پرسە ناكات.
خالید عەزیزی لە كۆنگرەی 16ی حدكدا وەك 
ســكرتێری گشــتی هەڵبژێــردرا. ئــەو كۆنگرەیە 
مانگی شــوباتی 2016 بەڕێوەچوو. لە نامەیەكدا 
كە بۆ ئەندامانی حدك بڵاوی كردووەتەوە، خالید 
عەزیزی دەڵێ "ئەو كات بەپێچەوانەی مەیلی خۆم 
و تەنیــا بــۆ بەرگریكردن لە شــێوازی كۆنگرە و 
لە رووی مەجبووری و هەســت بە مەســئولیەت" 

بەرپرسیارێتییەكەی قبوڵ كردووە.
هەتا كۆنگرەی 16 بەپێــی پەیڕەوی ناوخۆی 
حدكا، هەر كەســێك دەیتوانــی تەنیا دوو خولی 
چوار ســاڵە سكرتێری گشتیی حیزب بێت، بەڵام 
لە دوایین كۆنگرەكەدا ئەو خاڵەی لەبەر مانەوەی 
خالیــد عەزیزی هەموار كرا. هۆكارەكەشــی ئەوە 
بوو كە زۆرینەی رەهای ئەندامانی كۆنگرە لەگەڵ 
مانەوەی عەزیزی بوون. خالید عەزیزی لە نامەی 

وازهێنانیدا دەڵێ "زۆربەی ئەندامانی كۆنگرە هۆڵی 
كۆنگرەیان چۆڵ كرد و داوایان ئەوە بوو كە من لە 

پۆستی خۆمدا بمێنمەوە".
مستەفا مەولودی، قسەكەی خالید عەزیزی 
پشتڕاســت دەكاتــەوە كــە پێــش كۆنگــرەی 
16ی حــدك گوتبووی چیدیكــە نایەوێت وەك 
سكرتێری گشتی بمێنێتەوە. بەڵام لەبەر هاتنە 
ئارای كەشــێكی تایبەت لە كۆنگرە، بڕیاری دا 
وەك سكرتێر بمێنێتەوە و لە كاتێكی گونجاودا 

ئەو بڕیارە بدات.
خالید عەزیزی ســاڵی 2008 لە كۆنگرەی 
گشــتی  ســكرتێری  وەك  حدكــدا  14ی 
حــدك  جیابوونــەوەی  دوای  هەڵبژێــردرا. 
لــە حیزبــی دێموكراتــی كوردســتانی ئێران 

)حدكا(، بووە یەكەم سكرتێری حدك.
مســتەفا مەولودی دەڵــێ "كەلێنی عەزیزی 
بــە حیزبەكەمانەوە دیار دەبێت و بە زەحمەت 

جێگای پڕ دەكرێتەوە". 
خالید عەزیزی كە ساڵانێك لە دەرەوەی وڵات 
ژیاوە، پێیوایە پرســی كــورد لە ئێران بە چەك 
چارەسەر ناكرێ و لەگەڵ دیالۆگە لەگەڵ كۆماری 
ئیســامیی ئێران، لەسەر ئەمەش چەند جارێك 
رووبەڕووی رەخنەی حیزبەكانی دیكەی رۆژهەڵات 
و تەنانــەت هەندێك لە ئەندامانی حیزبەكەشــی 
بووەتــەوە. عەزیزی تەنیا دەســتی لە پۆســتی 
ســكرتێری گشــتیی حدك هەڵگرتــووە و وەكو 
ئەندامی سەركردایەتیی ئەو حیزبە دەمێنێتەوە.

رووداو - هەولێر

چاودێرانــی سیاســی لــە توركیــا ســەبارەت 
بــە كاریگەریــی دەســتگیركردنی هاوســەرۆك و 
پەرلەمانتارانــی هەدەپــە لەســەر دەنگدەرانــی 
كوردی لایەنگری ئاكپارتی، رای جیاوازیان هەیە. 
هەندێكیــان پێیانوایــە ئــەو رووداوە دەنگدەرانی 
كورد رادەچڵەكێنێ. هەندێكی دیكەش پێیانوایە 

وەكو رابردوو دەنگ بە ئاكپارتی دەدەنەوە.
رۆژی 2016/11/4 ، سەڵاحەددین دەمیرتاش 
و فیگان یوكســەكداغ هاوسەرۆكانی هەدەپە و نۆ 
پەرلەمانتاری دیكەی ئەو پارتە دەســتگیر كران. 
هەرچەندە ئەم رووداوە هیواكانی بە چارەســەری 
ئاشتیانەی كێشەی كورد كز كرد و كەلێنی نێوان 
كــورد و دەســەڵاتی ئاكپارتی زیاتر كــرد، بەڵام 
مەســەلەی دووركەوتنــەوەی كورد لــە ئاكەپەش 

دێنێتە گۆڕێ. 
ســاڵی 1994 بەفەرمانــی تانســۆ چیللــەر، 
ســەرۆكوەزیرانی ئــەو كاتــی توركیا، پۆلیســی 
هەڵیكوتایــە ســەر پەرلەمــان و پەرلەمانتارانی 
پارتــی دیموكــرات )DEP(ی دەســتگیر كردن، 
بــەو هۆیەشــەوە ئــەو كوردانــەی لەنــاو پارتی 
كێشــایەوە.  لــەكار  دەســتیان  بــوون،  رەفــا 
چونكــە ئــەو پارتە بۆ ئەوەی بەربەســتی %10 
تێپەڕێنــێ، لەگــەڵ مەهەپــە كە ســەرۆكەكەی 
ئەلپئەسڵان توركیش بوو، هاوپەیمانیی كرد، ئەو 
هاوپەیمانییە دەنگیان بۆ هەڵگرتنی پارێزبەندی 

لەسەر پەرلەمانتارانی كورد دا.
رۆژی 2016/11/2 رەجــەب تەیب ئەردۆغان، 
سەرۆك كۆماری توركیا لەگەڵ دەوڵەت باخچەلی 
ســەرۆكی مەهەپــە كۆبــووەوە، دوو رۆژ دواتــر 
ئۆپەراســیۆنی دەســتگیركردنی هاوســەرۆك و 

پەرلەمانتارانی هەدەپە دەستی پێكرد. 
نووسەر و توێژەری تورك روشەن چاكیر، ئەمە 
بە هەوڵێكی هاوشــێوەی ســاڵی 1994ی پارتی 
رەفا وەسف دەكات و پێیوایە بزووتنەوەی سیاسی 
كورد بەو ئۆپەراســیۆنە لەناو ناچێت. شــاكیر لە 
شــرۆڤەیەكی بۆ )میدیاســكۆپ تیڤــی( دەڵێت: 
"ئەگەر بۆ هەمووانیش نەبێ، بۆ كوردی ئاكپارتی 
ئەردۆغان واتایەكی هەبوو. ئاكپارتی لەناو كوردی 

توركیا لــەدوای هەدەپــە دووەم زۆرترین دەنگی 
هێنــاوە، لە هەندێــك ناوچەی كــوردی لە پێش 
هەدەپە بوو. لەنێو توركیادا كۆمەڵگای كوردی لە 
هەموو كۆمەڵگاكانی دیكە زیاتر سیاسییە. زۆر بە 
وردی رووداوەكان هەڵدەسەنگێنن. گومان لەوەدا 
نییە هەموو ئەو دەستگیركردنانە لەلایەن كوردەوە 

وەڵامێكی دەبێ".
نزیكەی ســاڵێكە هەڵمەتی دەســتگیركردنی 
ئەندامانــی هەدەپە و دەبەپە دەســتیپێكردووە، 
بــەڵام كــوردی نێــو ئاكپارتی یــەك كاردانەوەی 
بچووكیشیان بە ئاشكرا دەرنەبڕیوە. بەڵام سەزین 
ئۆنەی، توێژەری پەیوەندییە نێودەوڵەتییەكان و 
كێشە ئەتنیكی و نەتەوەییەكان پێیوایە ئەمجارە 

مەسەلەكە جیاوازە.
سەزین ئۆنەی بە )رووداو(ی گوت "سەڵاحەدین 
دەمیرتاش لەلایەن ئەوانــەی رەخنە لە كوردیش 
دەگرن، خۆشەویســت و كاریزماتیكە. دەمیرتاش 
لەهەموو توركیا هەواداری زۆری هەیە، لە جیهانی 
رۆژئاواش سیاسییەكی خۆشەویستە. دەبێت دان 
بــەوەدا بنێین كە هەدەپە لە هەڵبژاردنی حەوتی 
حوزەیراندا بۆ یەكەمجار هێزی دیاریكردنی رۆژەڤی 
سیاسی لە دەســتی ئەردۆغان دەرهێنا. ئەوكات 
دەمیرتــاش لەنــاو مەهەپە و دژبــەرە توندەكانی 
كورد هەواداری پەیدا كرد و دەنگی بەدەستهێنا".

ئۆنــەی پێیوایە ئەمڕۆ كورد رۆژەڤی سیاســی 
زۆربــەی وڵاتانــی جیهانە، بەڵام كــوردی توركیا 
لەنــاو خۆیانــدا زۆر رۆژەڤــی جیاوازیــان هەیــە 
"بەهۆی جیاوازیی بۆچوونی سیاسییەوە، زۆربەی 
كــوردی توركیا پەیوەندییان نییە، ئەوەش خاڵی 
هاوبەشــیانە. بەداخــەوە ئەو جیاوازیــە لەلایەن 
دەوڵەت و دەسەڵاتەوە بە خراپی بەكاردەهێنرێت". 
هەندێك لە كۆمپانیاكانی راپرسی و توێژینەوە 
بەدووری دەزانن دەستگیركردنی دەمیرتاش ببێتە 
هۆی دوورخستنەوەی كورد لە ئاكپارتی. ئەمەش 
بە هۆی ئایدیۆلۆژی و ئینتیمای بەهێزی ئاینی لای 

دەنگدەرانی كوردی نێو ئاكەپە. 
كۆمپانیــای  بەڕێوەبــەری  ســنجار،  ئــۆزەر 
مەترۆپــۆڵ كە یەكێكە لە كۆمپانیــا ناودارەكانی 
بــواری راپرســی و هەڵبــژاردن لــە توركیــا، بە 
)رووداو(ی گــوت "بەهۆی ئەو رووداوە پێموانییە 

هیــچ ئەندامێكی كوردی ئاكپارتی دەســت لەكار 
بكێشێتەوە. یەك لەســەر سێی دەنگدەری كورد 
دەنگ بۆ ئاكپارتــی دەدات. ئەو جۆرە دەنگدەرە 
پەیوەســتە بــە ئەردۆغــان. تــا ســەر ئێســقان 
دوژمنــی پەكەكە و هەدەپەیە، دەســتگیركردنی 
هاوسەرۆكانی هەدەپە نەوەكو نیگەرانیان ناكات، 

بە پێچەوانە زۆر خۆشحاڵیان دەكات".
بەڵام بۆچوونێكی دیكە پێیوایە بەهۆی شەڕی 
كورد لەدژی داعش، شوناســی نەتەوەیی شوێنی 
بە شوناســی ئاینی لــەق كــردووە و كوردی نێو 

ئاكپارتیش لەوە تێگەیشتوون.
محەممــەد  كــورد  نووســەری  و  توێــژەر 
یانمیش، مامۆســتای پێشــووی زانكــۆی دیجلە 
لــە ئامەد دەڵێت "دەنگدەری كــوردی ئاكپارتی 
بەتایبەتی لەم چەند ســاڵەی دوایی ســەبارەت 
بە ناســنامەی خۆیان هۆشیار بوونەتەوە. ئەمە 
دەبێتە هۆی ئەوەی دەستگیركردنی هاوسەرۆك 
و پەرلەمانتارانی هەدەپە وەكو دەســتدرێژی بۆ 
ســەر كورد ببینن. پێموایە ئاكپارتی بەشێك لە 
دەنگدەری كورد لەدەست دەدات، بەڵام لەوانەیە 
ئەو دەنگدەرەی لــە ئاكپارتی دوور دەكەوێتەوە 

دەنگ بە هەدەپە نەدات".
لەو ســاڵانەی دواییدا ئاكپارتــی هەوڵی زۆری 
داوە لە رێگەی پارە و پرۆژەی ئابوورییەوە دەنگی 
كورد لە باكووری كوردســتان بۆ خۆی رابكێشێ. 
زۆرتریش ئەو كەسانە لە دامەزراوە حكومییەكان 

دادەنێ كە لە خۆیەوە نزیكن.
مەحمود ئــۆراڵ، رۆژنامەنووســی كورد لەو 
بارەیــەوە بــە )رووداو(ی گــوت "بەرژەوەندیی 
ئابــووری كاریگەرییەكــی زۆری هەیــە لەســەر 
كەســانێكی  لەناوچەكــە.  ئاكپارتــی  پێگــەی 
زۆر لەســایەی دەســەڵاتی ئاكپارتــی بوونەتــە 
ســەرمایەدار و ئەوانــە رەگــی خۆیــان لەنــاو 

جەماوەری ئاكپارتیدا داكوتاوە".
هەندێك لە پســپۆڕانی راپرسی و هەڵبژاردن 
هەرچەندە پێیانوایە دەستگیركردنی هاوسەرۆك 
و پەرلەمانتارانــی هەدەپــە كاریگەری لەســەر 
دەنگــدەری كــوردی ناو ئاكپارتــی نییە، بەڵام 
پێیانوایە ئەمە دەرفەت دەڕەخســێنێ بۆئەوەی 
هەدەپــە لــە یەكەمیــن هەڵبژاردنــی داهاتوودا 

رێژەی بەربەستی 10% تێپەڕێنێتەوە.
 كەمــال ئۆزكریــاز، بەڕێوەبــەری كۆمپانیای 
"ئەگەرچــی  گــوت  )رووداو(ی  بــە  ئەڤراســیا 
دەســتگیركردنی ئەو كەســانە زیان بــە هەدەپە 
دەگەیێنێ و سیاسەتی كوردی لە توركیا تووشی 
شكســتێك دەكات، بەڵام دەبێتــە هۆی مانەوەی 

هەدەپە لەسەرووی بەربەستی هەڵبژاردن".
ئۆزكریاز پێیوایە چیرۆكی پارتی رەفا دووبارە 
نابێتــەوە "چونكــە ئاكپارتــی و ئەردۆغان بەهێز 
پارتەكەیان بەڕێوەدەبەن. هەندێك لەو هێزە هێزی 
ئابوورییە، جگە لەوەش ئەو كەسەی لە ئەردۆغان 
جیادەبێتــەوە یەكســەر لەژێــر نــاوی پەیوەندی 
لەگەڵ فەتۆ یان پەكەكە دەســتگیر دەكرێ و بە 

خائین لە قەڵەم دەدرێ، بۆیە كەس لە ئاكپارتی 
جیانابێتەوە".

بــەڵام دەنیــز چفتچــی مامۆســتای زانكــۆی 
میزۆپۆتامیا لە لەندەن دەڵێت، دەســتگیركردنی 
دەمیرتــاش و هەڤاڵانــی، كوردی نێــو ئاكپارتی 
رادەچڵەكێنــێ. چفتچــی بــە )رووداو(ی گــوت 
"بەهــۆی هەڵەكانی پەكەكە كوردی نێو ئاكپارتی 
ســەرەڕای ئــەو زوڵمــەی ئەردۆغــان لــە كوردی 
دەكــرد، هیچیــان لــەدژی ئەردۆغــان نەدەگوت، 
بــەڵام ئەمجــارە بارودۆخەكە گــۆڕاوە. ئیدی ئەو 
كوردانــەی پشــتگیری ئاكپارتــی دەكــەن باش 
دەزانن دەســتگیركردنی دەمیرتاش و هاوڕێكانی، 

دەستگیركردنی ناسنامەی كوردە".

چیفتچــی پێیوایــە كەســێتی و كاریزمایــی 
لــە  دەبینــێ  گرنــگ  رۆڵێكــی  دەمیرتــاش 
دووركەوتنــەوەی كوردی ئاكپارتــی "هەرچەندە 
هاوســەرۆكی هەدەپــە نزیكــی پەكەكــەش بێ، 
ئەو كاریزمایە. سیاســەتێكی نوێی خســتە نێو 
سیاســەتی كوردی و توركیــا. كاتێك ئەردۆغان 
ئــەو زیندانــی دەكات، هەمــوو كــەس لەخــۆی 
دەڕەنجێنێــت. ئــەو كــوردەی پێشــتر دەنگــی 
داوەتــە ئاكپارتــی لەبەر خاتــری دەمیرتاش لە 
ئاكپارتــی دووردەكەوێتەوە". گوتیشــی "ئەگەر 
بەهۆی سیاسەتی هەڵەی پەكەكە زیان بە كورد 
گەیشتبێ، ئەوا بە گرتنی دەمیرتاش دەنگەكانی 

هەدەپە زیاد دەكات".

سێ كەس چاویان لە پۆستەكەیەتی

كێ شوێنی خالید عەزیزی دەگرێتەوە؟

دەمیرتاش دەنگدەرانی كورد 
لە ئاكپارتی هەڵدەگەڕێنێتەوە؟

 )فۆتۆ: رووداو(

)AFP :فۆتۆ( 

مستەفا مەولودی، جێگری سكرتێری گشتی حدك: 
كەلێنی خالید عەزیزی پڕناكرێتەوە

"بە گرتنی دەمیرتاش دەنگەكانی هەدەپە زیاد دەكات"

رووداو: بۆچی ئۆپەراسیۆنی كۆنتڕۆڵكردنەوەی 
رەققە، بەر لە رزگاركردنی ناوچەكانی ئەلباب و 
شەهبا لە باكووری حەلەب دەستی پێكرد؟ وەكو 
فەرماندەیەكی ســەربازی پێتوایە پێشخســتنی 

رزگاركردنی رەققە تا چەند لۆژیكییە؟
ئەبوولقاسم ئەلشــەممەری: راستە پڕۆسەی 
رزگاركردنی رەققە بەر لە هەڵمەتی رزگاركردنی 
ئەلبــاب و شــەهبا دەســتی پێكــرد، چونكــە 
رەققــە پایتەختــی داعــش و تاكە وێســتگەی 
سەرنجڕاكێشە كە لە دەستی داعشدایە. بڕیاری 
رزگاركردنــی رەققە بەر لە ئەلباب، لە ئەنجامی 
شــەڕی رزگاركردنی مووســڵ دراوە. بۆ ئەوەی 
دەرفەت بە چەكدارانی داعش نەدرێت لە مووسڵ 
بكشێنەوە و لە رەققە خۆیان كۆبكەنەوە. چونكە 
دوای مووســڵ رەققە تاكە شاری گەورە دەبێت 
كە لە دەستی داعش لە سووریا و عێراقدا مابێ. 
بۆیە هەنگاوێكی دەستپێشخەرانەیە و بۆ رێگرتنە 
لــە كۆكردنەوە و خۆڕێكخســتنەوەی رێكخراوی 
داعــش لــە رەققــە. هەر بۆیــە پێویســت بوو 
هەڵمەتی رزگاركردنی رەققە پێش شەڕی ئەلباب 
و شەهبا بكەوێت. بێگومان رزگاركردنی ئەلباب 
و شــەهبا ملكەچی لۆژیكی ســەربازیانە نابێ، 

بەڵكو ملكەچی هاوســەنگییە نێودەوڵەتییەكان 
و ئەو لێكتێگەیشــتنانە دەبێت لــە نێوان هێزە 
كاریگــەرەكان لەســەر گۆڕەپانــی نێودەوڵەتی 

هەیە.
رووداو: پلانی رزگاركردنی شاری رەققە چۆن 
بەڕێوەدەچێت؟ ئایا بە گوێرەی ئەو پلانەیە كە 

بۆی داڕێژراوە؟
ئەبوولقاسم ئەلشەممەری: هیچ شتێك وەكو 
خۆی بەڕێوەناچێت. ئەو رێككەوتنەی لە نێوان 
شۆڕشــگێڕانی رەققە و چەند لایەنێكی دیكەی 
نێــو هێزەكانــی ســووریای دیموكــرات هەبوو، 
پێشــێل كراوە. لەبەر ئەوە شۆڕشگێڕانی رەققە 

بەشدارییان لەو پڕۆسەیەدا نەكرد.
 ئێســتا هیــچ شــتێك لــە ئــارادا نییــە بۆ 
رزگاركردنــی رەققە، ئــەوەی هەیە هەڵمەتێكە 
بۆ گوشار خستنە سەر داعش، بڕینی رێگاكانی 
لۆجســتیكە لە داعش. هەروەها راستكردنەوەی 
هێڵەكانــی بەرەی شــەڕی ســەربازییە. كەواتە 
هەڵمەتــی رزگاركردنــی رەققە لە گــۆڕێ نییە، 
بەڵكو هەنگاوێكە بۆ دەســتپێكردنی هەڵمەتی 

رزگاركردنی رەققە.
رووداو: داعــش ناتوانێ لە بەرامبەر هێزی 
پێشــمەرگە و ســوپای عێراق خۆی بگرێت. 
ئایا ئەو توانایەی هەیە لە دەوروبەری رەققە 

خۆی بگرێت؟
ئەبوولقاســم ئەلشــەممەری: توانــای داعش 
لە شــەڕكردن لە دەوروبەری رەققــە، بەندە بە 
قەبارەی ئەو هێزەی داعش لەو ناوچەیە هەیەتی. 
بەتایبەتــی ئایــا ئــەو رێكخــراوە دەتوانێ ئەو 
چەكدارانەی لە مووسڵ رایانكردووە لە دەوروبەری 
رەققە كۆیانبكاتەوە؟ ئایا دەتوانێ چەكدارەكانی 
لە دەوروبــەری رۆژهەڵاتی حەلــەب بگوازێتەوە 
ئەو ناوچەیە و ئاراستەی شەڕیان بكات؟ ئەگەر 

داعــش بتوانێ هێزەكانی لە رەققە كۆبكاتەوە و 
رێكبخاتەوە، دوور نییە ئەمە بەرەنگاربوونەوەیەك 
دروســت بــكات. هەر چۆنێكیش بــێ داعش لە 
دەوروبــەری رەققە ناتوانــێ زۆر خۆی رابگرێت، 
بەڵام ئەگەر هێزەكانی كۆكردەوە، لەوانەیە لەنێو 
رەققــەدا هێزی بەرەنگاربوونــەوە و خۆڕاگرتنی 
بۆ پەیدا ببێت. شاری رەققە گەورەیە، چەندین 
دەروازە و دەرچــەی هەیە، لەوانەیە لە شــەڕی 
كۆڵانەكان كە داعش تێیدا بەناوبانگە، شەڕێكی 
ســەخت بكات، بەڵام ئایا دەتوانێ بۆ ماوەیەكی 
درێــژ خۆی بگرێت؟ ناتوانین بە یەكلاكەرەوەیی 
وەڵامی ئەو پرســیارە بدەینەوە. داعش ناتوانێ 
بــۆ ماوەیەكــی زۆر خــۆی رابگرێــت، ئەگــەر 
شــەڕەكە لەناو یان لە دەرەوەی شــاری رەققە 
بێت. لەوانەیــە بەرەنگاربوونەوەیەك بكەن، جا 
ئــەو بەرەنگاربوونەوەیە درێژ بێ یان كورت، بە 
گوێرەی قەبــارەی ئەو هێزە دەبێ كە هەیەتی، 

بەڵام لە كۆتاییدا ناتوانێ خۆی رابگرێ.

رووداو: پڕۆســەی ئازادكردنی رەققە چەند 
دەخایەنێ؟

پرۆســەی  ئەلشــەممەری:  ئەبوولقاســم 
رزگاركردنــی رەققە بریتی نییە لە پێشــڕەویی 
سەربازی. چونكە ئێمە تەنیا شەڕ لەگەڵ كەس 
و چەكــدارەكان ناكەیــن. بەڵكــو شــەڕ لەگەڵ 
فیكرێك دەكەین كە كەســانێك هەڵیانگرتووە، 
ئەو فیكرە مەترســییە لەســەر عەرەب و هەموو 
موسڵمانان. بۆیە پڕۆسەی رزگاركردنی رەققە لە 
رووی ســەربازییەوە هەنگاوێكە بەرەو پڕۆسەی 
ئازادكردنی رەققە لەهەموو روویەكەوە. پێمانوایە 

پڕۆســەی ئازادكردنــی رەققە مــاوەی زیاتر لە 
ساڵێك دەخایەنێ.

رووداو: چــاوەڕێ دەكــەن داعش لە شــەڕی 
رەققە ستراتیژ و تەكتیكی خۆی بگۆڕێت؟

ئەبوولقاسم ئەلشەممەری: ئێمە زیاتر لە سێ 
ساڵە شەڕی داعش دەكەین. ئەزموون و زانیاریی 
تەواومــان دەربارەی تەكتیك و ســتراتیژی ئەو 
رێكخــراوە هەیە. لەو ماوەیــەی دوایی دەبینین 
ئەو رێكخراوە بە تەواوەتی پشــتی بە هێرشــی 
خۆكوژی بەســتووە، چەكی هەرە كارای داعش 
تاوەكو ئێستا چاندنی بۆمب و خۆ تەقاندنەوەی 
چەكدارەكانیەتــی. گۆڕینی ســتراتیژیی شــەڕ 
لەلایــەن داعش، بە واتــای كەمكردنەوەی رۆڵی 
چاندنــی بۆمــب و هێرشــی خۆكــوژی دێت كە 
ئەوەش بــەدوور دەزانین. داعش ناتوانێ رێژەی 
پشتبەســتنی خــۆی بە بۆمــب و چاندنی مین 
كــەم بكاتــەوە، بــەڵام لەوانەیــە لەنێو شــاری 
رەققە ســتراتیژی خۆی بگۆڕێت. بەتایبەتی لە 

شــەڕی كۆڵان. بــەڵام ئەزموونی ئێمــە توانای 
گۆڕانكارییەكــی  هەمــوو  بەرەنگاربوونــەوەی 

ستراتیژی و تەكتیكی داعشی هەیە.
رووداو: شۆڕشــگێڕانی رەققە كەی دروســت 
بوون؟ ئامانجەكانتان چییە؟ ژمارەتان چەندە؟ 
كەی چوونە نێو هێزەكانی سووریای دیموكرات؟
بــەرەی  ئەلشــەممەری:  ئەبوولقاســم 
شۆڕشگێڕانی رەققە یەكێكە لەو هێزانەی هەر لە 
سەرەتای شۆڕشەوە لە رەققە دامەزرا، بەرلەوەی 
ئــەو شــارە لــە رژێــم رزگار بكــرێ ئــەو هێزە 
دامەزراوە. شۆڕشــگێڕانی رەققە بەشدارییان لە 

هەڵمەتی رزگاركردنی گوندەكانی رەققەدا كرد، 
بەشداری كرد لە رزگاركردنی گرێسپی و سەرێ 
كانیێ. تەمەنی ئەو گرووپە نزیكەی پێنج ساڵە. 
ئامانجی ئێمە ئامانجی شۆڕشــی ســووریایە كە 
لــە رووخاندنی رژێم خۆی دەبینێتەوە. هەروەها 
دەخوازێ دەوڵەتێكی مەدەنی دروست ببێت كە 
دادپەروەری بۆ هاووڵاتیانی بەرقەرار بكات. بەبێ 
هیچ جیاوازییەكی مەزهەبی و ئاینی و ئەتنیكی. 
شۆڕشــگێڕانی رەققــە چوونــە نێــو هێزەكانی 
ســووریای دیموكرات و بەشدارییان لە كۆنگرەی 
دامەزراندنی ئەو هێزە لە 2015/10/10 كرد. لە 
ســاڵی 2015 ناوەكەی لە لیوای شۆڕشــگێڕانی 
رەققــە بۆ بەرەی شۆڕشــگێڕانی رەققە گۆڕدرا، 

دوای ئەوەی لەگەڵ ئەنجوومەنی شۆڕشــگێڕانی 
دێرەزوو یەكیانگرت. لەناو ئەو بەرەیە لە ماوەی 
رابــردوودا ســوپای عەشــایر دامــەزرا كە هێزە 
عەشــایرەكانی دەوروبــەری رەققــە و پارێزگای 

رەققە لەخۆ دەگرێت.

چەنــد  رێككەوتنــی  دەنگــۆی  رووداو: 
كەتیبەیەكی نێو هێزەكانی سووریای دیموكرات 
لەگەڵ توركیــا هەیە، دەڵێن ئــەو گرووپانە لە 
پێناو ئەجنداكانی توركیا لە رەققە شەڕ دەكەن؟
ئەبوولقاسم ئەلشــەممەری: وەكو ئاماژەتان 
پێكرد، ئەمە دەنگۆیە. ناتوانین ئەوە پشتڕاست 
بكەینەوە كە چەند گرووپێكی نێو هێزەكانی 
ســووریای دیموكــرات پەیوەندییان لەگەڵ 
توركیا هەیە، بەڵام لەهەمان كات ناتوانین 
نكۆڵیشی لێبكەین. چونكە زانیارییەكان 
ورد نین. هەرچەندە ئێمە بەشــێك نین 
لــە هێزەكانــی ســووریای دیموكرات و 
لە بارەی هەندێك مەســەلە ناكۆكیمان 
هەیــە، بەڵام پشــتگیری هیچ هێزێك لە 
دەوروبــەری رەققە ناكەین پەیوەندی لەگەڵ 

توركیــا هەبێ. ئەجێنــدا و بەرنامەكانی توركیا 
بۆ ســووریا و ناوچەكە خزمەت بە سوورییەكان 

ناكات.
رووداو: ئێوە ئایندەی سووریا لەدوای داعش 

چۆن دەبینن؟
ئەبوولقاســم ئەلشەممەری: ئەوەی دەیبینین 
و دەیخوێنینەوە، ناتوانین ئەو سووریایە ببینین 
كــە دەیخوازین. ســووریایەك رێز لــە ئازادی و 
مافەكانــی مرۆڤی تێدا بگیرێت، تەنیا ئەو كاتە 
نەبێ كە داعش كۆتایی هاتووە، داعشیش دیوی 
دووەمی رژێمی نوسەیریی ئەسەدە. ئەو رژێمەی 
تاوەكو ئێســتا نزیكەی یەك ملیــۆن هاووڵاتیی 
سووری كوشتووە و هەشت پارێزگای سووریای 
وێــران كــردووە. بۆیــە دواڕۆژی ســووریا تەنیا 
پەیوەســت نییە بە لەناوبردن و نەمانی داعش، 
بەڵكو پێویســتە لە دوای داعش، رژێمی ئەسەد 
بڕووخێنرێ و حكومەتێكی نیشــتمانی دروست 
بكرێت كە رێز لە هاووڵاتیانی دەگرێت و سامانی 
وڵات بــۆ بەرژەوەنــدی وڵات بەكاربێنێت. تەنیا 
ئــەو كاتە ئــەو دواڕۆژە لە ســووریا دێتەدی كە 

هەموومان داوای دەكەین.
رووداو: پەیوەندییەكانتــان لەگــەڵ ئەمریكا 

دوای لەناوبردنی داعش درێژەی دەبێت؟
ئەبوولقاســم ئەلشــەممەری: پەیوەســت بە 
پەیوەندییەكانمان لەگەڵ ئەمریكا، تاوەكو ئێستا 
شــتێك لە ئارادا نییە ببێتە ئاستەنگ لەبەردەم 
بەردەوامبوونی پەیوەندییەكان. هەموو ئاماژەكان 
بــۆ ئــەوە دەچــن كــە پەیوەندییەكانــی نێوان 
شۆڕشگێڕانی رەققە و ئەمریكا دوای لەناوبردنی 

داعشیش هەر بەردەوام دەبێت. 

ئەبوولقاسم شەممەری، فەرماندەی ئەنجوومەنی سەربازیی بەرەی شۆڕشگێڕانی رەققە بۆ )رووداو(:

شتێك بەناوی رزگاركردنی رەققە لە ئارادا نییە

زیاتــر لە هەفتەیەكە ئۆپەراســیۆنی كۆنترۆڵكردنــەوەی رەققە لەلایەن هێزەكانی ســووریای دیموكرات 
راگەیەنراوە، بەڵام بەرەی شۆڕشــگێڕانی رەققە، لەو هێزانە نین كە بەشدارن لە ئۆپەراسیۆنەكەدا. ئەویش 

بە گوتەی گوتەبێژەكەیان، بەهۆی ئەو ناكۆكیانەیە كە لەگەڵ هێزەكانی سووریای دیموكرات هەیانە.
بەرەی شۆڕشــگێڕانی رەققە، لە مانگی سێپتەمبەری 2012 لە پارێزگای رەققە دامەزراوە، سەرەتا بەشێك 
بوون لە ســوپای ســووریای ئازاد. ســاڵی 2013 بوونە هاوپەیمانی بەرەی فەتحی شــام )بەرەی نووسرەی 
پێشــوو(، بەڵام ســاڵی 2014 پەیوەندییەكەیان لەگەڵ بەرەی نووســرەدا پچڕاند، دوای ئەوەی پەیوەندیی 
بەرەی نووســرە و رێكخراوی ئەلقاعیدەیان بۆ دەركەوت. لەگەڵ راگەیاندنی هێزەكانی ســووریای دیموكرات 
لە ئۆكتۆبەری ســاڵی رابردوو، بەرەی شۆڕشگێڕانی رەققە چوونە نێو ئەو هێزە، كەچی ئێستا نێوانیان لەگەڵ 

ئەو هێزەش خۆش نییە.
ئەبوولقاســم ئەلشــەممەری، گوتەبێــژ و فەرماندەی ئەنجوومەنی ســەربازیی بەرەی شۆڕشــگێڕانی 
رەققەیە، لەم هەڤپەیڤینەدا لەگەڵ )رووداو( باســی هۆكاری بەشدارینەكردنی بەرەكەیان لە ئۆپەراسیۆنی 

كۆنتڕۆڵكردنەوەی رەققە و كاتی تەواوبوونی ئۆپەراسیۆنەكە و توانای داعش لە رەققە دەكات.

                                                                                                                                             رووداو – هەولێر

كۆنترۆڵكردنەوەی رەققە زیاتر لە ساڵێك دەخایەنێ

بڕیاری رزگاركردنی رەققە 
بەر لە ئەلباب بەهۆی شەڕی مووسڵەوە بوو

رزگاركردنی ئەلباب و شەهبا 
پێویستی بە رێككەوتنێكی نێودەوڵەتییە

 
ئێستا ئێمە بەشێك نین لە هێزەكانی سووریای دیموكرات

لە ئۆپەراسیۆنی رزگاركردنی رەققە 
هیچ شتێك وەكو خۆی بەڕێوەناچێ

ئەو رێككەوتنەی لەگەڵ هێزەكانی سووریای 
دیموكرات واژۆمان كرد، پێشێل كرا

شۆڕشگێڕانی رەققە بەشداری لە ئۆپەراسیۆنی 
رەققەدا ناكەن

ئەجێندا و بەرنامەكانی توركیا 
خزمەتی سوورییەكان ناكات 

 

داعش لە دەوروبەری رەققە 
ناتوانێ زۆر خۆی بگرێت

 

ئەبوولقاسم ئەلشەممەری كێیە؟

 ئەفسەری پێشووی ســوپای سووریا بووە. لەگەڵ دەستپێكردنی خۆپیشاندانەكانی 

بەهاری عەرەبی لە 2011 لە ســوپای سووریا جیابووەتەوە و پەیوەندی بە سوپای ئازادی 

سووریاوە كردووە. ئەلشەممەری فەرماندەی ئەنجوومەنی سەربازی و گوتەبێژی بەرەی 

شۆرشگێڕانی رەققەیە.

ئابووری

وەزارەتی كشتوكاڵ 
مۆڵەتی داوەتە لێدانی 9000 بیری ئیرتیوازی

رەوا عەبدوڵڵا
رووداو - هەولێر

بە مەبەستی بەراوكردنی زەوییە كشتوكاڵییەكان 
و هاندانــی جووتیــاران بــۆ گەڕانــەوە بــۆ ســەر 
زەوییەكانیان، وەزارەتی كشتوكاڵ و سەرچاوەكانی 
ئــاو مۆڵەتــی هەڵكەندنــی زیاتر لــە 9000 بیری 

ئیرتیوازی بە جووتیاران داوە.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئــاو، تاوەكــو كۆتایــی نیــوەی 
یەكەمــی ئەمســاڵ مۆڵەتی هەڵكەنــدن بە 9269 
بیری ئیرتوازی بۆ پرۆژە كشــتوكاڵییەكان دراوە. 
ســەرەڕای راگرتنی قەزری كشتوكاڵی و سەرباری 
قەیرانی دارایی، لە دوو ساڵی رابردوودا 1145 بیر 

لێدراون. 
د.ئەنوەر عومەر، بەڕێوەبەری گشــتیی پلان و 
بەدواداچوون لە وەزارەتی كشتوكاڵ و سەرچاوەكانی 
ئاو دەڵێت "لەچوارچێوەی پلانی ستراتیژی كەرتی 
كشتوكاڵ بۆ بەراوكردنی زەوییە كشتوكاڵییەكان و 
گەشــەپێدانی بەرهەم بەتایبەتی لەو ناوچانەی كە 
پــرۆژەی ئاودێرییان نییە و زەوی بەپیتیان هەیە، 

سوودمان لە لێدانی بیری ئیرتیوازی وەرگرتووە".
بەبڕوای د.ئەنــوەر، لێدانی ئەو بیرانە ئامانجی 
خــۆی پێــكاوە "لەڕێگــەی لێدانی ئــەم بیرانەوە، 
بەرهەمی ســەوزە لە 250 هــەزار تۆنەوە بۆ 500 
هەزار تۆن زیادی كردووە، 40%ی ئەو زیادبوونەش 
بــۆ هەڵكەندنی بیــرەكان دەگەڕێتــەوە، بەرهەمی 
میــوەش لە 50 هەزار تۆنــەوە بۆ 73هەزار و 353 

تــۆن زیاد بــووە كە 20%ی بەهۆی ئــەو بیرانەوە 
بووە".

د.ئەنــوەر عومــەر، زیاتــر لەســەر كاریگەریی 
زەوییــە  بەراوكردنــی  بــۆ  بیــر  هەڵكەندنــی 
كشــتوكاڵییەكان و زیادبوونــی بەرهەمی دانەوێڵە 
قسەی كرد و گوتی "ئەو بیرانە كاریگەریی زۆریان 
لەسەر زیادبوونی بەرهەمی دانەوێڵەش هەبووە، بۆ 
نموونە لــە پارێزگای هەولێر 30 هەزار دۆنم زەوی 
تەنیا لەدەشــتی هەولێر و شــەمامك بەراوكراوە. 
پێشــتر بەرهەمــی گەنم لەم زەویانە لــە رووبەری 
دۆنمێك 250 كیلۆگرام بوو، بڵام ئێستا بۆ سەرووی 
تۆنێك زیادی كردووە". گوتیشی "بەلانیكەم 15%ی 
هۆكاری زیادبوونی بەرهەمی گەنم لە كوردســتان 

بەهۆی ئەو بیرانەوە بووە".
لــە داتاكانــی هەڵكەندنــی بیــر دەردەكەوێ، 
راگرتنــی قــەرزی كشــتوكاڵی و قەیرانــی دارایی 
كاریگەری لەسەر توانای جووتیاران بۆ هەڵكەندنی 
بیــر هەبووە، بەڵام لەگەڵ ئەوەش لە دوو ســاڵ و 
شــەش مانگی رابردوودا 1145 بیر هەڵكەندراون. 
لەم ژمارەیەش پشــكی شێر بەر پارێزگای هەولێر 

كەوتووە. 
ئەمیــن رەئوف پیرداود، جێگــری بەرێوەبەری 
گشــتی كشــتوكاڵی هەولێر گوتی "بەهۆی ئەوەی 
شاری هەولێر رووبەرێكی فراوانی لە دەشت هەیە، 
ئەو دەشــتانەش زۆربەیان رووباریان نییە و رێژەی 
بارانیــش لەو ناوچانە وەكو پێویســت نییە، بۆیە 
بەشێك لە جووتیاران بۆ بەراوكردنی زەوییەكانیان 
پشــت بە بیری ئیرتوازی دەبەستن، ئەمەش وای 
كردووە ژمارەی بیری ئیرتیوازی لەشــاری هەولێر 
زیاتر بێت". گوتیشی كە سەرەڕای قەیرانی دارایی، 
بەڵام هێشــتا خواستێكی زۆر لەسەر لێدانی بیری 

ئاو هەیە و هەفتانە 3-5 بیر لە هەولێر لێدەدرێن.
بە بڕوای ئەو بەرپرســەی وەزارەتی كشتوكاڵ، 

ئــەو بیرانــە بوونــە پاڵنەرێــك بــۆ گەڕانــەوەی 
جووتیاران بۆ ســەر كێڵگەكانیان. بەو هۆیەشەوە 
بەرهەمی دانەوێڵە و ســەوزە و میوە بە رێژەیەكی 

بەرچاوی زیادی كردووە.
و  كشــتوكاڵ  وەزارەتــی  رێنمایــی  بەپێــی 
ســەرچاوەكانی ئاو، هــەر جووتیارێــك لە ناوچە 
شاخاوییەكانی پارێزگای هەولێر و دهۆك و ئیدارەی 
گەرمیان 10 دۆنم زەوی هەبێ، دەتوانێت بیری بۆ 
هەڵبكەنێ، لە پارێزگای سلێمانیش بۆ پێنج دۆنم 
زەوی دەتوانی بیر هەڵبكەنی. بەڵام لە دەشتەكان، 
جووتیــار نابێت لە 20 دۆنم كەمتری هەبێ، ئینجا 

رێگەی هەڵكەندنی بیری پێدەدرێ.
بۆ پاراستنی ئاوی ژێر زەویش، بە رەچاوكردنی 
پێكهاتــەی چینەكانــی زەوی بــۆ هەڵگرتنی ئاو، 
دووریــی نێــوان بیرەكان لە ناوچە شــاخاوییەكان 
دەبێــت 250 مەتــر بــێ، لە دەشــتەكانیش 400 

تاوەكو 600 مەتر".
پارێــزگای هەولێر خاوەنــی گەورەترین حەوزی 

ئاوی ژێر زەوییە لەسەر ئاستی هەرێمی كوردستان 
كــە رووبەرەكەی 3200 كیلۆمەتر چوارگۆشــەیە، 
بــەڵام بەهۆی كەمیی پرۆژەكانــی ئاودێری، زیاتر 
لــە 11 هەزار و 367 بیــری لێ هەڵكەندراوە، لەم 
ژمارەیــەش 4086 بیــری بۆ كشــتوكاڵ لێدراوە، 
ئەمەش بووەتــە هۆی ئەوەی لە هەندێ ناوچە بە 

رێژەیەكی بەرچاو ئاوی ژێرزەوی دابەزێت.

نەزیــر ئەســعەد، بەڕێوەبەری ئــاوی ژێرزەویی 
هەولێــر دەڵێت "ئــاوی ژێرزەوی هەنــدێ حەوزی 
هەولێــر بــە رێژەیەكــی زۆر دابەزیــوە، بۆیــە لە 
راپۆرتەكانمان هەمیشە جەختمان لەوە كردووەتەوە 
كە بۆ پاراســتنی ئاوی ژێرزەوی پێویســتە سوود 
لــە ئاوی هــەردوو رووباری زێی بچــووك و گەورە 

وەربگیرێ، نەك ئاوی ژێرزەوی".

وەزارەتی كشتوكاڵ
بۆ دروستكردنی 18 ساردخانە قەرز دەكات

رەوا عەبدوڵڵا
رووداو - هەولێر

و  خــۆراك  ئاسایشــی  دابینكردنــی  بــۆ 
رێكخستنی بەبازاڕكردنی بەرهەمی جووتیاران، 
وەزارەتــی كشــتوكاڵ و ســەرچاوەكانی ئــاو 
بەنیازی قەرزكردنی پارەیە بۆ دروســتكردنی 

18 ساردخانە لە هەرێمی كوردستان. 
بەپێــی ئامــاری وەزارەتــی كشــتوكاڵ و 
ســەرچاوەكانی ئاو، بە هەردوو كەرتی گشتی 
و تایبــەت 125 ســاردخانە و بەســتێنەر لە 
هەرێمی كوردستان هەن كە توانای هەڵگرتنی 
115 هــەزار تــۆن بەرهەمیــان هەیــە، ئــەم 
توانایــەش 25%ی پێداویســتی هەرێمــە بــۆ 
كۆگاكردنی بەرهەمی سەوزە و میوە و ئاژەڵ، 
بــەڵام هەرێمی كوردســتان 450 هــەزار تۆن 
بەرهەمی هەیە كە پێویســتیان بە ساردخانە 

و بەستێنەر هەیە.
د.ئەنــوەر عومــەر، بەڕێوەبەری گشــتیی 

پلان و بەدواداچوون لە وەزارەتی كشــتوكاڵ 
و ســەرچاوەكانی ئاو، ســاردخانە بەژێرخانی 
كەرتــی كشــتوكاڵ وەســف دەكات و دەڵێت 
"ســاردخانە لــەڕووی ئابوورییــەوە رۆڵێكــی 
بەرچــاو لەگەشــەپێدانی بەرهــەم دەگێڕێ و 
هۆكارێكە بۆ دابینكردنی ئاسایشــی خۆراك، 
چونكــە دەتوانرێت بەرهەمەكان بۆ ماوەیەكی 
پێویســت  لەكاتــی  و  هەڵبگیرێــن  درێژتــر 
بخرێنــەوە بازاڕ ، ئەمــەش دەبێتە هاندەر بۆ 
ئەوەی جووتیار بێ ترس بەرهەم زیاد بكەن".
بەپێــی بەدواداچوونــی )رووداو(، هەرێمــی 
كوردستان لە چەند بەرهەمێكدا ئاستی خۆبژێویی 
تێپەڕاندووە، بەڵام بەهۆی نەبوونی ساردخانەوە 
جووتیاران ناچارن لەگەڵ پێگەیشتنی بەرهەم، 
بەرهەمەكانیــان لە بازاڕەكان بــە نرخێكی زۆر 

هەرزان ساغ بكەنەوە.
د.ئەنــوەر عومــەر دەڵێت "ئەگــەر كۆگای 
هەبووایــە،  پێویســتمان  ســاردكەرەوەی 
دەمانتوانــی هاوردەكردنی پەتاتە و مریشــك 

بەتــەواوی قەدەغە بكەین. مــاوەی مانەوەی 
میوەكانی وەك هەنار، ســێو و چەندین میوە 
و ســەوزەی دیكــە درێژ بكەینــەوە، ئەوكات 
پێویســتمان بــە هاوردەكردنی بەشــێك لەو 

بەرهەمانە نەدەبوو".
بــۆ  ســاردخانەكان  گرنگیــی  بەهــۆی 
گەشــەپێدانی بەرهەم و دابینكرنی ئاسایشی 
لەســاڵی  وەزیــران  ئەنجوومەنــی  خــۆراك، 
لەســەر  نیشــانداوە  رەزامەنــدی  2011ەوە 
دروســتكردنی 18 ســاردخانە لە شــارەكانی 
ملیــۆن   500 بــڕی  كوردســتان،  هەرێمــی 
دیناریشــی بەدەر لــە رێنماییەكانــی قەرزی 
جووتیارانــەی  ئــەو  بەخشــییە  كشــتوكاڵ، 

بیانەوێ ساردخانە دروست بكەن.
د.ئەنــوەر عومــەر دەڵێــت "جووتیــاران 
توانییان 15 ســاردخانە دروست بكەن، بەڵام 
ئەم ســاردخانانە نەیانتوانی پێویستییەكانی 
هەرێمی كوردستان بۆ كۆگاكردنی بەرهەمەكان 
پڕكەنــەوە، بۆیە لەســاڵی رابــردوو دووبارە 
رەزامەنــدی ئەنجوومەنــی ئابووریــی هەرێمی 
كوردســتانمان وەرگرت بۆ دروســتكردنی 18 

ساردخانەی دیكە بە قەرز".
ســەبارەت بــە دابینكردنــی پــارە بۆ ئەو 
ســاردخانانە، د.ئەنــوەر گوتــی "لــە هەوڵی 
دابینكردنی قەرزی بیانیداین بۆ دروستكردنی 

ئەم 18 ساردخانەیە".
گرنگیــی ســاردخانە و بەســتێنەرەكان بۆ 

بەرهەمــی كشــتوكاڵی لەوەدایــە دەتوانرێت 
بەپێــی جــۆری بەرهەمــەكان بــۆ ماوەیەكی 
درێــژ بەرهەمــی تێدا هەڵبگیرێــت و تەمەنی 
بەبازاڕكردنــی بەرهەمــەكان زیــاد بكرێــت، 
ئــەوكات جووتیــار ناچــار نابێت بــە یەكجار 

بەرهەمەكانی بخاتە بازاڕەوە.
بەڕێوەبــەری  محەممــەد،  كامیــل 
خزمەتگوزاریــی كشــتوكاڵی لــە وەزارەتــی 
كشــتوكاڵ و ســەرچاوەكانی ئــاو دەڵێــت: 
پێگەیشــتی  لەكاتــی  ســەرەكی  "گرفتــی 
بەرهــەم دابەزینــی نرخــە، ئەویــش بەهۆی 
زۆریی خســتنەڕوو. هۆكارەكەشی ئەوەیە كە 

ساردخانە كەمە و جووتیار ناچارە بە جارێك 
بەرهەمەكەی بخاتە بازاڕەوە".

بەگوێــرەی پلانــی وەزارەتــی كشــتوكاڵ 
ئەگەر قەرزەكە دەستەبەر كرا، وا بڕیارە ئەو 
18 ســاردخانەیە پێنجیان لە هەولێر، ســێ 
لە ســلێمانی، چوار لە دهۆك و لە هەڵەبجە 
و راپەڕیــن و گەرمیانیــش دوو ســاردخانە 

دروست بكرێن.
د.ســەڵاح مســتەفا، بەڕێوەبەری گشتیی 
گرووپــی ڤانــۆ بــۆ پیشەســازیی پەلــەوەر 
دەڵێــت "زیاتــر لــە هــەر وڵاتێكــی دیكە بۆ 
دابینكردنی ئاسایشــی خۆراك، پێویســتمان 

بــەو ســاردخانانە هەیــە تاوەكــو لانیكــەم 
خۆراكی پێویســت بۆ وەرزێك بۆ هاووڵاتیان 

دابین بكەین".
د.ســەڵاح وڵاتێكــی وەكــو ســعودیە بــە 
نموونــە دێنێتــەوە كە گرنگییەكــی زۆری بە 
دەڵێــت  و  داوە  ســاردخانە  دروســتكردنی 
"ســعودیە جگە لــەوەی قەرزێكی درێژخایەن 
و باش بۆ دروســتكردنی ئەم كۆگایانە بەبێ 
25%ی  جووتیــاران،  دەبەخشــێتە  ســوود 
تێچووەكەشــی لەئەســتۆ دەگرێت، تەنانەت 
ســاردكەرەوەی  ئۆتۆمبیلــی  قــەرزە  ئــەو 
ئامانجــی  دەگرێتــەوە،  بەرهەمەكانیــش 
سەرەكی سعودیەش لەو هەنگاوە دابینكردنی 
ئاسایشــی خۆراك و زیادكردن و پاراســتنی 

بەرهەمی ناوخۆیە".
لەهەردوو ناوچەی هەڵەبجە و بەرواری باڵا 
لەكاتی پێگەیشتنی بەرهەم جووتیاران گرفتی 
ســاغكردنەوەیان هەیە، تەنانەت بەشــێك لە 
جووتیــاران بەهۆی بێ بازاڕی، ســێوەكانیان 
لــێ ناكەنــەوە. ئەمــە لەكاتێكدایــە ئەگــەر 
ســادخانە لەو ناوچەیە هەبووایە، جووتیاران 
دەیانتوانــی لەكاتێكی دیكــە بەرهەمەكانیان 

بخەنە بازاڕ و قازانجی باشیش بكەن. 
د.سەڵاح مستەفا دەڵێت "ئەگەر وەزارتی 
ســەركەوتوو  هەنــگاوەی  لــەو  كشــتوكاڵ 
بێت، ئــەوا هەرێمــی كوردســتان قۆناغێك 
و  خۆماڵــی  بەرهەمــی  گەشــەپێدانی  لــە 
دابینكردنــی ئاسایشــی خــۆراك دەچێتــە 
پێشەوە، چونكە ساردخانەو بەستێنەرەكان 
لەهەموو وڵاتان بەژێرخانی ئابووریی كەرتی 

كشتوكاڵ دادەدرێن". 

هەولێر

كەرتی تایبەتپارێزگا

50

2

20

23

50.000

2.000

20،000

72.000

وزە هەڵگرتن/ تۆن

سلێمانی

دهۆك

گشتی

 ژمارەی گۆكانی بەستێنەر و ساردخانەكانی كەرتی تایبەت بۆ هەڵگرتنی هێلكە و گۆشت

450 هەزار تۆن بەرهەمی كشتوكاڵ
پێویستی بە ساردخانە هەیە

ساردخانەكانی كوردستان
توانای كۆگاكردنی 125 هەزار تۆنیان هەیە

75%یان بێ سوودن

لە پارێزگای سلێمانی 26 هەزار و 960 بیر لێدراون كە 17 هەزار و 510 بیر مۆڵەتیان نییە.

عومــەر عەلی، بەڕێوەبــەری خزمەتگوزاریی كشــتوكاڵ لە بەڕێوەبەرایەتی گشــتیی 

كشــتوكاڵی ســلێمانی بــە )رووداو(ی گــوت "75%ی ئەو بیرانــەی بەر لــە دەركردنی 

رێنماییەكان لێدراون، بەنایاسایی و بەبێ مۆڵەت لێدراون، هیچ سوودێكیان بۆ زیادبوونی 

بەرهەمی كشــتوكاڵ نەبووە، بەلاَم ئــەو بیرانەی بەپێی رێنمایی لێــدراون كاریگەرییان 

لەسەر زیادبوونی بەرهەم هەبووە".

بەرپرسێكی وەزارەتی شارەوانی: ئەو بیرانە 
كاریگەرییان لەسەر ئاوی ژێرزەوی هەبووە

بەرپرسێكی وەزارەتی كشتوكاڵ: ئەو بیرانە 
كاریگەرییان لەسەر زیادبوونی سەوزە و میوە هەبووە

لە پارێزگای سلێمانی
 17 هەزار بیر بەبێ مۆڵەت لێدراون

12.000

12.500

15,500

3.000

43.000

وزەی هەڵگرتن/ تۆن

17

17

17

2

53

کۆی گشتی

10,000

2.500

8.000

3.000

23.500

وزەی هەڵگرتن/ تۆن

هەولێر

گشتیپارێزگا

3

10

10

-

23

2,000

10.000

7,500

-

19.500

14

7

7

2

30

تایبەتوزەی هەڵگرتن/ تۆن

سلێمانی

دهۆك

گەرمیان

گشتی

 ژمارەی ساردخانەكان و توانایان بۆ هەڵگرتنی بەرهەمی سەوزە و میوە لەسەر ئاستی پارێزگاكان 

160 كۆمپانیا بەشداری پێشانگاكەی سلێمانی دەكەن
رووداو- سلێمانی

ئەمڕۆ 2016/11/14 دوانزەهەمین پێشانگای نێودەوڵەتیی سلێمانی لە ناوچەی تاسڵوجە دەكرێتەوە. ئازاد شمقار گوتەبێژی پێشانگای نێودەوڵەتیی 
ســلێمانی بە )رووداو(ی راگەیاند "لە پێشــانگاكەدا 160 كۆمپانیای ناوخۆیی و بیانی لە بوارە جیاوازەكاندا لە 16 وڵاتەوە بەشــداری دەكەن". گوتیشی 

"بەراورد بەو دۆخە سیاسی و ئەمنییەی لە هەرێمی كوردستاندا دەگوزەرێت، بەشداریكردنی ئەو ژمارەیە لە كۆمپانیاكان زۆر باشە". هەر بە گوتەی ناوبراو، 
لە پێناو فرۆشی زیاتری بەرهەمی كۆمپانیاكانی خۆراك، بڕیاریانداوە ماوەی پێشانگاكە كە پێشتر سێ رۆژ بووە بیكەنە شەش رۆژ.

وزە

هەنگاوێكی گرنگ بۆ چاكسازی لە كەرتی وزە

رێككەوتنەكەی جەزائیر بە كردەوە شكستی هێنا

شەهریار شێخلەر*

بەرزكردنەوەی كارایی وزە:

ئەمــڕۆ بەرزكردنــەوەی كارایــی وزە یەكێكــە 
لــە گرفتــە ســەرەكییەكانی وڵاتانــی جیهان بۆ 
بەردەوامبوونیــان لە جێبەجێكردنــی پلانەكانی 
گەشــەی ئابووری و خۆشگوزەرانیی دانیشتووان، 
بەتایبەتی ئەو وڵاتانەی كەوتوونەتە سەر رێچكەی 
پێشكەوتنی ئابووری كە پێویستییان بە وزە، بە 

رێژەیەكی بەرچاو رووی لە زیادبوونە.
لــە بەرزكردنــەوەی كارایــی وزە  مەبەســت 
)Energy Efficiency(، زیادكردنــی ئەنجــام و 
كاریگەریی هەر یەكــەی وزەیە، یاخود وەرگرتنی 
ئــەو بــڕە بەرهەمەی ئێســتایە بــە بەكارهێنانی 
وزەیەكــی كەمتــر، واتــا هەرزانتركردنــی وزە و 
دابەزاندنی خەرجیی پێویســت بۆ دابینكردنی كە 
دەتوانێــت چەندیــن كاریگەریــی ئەرێنی هەبێت 
وەكــوو پارێــزگاری لــە یەدەگــی وزەی وڵات، 
دابەزاندنــی نــرخ و خەرجــی لەســەر لیســتەی 
وزەی بەكارهێنــەران، پێدانی هەلی پێویســت بۆ 
هەروەهــا  وزە،  ژێرخانەكانــی  نۆژەنكردنــەوەی 
كەمتركردنی ئەركی دابینكردنی بەردەوامی بودجە 
لەســەر شــانی بودجەی گشــتی و حكومەت بۆ 

پەرەپێدانی سیستەمی وزە.
بەرزكردنــەوەی كارایــی وزە دەبێت بۆ هەموو 
و  ســێكتەرەكان  بەكارهێنــەران،  بەشــەكان، 
لایەنەكان بێت، هەرچەندە دەكرێت لە یەكیانەوە 
دەست پێبكرێت، بەڵام پێویستە لەكۆتاییدا هەموو 

هۆكارەكان و فاكتەرەكان بگرێتەوە.
بەرزكردنــەوەی كارایــی وزەی خانووبەرە كە 
كاریگەریــی بەرچاوی هەیە لەســەر كەرتی وزە، 
بەتایبەتی وزەی كارەبا )وەك یەكێك لە گرانترین 
و ســەرەكیترین شــێوازەكانی وزە لــە هەمــوو 
جیهان(، بەشــێكە لە چارەسەرە سەرەكییەكانی 
حكومەتەكان و وڵاتــان بۆ بەرزكردنەوەی كارایی 
وزە. وڵاتانی پێشــكەوتوو بۆ ئەو مەبەستە پلان 
و چارەســەری جۆراوجــۆر و بەردەوامیان هەیە، 
وەكــوو پلانی ئیماراتی یەكگرتــووی عەرەبی كە 
پێشــبینی دەكات تا كۆتایی ئەو پلانە لە ساڵی 
2030، بتوانێــت ســاڵانە تا 7.3 ملیــار دۆلار لە 
خەرجییەكانــی بەرهەمهێنــان و گواســتنەوەی 
كارەبــا، دڵنیایــی )دەرمــان و تەندروســتی( و 

پاراستنی ژینگە بگەڕێنێتەوە بۆ بودجەی گشتی.

بەرزكردنەوەی كارایی وزەی بینا لە 
هەرێمی كوردستان

ئێســتا كە حكومەتی هەرێمی كوردستان بە 
چەند پڕۆژەیەكی گرینگی وەكوو بەگەڕخســتنی 
وێســتگەكانی كارەبــای هەولێر و ســلێمانی بە 
گازی سروشــتی )كە سووتەمەنییەكی هەرزانتر 
و خاوێنترە لە گازوایل( یان گۆڕینی سیســتەمی 
چەنــد وێســتگە لــە گەرماییــەوە بــۆ كۆمباین 
سایكڵ، توانیویەتی هەنگاوێكی بەرچاو لەڕووی 
دابەزاندنی خەرجیی ســووتەمەنی وێستگەكان و 
بەرزكردنــەوەی رێــژەی بەرهەمهێنانیان بە بڕی 
ســووتەمەنی پێشــوو هەڵبنێت، پێویستە جگە 
لــە بەردەوامــی لــەو پڕۆژانــە و جێبەجێكردنی 
پلانی چاكســازی لە بەشــەكانی بەرهەمهێنان، 
گواســتنەوە و دابەشــكردن، بــۆ بەرزكردنەوەی 
كارایــی وزە لــە بەشــی بەكارهێنانیشــدا پلانی 

پێویست جێبەجێ بكات.
گەرم و ســاردكردنەوەی بینا جۆراوجۆرەكان، 
یەكێكە لە بەكاربەرە گەورەكانی وزەی كوردستان 
و هۆكاری ســەرەكی كورتهێنان و بڕینی كارەبای 
نیشتیمانیە لە وەرزە زۆر گەرم و زۆر ساردەكاندا، 
ســەرەڕای بەكارهێنانی زۆربــەی جۆرەكانی وزە، 
نەتوانراوە بەهۆی نزمبوونی كارایی وزەی بیناكان، 

بە تەواوی دابین بكرێت.
بەپێی داتا و ئاماری ماڵپەڕی فەرمی وەزارەتی 
كارەبــا، كەرتــی كارەبــای نیشــتیمانی توانــای 
بەرهەمهێنانــی زیاتــر لــە پێنج هــەزار مێگاوات 
كاژێری هەیە، بەڵام لەكاتێكدا داواكاری بۆ كارەبا 
لە وەرزی گەرمــادا زیاتر لە چوار هەزار مێگاوات 
كاژێرە، رێــژەی بەرهەم 2800 مێــگاوات كاژێرە 
)لــە مانگی تەممــووز وەك یەكێك لە گەرمترین 
مانگەكانی ســاڵ(، هەروەها ژمارەی هاوبەشــانی 
كارەبا، ملیۆنێك و 360 هەزار و 277 هاوبەشــە 
)دوا ئامــاری ماڵپــەڕی وەزارەتی كارەبــا(، واتا 
بەرهەمهێنانــی كارەبــا لــە رۆژانــی زۆر گەرم بە 
رێژەی 40% كــورت دێنێت كە دابەزاندنی رێژەی 
داواكاری لەڕێــی بەرزكردنــەوەی كارایــی وزەی 
بەكارهێنەران، دەتوانێت ئاسانترین و بەپەلەترین 
هــۆكار بێت بــۆ دابەزاندنی رێــژەی كورتهێنانی 
كارەبــا. بەرزكردنەوەی كارایــی وزە و دابەزاندنی 

رێژەی داخــوازی مانای بڕینی پێداویســتییەكان 
نییە، بەڵكوو پێداویســتییەكان هەر بەو رێژەیەی 
جارانە، بەڵام بە بەكارهێنانی كارەبای كەمتر دابین 

دەكرێت.
لێكۆڵینەوەیەكــی ســادە لەســەر كاریگەریی 
بەرزكردنــەوەی كارایــی وزەی بینــاكان لەســەر 
داواكاریــی وزەی هەرێمــی كوردســتان روونــی 

دەكاتەوە كە:
ئەگەر هەر تاكێك لە هاوبەشــەكانی كارەبای 
هەرێمــی كوردســتان ســێ ســپلیتی 1500 وات 
)Btu 5،000 لــە كاژێرێكــدا( كــە تەنانــەت بە 
تێكنۆلۆجیــای نوێ )بە پێــوەری كارایی وەرزی 
وزەی 20( ســازكرابێت و لــە رۆژانــی گەرمــدا 
)مانگەكانی شــەش تا نۆ( بەكاری بێنێت، كۆی 
كارەبــای پێویســت بــۆ وەگەڕخســتنیان زیاتر 
لــە هەزار مێــگاوات لە كاژێرێكــدا دەخەمڵێنرێت 
)ئــەوەش دەكاتــە 35%ی بەرهەمــی كارەبــای 

نیشتمانی( و ئەگەر لە رۆژدا 12 كاژێر كارەبایان 
هەبێت و بەكاریــان بێنن، 18%ی كۆی بەرهەمی 

رۆژانەیان پێویستە.
بــەڵام ئەگەر بەهــۆی بەرزكردنــەوەی كارایی 
بیناكان لە هەرێمی كوردستان، تەنیا یەك سپلیت 
كەم بكرێتەوە )دوو ســپلیت وەك تێكڕای گشتی 
بەكاربێــت(‌ زیاتــر لــە 340 مێگاوات لــە كاژێردا 
ئــازاد دەكرێت )كە نزیكە لــە توانای هەركام لە 
وێســتگەكانی هەولێــر و ســلێمانی و زیاتــرە لە 
12%ی كــۆی بەرهەمــی كارەبای نیشــتمانی( و 
توانای حكومەت بۆ پێدانی نزیكەی دوو ســەعات 

كارەبا، بەرز دەكاتەوە.
بەرزكردنــەوەی كارایــی وزەی بیناكان لەڕێی 
داڕشــتنی نەخشــەی ســەردەمیانە و هەروەهــا 
بەكارهێنانــی ماددەی بە كواڵیتی بەرز بەتایبەت 
لە بواری ئایزۆلەیشنەوە، نە تەنیا رێژەی كارەبای 
پێویست بۆ گەرما و سەرما دادەبەزێنێت، دەتوانێت 

پێویستی بۆ جۆرەكانی دیكەی وزەش دابەزێنێت. 
ئێســتا بەپێی داتــاكان، هەرێمی كوردســتان لە 
وەرزی سەرمادا پێویستی بە دوو ملیار لیتر نەوتی 
سپی )كێرۆزین( هەیە بۆ گەرمكردنەوە كە بەپێی 
نرخی ئەمڕۆی ئەو هەڵگرەی وزە لە كوردســتان، 
بە زیاتر لە 850 ملیۆن دۆلار دەخەمڵێنرێت، ئەمە 
ئەگەر بەهۆی بەرزكردنەوەی كارایی وزەی بیناكان 
بــۆ 40%ی ئەو رێژەیــە دابەزێنرێــت‌، دەتوانێت 
زیاتــر لە 300 ملیۆن دۆلار لە خەرجیی خەڵك و 
حكومەت كەم بكاتەوە كە نزیكە لە بودجەی یەك 
مانگی ئێستای فەرمانبەرانی هەرێمی كوردستان.

لە زۆربەی وڵاتانی جیهان ســتاندارد و یاسای 
توندوتۆڵ بۆ بیناسازی دادەنرێت و بەرپرسیارێتی 
دڵنیابوون لە كواڵیتی، مەواد و سازكردن دەخرێتە 
ئەســتۆی ئەندازیاران و چاودێریی وردی یاســایی 
لەسەر دادەنرێت، بۆیە پێویستە وەك هەنگاوێكی 
گرنــگ لــەلای هەنگاوەكانی دیكــەی حكومەتی 

هەرێمی كوردســتان بۆ بەرزكردنــەوەی دەرهاتی 
وزە، یاســا و رێنماییە یاســاییەكان سەبارەت بە 
چۆنێتــی و كواڵیتــی بیناســازی دابنرێت و نوێ 
بكرێتــەوە و جێبەجــێ كرێــت تــا هــەم توانای 
خزمەتگوزاریــی حكومەت و ئاســوودەیی خەڵك 
بــەرز بكاتــەوە و هــەم بودجــەی پێویســت بۆ 
دابینكردنی كارەبا و ســووتەمەنیی دیكە لەسەر 

خەرجیی بەكارهێنەران كەم بكاتەوە.
بەرزكردنــەوەی 30%ی كارایی وزەی بیناكانی 
ئێستا و جێبەجێكردنی یاساكان لە بیناسازیدا لە 
داهاتــوو، دەتوانێت پچڕانــی كارەبا تا رێژەیەكی 
بەرچــاو دابەزێنێــت یــان نەهێڵێــت و هەلــی 
خزمەتگوزاریــی باشــتر بداتــە كەرتــی كارەبای 

هەرێمی كوردستان. 

*راوێــژكاری ئابــووری و بەڕێوەبــەری 
كۆمپانیای ئاردۆ

رووداو - هەولێر

بەگوێرەی دواییــن راپۆرتی رێكخراوی وڵاتانی 
هەناردەكاری نەوت )ئۆپێك(، ئاســتی بەرهەمی 
وڵاتانــی ئۆپێــك لــە مانگــی تشــرینی یەكەمی 
ئەمســاڵدا دیســان ئاســتێكی پێوانەیــی تۆمار 
كــردووە. چاودێران پێیانوایە ئەگــەر ئەم رەوتە 
بــەردەوام بێ، ئەوە بڕی نەوتی زیادەی بازاڕەكان 
لــە 2017دا لــەوەی ئەمســاڵیش زیاتــر دەبێ و 

ئەوەش مانای داكشانی نرخی نەوتە. 
بەپێی راپۆرتەكە، رێكخراوی ئۆپێك لە تشرینی 
یەكەمی ئەمساڵدا 33.64 ملیۆن بەرمیل نەوتی لە 
رۆژێكدا بەرهەمهێناوە، بەمەش ئاســتی بەرهەمی 
رێكخراوەكــە لە چــاو مانگی ئەیلــوول بە رادەی 
240 هــەزار بەرمیــل لە رۆژێكــدا بەرزبووەتەوە. 
هەمان رۆژ ئاژانسی نێودەوڵەتیی وزەش راپۆرتی 

مانگانەی بڵاوكردەوە. بەپێی راپۆرتی ئاژانسەكە 
بەرهەمی نەوتی ئۆپێك لە مانگی تشرینی یەكەمدا 
بەبڕی 230 هەزار بەرمیل لە رۆژێكدا بەرزبووەتەوە 
و ئاســتی بەرهەمــی رۆژانــەی رێكخراوەكــەش 
گەیشــتووەتە 33.38 ملیــۆن بەرمیل. جیاوازیی 
ژمارەكانــی ئۆپێك و ئاژانســی نێودەوڵەتیی وزە 
پەیوەندی بەو سەرچاوانەوە هەیە كە هەر كامیان 

داتاكانی لێ وەردەگرن.
بەگوێرەی راپۆرتەكەی ئاژانسی نێودەوڵەتیی 
وزە، هۆكاری ســەرەكیی بەرزبوونەوەی ئاســتی 
دەرهێنانــی نەوتــی ئۆپێك بۆ ئاســاییبوونەوەی 
بەرهەمهێنان لە نایجیریا و لیبیا و بەرزبوونەوەی 
ئاستی بەرهەمهێنانی نەوت لە عێراق دەگەڕێتەوە. 
وەزارەتــی نەوتی ئێرانیش ئۆپێكــی ئاگادار 
كردووەتــەوە كە بەرهەمهێنانی نەوتی ئەم وڵاتە 
لە مانگی تشــرینی یەكەمدا 210 هەزار بەرمیل 

لە مانگی پێشتر بەرزتر بووە و ئاستی بەرهەمی 
ملیــۆن  ئێــران گەیشــتووەتە 3.92  رۆژانــەی 
بەرمیــل، بەمەش بەرهەمهێنانــی نەوتی ئۆپێك 
450 هــەزار بەرمیل لە رۆژێكــدا بەرزبووەتەوە، 

نەك 240 هەزار.
ئەمە یەكەمجار نییە داتا و ژمارەكانی ئۆپێك 
مشــتومڕ دروســت دەكات. مانگی پێشوو عێراق 
و ســعودیە رایانگەیاند، ئاســتی بەرهەمهێنانیان 
لەوە بەرزترە كە لە راپۆرتەكەی مانگی ئەیلوولی 
ئۆپێكــدا هاتبوو. هۆكاری ئەم كێشــەیە بۆ ئەوە 
دەگەڕێتەوە كە ئۆپێك لە راپۆرتەكانی خۆیدا پشت 
بە دوو جۆر سەرچاوە دەبەستێت، یەكەمیان ئەو 
داتا و راپۆرتانەیە كە ئۆپێك لە وڵاتانی ئەندامەوە 
بەدەستی دەگات، سەرچاوەی دووەمیشیان داتا و 
ژمارەكانی میدیــاكان و ناوەندەكانی توێژینەوەی 

پیشەسازیی نەوتە.

بەرپرســانی ئۆپێك رەخنەی ئەوە لە وڵاتانی 
رادەســتی  ورد  ژمــارەی  كــە  ئەنــدام دەگــرن 
رێكخراوەكە ناكەن، لەبەر ئەوەی دەیانەوێ ئاستی 
بەرهەمهێنانیان لە پێش كۆبوونەوەكەی 30ی ئەم 

مانگە بەرزتر لەوەی هەیە دیار بێ.
وەزارەتــی نەوتــی عێراقیــش رەخنــەی لــە 
راپۆرتەكــەی ئۆپێــك گرتــووە و رایگەیانــدووە 
وڵاتەكەی لە مانگی تشرینی یەكەمدا رۆژانە 4.77 
ملیۆن بەرمیلیــان بەرهەمهێنــاوە، ئەمەش 210 
هــەزار بەرمیــل زیاترە لەو ژمارەیــەی ئۆپێك لە 

سەرچاوە دەستی دووەكانەوە وەریگرتووە.
ئاســتی  ئۆپێــك،  راپۆرتەكــەی  بەپێــی 
بەرهەمهێنانــی رۆژانەی ئــەم رێكخراوە لە مانگی 
رابردوودا 1.3 بۆ 1.5 ملیۆن لە ئاستی بەرهەمی 
رۆژانەی ســاڵی پــار بەرزتر بووە، پێشــبینیش 
دەكرێ داواكاری لەســەر نەوت، لە ســاڵی 2017 

بە بڕی 230 هەزار بەرمیل لە رۆژێكدا بێ. ئۆپێك 
هۆشداری دەدات كە ئەگەر ئەندامانی رێكخراوەكە 
لەســەر ئەم ئاســتەی بەرهەمهێنانی ئێســتایان 
بەردەوام بن، ســاڵی داهاتوو 950 هەزار بەرمیل 
نەوت لە رۆژێكدا لە بازاڕەكان زیادە دەمێنێتەوە. 
ئاژانســی نێودەوڵەتیی وزە گەشبینانەتر سەیری 
رەوشــەكە دەكات، بۆیــەش پێشــبینی دەكات 
زێدەبــاری نەوتی ئۆپێك لە بــازاڕەكان لە 2017 
دا نزیكــەی 500 هــەزار بەرمیــل لــە رۆژێكدا لە 

بازاڕەكان زیاد بێ.
لەســەر  گــەورە  مەترســی  ژمارانــە  ئــەم 
جێبەجێكردنــی ئــەو بڕیارە دروســت دەكەن كە 
ئەندامانــی ئۆپێــك لــە كۆتایی مانگــی ئەیلوول 
دەریانكــرد. بەپێــی بڕیارەكــە، ئۆپێك ئاســتی 
بەرهەمهێنانــی رۆژانــەی رێكخراوەكە بــۆ نێوان 
32.5 ملیــۆن بەرمیــل یــان 32 ملیــۆن بەرمیل 
دادەبەزێنێ. ئێران، لیبیا، نایجیریا و عێراق لەبەر 
هــۆكاری جیــاواز داوا دەكەن ناویان لە لیســتی 
جێبەجێكارانی بڕیارەكە رەش بكرێتەوە. بڕیاریشە 
وڵاتانــی ئەندامی ئۆپێــك رۆژی 30ی تشــرینی 
دووەم لــە ڤیەننا كۆببنەوە بۆ ئــەوەی بڕیارەكە 

ببێ بە رێككەوتن.
ئــەو  بــۆ  ئامــادەكاری  بەمەبەســتی 
دیكــە  دانیشــتنی  دوو  كۆبوونەوەیــەش، 
مانــگ  25ی  رۆژی  یەكەمیــان  بەڕێوەدەچــن. 
لــە نێــوان شــارەزایانی ئۆپێــك بەڕێوەدەچێ. 
دانیشتنی دووەمیش لە نێوان ئۆپێك و ژمارەیەك 

لە وڵاتانی دەرەوەی ئۆپێك دەبێ.
 راپۆرتەكانی ئۆپێك و ئاژانســی نێودەوڵەتی 
و ســەركەوتنی دۆناڵــد ترەمــپ لــە هەڵبژاردنی 
ســەرۆكایەتی ئەمریكا، كاریگەریــی نێگەتیڤیان 
لەســەر نرخەكانی نــەوت دانــا، بەجۆرێك رۆژی 

هەینی رابردوو نرخی یەك بەرمیل نەوتی برێنت بە 
رێژەی 2.4% شكا، بەم پێیەش نرخەكانی نەوت 
هەتــا 44.75 دۆلار بــۆ هەر بەرمیلێــك دابەزی. 
چاودێر و شارەزایانی بازاڕی نەوت جەخت لەسەر 
ئــەوە دەكەنەوە كــە بازرگانەكان بــێ هیوابوون 
لــەوەی ئۆپێــك لەســەر كەمكردنەوەی ئاســتی 
بەرهەمهێنــان رێكبكــەوێ، یان ئەگــەر رێكیش 
بكــەوێ كاریگەرییەكی ئەوتۆ لەســەر ئەو نەوتە 
زیادەیــە دانانێ كە وڵاتانی ئۆپێك خۆیان یەكێك 

لە سەرچاوەكانین.
دەیڤیــد تۆمپســن، بەڕێوەبــەری كۆمپانیــای 
راوێژكاریــی وزەی )پــاوەر هاوس( بە ئاژانســی 
)رۆیتــەرز(ی راگەیانــد "راســتیەكەی ئەوەیە كە 
ئۆپێــك پێــش بڕیارەكــەی جەزائیریــش نەوتی 
زیادەیــان بەرهــەم دەهێنا، ئێســتاش ژمارەكان 
جارێكی دیكــە بەرز بوونەتەوە، بۆیە ئەســتەمە 
كەمكردنەوەی ئاستی بەرهەمهێنان كاریگەرییەكی 

گەورە دروست بكات".
جۆن كێمپ، چاودێــری بازاڕەكانی نەوتیش 
لــە رۆیتــەرز، پێیوایــە بڕیارەكــەی جەزائیــر 
هەتــا ئێســتا كاریگەریــی نێگەتیڤــی دانــاوە، 
چونكــە هەڵســوكەوتی وڵاتانی ئــەم رێكخراوە 
پێچەوانەی ئەو شــتەیە كە بڕیارەكەی جەزائیر 
دەیخوازێــت. بە بۆچوونی كێمــپ "هەر كام لە 
وڵاتــان دەیانەوێ بەر لــە كۆبوونەوەكەی 30ی 
ئــەم مانگــە بەرهەمهێنانی خۆیان بــۆ زیاترین 
ئاســتی مومكیــن بەرزبكەنەوە"، یــان ژمارە و 
داتای خەیاڵی پێشكەش بە ئۆپێك بكەن. لەم 
رێگەیەشــەوە كاریگەریی رێككەوتنەكە لەســەر 
وڵاتەكەیــان كــەم بكەنــەوە، هــەر ئەمەش وا 
دەكات "رێككەوتنەكــەی ڤیەننا بەرلەوەی واژۆ 

بكرێ، شكست بهێنێ".

بیناسازی لە كوردستان و..

ئاستی بەرهەمی ئۆپێك بەرزتر دەبێتەوە

شارەزایەكی بواری نەوت: رێككەوتنەكەی ڤیەننا 
بەر لەوەی واژۆ بكرێ، شكستی هێناوە

 )فۆتۆ: فەرزین حەسەن(

ئەندامانی ئۆپێک زانیاری نادروست لەبارەی ئاستی بەرهەمهێنانی نەوت دەدەنە رێکخراوەکە

 )فۆتۆ: رووداو(

راپۆرت

داعش لێرە بوو..

هەڵۆ كاكەوەیس
رووداو - هەولێر

پێگەكانی داعش لە دوایین ڤیدیۆدا، گرتەیەك 
بڵاودەكەنــەوە كــە تێیــدا چــوار منداڵ ســزای 
گوللەبارانكردنی چــوار كەس جێبەجێ دەكەن، 
یەكێــك لەو منداڵانەی لە ڤیدۆكەدا دەردەكەوێ، 

خەڵكی شنگالە.
بڵاوبوونــەوەی ئەم گرتەیــە لەكاتێكدایە كە 
بەگوتــەی بەرپرســێكی كوردی ئێــزدی، داعش 
تاوەكو ئێستا مەشق و راهێنانی بە 1400 منداڵی 

كوردی ئێزدی كردووە.
لەماوەی دوو ساڵی رابردوودا نزیكەی شەش 
ملیۆن كەس لەژێر دەســەڵاتی داعشدا ژیاون، 
یەك لەســەر ســێی ئەم ژمارەیە تەمەنیان لە 
خوار 15 ساڵە و لەناو ئەمانەشدا، بەرپرسانی 
داعــش هێزێكی مەترســیداریان پێكهێناوە كە 
بــە "بێچــووە شــێرەكانی خەلافەت )اشــبال 

الخلافە(" ناودەبرێن.
راگەیاندنــی  دوای  ســاڵێك  هێــزە  ئــەم 
"خەلافەت"ەكەی داعش دروســتكراوە. ئامانجی 
داعش لەم كارە دروستكردنی نەوەیەك بووە كە 
درێژە بە هەوڵی بەدیهێنانی خەونی سەركردەكانی 
ئــەو رێكخراوە بدەن و لەو پێناوەشــدا ســڵ لە 
هیــچ نەكەنــەوە. ئــەم منداڵانە، یــان "بێچووە 
شێرەكانی خەلافەت" هەروەكو ئەو هەزاران بۆمب 
و تەقەمەنییــە چێنراوانــەی داعــش دوای خۆی 
لــە هەموو كون و قوژبێكــدا بەجێیان دەهێڵێ، 
ئامادەكــراون بــۆ ئــەوەی وەك هەڕەشــەیەكی 

هەمیشەیی بمێننەوە. 

بــە گوتەی ســەرچاوەیەكی نزیك لە گرووپە 
ئیســامییەكان، "أشــبال الخلافە" پێشــنیازی 
عومەر شیشــانی بووە، سەرەتا لە دێرەزوور كە 
بە ویلایەتی "الخیر" ناسراوە، دواتر لە ناوچەكانی 
مەیادین و ئەلبوكەمال و شــەدادی و ناوچەكانی 

"ویلایەتی فورات" كەمپیان بۆ دروستكرا.
بەپێــی چەنــد بەیاننامــە و راگەیێندراوێكی 
)یەپەگــە(،  گــەل  پاراســتنی  یەكینەكانــی 
لــە ســەرەتای ئەمســاڵدا شــەش منداڵــی ئەو 
گرووپەیــان كوشــتووە لــە كاتی هێرشــكردنە 
سەر ســەنگەرەكانیان. هێزەكانی پێشمەرگەش 
رووبــەڕووی ســەدان لەو منداڵانــە بوونەتەوە لە 

كاتی شەڕ لەگەڵ داعشدا.
هەیكەلــی ســەربازیی داعــش لە ســێ بەش 
پێكدێــت: ســوپای خیلافــە، ســوپای دەوڵەت 
و ســوپای عەدنانی. لە هەر ســێ سوپاكەشــدا 
ســەربازگەی تایبەت بە "اشــبال الخلافە" هەیە. 
ئەمانە هەموویان لە دیوانی جوند كۆكراونەتەوە.

لە گرتەیەكی ڤیدیۆییدا چەكدارانی داعش لە 
منداڵێك دەپرســن دەتەوێت لــە داهاتوودا چی 
بكەیــت؟ منداڵەكە لە وەڵامدا دەڵێت "دەمەوێت 

ببمە خۆكوژ".
ئــەو گرتەیە كاتێــك بڵاوبــووەوە كە داعش 
ماوەیەكــی كــەم بوو دەســتی بەســەر شــاری 
مووسڵدا گرتبوو. ئەوكات قەبارەی مەترسییەكە 

وەكو ئێستا دەرنەكەوتبوو.
پەنابــردن بــۆ بەكارهێنانی منــداڵان لەلایەن 
داعشــەوە بــۆ چەنــد هۆكارێــك دەگەڕێتــەوە: 
منداڵــەكان بەهۆی كەمیی تەمەنیانەوە لە مردن 
ســڵ ناكەنەوە، بینینی وێنە و ستایشی منداڵە 

خۆكوژەكانی دیكە زووتر هانیان دەدات بۆ ئەوەی 
ئەوانیش هەمــان رێچكــەی هاوڕێكانیان بگرن. 
هەروەها منداڵــەكان كەمتر دەبنە جێی گومانی 

دەزگا ئەمنییەكان.
سەربازگەكانی "ئەشبال الخلافە" لەسەر سێ 
ئاست كار دەكەن: قۆناغی راهێنانی ئاینی كە بە 
قۆناغی شــۆردنەوەی مێشك دادەنرێت. قۆناغی 
راهێنانی جەستەیی كە بریتییە لە جۆرەها مەشق 
و راهێنانی قورس و بەكارهێنانی چەك. قۆناغی 
سێیەم كە راهێنانی دەروونییە، لێرەدا منداڵەكان 
ئاشــنا دەكرێــن بە بینینــی دیمەنــی توندوتیژ 
و دەیانبەنــە ئــەو شــوێنانەی گیراوەكانی تێدا 

كۆمەڵكوژ دەكەن.
بەپێی دانپێدانانی ژمارەیەك لە منداڵانەی لە 
كەمپەكانی داعش رایانكردووە یان ناوچەكانیان 
رزگاركــراوە، منداڵــەكان لە كەمپەكانی مەشــق 
ناچار دەكرێن ســەیری دیمەنەكانی ســەربڕین و 

لەسێدارەدانی بەندكراوان بكەن.
پەیمانگەی فارووق كە لە نزیك بەنداوی تشرین 
بوو لە رۆژهەڵاتی منبج، بە یەكێك لە گرنگترین 
سەربازگەكانی "اشــبال الخلافە" دادەنرا. بەپێی 

ئامارەكان زیاتر لە 2400 منداڵ لەو سەربازگەیە 
مەشقیان بینیوە. 400 لەو منداڵانەش راهێنانی 

تایبەت بە خۆتەقاندنەوەیان پێكراوە. 
رۆژنامەی ئیندپێندنت، چاوپێكەوتنی لەگەڵ 
یەكێــك لــەو منداڵانــە كــردووە كە لە شــەڕی 
بەنداوی تشرین دەستگیركراوە، منداڵەكە دەڵێت 
زۆربــەی ئەو منداڵانەی لەوێــن بێ دایك و باوك 
و بێ سەرپەرشــتن، ئەوان بۆ ماوەی 10 هەفتە 
راهێنانی بەردەوام وەردەگرن، پاشــان لە هێڵی 

سێیەمی سەنگەرەكان جێگیر دەكرێن. 
لــە ماوەی دوو ســاڵی رابردوودا چاودێرانی 
تۆڕە كۆمەڵایەتییــەكان 254 رووداویان تۆمار 
كردووە كە داعش منداڵی تێدا بەكارهێناون. بە 
وردی نازانرێــت لە كەیەوە داعش ئەو منداڵانە 
بۆ كوشتن بەكاردێنێ، بەڵام رووداوی كوشتنی 
25 ســەربازی ســووری لــە شــوێنەوارەكانی 
تەدمــور، یەكەم دەركەوتنی "اشــبال الخلافە" 

بوو بۆ كاری كوشتن. 
پاشــان كۆمەڵێ رووداوی دیكە هاتن، لەوانە: 
تەقاندنــەوەی ئۆتۆمبێلێك لەلایەن منداڵێكی بە 
رەگەز بەریتانی لــە رێگەی ریمۆت كۆنترۆڵەوە. 

ئۆتۆمبێلەكــە ژمارەیــەك بارمتــەی تێدابــوو. 
گوللەبارانكردنــی پێنــج شــەڕڤانی یەپەگــە بە 
دەستی پێنج منداڵ لە نەتەوە و وڵاتی جیاواز كە 
یەكێــك لەو منداڵانە كوردێك بوو بەناوی فوئاد. 
پێش ئەو رووداوەش، باوكێك سەربازێكی سووری 
دەداتە دەست كوڕەكەی بۆ ئەوەی سەری ببڕێ. 
یەكێكی دیكە لەو گرتە ڤیدیۆیانەی داعش 
بــاوی كردووەتــەوە، كێبڕكێیەكی نێوان ئەو 

منداڵانەیــە. خەڵاتی كێبڕكێیەكــەش ئەوەیە 
كە ئەندامێكی ئاسایشــی نیشتمانیی سووریا 
لە بــەردەم براوەی كێبڕكێیەكــە دادەنرێت و 

ئەویش دەیكوژێ. 
هێزەكانــی  لەمەوبەریــش،  ماوەیــەك   
پۆلیس لە شــاری كەركــووك منداڵێكیان بە 
پشــتێنەیەكی بۆمبڕێژكراوەوە دەستگیر كرد 
كە دەیویست خۆی بتەقێنێتەوە. برایەكی ئەو 
منداڵە كاژێرێك پێشــتر لە حوسەینییەیەكی 

شاری كەركووك خۆی تەقاندبووەوە.
دواییــن گرتــەی ڤیدیۆیی داعــش لە تۆڕە 
كۆمەڵایەتییەكان، كوشــتنی چوار كەســە بە 
تۆمەتی سیخوڕیكردن لەلایەن چوار منداڵەوە، 
بە ناوەكانی عەبدوڵڵا شنگالی و ئەبوعومەری 
ئەنســاری كە لە شەڕدا كوژراوە، لەگەڵ ئەبو 

عوسمانی رووسی و ئەبوبەكری ئۆزبەكی.
عەبدوڵڵا شــنگالی، ناوی تەواوی عەبدوڵڵا 
یونســە و لە عەشــیرەتی تاتە لە شــنگال و 
موســوڵمانە. باوكی لە ژیانــدا نەماوە و دوو 

مامی لەنێو داعشدان.
راهێنانــی منــداڵان لەســەر ئایدیۆلۆژیای 
داعــش و توندوتیــژی، تەنیا بۆ مەبەســتی 
پڕوپاگەندەی كاتی نییە، بەڵكو بەشێكە لە 
دروســتكردنی ژێرخانی مرۆیی پێویســت بۆ 
بەدیهێنانی خەونی ســەلەفییە جیهادییەكان 
ســنووربڕی  دەوڵەتێكــی  لــە  خــۆی  كــە 

ئیسلامیدا دەبینێتەوە.

"بێچووە شێرەكانی خەلافەت".. 
هەڕەشە گەورەكەی پاش تێكشكانی داعش

بەشیر و حەسەن شام... دوو وێرانەی دوای داعش

بۆمبە تەوقیتكراوەكانی شنگال
خەیــری بۆزانی، بەڕێوەبەری كاروبــاری ئێزدییەكان لە وەزارەتــی ئەوقاف لە هەرێمی 
كوردســتان بــە )رووداو(ی راگەیانــد ''زیاتر لــە 1400 منداڵی كوردی ئێــزدی لەلایەن 
داعشەوە مەشقیان پێدەكرێت. بەشــێكیان گواستراونەتەوە بۆ سەربازگەكانی )اشبال 

الخلافە( لە سووریا، بەشێكیشیان لە مووسڵ و تەلەعفەر مەشقیان پێدەكرێ".
 بە گوتەی بۆزانی، بەشــێك لەو منداڵانە لە چنگی داعش رزگاركراون، بەڵام پێناچێ هیچ 
بەرنامەیەك بۆ دووبارە شــیاندنەوەی ئەو منداڵانە هەبــێ. بۆزانی دەڵێت هەندێك لەو 
منداڵە رزگاركراوانە كەوتوونەتە ژێر كاریگەریی ئەدەبیاتی داعش و "ئێستاش ناوە ناوە 

تەكبیر لێدەدەن".

بەرپرسێكی كوردی ئێزدی: 
هەندێ لەو منداڵە ئێزدیانەی رزگاركراون، 

ئێستاش تەكبیر لێدەدەن

فەرماندەیەكی پێشمەرگە:
داعش 22 جار هێرشی كردووەتە سەر خازر

فرمان عەبدولڕەحمان
رووداو - هەولێر

لە هەر شــوێنێك بووبــن، چەكدارانی داعش 
بێســنووریان  وێرانەیەكــی  لــە دوای خۆیــان 
دەڕۆی،  شــوێنێكدا  هــەر  بــە  جێهێشــتووە. 
تەماشــای هــەر گۆشــەیەك دەكــەی، جگە لە 
وێرانــكاری و ناوچەیەكی خاڵی لە ژیان، هیچی 

دیكە بەدی ناكەی.
بە رێگاوەیەن بەرەو گوندی بەشیر كە یەكێكە 
لــە ناوچە تــازە ئازادكــراوەكان، لــە بازگەكاندا 
پێشمەرگە و حەشدی شەعبی پێكەوە چاودێریی 

هاتوچۆی رێبواران دەكەن.
گوندی بەشیر لە باشووری رۆژئاوای كەركوك 
لــە ســەرەتای مانگــی ئایــاری 2016 لەلایــەن 
پێشمەرگەوە ئازاد كرا، دوای ئەوەی نزیكەی دوو 
ساڵ لەژێر دەســتی چەكدارانی داعشدا مایەوە، 
ئــەو وێرانــكاری و كاولكارییــەی لــەم گوندەدا 
روویــداوە، هەمان ئەو كاولــكاری و وێرانەیەمان 
بەبیر دێنێتەوە كە داعش لە شــنگال و كۆبانێ 

دوای خۆی جێیهێشتوون.
گونــدی بەشــیر كە تەنیا ســێ كیلۆمەتر لە 
سنووری دەســەڵاتی داعشەوە دوورە، هێشتاش 

لەژێر هەڕەشــەی بۆردوماندایە، هەندێجار گوللە 
تۆپەكانی داعش گازی كلۆریان لێ دەردەچێ.

جگە لە رێگا ســەرەكییەكان، ناتوانین بچینە 
هیچ شــوێنێكی دیكە، چونكە هەتا ئێستا هیچ 
یەكێــك لــەو بۆمبانــە پووچــەڵ نەكراونەتەوە 
كــە داعــش لە نێو مــاڵ و كوچــەو كۆڵانەكانی 

گوندەكەدا دایناون.
گوندی بەشــیر پێش هاتنــی داعش لە 17ی 
حوزەیرانــی 2014، زیاتر لە 1200 خێزانی تێدا 
ژیاوە كــە زۆربەیان بە كشــتوكاڵەوە ســەرقاڵ 
بوون، بەڵام ئێســتا ســەرەڕای دەرهێنانیشی لە 

دەستی داعش، خاڵییە لە ژیان.
داعش هەر شــوێنێك داگیــر بكات، ئەگەر 
خوێندنگەكــەی نەتەقێنێتەوە ئــەوا دەیكاتە 
چەكدارەكانــی،  بــۆ  ســەربازی  بنكەیەكــی 
بەشــیریش،  گونــدی  خوێندنگــەی  لــە 
وێرانكارییــەكان ئاماژەن بۆ ئەوەی كە داعش 

بەوێدا گوزەری كردووە.
 ئەگەرچــی داعــش بــە پاڵنــەری ئاینــی، 
چەكدارەكانی هاندەدات، بەڵام تەنانەت شــوێنە 
ئاینییە پیرۆزەكانیش لە دەستی داعش پارێزراو 
نەبــوون. حوســێنیەی بەشــیر رۆژێ لــە رۆژان 
شوێنی پەرستشی خەڵكی گوندەكە بووە، بەڵام 

هەر دوای داگیركردنی لەلایەن داعشەوە، لەگەڵ 
زەوی تەخت كرا. 

داعش چۆن بوو بەو هێزە ترسناكە؟

بەهێزبوونــی داعــش بــە پلەی یەكــەم لە 
دوای داگیركردنــی مووســڵ لــە 2014/6/10 
بــوو. ئەوان لەو باوەڕەدا نەبوون كە ســوپای 
عێراق وا بەو ساناییە دووەم گەورەترین شاری 
عێــراق چــۆڵ بــكات. چۆڵكردنێك كــە هێز و 
قەبــارەی ئەو رێكخــراوە تونــدڕەوە ئاینییەی 

بردە قۆناغێكی مەترسیدارەوە. 
داعش لە مووســڵ توانی دەستبگرێت بەسەر 
450 ملیــۆن دۆلار، 250 كیلــۆ زێڕ، 250 هامەر 
و تۆپــی دوورهاوێژ و ئۆتۆمۆمبێلی ســەربازی و 
زرێپــۆش. 35 تانــك لە جــۆری T72 و T55 و 

دوو فڕۆكــەی جۆری ســیخۆ و 55 هەزار چەكی 
سووك. هەر بۆیە لە ماوەیەكی كەمدا هەریەكە لە 
شارەكانی تكریت و بێجی و سامەڕا و حەویجە و 

ئەنباری داگیركرد. 
لە چەندین ناوچەدا سوپای عێراق شوێنەكانی 
خۆی چۆڵ كرد و پێشــمەرگە شوێنی گرتنەوە. 
پێشــمەرگە توانــی 30 هــەزار كیلۆمەتر دووجا 
پێشــڕەوی بكات، بەڵام داعش بە هێزێكی زۆری 
ســەربازی و دارایــی گــەورەوە بووە دراوســێی 

هەرێمی كوردستان.
لــە مانگی ئابــی 2014دا داعش ســتراتیژی 
خۆی بەرەو هەرێمی كوردستان گۆڕی و سەرەتا 
چەندین ناوچەی داگیركــرد. داعش لەو ناوچانە 
بووە خاوەنی تۆمارێكی درێژی ســەدان چیرۆكی 

توندوتیژ بە تایبەتی لە ناوچەكانی شنگال.
حەســەن شــام لــە ناوچەی خــازری نزیك 

مووســڵ گوندێكــی دیكــەی ژێــر دەســەڵاتی 
داعــش بوو، ئەگەرچــی ماوەیەكی كەم لە ژێر 
دەســەڵاتی داعشــدا بــوو، بــەڵام كاریگەریی 
دڕندەیــی و مەرگدۆســتیی داعش لەم گوندەدا 
بــە ئاشــكرا دیــارە. ئێستاشــی لەگەڵــدا بێ 

ناوچەیەكی خاڵییە لە ژیان.
یەكەم شت كە لێرە بەدیی دەكەی، ئاسەواری 
تەقاندنــەوەی پردێكــە كە شــاری مووســڵ بە 
هەرێمی كوردســتانەوە دەبەستێتەوە. ئەو پردە 
ستراتیژییە لەســەر رووباری خازر دروستكراوە، 
بــەڵام چەكدارانــی داعــش لــە پێنــاو ئامانجە 
ســەربازییەكانیاندا ســڵیان لە وێرانكردنی هیچ 

شتێك نەكردووەتەوە.
پێشــمەرگە لە میحــوەری خازر ســەنگەری 
تۆكمــەی لێــداوە، ئەگەرچی ئەم میحــوەرە بە 
بەردەوامی لەم ماوەی رابردوودا ئامانجی هێرش و 
پەلاماری هێزەكانی داعش بووە، بەڵام پێشمەرگە 
لــەم میحــوەرە لەگــەڵ هێــرش و پەلامارەكانی 
داعش ئەزموونی وەرگرتووە، هەر وەكو فەرماندە 

سەربازییەكان ئاماژەی بۆ دەكەن.
لیوا حەمەڕەشید شەمێرانی، فەرماندەیەكی 
هێــزی پیشــمەرگە لــە میحــوەری خــازر بە 
)رووداو(ی گــوت "داعش 22 جار هێرشــی بۆ 

ئێرە هێناوە، بەڵام لە سەرجەم هێرشەكانیاندا 
شكستیان هێناوە".

حەســەن شــام نزیكــەی 700 مــاڵ بــووە 
پێــش داگیركاریــی داعــش، بەڵام ئێســتا هیچ 
شوێنەوارێكی ژیانی تێدا بەدی ناكرێ. چەكدارانی 
داعش هەر لە سەرەتای هاتنیان بۆ ئەم ناوچەیە 
زۆربەی ماڵ و باڵەخانەكانیان بۆمبڕێژ كرد وەكو 
تەكنیكێكی باو و بەردەوامیان بۆ خســتنەوەی 
گەورەتریــن  تەنانــەت  قوربانــی.  زۆرتریــن 

خوێندنگەی گوندەكەش دەتەقێننەوە.
 قوتابخانــەی گوندی حەســەن شــام پێش 
هاتنی داعش شــوێنی خوێندنی سەدان قوتابی 
بــووە، بــەڵام قەدەرێكی ســەیرە داعش لە هەر 
كوێ بێت، پێش هەموو شــتێك ئەو شوێنانەی 

كە ئاماژەن بۆ ژیان، وێران و خاپوور دەكات. 
لــە دواهەمیــن ســەنگەرەكانی پێشــەوەی 
پێشمەرگەش، هەمووان چاوكراوە و ئامادەباشن 
بەرامبەر هەر جموجوڵێكی داعش، پێشــمەرگە 
بە درێژایی 1100 كیلۆمەتر سەنگەری لە داعش 
گرتووە و لە هەموو لایەك گورزی كوشــندەی لە 
داعش داوە، بەڵام شــوێنەواری وێرانكارییەكانی 
داعش لەو ناوچانەی دەســتی بەسەردا گرتوون، 

پێدەچێ بۆ ماوەیەكی درێژ بمێنێتەوە. 

داعش 250 کردەوەی توندوتیژی لە رێگەی منداڵانەوە ئەنجامداوە

داعش بچێتە هەر گوندێک یەکەمجار  قوتابخانەکەی وێران دەکات

ترەمپ: سێ ملیۆن كۆچبەر دیپۆرت دەكەمەوەتاراوگە
 CBS - رووداو

دۆناڵد ترەمپ، سەرۆكی هەڵبژێردراوی ئەمریكا رایگەیاند كاتێك وەك سەرۆكی ئەمریكا لە كۆشكی سپی دەستبەكاردەبێت، بەخێرایی سێ ملیۆن كۆچبەری 
نایاسایی دیپۆرت دەكاتەوە. ترەمپ لە هەڤپەیڤینێكیدا رایگەیاند هەموو ئەو كەسانە دیپۆرت دەكاتەوە، كە سەر بە گرووپی چەتەن و پێشتر تاوانیان ئەنجامداوە، 

یان لە بازرگانیكردن بە ماددەی هۆشبەرەوە تێوەگلاون. ترەمپ راشیگەیاندووە، ئەو كەسانە ژمارەیان نزیكەی دوو ملیۆن و نیو بۆ سێ ملیۆن كەس دەبێت و 
بە نایاسایی لە ئەمریكا دەژین، بۆیە لە ئەمریكا دەكرێنە دەرەوە.

كوردێكی سوێد: 270 هەزار دۆلارم لە بانك قەرز 
كردووە و لە كوردستان شوقەم پێ كڕیوە

 
بازرگانێك: یەك ملیار كرۆن لە 

كوردستانەوە حەواڵەی سوێد كراوە
 

راوچی حەسەن
رووداو - هەولێر

بكــە،  بــۆ  شــتێكمان  بــم  "قوربانــت 
خەریكــە شــەپۆل دێتە نێــو بەلەمەكەمان و 
دەخنكێین". ئەوە هاواری كۆچبەرێكی كورد 
بــووە لەناوەڕاســتی دەریــای ئیجــەوە. ئەم 
هاوارە لەڕێی نامەی دەنگیی مێســنجەرەوە، 
لــە كۆچبەرێكی كوردەوە بــۆ هاوڕێیەكی لە 
ئەڵمانیا نێردراوە، هاوڕێكەشــی لەبەرئەوەی 
دوور بــووە، هیچــی لەدەســت نەهاتــووە تا 
دواتر هەواڵی خنكانی هاوڕێیەكەی بیستووە.
قوربانییەكــە نــاوی هۆگــر قاســم بووە، 
ســەرەتای ئەمســاڵ لەگــەڵ 60 كۆچبــەری 
دیكــە، ویســتوویانە بــە بەلەمێكــی بچووك 
بەنێو دەریای ئیجەدا بەرەو یۆنان بپەڕنەوە، 
بەڵام شــەپۆلی دەریا نغرۆیان دەكات. هۆگر 
 28 و  دەخنكێــن  دیكــە  كۆچبــەری   23 و 
كۆچبەریش بێ سەروشوێنن و تاوەكو ئێستا 

هیچ هەواڵێكیان نەزانراوە.
بەر لەوەی بەلەمەكەیان نغرۆ ببێ، هۆگری 
تەمەن 27 ســاڵ، لەڕێی نامــەی دەنگییەوە 
هــاواری بۆ هاوڕێیەكی لە ئەڵمانیا بردووە بۆ 
ئــەوەی فریایان بكەوێ، بەڵام ئەو هاوڕێیەی 

نەیتوانیوە هیچیان بۆ بكات.
بۆتــان مــوراد كــە هاوڕێــی هۆگــرە و لە 
ئەڵمانیــا نیشــتەجێیە، لەبــارەی ئــەو نامە 
دەنگیانــە و ئــەو كاتــەی قســەی لەگــەڵ 
هاوڕێیەكــەی كردووە، بــە )رووداو(ی گوت 
"چەنــد مانگێــك لەمەوبــەر هۆگــری هاوڕێم 
پێیگوتــم دێمــە ئەوروپــا، كاتێك گەیشــتە 
توركیا قســەمان كــرد. هۆگر ماوەیەك لەوێ 
گیرا و دواتر ئازاد كرا، بەڵام ئەمجارە لە نێو 

دەریای ئیجەوە نامەی بۆ ناردم و داوای كرد 
فریای بكەوم".

 بۆتــان دەڵێــت "من هەوڵــی خۆمم دا، 
بەڵام نەمتوانی هیچ بكەم، چونكە دووربووم 

لە هۆگر".
بۆتان باسی ناوەڕۆكی یەكەم نامەی هۆگر 
دەكات كــە لەنێــو دەریــای ئیجەوە لەســەر 
بەلەمەكەیــان بــۆ ئەوی نــاردووە و دەڵێت: 
"هۆگر لە نامــە دەنگییەكەدا گوتی: ئێمە لە 
ئیزمیــرەوە لێمانداوە و دەڕۆین بەرەو یۆنان، 
ئەوە نزیكەی ســێ سەعاتە لەنێو ئاوداین، وا 
دیارە قاچاخچییەكە شــارەزای رێگاكە نییە. 
ئێمە لەنێــو بەلەمێكی بچووكداین، ژمارەمان 
زیاتر لە 60 كەســە، قوربانت دەبم شتێكمان 

بۆ بكە و فریامان بكەوە".
هۆگــر لە نامەیەكی دیكەدا كە دوای ئەوە 
ناردوویەتی داوای ژمارەی پۆلیســی یۆنان لە 
بۆتــان دەكات "بــرا گیان ژمارەی پۆلیســی 
یۆنانــم بــۆ بنێــرە، بۆتــان گیــان لەنێو ئاو 
گیرمان خواردووە، فریامان بكەوە، شتێكمان 

بۆ بكە بۆتان". 
بۆتــان وەڵامی دەداتــەوە و ژمارەیەك بۆ 
هۆگر دەنێرێت كە ژمارەی پۆلیســی یۆنانە، 
بــەڵام دواتر هۆگر نامەیەكــی دیكە دەنێرێت 
و دەڵێــت "بــرام ئەگەر مــردم دوعای خێرم 

بــۆ بكە، مەگەر خودا، ئەگینا هیچ كەســێك 
ناتوانێت لەم ئاوە رزگارمان بكات".

لــە یەكێك لە نامەكانــی هۆگردا بۆ بۆتان 
دەردەكــەوێ كە شــەپۆلەكانی دەریــا تەواو 
تینــی بــۆ هێنــاون و دەڵێت "بۆتان ئێســتا 
لە نێوەڕاســتی ئاوەكەداین، شــین و رۆڕۆیە، 
هەموو خەڵكەكە دەگرین، بەڕاســتی نازانین 
چی بكەین. بۆتان گیان توخوا شتێك بكە".
بۆتــان كــە وەڵامــی نامــە دەنگییەكانی 
كــردوون  ئامۆژگاریــی  داوەتــەوە،  هۆگــری 
كــە گڵۆپێك یان چرایەك لــە نێو بەلەمەكە 
داگیرســێنن، بەڵكــو كەســێك یــان هێــزی 
دەریایــی بیانبینــێ و فریایان بكەوێ. بۆتان 
دەڵێــت "مــن نەمدەتوانــی لــە ئەڵمانیــاوە 
تەلەفۆن بۆ پۆلیسی یۆنان بكەم و شارەزای 
زمانــی ئەوان نەبووم، بۆیە هیچ شــتێكم پێ 

نەدەكرا".
بۆتــان باســی دوا نامــەی هۆگــر دەكات 
كــە بــە گریانەوە بــۆ ئەوی نــاردووە. هۆگر 
لــە نامەكــەدا دەڵێــت "كاكە ئێمــە هیچمان 
پێناكــرێ، تەلەفۆن بۆ پۆلیــس بكەن. ئەی 
هــاوار فریامان بكــەون، مەگەر خــودا ئێمە 
رزگار بــكات، وەڵــا هیچ كــەس نییە، كوڕە 
قوربانت بم بۆتان، شــەپۆل وا خەریكە دێتە 
نێــو بەلەمەكــە و دەمانخنكێنــێ". ئەوە دوا 

نامــەی دەنگیی هۆگرە بــۆ بۆتان كە لەگەڵ 
نامەكانــی دیكەی لەلای خۆی پاراســتوونی. 
لــەو رۆژەوە تەرمی هۆگــر لەنێو دەریادایە و 

تاوەكو ئێستا نەدۆزراوەتەوە.
هونەر قاســم یابە، برای هۆگــر، لەبارەی 
براكەیــەوە كــە ماوەیەكــی زۆرە بەدوایــدا 
دەگەڕێــن، بە )رووداو(ی گوت "هۆگری برام 
لە رۆژی 2016/1/21ەوە تاوەكو ئێستا هیچ 
ســۆراخی نییە. هەموو هەوڵێكیشمان داوە، 
بەڵام بێ سوود بوون". لەبارەی ئەو نامانەی 
هۆگریش، هونەر گوتی "یەكێك لە هاوڕێیانی 
هۆگــر پێیگوتووین هۆگر لــە دەریای ئیجەدا 

خنكاوە و بەدوایدا مەگەڕێن".
چارەنووسی ئەو كۆچبەرە كوردانەی لەڕێی 
سەفەردا بەرەو ئەوروپا بێ سەروشوێن بوون، 
مژاری دوایین بەرنامەی )لەگەڵ رەنج( بوو لە 
تەلەڤزیۆنی رووداو. بەرنامەكە بەشێوەیەكی 
ســەیر تیشــكی خســتە ســەر بازرگانییەكی 
ترســناك كە وا دیارە بەگیانی كۆچبەرانەوە 
دەكــرێ. هەنــدێ لــەو كۆچبەرانــەی كە لە 
دەریــا پەڕیونەتەوە و لە یۆنان و بولگاریاوە 
وێنەیــان نــاردووە، دواتر دیــار نەماون و لە 
راپۆرتی پزیشــكیدا كە لەگــەڵ تەرمەكانیان 
بــە  مردنەكەیــان  هــۆكاری  نێردراوەتــەوە، 
)خنكان( دەستنیشــان كراوە. كەســوكاری 
دوو لــە قوربانیــەكان كــە لــە بەرنامەكــەدا 
قسەیان كرد، دەڵێن ئەندامانی نێو جەستەی 
كوڕەكانیان دەرهێنرابــوون. یەكێك لەوانەی 
كە گوایە خنكاوە، لە دووبارە پشــكنینەوەی 
تەرمەكەیــدا لە پزیشــكی دادوەریی هەولێر، 
ئاشــكرا بووە كە زەبری دەرەكی بەر كەللەی 

سەری كەوتووە. 
بەپێی زانیاری فیدراسیۆنی سەرانسەری 

پەنابەرانــی عێــراق لە هەرێمی كوردســتان 
لە ماوەی ســاڵێك و شــەش مانگــدا 142 
كۆچبــەری خەڵكی باشــووری كوردســتان 

لە رێگــەی گەیشــتن بە وڵاتانــی ئەوروپا، 
خنــكاون یــان لــە رێــگادا مــردوون و 54 

كەسیش بێ سەروشوێنن.

فیدراسیۆنی پەنابەران:
لە ماوەی 18 مانگدا 142 كۆچبەری كورد خنكاون

رووداو - هەولێر، ستۆكهۆڵم 

كارزان دەمێك بوو لە سوێد كاری دەكرد، بەڵام 
هیچ پاشەكەوتی نەبوو، بڕیاری دا رێگایەكی دیكە 
بۆ كۆكردنەوەی سەرمایە بدۆزێتەوە. بڕێك پارەی 
لە بانكێكی ســوێدی قەرز كرد و لە سلێمانی دوو 

شوقەی پێ كڕی و بەكرێی دان.
كارزان حەمــەڕەش كە لە شــاری ســتۆكهۆڵم 
دەژی، لــە رێــی قەرزكردنی نزیكــەی 270 هەزار 
دۆلارەوە دەســتی بەو بزنســە كــردووە و مانگانە 
1200 دۆلاری دەســتدەكەوێ. ئــەو پێیوایــە بەو 
رێگەیە خزمەتی كوردســتانی كــردووە "خەڵكێك 
ســوودی لەو پارەیە وەرگرتووە كە لە ســوێدەوە 
بۆ كوردســتانم ناردووە و منیــش قازانجی بانكی 

لێدەدەم و لێرەش لە خێرەكەی دەخۆم".
جــاران ژمارەیەكــی دیــار لــە بەرپرســان و 
ســەرمایەدارانی كــورد، خەریكی ســپیكردنەوەی 
پارەی كوردســتان بوون لە وڵاتانی دەرەوە، بەڵام 
ئێســتا بە پێچەوانەوە كوردی سوێد ویڵن بەدوای 
قەرزی بانكی بۆ ئەوەی لە كوردستان بیخەنەگەڕ.

شارەزایەكی ئابووری پێیوایە هەردوولا )هەرێمی 
كوردستان و سوێد( سوودمەندن. یوسف سەلامی 
شــارەزای ئابووری لە ســوێد بە )رووداو(ی گوت 
"ئەوەی دەكرێت حیلەیەكی شــەرعییە، هەردوولا 
لێی ســوودمەندن، بــەڵام دەكرێــت رێكبخرێت". 
گوتیشــی "زۆر لەو كارانە باشتر و بە بەهاترە كە 
زۆر لە بەرپرســان و دەوڵەمەندەكان دەیكەن و لە 
رێگەی ســپیكردنەوەی پارەی قاچــاخ لە دەرەوە 

شتی پێدەكڕن و كوردستان لێی زەرەرمەندە".
بەپێی یاســا و رێنمایی بانكی لە ســوێد، هەر 
هاووڵاتییەكــی ئــەو وڵاتــە بــە گوێــرەی داهاتی 
مانگانەی دەتوانێ قەرز لە بانكەكان وەربگرێ. ئەو 
قــەرزەش لە 100 هەزار دۆلارەوە دەســتپێدەكات 
تاوەكــو یەك ملیۆن دۆلار، بەڵام دیفاكتۆی بازاڕی 
ئەو وڵاتە وای كردووە كە قازانجێكی زۆر كەم لەو 
پارەیە بكەی، بۆیە بەشێك لە كوردی ئەو وڵاتە لە 
رێگەی ئەو قەرزەوە موڵك لە كوردستان دەكڕن و 

دەستیان بە جۆرێك لە بازرگانی كردووە. 

كارزان حەمــەڕەش دەڵێــت داهاتی مانگانەی 
ئــەوەی  لەبــەر  و  دۆلارە  هــەزار   5 نزیكــەی 
هاوژینەكەشــی كار دەكات، توانــای راكێشــانی 
نزیكــەی نیــو ملیــۆن دۆلاری هەیە "بــەڵام نەك 
ملیۆنێك ئەگــەر چەند ملیۆنێكیش بخەمە بازاڕی 

كاری سوێدەوە، قازانجی زۆری لێ ناكەم".
كارزان پێیوانییــە خیانەتی لــە وڵاتی دووەمی 
)سوێد( كردبێت و دەڵێت "هەم بانكەكانی سوێد، 
هەم وڵاتەكەی خۆم كە كوردســتانە، سوودمەندن 

لەو كارە".
هەموو ئەزموونەكان سەركەوتوونین

ساڵانی رابردوو، لەگەڵ گەشەسەندنی ئابووریی 
كوردســتان، زۆربەی كوردی دانیشــتووی سوێد، 
خواســتی كڕینــی موڵــك و خانووبەرەیــان لــە 
كوردســتان هەبوو، بە ســوودوەرگرتن لەو قەرزە 

بانكییەی دەتوانن لە بانكەكانی سوێد وەریبگرن. 
بەڵام بەشێكیان بەم هۆیەوە تووشی كێشە بوون و 

بگرە ناچاربوون ئەو وڵاتە بەجێبهێڵن.
فریاد ناوی خوازراوی دانیشتوویەكی سوێدە كە 
ئێســتا لە یەكێك لە گرتووخانەكانی كوردستانە. 
ئــەو بەناوی پرۆژە لە كوردســتان پــارەی لە 40 
كــوردی دانیشــتووی ســوێد وەرگرتــووە، بەڵام 

پارەكانی خواردوون.
فریــاد كە لە ســوێد نووســینگەیەكی بۆ ئەو 
مەبەســتە كردبووەوە، بە )رووداو(ی گوت "زیاتر 
لــە دوو ملیــۆن دۆلارم لەو كەســانە وەرگرت كە 
زۆربەیــان كــورد بــوون و بەشێكیشــیان عەرەب 
بوون. زۆربەیان پارەیان لە بانكەكانی سوێد قەزر 
كردبوو، دەیاندایە من گوایە لە كوردستان شوقەم 

بۆ كڕیبوون".
فریاد نووســینگەكەی وەك بریكاری بەشێكی 

زۆر لــە پــڕۆژە گەورەكانــی نیشــتەجێبوون لــە 
كوردســتان ناســاندبوو، دوای نزیكەی ساڵێك لە 
پارە وەرگرتن، ئاشــكرا بوو. دوای ئەوەی رایكرد 
و هاتەوە بۆ كوردستان، لە گەرمیان دەستگیركرا. 
هەنــا حەســوون، كە لــە ســتۆكهۆڵم دەژی و 
كاری وەرگێڕان و پارێزەرایەتیی دەكات و خەڵكی 
بەغدایە و هاوژینەكەشی خەڵكی سلێمانییە، چوار 
شــوقەی لە رێگەی نووســینگەكەی فریادەوە بۆ 
خۆی و خوشــك و براكانــی كڕیبوو. هەنا دەڵێت 
"بەهــەر چوارمان نزیكــەی 65 هەزار یۆری بانكی 
نۆردیــا قەرزدارین و ناومــان رەش بووە و چیمان 

هەبوو دەستی بەسەردا گیراوە".
بەپێــی زانیارییەكانــی رووداو، ژمارەیەكی زۆر 
لە دانیشــتووانی سوێد، بەهۆی رەشبوونی ناویان 
كە توانای دانەوەی قەرزەكانیان نییە، وڵاتەكەیان 
بەجێهێشــتووە و وەك راكردوویەك لە كوردستان 

دەژین.  
كاروان رەسوڵ یەكێكە لەوانەی بەهۆی قەرزی 
بانكی تووشی كێشــەی گەورە بووە. ئەو بەهۆی 
پیشــەكەی خۆی و هاوژینەكەی، توانای ئەوەیان 
هەبــووە نزیكــەی دوو ملیــۆن دۆلار قــەزر بكەن 
"ئێمە پارەیەكی زۆرمان راكێشا، بەشێكیمان دایە 
خانوویەك لە ئۆپسالا و ئەوی دیكەشمان ناردەوە 
و لە كوردستان لە پڕۆژەیەكدا خستمانە كارەوە".

ئەو پارەیەی كاروان ناردوویەتی بۆ كوردستان، 
نزیكەی نیو ملیۆن دۆلار بووە و لە رێی بازرگانێكی 

كوردەوە خرابووە كارەوە كە دوو ساڵ لەمەوبەر لە 
رووداوێكدا لە نێوان كەركووك و سلێمانی كوژرا و 

پارەكەشی بردرا.
كاروان و هاوژینەكەی ئێستا لە سوێد ناویان لە 
لیستی رەشدایە. ئەو گوتی "چیمان هەبوو دەستی 
بەســەردا گیرا و بە ناچاری سوێدمان جێهێشت، 
بــەڵام چارەمان نەما، ئێســتا گەڕاوینەتەوە و كار 
دەكەیــن و خەریكی دانــەوەی پارەكەین". كارزان 
و هاوژینەكەی دەبێ 20 ساڵ كاربكەن بۆ ئەوەی 

قەرزەكانی بانك بدەنەوە.

لە بانكەكانی سوێد پارە قەرز دەكەن و 
لە كوردستان موڵكی پێ دەكڕن

یەك ملیار كرۆن لە كوردستان
بەمەبەســتی رێكخســتنەوەی بازاڕی دراو، ماوەیــەك لەمەوبەر حكومەتی 
ســوێد چاپی نوێــی چەند جۆرێك پــارەی راگەیانــد و لەمــاوەی 5 مانگدا پارە 
كۆنەكــەی كۆكردەوە كە لە نێویاندا چاپی بیســتی و پەنجایی و هەزار كرۆنی 

هەبوو.
ســابیر هەمەوەند كە بازرگانێكی بواری دراوە لە هەولێر بە )رووداو(ی گوت 
"لە ماوەی ئەو پێنج مانگەدا نزیكەی یەك ملیار كرۆنی سوێدی لە كوردستانەوە 
حەواڵەی ســوێد كرایەوە". هەمەوەند كە لە بۆرســەی هەولێر كار دەكات و لە 
بواری حەواڵەی پارە لە كوردســتان بۆ وڵاتانی ئەوروپا پێشــەنگە، گوتیشــی 
"مانگانە نزیكەی نیو ملیۆن دۆلار لە نێوان بازاڕەكانی ســوێد و كوردســتان لە 

رێگەی حەواڵەی نافەرمی هاتوچۆ دەكات". 

"ئێستا لە نێوەڕاستی ئاوەكەداین، شین 
و رۆڕۆیە و هەموو خەڵكەكە دەگرین"

دوایین پەیامی نائومێدانەی كۆچبەرێك پێش ئەوەی لە ئیجەدا بخنكێ

هۆگر قاسم لەگەڵ 23 کۆچبەری دیکە لە ئیجەدا خنکا

مانگانە نزیكەی نیو ملیۆن دۆلار لە نێوان بازاڕەكانی سوێد و كوردستان لە رێگەی حەواڵەی نافەرمی هاتوچۆ دەكات.

كورد لەهۆڵەندا دەگەڕێنەوەهونەری
دلێر تێلی / رووداو - هەولێر

فیلمی دۆكیۆمێنتەریی گەڕانەوە "The Return" لە فێستیڤاڵی نێودەوڵەتیی فیلمی دۆكیۆمێنتەری لە ئەمستردام نمایش دەكرێت.
زەهاوی ســنجاوی، دەرهێنەری فیلمەكە بە )رووداو(ی راگەیاند "ناوەڕۆكی ئەو فیلمە باس لە ئاوارەبوونی كوردی ئێزدی دەكات كە بەهۆی شــەڕی داعشــەوە ئاوارەی 

شارەكانی هەرێمی كوردستان بوون و ئێستا لە كەمپەكان نیشتەجێن".
فێستیڤاڵەكە رۆژی 2016/11/16 لە ئەمستردامی پایتەختی هۆڵەندا دەستپێدەكات و تاوەكو 2016/11/27 بەردەوام دەبێ. زەهاوی گوتی فیلمەكەی ئەو لە سێیەم رۆژی 

فێستیڤاڵەكەدا لە بەشی سەرەكیی فێستیڤاڵ نمایش دەكرێ. بڕیارە فیلمەكەی لە 50 فێستیڤاڵی فیلم نمایش بكات.

)مارا - ساد( سەردەمی پاش شۆڕش دەگێڕێتەوە

رووداو - سلێمانی

هۆڵەكە جمەی دەهات لە بینەر، رووناكییەكان 
كوژێندرانەوە. لەگەڵ لادانی پەردەی شانۆییەكە، 
بێدەنگی باڵی بەسەر هۆڵەكەدا كێشا و بینەران 
بــۆ مــاوەی دوو ســەعات بەبێدەنگــی بەدیــار 

دیمەنەكانی ئەو شانۆییەوە دانیشتن.
)مــارا – ســاد( نوێتریــن بەرهەمی كۆڕی 
شــانۆیی بایە. شــانۆگەرییەكە لە نووسینی 
پیتــەر ڤایــس و وەرگێڕانــی شــێرزاد 
حەســەن و دەرهێنانی هیــوا فایەقە و 
لــە رۆژی 2016/11/6 وە لــە هۆڵــی 
رۆشــنبیریی ســلێمانی نمایش دەكرێت. 
نزیكەی 25 ئەكتــەری بەئەزموون و گەنج 
بەشدارییان لە شــانۆگەرییەكەدا كردووە كە 

ماوەكەی دوو كاژێرە.
لە بنەڕەتدا ناوی ئەم دەقەی ڤایس بریتییە 
لە: )چەوســاندنەوە و تیــرۆری جان پۆلأ مارا 
وەك ئــەوەی تیپــی نواندنــی نەخۆشــخانەی 
دەروونیــی شــارنتۆن بە سەرپەرشــتیی بەڕێز 
دی ســاد پێشكەشــیان كرد(. لەم شــانۆییەدا 
چەند نەخۆشــێكی نەخۆشخانەیەكی دەروونی، 
رووداوەكانی پاش شۆڕشــی فەرەنسی لەساڵی 
1789دا بەشــێوەی شانۆگەرییەك دەگێڕنەوە. 
شانۆییەدا، مێژووی توندوتیژییەكانی شۆڕشی 
فەرەنســا دەگێڕێتەوە و مشــتومڕی دوو دیدگا 
لەبــارەی ئازادی و شــێوازی گۆڕینی كۆمەڵگە 
دەخاتــە روو كــە مــارا و ســاد نوێنەرایەتــی 
دەكەن. شــانۆییەكە دوو پرسیار دەوروژێنێت، 
ئایا كۆمەڵگە لەڕێگەی شۆڕشــەوە دەگۆڕدرێ 
وەك )مــارا(ی شۆڕشــگێڕ بــاوەڕی پێیەتــی، 
یــان لەڕێی ناخی مرۆڤ خۆیەوە وەك )ســاد( 

باوەڕی پێیە؟
كۆڕی شانۆیی با، 17 ساڵە دامەزراوە 
و تاوەكــو ئێســتا 15 شــانۆگەریان 

پێشكەش كردووە.
محەممــەد عەبدوڵــا، تەمەن 25 
ســاڵ، وا دیــار بوو كــە زۆر بە قووڵی 
چوو بووە نێو چیرۆكی شــانۆگەرییەكە، 

بۆیە زۆر بە هەستیارییەوە قسەی لەسەر دەكرد 
و دەیگوت "شــانۆییەك بوو وا پێویستی دەكرد 
بە دڵەوە گوێی لێبگری، ئەوەی بە چاو دەتبینی، 

دەربڕی ژیانی خۆمان بوو".
ئــەو گەنجە باســی تێگەیشــتنی خــۆی لە 
ئاماژەكانــی شــانۆگەرییەكە كــرد "پێیگوتیــن 
هۆشــیار ببنــەوە و راســتییەكان بزانن، هەموو 
شتێك هەست و سۆز نییە، كاتێك جەنگ هات 
دەبێت چەك هەڵبگرین و كاتی ئاسایی خەریكی 

خۆشەویستی بین".
دانەر ئەســان كە نمایشــی شــانۆییەكەی 
بینیــوە گوتــی "شــانۆگەرییەكە بــۆ ئەمڕۆی 
ئێمــە جوانترین نموونەیــە، چونكە خەڵك لە 
بەرهەمی ئەم شۆڕشەی خۆشمان بێزار بووە".
دانــەر كە بینەری شــانۆییەكانی دیكەی ئەو 
گرووپەش بووە، باســی لــە جیاوازیی كارەكەی 
ئەمجارەیــان كــرد كــە بەشــێكی پەیوەندی بە 

پشتیوان جەمال
رووداو - سلێمانی

بێــژەن جەزا دەبێتە ســێیەم گەنجی كورد 
كە بەشــداریی بەرنامــەی بەنێوبانگی كەناڵی 
ئێســتاش  دەكات،  ئایــدڵ  عــەرەب   MBC
بــۆ  بەرنامەكەیــە  بانگهێشــتی  چاوەڕێــی 
بەشــداریكردن لە قۆناغێكــی دیكە و دەڵێت 
"ئەگەر لەم قۆناغە دەرچووم، دەچمە قۆناغی 
پەخشی راستەوخۆ. ئەو كاتەش بەشدارییەكە 

لە حەزەوە دەبێتە ئەرك".
بێــژەن جــەزا، ســاڵی 1990 لــە شــاری 
ســلێمانی لەدایك بووە. خوێنــدكاری قۆناغی 
ســێیەمی بەشــی موزیكە لە كۆلێژی هونەری 
زانكۆی سلێمانی و لە بواری مەقامات و دەنگ 
دەخوێنێ. بێژەن جەزا دەبێتە سێیەم گەنجی 
كورد كە بەشداری لە بەرنامەی عەرەب ئایدڵدا 
دەكات، ئــەو ئێســتا تاكە كاندیــدی هەرێمی 

كوردستانە لە بەرنامەكەدا.
بەرنامــەی عــەرەب ئایدڵ كە بەهــرەداران 
لــە بــواری هونــەردا پێدەگەیەنێــت، یەكێكە 
لە بەرنامــە بەنێوبانگەكانــی كەناڵی MBCی 
لوبنانی و ساڵانە لە زۆربەی وڵاتانی عەرەبییەوە 
گەنجــان بەشــداریی تێدا دەكەن. پێشــتریش 
هونەرمەندان پەرواز حوســێن و عەممار كوڤی 
كــە بەشــدارییان لــە بەرنامەكــەدا كــردووە، 
گەیشــتوونەتە قۆناغەكانی پێش كۆتایی. لەم 
وەرزەی بەرنامەكەشــدا بەهرەمەندێكی دیكەی 
كــورد بەختی خۆی تاقی دەكاتــەوە، ئەویش 

بێژەن جەزایە.

50 ئاواز و هۆنراوەی هەیە

بێــژەن جــەزا تەمەنێكــی كەمــی پــڕ لە 
بەرهەمــی هەیە. ئــەو دەڵێت ســەرەتا بە 
دەســتی  فۆلكلــۆر  بەرهەمــی 
پێكردووە 

و زۆرتریــش حەزی لە مەقامە. بێژەن دەڵێت 
"زیاتر شــارەزاییم لە بــواری مەقاماتدا هەیە. 
ســاڵانە چەندیــن گەنج فێری مەقــام دەكەم. 
تاوەكو ئێســتا نزیكــەی 50 هۆنراوە و ئاوازم 
هەیە كــە هەندێكیانم بــە گۆرانیبێژانی دیكە 
داوە". دوایین بەرهەمی بێژەن گۆرانییەك بوو 

بە نێوی سەفەر.
 بێژەن دەڵێت "راســتە تەمەنم كەمە، بەڵام 
كات بەفیــڕۆ نادەم، بۆیە توانیومە ئەو هەموو 
ئــاوازە دابنێم". ئەو ژەنیاری عودە و بۆ دانانی 

ئاوازەكانی سوود لەو ئامێرە دەبینێ.
بێــژەن هەندێــك لــە ئاوازەكانــی داون بە 
هونەرمەندانــی دیكــە و لەوبارەیــەوە دەڵێت 
"نزیكەی دوو ســاڵە ئــاواز و هۆنراوە دەدەمە 
هونەرمەنــدان، بە تایبەتــی ئەوانەی توانایان 
كەمــە، هەندێك لەوانە ئاواز و گۆرانییەكانیان 
تۆمــار كــردووە، بــەڵام رەنگــە نەیانتوانیبێ 

كلیپی بكەن".
بێژەن زۆرتر خووی داوەتە فۆلكۆر و بۆ ئاواز 
و هۆنراوەی گۆرانییەكانی سوودی لێوەردەگرێ، 
بەڵام دەڵێت مەرج نییە تاوەكو كۆتایی لەسەر 
ئــەو رێچكەیــە بــڕوات "خۆم بە ســتایلێكەوە 

نابەستمەوە و لەگەڵ ستایلی سەردەمدا دەڕۆم".

لە نێو 1200 كەس دەرچوو

بێــژەن جــەزا ئێســتا دەیەوێ لــە رێگەی 
بەرنامەیەكــی هونەرییــەوە بەهرەكانــی خۆی 
دەربخــات. ئەویــش وەرزی نوێــی بەرنامــەی 
 mbc عــەرەب ئایدڵــە كە ئێســتا لــە كەناڵی

دەستی پێكردووە.
بێژەن جەزا باسی چۆنیەتی بەشداریكردنی 
لــەو بەرنامەیــە دەكات و دەڵێت "پێشــتریش 
بەرنامەكــەدا  وەرزەكانــی  لــە  دەمویســت 
بەشــداری بكەم، بەڵام دەرفــەت نەبوو. رۆژی 
2015/6/14دا لە شــاری هەولێر بە بەشداری 
نزیكــەی 1200 كەس، لەگەڵ شــەش گەنجی 
كــورد و ســێ گەنجــی عــەرەب لــە تێســتی 
دەنــگ دەرچوویــن. مانگــی دواتر لــە لوبنان 
لــە تاقیكردنــەوەی ئــەدای دەنــگ، تەنیا من 

دەرچووم". 
دەنگــدا  ئــەدای  تێســتی  لــە  بێــژەن 
گۆانییەكــی خــۆی و مەقامێكــی هونەرمەنــد 
تایــەر تۆفیقی بەنــاوی وەیلێ زاڵــم گوتووە. 
ئــەو دەڵێــت "ئامادەكاریــی زۆرم كردبــوو كە 

بتوانم لە 30 تا 40 چركە سەرنجیان رابكێشم، 
پاشــان گۆرانیــی یەكەمم بە ســتایلێكی نوێ 
گوت، گۆرانیی دووەمیش كە گۆرانییەكی تایەر 
تۆفیق بوو، ستایلی كۆنە، تێكەڵكردنی ئەو دوو 
ستایلەیان بەلاوە جوان بوو". بە گوتەی بێژەن 
ســتافی بەرنامەی عەرەب ئایدڵ زۆر خۆشحاڵ 
بــوون بەوەی كە وەكو وەرزەكانی رابردوو، لەو 

وەرزەشدا كوردێك لە بەرنامەكە بەشدارە.
سەبارەت بە قۆناغەكانی بەرنامەكەش گوتی 
"ئەمجــارەش بەشــداریی بەرنامەكە دەكەمەوە 
كە بەشێوەی تۆماركراو گۆرانییەكان دەڵێین، 

ئــەوا ئەگــەر لــەو قۆناغــە دەرچــووم 
پەخشــی  قۆناغــی  دەچمــە 

راستەوخۆ". 
ســەبارەت بەو گۆرانیانەی 
لــە قۆناغەكانــی داهاتــووی 

بەرنامەكە بەنیازە بیانڵێ. بێژەن 
گوتی "لــە قۆناغەكانی داهاتوودا 

هەڵبژاردنی گۆرانییەكان بەدەســت 
من نییە، ئەوان هەڵیدەبژێرن، رەنگە 

گۆرانییەكم بۆ دابنێن كە لەگەڵ دەنگی 
منیشدا نەگونجێت، لەبەرئەوە دەبێت بە 

ئاسایی وەریبگرم ئەگەر سەرنەكەوم".
كوردســتانی  نــاوی  بــە  جــەزا  بێــژەن 
عێراقەوە بەشــداری لــە بەرنامەكەدا كردووە 
و دەڵێــت "ئەگــەر بگەمە قۆناغــی داهاتوو، 
ئەوكاتە بەشداریكردنم لە بەرنامەكە لە حەز 
و ئاواتــەوە دەبێتــە ئەرك و دەبێت باشــتر 
خۆمی بۆ ئامادە بكەم، دەبێت راوێژی زیاتر 

بە كەسانی شارەزا بكەم".
پێشــتر پەرواز حوســێن و عەممار كوڤی 

بەشــدارییان لــەو بەرنامەیەدا كــردووە. 
بۆیــە ئەزموونیان لە بــارەی بەرنامەكە 
هەیە. هەرچەندە بێژەن تاوەكو ئێســتا 
پەیوەندی بەو گۆرانیبێژانەوە نەكردووە، 
داوای  "بەدڵنیاییــەوە  دەڵێــت  بــەڵام 
رێنماییان لێدەكەم، ئەگەر بڕۆمە قۆناغی 
راســتەوخۆ، جگە لە رێنمایی مەعنەوی، 

پێویستم بە هاوكارییش دەبێت".

بێژەن جەزا، بەشداربووی بەرنامەی عەرەب ئایدڵ بۆ )رووداو(:

لە نێو 1200 بەشدار بوو لە عێراق و كوردستان 
تەنیا من دەرچووم

 
50 هۆنراوە و ئاوازم هەیە و 

هەندێكیشم بە گۆرانیبێژانی دیكە داوە
 

داوای رێنمایی لە پەرواز و عەممار دەكەم

دەرهێنەرەكــەوە هەیــە و گوتــی "بەرهەمەكە 
شــێوازی هیوا فایەقــی پێوە دیار بــوو كە لە 
بینــەرەوە نزیكــە و زینــدووە، چونكە هەندێك 
لە دەرهێنــەرەكان دەیانەوێــت تایبەتمەندێتی 
شانۆیی خۆیان بسەپێنن، بەڵام هیوا دەیەوێت 
بینەر و شــانۆ هاوتا ببنەوە، نەك هەســت بە 

غوربەت و نامۆیی بكەن".
هیــوا فایــەق، دەرهێنــەری شــانۆییەكە 
باســی هەڵبژاردنی ئەو دەقــەی كرد و گوتی 
"یەكێك لە هۆكارەكانی هەڵبژاردنی ئەو دەقە 
بــۆ كاركــردن ئەوە بــوو كە لەگــەڵ واقیعی 
ئەمڕۆی كوردستان دەگونجێ. هەروەها باسی 
شۆڕشــێكیش دەكات كــە كاریگەری بەســەر 

هەموو كۆمەڵگەیەكەوە هەیە".
هیوا گوتی "چیرۆكی مارا وەكو كارەكتەرێكی 
شۆڕش پەیوەندییەكی پتەوی لەگەڵ كوردستان 
هەیە، سادیش كارەكتەرێكی ونبووی كۆمەڵگەی 
ئێمەیــە، جگــە لەوە قســەكردن لە ئــازادی و 

شــۆڕش هەموو كاتێك زیندووە. 
سیاســییەكەی  رووە 

شانۆگەرییەگە زۆر لە 
دنیای ئێمە دەچێت، 

بەشــە  بــەڵام 
فیكرییەكــەی 
پەیوەنــدی 
ئێمەوە  بــە 

چونكە  نییە، 
لــە مێــژووی ئێمــەدا 
وەكو  كارەكتەرێكــی 

ساد دەگمەنە".
لەنێــو  هــەر 

بەرهەمەكــەدا و بــۆ 
یەكەمجار لــە كارەكانی 
شــانۆیی بــا، موزیكــی 

راستەوخۆ پێشكەش كرا، هیوا گوتی "موزیكی 
راســتەوخۆ وەكــو كارەكتــەر بــوون، نەك بۆ 

دروستكردنی كەشی تایبەت".
بینەری كەم بوو

 هۆڵەكە جێی 500 كەســی تێدا دەبێتەوە، 
بــەڵام لــە كاتی نمایشــەكەدا نزیكــەی نیوەی 
لــە  كەچــی  بــوون،  بەتــاڵ  كورســییەكانی 
بەرهەمەكانــی ســاڵانی رابردووی ئــەو تیپەدا، 
هۆڵەكان پــڕ دەبوون و هەندێك لە بینەران بە 

پێوە دەوەستان.
فــاروق گوتی "پێموابێت بەهــۆی كاتەكەوە 
خەڵــك كەم لێرە بوو، چونكە دوو كاژێر زۆرە، 
لەم كاتەشــدا خەڵك ناخی ئارام نییە ئەو ماوە 

زۆرە دانیشن".
دیكەیــان  رایەكــی  ئامادەبــووان  بــەڵام 
هەیــە. شــێرزاد محەممەد كە یەكێــك بوو لە 

ئامادەبووانــی شــانۆگەرییەكە گوتــی "شــانۆ 
نەیتوانیــوە ئــەوەی لــە دڵ و مێشــكیدایە بە 
بەرامبــەری بگەیەنێت و رۆڵــی لە كۆمەڵگەدا 

زۆر لاوازە".
بــۆ  هۆكارەكــەی  عەبدوڵــا،  محەممــەد 
نەگەیشــتنی پەیامــی شــانۆییەكە بــە بینەر 
گەڕاندەوە "هۆكارەكە كات نییە، بەپێچەوانەوە 
زووش تێپــەڕی، بــەڵام هێشــتا پەیامەكە بە 

خەڵك نەگەیشتووە".
بەڵام هیوا فایەق گوتی "خۆمان بەمەبەست 
وامان كردووە رۆژانە 286 كەس ئامادە بن و 
لەناوەڕاستیشدا بن، چونكە ستایلی ئیشەكە 
وایــە و بەهــۆی جوگرافیــای ســەر تەختەی 
شــانۆكەوە ئەگەر خەڵك لە تەنیشــتەكانەوە 
بن، ناتوانن كۆی دیمەنی شانۆییەكە ببینن". 
گوتیشــی "لە ســێ رۆژی یەكەمی نمایشــدا 
زیاتــر لە 700 كەس هاتوون كە ئەوەش لەم 
كاتــەدا زۆر باشــە، ئەگــەر تەنیا یەك كەس 
بهاتایــە بەلامــەوە گرنگ بوو، چونكە شــانۆ 
لە یــەك بینەرەوە دەســت 

پێدەكات".

هەینی چالاكییەكی ژنان دوادەخاتژنان

 لە ناپاكیی هاوژینەكەی خۆشبوو

لەجیاتیی سەفەر، 
خۆی خنكاند

پشتیوان جەمال
رووداو - هەولێر

پیاوێك بە بەڵگەوە دەیسەلمێنێ كە ژنەكەی 
خیانەتی لێكردووە و ناپاكیی لەگەڵ كردووە، بەڵام 
بڕیار دەدات لێی خۆشــبێت. دۆســیەی ئەو ژنە 
لەبەردەستی لێژنەی ئاشتەوایی پارێزگای هەولێر 
بووە كە لە 18 ئەندام لە نوێنەرانی وەزارەتەكانی 
كاروبــاری كۆمەڵایەتــی، ناوخــۆ، تەندروســتی، 
ئەوقــاف، ئەنجوومەنی باڵای كاروباری خانمان و 

سەندیكای پارێزەران پێكهاتووە. 
ئــەو لیژنەیــە لــە رۆژی 2013/12/20 وە 

دەســتبەكار بــووە و هەفتانــە دوو رۆژ بــۆ 
كۆمەڵایەتییــەكان  كێشــە  چارەســەركردنی 

دادەنیشن.
مــاددەی پێنج لە یاســای بەرەنگاربوونەوەی 
توندوتیژیــی خێزانی، ژمارە 8ی ســاڵی 2011، 
دادوەری لێكۆڵینەوەكانــی لە توندوتیژی خێزانی 
پابەنــد كردووە بەوەی پێش ئەوەی دۆســیەكان 
رەوانــەی دادگای تایبەتمەنــد بكرێــن، دەبێــت 
بــۆ لیژنــەی ئاشــتەوایی بنێردرێن، بــۆ ئەوەی 

نێوەندگیری بكەن لە نێوان خاوەن كێشەكاندا.
لیژنــەی  ئەندامــی  عەبدوڵــا،  عیزەدیــن 
ئاشــتەوایی لــە پارێــزگای هەولێر بــە )رووداو(

ی راگەیانــد كە ئەوان پێشــنیازیان كردووە ئەو 
لیژنانە لەبری ئەوەی لە دادگاكاندا كار بكەن، لە 
بەڕێوەبەرایەتییەكانی توندوتیژیی خێزانی بن بۆ 
ئەوەی دۆسیەكان بەر لەوەی بگەنە لای دادوەر، 

چارەسەر بكرێن.
"زۆرجــار  گوتــی  لەوبــارەوە  عیززەددیــن 
ئەو كەســانەی ســكاڵایان لەســەر تۆماركراوە، 
رەنگــە بــرا و برا، یان بــرا و ئامۆزا بن، كاتێك 
كێشــەكەیان دەگاتە دادگا لەگەڵ یەكدی ئاشت 
نابنــەوە. یان زۆر جار پیاو هەبووە لەبەرئەوەی 
ژنەكەی شــكاتی لێكردووە و دۆسیەكە چووەتە 

دادگا، ژنەكەی تەڵاقداوە".

ئامارەكان دڵخۆشكەر نین

بەپێــی ئامارێكــی ئــەو لیژنەیە كــە دراوەتە 
)رووداو(، لە ســەرەتای ساڵی رابردووەوە تاوەكو 
ناوەڕاســتی مانگــی رابردوو 590 دۆســیەیان بۆ 
رەوانەكــراوە، بەڵام توانیویانە تەنیا 140 كێشــە 
چارەســەر بكەن، 450 دۆسیەكەی دیكە رەوانەی 

بەردەم دادوەر كراون.
عیزەددین گوتی "راستە ئەو 450 كێشەیە كە 
چارەسەر نەكراون ژمارەیەكی زۆرە، بەڵام هەندێك 
لەو دۆسیانە كێشەی زەوی و موڵكن، واتە برا لە 
دژی برا، یان برا و ئامۆزا، بۆیە ئامادە نین ئاشت 
ببنەوە. هەندێ پیاویش پێش ئەوەی بگەنە دادگا، 
لــە دەرەوە ژنەكەی تەڵاقــداوە و لەلایەن دادگای 
باری كەســییش بڕیارەكە پەسەندكراوە، بۆیە كە 

هاتە لای ئێمە سوودی نابێت".

ناپاكی لێكرد و لێیشی خۆش بوو

عیزەددیــن هەرچەنــدە نیگــەران بوو لەو 
دۆســیانەی لەلای ئەوان چارەســەر نەكراون، 
بەڵام بــە چارەســەركردنی دوو دۆســیە زۆر 

دڵخۆشە، یەكێكیان مانگی ئابی ساڵی رابردوو 
بــووە كە دۆســیەی پیاوێكی بــازرگان بووە. 
ئەو پیاوە ژنێكی خۆشویســتووە، هەرچەندە 
كەسوكارەكەی خۆی رازی نەبوون، بەڵام ئەو 
ژنەكەی هێناوە. دوو منداڵی لە ژنەكە هەیە، 

كەچی ژنەكە خیانەتی لێكردووە.
عیززەددیــن گوتــی "ئــەو پیــاوە گومانی 
لــە ژنەكەی هەبوو، بۆیە كامێــرای نهێنی لە 
ژووری نووســتن دانــاوە. دواتر بــە بەڵگەوە 
بــۆی دەركەوتووە ژنەكــەی ناپاكی كردووە. 
دۆســیەكەیان هاتە بەردەســتی ئێمە. ژنەكە 

دانــی بەوەدا نا كــە خیانەتی لە هاوژینەكەی 
كردووە، بەڵام گوتی پەشیمانە".

لێژنەكــە لەو باوەڕەدابوون، ئیدی پیاوەكە 
یەكســەر ژنەكەی تەڵاق بــدات، بەڵام بڕیاری 
پیاوەكە تووشی شــۆكی كردوون. عیززەدین 
گوتی "پیاوەكە ژنەكەی زۆر خۆشدەویســت، 
لەبەردەمی ئێمە بەڵێنی دا لێی خۆشــبێ. كە 
گوێمــان لەو قســەیە بوو، سەرســام بووین، 
چونكە لە كۆمەڵگەی كوردیدا پیاوێكی وەكو 

ئەوەمان نەدیوە، بەو جۆرە لێبوردە بێ".
یەكێكــی دیكە لەو دۆســیانەی كە لێژنەی 
ئاشتەوایی خۆشحاڵ كردووە، ئاشتبوونەوەی 
ژن و پیاوێك بووە. عیززەدین گوتی "ئەو ژن و 
پیاوە خاوەنی سێ منداڵ بوون، دۆسیەكەیان 
لەلایــەن دادگای لێكۆڵینــەوە رەوانــەی لای 
ئێمــە كرا، پیاوەكە لە دەرەوە ژنەكەی تەڵاق 
دابوو، ئێمەش ئاشــتمان كردنەوە. ئەوان كە 
خاوەنی ســێ منداڵ بوون، منداڵەكانیان بەو 

ئاشتبوونەوەیە زۆر دڵخۆش بوون".

پشتیوان جەمال
رووداو - كەركووك

لــە كەركــووك، پیاوێكــی تەمەن 60 ســاڵان 
كچێكــی 12 ســاڵان دەخــوازێ و لــە بەرامبەردا 
پارەیەكــی زۆر دەداتــە باوكی كچەكــە. ئەوە لە 
كاتێكدایــە كــە رێكخراوێكی ژنان بــە هاوكاریی 
رێكخــراوی نەتــەوە یەكگرتووەكان دەســتی بە 
هەڵمەتێك بۆ نەهێشتنی بە شوودانی كچانی خوار 

تەمەن 18 ساڵی لە كەركووك كردووە.
ئۆفیسی كەركووكی كۆمەڵەی ئەمەلی عێراقی، 
بــە هاوكاریــی رێكخــراوی یونیســێف و چەنــد 
فەرمانگەیەكی شــاری كەركووك، دەســتیان بە 
هەڵمەتێكی هۆشــیاركردنەوە كردووە ســەبارەت 
بە لایەنە خراپەكانی بەشــوودانی پێشــوەخت و 

هەڵمەتەكەش دوو مانگ دەخایەنێت. 
ســروود محەممــەد، بەڕێوەبــەری ئۆفیســی 
كەركووكــی كۆمەڵــەی ئەمــەل بــە )رووداو(ی 
راگەیانــد، 25 گەنج كار لــە پرۆژەكەدا دەكەن و 
بەشێكی كارەكەشیان ئەوەیە كە بە شار و گوند 
و كەمپــی ئاوارەكانــدا دەگەڕێن و باســی لایەنە 
خراپەكانی بەشــوودانی كچانی خوار تەمەنی 18 

ساڵی و بەشوودانی پێشوەخت دەكەن. 
سروود گوتی "لەكاتی جێبەجێكردنی پرۆژەكەدا 
بە سەدان چیرۆكی هاوسەرگیریی پێشوەختەمان 
بیســتووە كە هەندێكیان كوشتن و جیابوونەوە و 

ناپاكی و خیانەتی بەدوادا هاتووە".
بەپێی یاسا كارپێكراوەكانی عێراق، دەبێت كچ 
لە تەمەنی 18 ســاڵیدا بەشــوو بدرێ، بەڵام كچ 
لە تەمەنی 15 ساڵیشدا، دەتوانێ بە رەزامەندیی 

خۆی و وەلی ئەمرەكەی، شوو بكات.
لــە  هێشــتا  رێكخــراوە  ئــەو  هەرچەنــدە 
سەرەتای هەڵمەتەكەیاندان، بەڵام چیرۆكی زۆر 
كاریگەریان لەســەر هاوســەرگیریی پێشوەختە 
بیســتووە كە شــۆكی كردوون. ســروود گوتی 
"لــە شــوێنێك بوویــن باســی خراپیــی ئــەو 
گوتــی  پیاوێــك  دەكــرد،  هاوســەرگیرییەمان 
ئەمساڵ هاوڕێیەكی خۆی كە تەمەنی 60 ساڵە، 
كچێكی 12 ساڵانی هێناوە و لە بەرامبەردا 60 

هەزار دۆلاری بە باوكی كچەكە داوە".
ســروود باسی بەشوودانی كچێكی هەرزەكاری 
كرد و گوتی "ژنێكی ئاوارە كە تەمەنی 30 ساڵە و 

دایكی پێنج منداڵە، بەهۆی گوشاری مێردەكەیەوە 
ناچار بووە، خۆی خوازبێنی كچێكی هەرزەكار بۆ 
مێردەكەی بكات. ئەو كچەش زۆر بچووك بووە و 
تەنانەت دەڵێت ئەوەندە منداڵە ئەگەر هاوژینەكەم 
لە ماڵ نەبێت لە ترسان لە باوەشی من دەخەوێ".
ئەو چالاكڤانە، باســی ژنێكی دیكەی ئاوارەی 
كرد كە خەڵكی شــارۆچكەی تەلەعفەری سەر بە 
شــاری مووسڵن و گوتی "ئەو ژنە ئێستا تەمەنی 
18 ساڵە، بەڵام تائێستا سێ جار بەشوو دراوە، 
لە مێــردی سێیەمیشــی جیابووەتــەوە، هەموو 

جارێكیش بە زۆر بەشوو دراوەتەوە".

هۆكارەكان چین؟

ســروود، بە پلــەی یەكەم دایــكان و باوكان 
بــە بەرپــرس دەزانێت لــە بەشــوودانی كچان، 
پاشــان كاریگەریــی درامــا دۆبــاژەكان و تۆڕە 
كۆمەڵایەتییەكان. سروود گوتی "دەبێت دایكان 
و بــاوكان كات بۆ كچەكانیــان تەرخان بكەن و 
گوێیــان لێبگــرن و هاوڕێكانیان بناســن، بەڵام 
لەبەرئەوەی ئەوان بەو شێوەیە نین، كچەكانیش 
بەهۆی بوونی بۆشــایی لە ژیانیان، فەیســبووك 
بەكاردێنــن، یان دەكەونە ژێــر كاریگەریی دراما 
دۆبلاژكــراوەكان. تەنانــەت ئەگــەر ئــەو كچانە 
خۆیشیان حەزیان لە شووكردن بێت، نابێت لەو 

تەمەنە كەمە بەشوو بدرێن".
شــكۆفە محەممــەد، توێــژەری كۆمەڵایەتی 
چەنــد هۆكارێكــی بۆ زوو شــووكردن یــان زوو 
بەشــوودانی كچان باســكرد و گوتــی "قەیرانی 
دارایــی كاریگەریــی زۆری هەبــووە، هەندێــك 
خێــزان منداڵیان زۆرە، ناچــارن كچەكانیان زوو 
بەشوو بدەن. باوك هەبووە بەهۆی قەرزدارییەوە 
كچەكــەی بــە خــاوەن قــەرز داوە كــە ئەویش 

جۆرێكە لە فرۆشتنی كچان".
ئــەو  بەزۆریــی  ئامــاژەدان  بــە  شــكۆفە 
لەنێــو كەمپەكانــدا، گوتــی  هاوســەرگیرییانە 
"ئاوارەكان بە گشتی كچیان زوو بەشوو دەدەن. 
یــان بیانوویــان ئەوەیە باری داراییــان خراپە و 
ناتوانــن بەخێویــان بكــەن، بــەڵام ئــەو جۆرە 
بەشــوودانە زۆرجار كارەساتی لێدەكەوێتەوە كە 

دەگاتە ئاستی خۆكوشتنی كچەكە".

عومەر چاوشین
رووداو – راپەڕین

هەموو ئامادەكارییەكیان كردبوو، دەبووایە 
ئێســتا بەهار لە دەرەوەی كوردستان بێت بۆ 
چارەسەری نەخۆشییەكەی، بەڵام ئەو ئێستا 
لەژێــر خاكدایــە. بەهــار لە جیاتی ســەفەر، 
مەرگــی هەڵبــژارد و بــە پەتێــك كۆتایی بە 

ژیانی خۆی هێنا.
رۆژی 2016/11/11 كچێكــی تەمــەن 22 
ســاڵ بە ناوی بەهار ئەحمەد، لەنێو ماڵەكەی 
خۆیانــدا لە گەڕەكــی بناری قــەزای رانیە بە 
پەتێــك خــۆی خنكاند. كەســوكارەكەی هیچ 
هۆكارێك شــك نابەن كە پاڵنەری ئەو كارەی 

بووبێ، جگە لە نەخۆشییەكەی.
عەلــی ئەحمەد، برای بەهــار، دوای بەخاك 
سپاردنی خوشكەكەی قسەی بۆ )رووداو( كرد 
و گوتی خوشــكەكەی نزیكەی شەش ساڵ بوو 
تووشی نەخۆشیی دەروونی بووبوو. كەم قسەی 
دەكرد. بــەردەوام حەزی لە تەنیایی بوو. هەتا 
قسەت لەگەڵ نەكردبا، قسەی لەگەڵ نەدەكردی. 
عەلی دەڵێت بەهۆی ئەوەی خوشــكەكەیان 
نەخــۆش بووە، زیاتر لــە منداڵەكانی دیكەیان 
ویســتبێ  هەرچییەكــی  هەڵگیــراوە،  نــازی 
چارەســەری  بــۆ  كــراوە.  جێبەجــێ  بــۆی 
نەخۆشییەكەشــی بردراوەتــە لای پزیشــك، 

بەردەوامیش چارەسەری بەكارهێناوە.
عەلی بە سەرسوڕمانەوە باس لە خۆخنكاندنی 
خوشــكەكەی دەكات و دەڵێت "كاتێك زانیمان 
نەخۆشــییەكەی لێرە چارەســەر ناكــرێ و ئەو 
دەرمانانەی سوودیان نییە، بڕیارمان دا بیبەینە 
دەرەوەی وڵات. هەمــوو ئامادەكارییەكیشــمان 
كردبــوو، بڕیار بوو لــەو یەك دوو رۆژەدا لەگەڵ 

دایكی بینێرینە دەرەوە، بەڵام خۆی خنكاند".
برای بەهار باســی ســاتەوەختی رووداوەكە 
دەكات و دەڵێــت "ئــەو رۆژە دوای خواردنــی 
نانــی بەیانی خەریكی خۆئامادەكردن بووین بۆ 
ســەفەرەكەیان، بەهار بە بیانووی خۆشووشتن 
چوو بۆ حەمام. كەمێك دواكەوت و دایكم چوو 
ســەرێكی لێ بــدات نەوەك شــتێكی لێهاتبێ، 
چونكــە نەخۆش بــوو، بــەردەوام چاودێریمان 
دەكــرد، كەچی بینیبووی لە حەمام بە پەتێك 

خۆی هەڵواسیوە".
بــە  خوشــكەكەی  خۆخنكاندنــی  عەلــی، 
رووداوێكــی ئاســایی دەزانێــت كــە دەســتی 
كەســی تێدا نییە و كەس هــۆكاری رووداوەكە 
نەبــووە، بۆیە ســكاڵایان لەدژی كــەس نییە و 
گوتی "تاكە هۆكاری خۆخنكاندنی بەهار تەنیا 

نەخۆشییەكەی بووە".
گوتەبێــژی  ئەســعەد،  رێبــوار  مــازم 
بەڕێوەبەرایەتیی بەرەنگاربوونەوەی توندوتیژیی 
دژی ئافرەتــان لــە رانیە بــە )رووداو(ی گوت، 
رۆژی  نیــوەڕۆی  پێــش  كچــە  ئــەو  تەرمــی 
نەخۆشــخانەی  گەیەنرایــە   2016/11/11
رانیە، دوای رێكار و پشــكنینە پزیشكییەكان، 
تەرمەكەی رادەستی كەســوكارەكەی كرایەوە. 
بەپێی پشكنینەكانیش شوێنەواری پەت بەسەر 
ملی كچەكەوە دیــار بووە، بەڵام نازانرێ بۆچی 

خۆی خنكاندووە.
مــازم رێبــوار گوتیشــی "ئیفــادەی دایكی 
كچەكــە وەرگیــراوە. دایكی دەڵێــت كچەكەی 
نەخۆشیی دەروونی هەبوو. بە نیازبوون بیبەنە 
دەرەوە بۆ چارەســەر، بەڵام بەر لەوەی سەفەر 
بكەن، كچەكە خــۆی خنكاندووە. ئەوان دەڵێن 
هیچ كێشەیەكی خێزانییان نەبووە، نازانن بۆچی 

كچەكەیان خۆی خنكاندووە".

بە 13 ساڵی بوو بە دایك
عیززەددین عەبدوڵڵا، ئەندامی لێژنەی ئاشــتەوایی لــە پارێزگای هەولێر بە 

)رووداو(ی راگەیاند، زۆر لەو كێشــانەی دێتە بەردەمیان، هی ئەو ژنانەن كە لە 

خوار تەمەنی 18 ساڵی بەشــوودراون. ئاماژەی بە دۆسیەی ژنێك كرد و گوتی 

"دۆسیەی ژنێكی 13 ساڵی خەڵكی دەرەوەی هەولێر هاتە بەردەستمان، بەڵام 

بە تەڵاق كۆتایی هات. ئەو ژنە بەو تەمەنە كەمەوە منداڵێكیشی هەبوو".

ئەندامێكی لیژنەی ئاشتەوایی هەولێر: 
لە 590 كێشەی كۆمەڵایەتی تەنیا 140 كێشەمان 

پێ چارەسەر كراوە

60 هەزار دۆلاری داوەتە باوكی كچەكە

چاولێكەرییە

كۆمەڵــەی ئەمەلــی عێراقــی لــە كاتــی هەڵمەتــی هۆشــیاركردنەوەی كچان لە 
هاوســەرگیریی پێشوەخت، ســەردانی دواناوەندییەكی شــاری كەركووكیان كردووە، 
بەڵام لەوێ تووشــی شۆك بوون. ســروود محەممەد، بەرپرسی كۆمەڵەكە گوتی "لەو 
دواناوەندییە كە هەموویان تەمەنیان لە خوار 18 ســاڵی بوو، زۆربەیان شوویان كردبوو، 

هەندێكیان دەیانگوت بە زۆر بەشوودراون". 
هەروەهــا گوتی "هاوڕێیەكم كچەكەی لە پۆلی دووی ناوەندییە و بەنیازە بە شــووی 

بدات، چونكە لەو پۆلەدا تەنیا كچەكەی ئەو شووی نەكردووە".

كۆمەڵناسێك: 
باوك هەبووە كچەكەی لە جیاتی قەرز داوە

پیاوێكی 60 ساڵی
كچێكی 12 ساڵان دەخوازێت

رووداو- سلێمانی
بەهۆی رۆژی هەینییەوە، دەســتپێكی چالاكییەكانی هەفتەی بەرەنگاربوونەوەی توندوتیژی دژی ژنان دوو رۆژ دوادەخرێ. ئەمەل جەلال ئەندامی 
ئەنجوومەنی باڵای خانمان بە )رووداو(ی راگەیاند، لەبەرئەوەی رۆژی 2016/11/25 دەكەوێتە رۆژی هەینییەوە، ئەمساڵ چالاكییەكانی 25ی نۆڤەمبەر 
رۆژی 2016/11/27 بە چاودێری نێچیرڤان بارزانی ســەرۆكی حكومەتی هەرێمی كوردســتان، لە شــاری دهۆك دەســتپێدەكات. ئەمەل گوتی "بڕیارە 
چالاكییەكانی ئەمساڵ زیاتر ستراتیژی بن، لەوانەش كردنەوەی خولی راهێنان بۆ دادوەر و داواكاری گشتی و كۆمەڵیك فەرمانبەری تایبەت بە جێندەر".

پشتیوان جەمال
رووداو - شەقڵاوە

مێرمنداڵێك لە ماڵی خۆیاندا بە خۆهەڵواسین 
بــە پــەت كۆتایی بــە ژیانــی هێنــا، هەرچەندە 
كەســوكاری نازانن كێشــەی هەبووە یان نا، بەڵام 
ئەو مێرمنداڵە پێشــتر لای هاوڕێكانی گوتوویەتی 

كە لە ژیان بێزارە. 
محەممــەد خەلیــل، 16 ســاڵ، دانیشــتووی 
قەزای شــەقڵاوەی ســەر بە پارێــزگای هەولێر و 
خوێندكاری قۆناغــی دووی ناوەندی بوو. ماوەی 
ســاڵێك بوو دوكانــی مریشكفرۆشــتنی دانابوو، 
رۆژی 2016/11/7 لــە ماڵــی خۆیانــدا بە پەت 

خۆی خنكاند.
رائید هۆگر عەزیز، گوتەبێژی بەڕێوەبەرایەتی 
)رووداو(ی  بــە  هەولێــر  پارێــزگای  پۆلیســی 
راگەیانــد، ئەو گەنجە بە پەت خۆی خنكاندووە. 
بــۆ زانینی هۆكاری خۆخنكاندنەكەش تەرمەكەی 
رەوانەی پزیشــكی داد كراوە و لێكۆڵینەوەش لە 

رووداوەكە بەردەوامە.
هاوســێیەكی ماڵــی محەممەد كە نەیویســت 
نــاوی بڵاوبكرێتــەوە، بــە )رووداو(ی راگەیاند 
"تائێســتا نازانرێــت هــۆكاری خۆخنكاندنەكەی 
چییــە، بــەڵام محەممــەد باوكــی لــە ژیانــدا 
نەمــاوە و وەكو بــاس دەكرێت هەفتەیەك پێش 
رووداوەكــە، لای هاوڕێیەكــی گوتوویەتی كە لە 
ژیــان بێزارە و دەیەوێت بــڕوات بۆ لای باوكی. 
دوای رووداوەكــەش ئــەو قســەیەیان بــە ماڵی 
باوكی گوتووە". گوتیشــی "محەممەد ماوەیەك 
لەمەوبەر ویستی بچێتە دەرەوە، بەڵام لە توركیا 

زیاتر نەڕۆیشت و گەڕایەوە".
شــوان خەلیل، برای محەممەد كــە ماڵیان لە 
نزیــك ماڵی باوكێتی، لە ســێیەم رۆژی پرســەی 
براكەیــدا قســەی بۆ )رووداو( كــرد و گوتی "ئەو 
برایــەم لەگەڵ دایكم دەژیان، بــەڵام ئەو بەیانییە 
دایكــم لە ماڵــەوە نەبــووە، كاژێــر 8.5 خولەك 
محەممــەد پەیوەندی پێوەكردم و گوتی نان دێنم 
و لــە ماڵی ئێوە نان دەخــۆم، چاوەڕێم كرد هەر 

نەهــات، دوایی پەیوەندیم پێوەكرد وەڵامی نەبوو، 
كاژێر نۆی بەیانی رۆیشتم بینیم خۆی خنكاندووە".
شوان رەتیكردەوە كە براكەی یان خێزانەكەی 
هیچ كێشەیەكیان هەبووبێ، بەڵام نەیشاردەوە كە 

براكەی گوتوویەتی لە ژیان بێزارە.
سەبارەت بە كۆچكردنی براكەشی بۆ ئەوروپا، 
شــوان گوتی "براكەم لە مانگی ئاداری ئەمســاڵدا 
بڕیاری دا بچێتە دەرەوە، هەتا گوندەكانی باكووری 
كوردستان چوو، ئیدی لەسەر داوای خۆی بەدوایدا 

چووم و هێنامەوە".
محەممــەد لە تــۆڕی كۆمەڵایەتی فەیســبووك 
ئەكاونتێكــی بە ناوی محەممەد شــەقڵاوە هەبوو، 
پێش خۆخنكاندنەكەی، چەند پۆستێكی كردووە. 
لــە یەكێكیاندا نووســیویەتی "ئەی خــودا! ئێرە 
كوێیــە؟ لــە زەمەنێكــدا دەژیم خەڵكــی لە بری 
شەیتان نەفرەت لە مرۆڤ دەكات! لە مەملەكەتێك 
دەژیم، هەموو خەریكی رووخاندنی ناخی یەكترن! 
چ مرۆڤگەلێكی خۆپەرســتین كە تەنیا خۆشــیی 

خۆمان لا مەبەستە".
لە پۆستێكی دیكەشدا نووسیویەتی "لە دوای 
مردن پێویســتم بە خۆشەویستیی كەس نییە"، 
هەروەها لە پۆســتێكی دیكەدا دەڵێت "لەبەر تۆ 
خــۆم كــرد بە كەســێكی دیكە، ئێســتا نە تۆم 

هەیە نە خۆم!".
شــوان پشتڕاستی كردەوە كە ئەو فەیسبووكە 
هی براكەی بووە، سەبارەت بەو پۆستانەش گوتی 
"بەهۆی پرسەكەوە نەچوومەتە سەر پڕۆفایلەكەی 

و ئەو نووسینانەم نەبینیوە".
دراوسێیەكەی ماڵی محەممەد رەتیكردەوە ئەو 
پۆستانە پەیوەندی بە خۆشەویستییەوە هەبووبێ 
و گوتــی "خۆخنكاندنی محەممــەد پەیوەندی بە 
خۆشەویستییەوە نەبووە، لەبەرئەوەی تەمەنی ئەو 

هی داڵداری نەبوو".

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

بە 11 كەس هاووڵاتییەك دەكوژنكۆمەڵایەتی

باوكێك ســكاڵای لەســەر كچەكەی 
تۆمــار كــرد، گوایــە كچەكــەی بەبــێ 
دەرچــووە  مــاڵ  لــە  ئــەو  مۆڵەتــی 
نەیگــوت  بــەڵام  نەگەڕاوەتــەوە،  و 
رەفتارەكانی ئەو وای كردووە كچەكەی 

لە ماڵ رابكات.
رەوانــەی  پیاوەكــە  ســكاڵای   
لێكۆڵینــەوەی  دادوەری  بــەردەم 
بەرەنگاربوونەوەی توندوتیژیی خێزانی 
كــرا، دادوەر بڕیــاری دا پۆلیس هەوڵ 
بــدات كچەكــە بدۆزێتــەوە و وێنەكەی 
بنێــرن بۆ بنكە و بازگەكانی ئاســایش 
و پۆلیــس. دوای ســێ رۆژ دەركــەوت 
كچەكە لە ماڵی كوڕێكە كە پەیوەندیی 
خۆشەویســتی لەگەڵی هەیــە. كچەكە 
هێنرایــە بــەردەم پۆلیــس بــۆ ئەوەی 
ئیفــادەی لــێ وەربگیــرێ، ئــەو كچە 
لــە ئیفادەكەیــدا گوتــی ئــەو كــوڕەم 
خۆشــدەوێ، پەیوەندیــی تەلەفۆنیمان 
هەبــوو. باوكــم دوو ســاڵە منــی لــە 
مــن  پێــش  دەرهێنــاوە،  قوتابخانــە 
خوشــكێكی دیكەشــمی لــە قوتابخانە 
دەرهێنــا. ناهێڵێ لە ماڵەوە دەربچین. 
ئەو كوڕەم چەند جارێك لە دەوروبەری 
ماڵــی خۆمــان بینــی. بــە مۆبایلــی 
خوشــكەكەم بە دزییەوە قسەم لەگەڵ 
دەكرد، بەڵام قەت لەگەڵی نەچوومەتە 
دەرەوە. یەكترمــان خۆشــدەوێت، ئەو 

ئامادەیە بمخوازێت.
ئەو كچــە بۆ ماوەی دوو ســاڵ بەو 
جــۆرە درێــژەی بــە پەیوەندییەكــەی 
داوە. چاوەڕێی كردووە ئەو كوڕە بڕێك 
پــارە كۆبكاتــەوە و خوازبێنیی بكات، 
بــەڵام لە ناكاو رۆژێك كەســێكی دیكە 
دێتــە خوازبێنــی. كچەكــە گوتی ئەو 
كەسە 15 ساڵ لە خۆی گەورەتر بووە، 
باوكی هەڕەشــەی لێكردووە كە دەبێت 
شــووی پێ بــكات، ئەگەرنا دەیكوژێ، 
بۆیە كچەكە هیچ چارەی نەماوە، جگە 

لە هەڵاتن بۆ ماڵی خۆشەویستەكەی.
باوكــی كچەكــە  و  دایــك  كاتێــك 
بانگكــران، گوتیان ســكاڵایان لەســەر 
كوڕەكــە و كچەكــە هەیــە. داواشــیان 
كــرد پشــكنینی پــەردەی كچێنــی بۆ 
كچەكەیان بكرێ، پشــكنین بۆ كچەكە 
كــرا و دەركــەوت كچێنیــی لەدەســت 
نــەداوە. هــەر لەســەر داوای ئەوانیش 
كوڕەكە بە تۆمەتی رفاندنی كچەكەیان 
دەستگیركرا. كوڕەكە ئامادەیی دەربڕی 
كە كچەكە بخوازێت، بەڵام سەرەتا ماڵی 
كچەكە رازی نەبوون. بۆ ماوەیەكی زۆر 
كچەكە لە ماڵی داڵدەدان و كوڕەكەش 
لە گرتووخانە مانەوە. دوای ئەوەی ئەو 
كەسەی پێشتر داوای كچەكەی دەكرد، 
وازی هێنا و پاش هەوڵێكی زۆر لەگەڵ 
كەسوكاری كچەكە لەلایەن كەسوكاری 
كوڕەكــەوە، گەیشــتنە رێكەوتــن كەوا 
كچەكــە لــە كوڕەكــە مــارە بكرێــت. 
بەدایــك و باوكەكەش راگەیێندرا كە لە 
رۆژگاری ئەمڕۆدا پەروەردەی منداڵ بە 
دەرهێنان لە قوتابخانە و زیندانیكردنی 
لــە ماڵــەوە ناكــرێ. داواشــیان لێكرا 
كە كچەكــەی دیكەشــیان بنێرنەوە بۆ 

قوتابخانە.
یاســای  بــۆ  بگەڕێینــەوە  ئەگــەر 
بــاری كەســی ژمــارە 188ی ســاڵی 
مــادەی  لــە  هەمواركــراو،  1959ی 
یەكدا باســی هاوســەرگیری كردووە و 
دەڵێــت "هاوســەرگیری گرێبەســتێكی 
ئارەزوومەندانەیە لە نێوان ژن و پیاودا 
كــە بەهۆیــەوە هەریەك بــۆ ئەوەكەی 
دەبــێ،  حــەڵاڵ  شــەرع  بەپێــی  دی 
مەبەست لێی پێكهێنانی خێزانە لەسەر 
بنچینــەی خۆشەویســتی و بەزەیــی و 

بەرپرسیارێتیی هاوبەش".

پەروەردەیەكی 
هەڵە

رووداو - هەولێر
لیوا عەبدولخالق تەلعەت، بەڕێوەبەری پۆلیسی پارێزگای هەولێر لە كۆنگرەیەكی رۆژنامەڤانیدا دەستگیركردنی كۆمەڵێك تۆمەتبار بە تۆمەتی 

كوشتن و دزیكردن راگەیاند. یەكێك لەو تاوانەش كوشتنی هاووڵاتییەك بوو لە گەڕەكی فەرمانبەرانی شاری هەولێر، كە لەلایەن 11 كەسەوە بە 
چەقۆوە كوژراوە. جگە لەو 11 كەسە، لیوا عەبدولخاڵق تەلعەت دەستگیركردنی 22 كەسی دیكەشی راگەیاند كە شەش لەوانە بە تۆمەتی كوشتن 

بووە و یەكێكیان ژنە و بە تۆمەتی كوشتنی مێردەكەی دەستگیركراوە. 16 كەسەكەی دیكەش بە تۆمەتی دزیكردن دەستگیركراون.

لە چلەی هاوژینەكەیدا خۆی كوشت

محەممەد بەر لە خۆخنكاندنی: دوای مردنم 
پێویستم بە خۆشەویستیی كەس نییە

دراوسێیەكی محەممەد: 
لەلای هاوڕێكانی گوتبووی دەچمە لای باوكم

رووداوێكی هاوشێوە لە كەركووك

لە رووداوێكی هاوشێوەدا، مانگی رابردوو ژنێكی دانیشتووی شاری كەركووك بەناوی 
نیان تاهیر، تەمەن 25 ســاڵ، خۆی كوشــت. هاوژینی ئەو ژنە )هاكار فەتاح، 26 ســاڵ( كە 
كارمەندی ئاسایشی پارتی بوو لە كەركووك، لە كاتی هێرشەكەی داعشدا لە بەرەبەیانی 
رۆژی 21/10/2016 بۆ ســەر كەركووك، شەهید بوو. بە گوتەی كەسوكارەكەی، ئەو ژنە 
بەرگەی شەهیدبوونی مێردەكەی نەگرتووە و 24 كاژێر دوای شەهیدبوونی مێردەكەی، 

خۆی كوشت.

عومەر چاوشین
رووداو - وەرتێ

عەلــی، تەلەفــۆن بــۆ ئامۆزایەكــی دەكات و 
داوای لــێ دەكات گەردنی ئــازاد بكەن و چاویان 
لــە منداڵەكانی بێت، چونكە بڕیــاری داوە خۆی 
بكــوژێ. ئامۆزاكەی عەلی هــەر لە تەلەفۆنەكەوە 
گوێــی لە دەنگی تەقینی ئەو گوللانەش بووە كە 

عەلی خۆی پێ كوشت.
عەلی عوســمان ئەحمەد، باوكــی چوار منداڵ 
و دانیشــتووی ناحیــەی وەرتێی ســەر بە قەزای 
ســۆران، رۆژی 2016/11/9 لــە نێــو ماڵەكــەی 
خۆیــدا بــە پێنج گوللــە كۆتایی بــە ژیانی خۆی 
هێنا. كەسوكارەكەی دەڵێن عەلی بەرگەی مەرگی 
هاوژینەكــەی نەگرتــووە، بۆیە خۆی كوشــتووە. 
هاوژینــی عەلی مانگی نۆی ئەمســاڵ لەنێو ماڵی 

خۆیاندا سووتا و گیانی دەرچوو.
ئامــۆزای  ئەحمــەد،  حەمەدەمیــن  كەمــال 
عەلی دەڵێت عەلی پێشــمەرگە بووە، كەســێكی 
زۆر دەســت و دڵ كــراوە بووە، بــەڵام بە مردنی 
هاوژینەكــەی ســەرتاپای ژیانی گــۆڕاوە، چونكە 

هاوژینەكەی زۆر خۆشدەویست. 
كەمال گوتی "عەلــی بەرلەوەی خۆی بكوژێ، 
تەلەفۆنی بــۆ ئامۆزایەكی كــردووە و پێیگوتووە 
گەردنی ئازاد بكەن، چونكە چیدی ئەو نابیننەوە، 
هەروەها داوای كردبوو كە ئاگامان لە منداڵەكانی 
بێت. ئامۆزاكەمان فریای ئەوە نەكەوتبوو ئێمە یان 
براكانی عەلی ئاگادار بكاتەوە، چونكە عەلی هەر 

دوای قســەكانی یەكسەر خۆی كوشتبوو، كاتێك 
چووینە سەر تەرمەكەی بینیمان پێنج گوللەی لە 

دەموچاوی خۆی دابوو".
كەمــال پێیوایە تاكە هۆكاری خۆكوشــتنی 
عەلی تەنیــا مردنی هاوژینەكەی بووە "نزیكەی 
مانگ و نیوێك لەمەوبەر هاوژینەكەی لە ماڵەوە 
ســووتا و مــرد. دیــارە عەلی بەرگــەی مەرگی 
ژنەكەی نەگرتووە، بۆیە ئەویش خۆی كوشت". 
ئێســتا چــوار منداڵەكــەی عەلــی لــەلای 
باپیریانن، كەمال دەڵێت "وەســیەتەكەی عەلی 
بەجێدەگەیێنین و چاومان لە منداڵەكانی دەبێت، 

ناهێڵین لە هیچ شتێكیان كەم بێ".
ناســیاوێكی عەلــی كــە نەیویســت ناوی 
بڵاوبكرێتــەوە، زانیاریــی دیكــەی لەبــارەی 
خۆكوشــتنی عەلی بۆ )رووداو( ئاشكرا كرد 
و گوتی "ئەو رۆژەی عەلی خۆی كوشت، 40 
رۆژ بەســەر ســووتانی ژنەكەیدا تێپەڕیبوو. 

ئەو رۆژە عەلی خۆی شووشــتووە و ریشــی 
تاشــیوە، چووەتــە ســەر گــۆڕی ژنەكەی، 
دواتــر كە گەڕاوەتەوە ماڵــەوە، چووەتە ئەو 
شوێنەی كە ژنەكەی تێیدا سووتا، هەر لەوێ 

خۆی كوشتبوو".
ئەو ناســیاوەی عەلی دەڵێــت پێش ئەوەی 
هاوژینەكەی بمرێ هیچ كێشــەی نەبووە، بەڵام 
دوای مردنی هاوژینەكەی بە ئاشــكرا هەســتی 
پێدەكــرا كە بــاری دەروونیی زۆر جێگیر نییە، 
زۆر بە كەمــی تێكەڵی خەڵك دەبوو. پێدەچێ 

هەر بەهۆی مردنی ژنەكەیەوە خۆی كوشتبێ.
هاوار ئەرگوشی، گوتەبێژی بەڕێوەبەرایەتیی 
پۆلیسی سۆران لەبارەی خۆكوشتنی عەلییەوە 
زانیارییــە  "بەپێــی  گــوت  )رووداو(ی  بــە 
ســەرەتاییەكان، ئەو پیاوە بەهۆی لەدەستدانی 
هاوژینەكەی، تووشی نەخۆشیی دەروونی بووە 

و خۆی كوشتووە".

رووداو - هەولێر

خاوەنی كافتریایەك و براكەی لەگەڵ كەسێك 
بەشەڕدێن و دوو براكە باوكی گەنجەكە بە چەقۆ 
بریندار دەكەن، گەنجەكەش بە مقەســت خاوەنی 
كافتریاكــە دەكوژێ و براكەشــی بریندار دەكات. 
ئێســتا بــاوك و كوڕەكــە بە تۆمەتی كوشــتنی 

خاوەنی كافتریاكە دەستگیركراون.
ئــەم رووداوە نیــوەڕۆی رۆژی 2016/11/8 
لە نزیك بازاڕی لەنگەی شــاری هەولێر روویدا. 
بەڵێــن ئەحمەد، تەمەن 40 ســاڵ كە خاوەنی 
كافتریاكە بوو، كوژرا و برایەكیشی كە تەمەنی 
42 ســاڵە، بریندار بــوو. تۆمەتبارەكانیش كە 
باوك و كوڕێكن بەناوەكانی )ل.ع( و )د.ل.ع( 

لەلایەن پۆلیسەوە دەستگیركراون.
رائید هۆگر عەزیز، گوتەبێژی بەڕێوەبەرایەتیی 
پۆلیسی پارێزگای هەولێر بە )رووداو(ی راگەیاند 
"ئــەو گەنجەی تۆمەتبــارە بە كوشــتنی بەڵێن، 
لەگەڵ باوكیدا لە بەردەم كافتریاكەی بەڵێن لەسەر 
ئامێری كۆپیكردن كاریان دەكرد، كوڕەكەی لەگەڵ 

خاوەنی كافتریاكە لەسەر چایی خواردنەوە بووەتە 
دەمەقاڵەی".

رائیــد هۆگــر گوتــی "ســەرەتا دوو براكە كە 
یەكێكیان خاوەنی كافتریاكەیە لە )د.ل(یان داوە، 
باوكیشــی كە بینیویەتی لە كوڕەكەی دەدەن، بە 
هانایەوە چووە. بەڵام دوو براكە هێرشیان كردووەتە 
ســەر باوكی ئەو گەنجە و چەند چەقۆیەكیان لە 
قۆڵ و قاچ و ســەری داوە. گەنجەكەش مقەستی 
هێناوە و چەند مقەســتێكی لە ملی بەڵێن داوە و 

كوشتوویەتی، براكەشی بریندار كردووە".
بە گوتەی رائید هۆگر، دوای رووداوەكە باوك و 
كوڕەكە بە تۆمەتی كوشتنی بەڵێن و برینداركردنی 
براكەی بەپێی ماددەی 406 لە یاســای سزادانی 

عێراقی دەستگیركراون.
كەســوكاری بەڵێــن دەڵێــن ئــەوان بــە هیچ 
شــێوەیەك لە خوێنــی كوڕەكەیان خــۆش نابن، 
بــەڵام بیر لە تۆڵەكردنەوە ناكەنەوە و كارەكەیان 
بە پۆلیس سپاردووە. بڵند، برای كوژراوەكە گوتی 
"لێیان خۆش نابین و دەبێت حكومەت ئیجرائاتی 

یاساییان لەگەڵدا بكات". 

خاوەنی كافتریایەك بە مقەست دەكوژرێ

مێرمنداڵێك خۆی دەخنكێنێ

رووداو - هەولێر

لە مانگــی ئەیلولی ئەمســاڵەوە حكومەتی 
توركیا داوای لە ســەدان كۆنە فڕۆكەوانی خۆی 
كــردووە بگەڕێنــەوە نێو هێزی ئاســمانی، بۆ 
ئــەوەی شــوێنی ئــەو 350 فڕۆكەوانە بگرنەوە 
كە لە دوای كۆدێتا شكســتخواردووەكەی 15ی 
تەممــووز، بە تۆمەتی تێــوەگلان لە كودێتاكە 
دەســتگیركراون یــان دوورخراونەتــەوە، بەڵام 
ژمــارەی ئەو كەســانەی نــاوی خۆیــان تۆمار 

كردووە، لە خوار چاوەڕوانییەكانە.
بەگوێــرەی راپۆرتێكــی ئاژانســی رۆیتەرز، 
ژمــارەی ئــەو كەســانەی بــە دەم داواكــەی 
هێزی ئاســمانیی توركیاوە چــوون زۆر كەمە و 
فەرماندەكانی سوپای توركیاش هۆكارەكەی بۆ 
ئەوە دەگەڕێننەوە كە ناكۆكییەكانی نێو سوپا 
و هێــزی ئاســمانیی توركیا هەتا ئێســتا هێور 
نەبووەتەوە، ژمارەیەك لە كۆنە فڕۆكەوانەكانی 
توركیــاش بەپێــی دەســتووری توركیــا مافی 

ئەوەیان نییە بگەڕێنەوە نێو هێزی ئاسمانی.
هێزی ئاســمانیی توركیــا رۆڵێكی بەرچاوی 
لە كودێتاكــە شكســتخواردووەكەدا هەبوو، لە 
كاتێكــدا فڕۆكە و هەلیكۆپتــەرە جەنگییەكان 
باڵەخانــەی پەرلەمانیــان بۆردومــان كــرد و 
دواتریش هەڕەشــەیان لە فڕۆكەكــەی رەجەب 
تەیب ئەردۆغان، سەرۆككۆماری توركیا كرد كە 

بەنیاز بوو بگەڕێتەوە ئیستەنبوڵ.
كێشــەی ژمــارەی فڕۆكەوانەكانــی هێــزی 
ئاســمانیی توركیا كە دووەم گەورەترین هێزی 
ناتۆیە، لە كاتێكی هەســتیاردا روویداوە، لەبەر 
ئەوەی ئەنقەرە لە ماوەی چەند مانگی رابردوودا 
لە رێگەی هێزی ئاسمانیی خۆیەوە پشتگیری لە 
هێرشەكانی ســوپای ئازادی سووریا و گرووپە 
توركمانەكانی سووریا لە دژی چەكدارانی داعش 
و شەڕڤانانی یەپەگە كردووە. لەلایەكی دیكەوە، 
بە هێرشی ئاسمانی بەشداری لە ئۆپەراسیۆنی 
گرتنەوەی مووسڵ دەكات. بۆیە ئێستا زیاتر لە 
هەموو كاتێك پێویستی بە فڕۆكەوانی لێهاتووە.
ژمارەیــەك لە كۆنــە فڕۆكەوانەكانی توركیا 
هەســت دەكەن فەرماندەكانی هێزی ئاسمانیی 
وڵاتەكەیــان خیانەتیــان لێكــردوون، چونكــە 
كاتــی خۆی كــە جەماعەتــی فەتحوڵڵا گولەن 
خەریك بوون دەســت بەســەر هێزی ئاسمانیی 
توركیادا بگرن، فەرماندەكانی هێزی ئاســمانی 
هیچیان نەكــردووە بۆ ئەوەی پۆســت و پلەی 

فڕۆكەوانەكان بپارێزن.
محەممەد یەكێكە لەو فڕۆكەوانانەی هەســت 
دەكات خیانەتــی لێكــراوە، بۆیــە ئامادە نییە 

بگەڕێتــەوە نێو هێــزی ئاســمانیی وڵاتەكەی. 
محەممەد كە قسەی بۆ ئاژانسی رۆیتەرز كردووە، 
 F16 دەڵێ "ئەوە شانازییەكە كە من فڕۆكەوانی
بــم، بەڵام زوڵمم لێكرا و لەو شــانازییە بێبەش 
كرام. هەست دەكەم خیانەتم لێكراوە. ئێستاش 

هیچ هۆكارێك نابینم بۆ گەڕانەوەم".
چیرۆكی ئەو كۆنە فڕۆكەوانە دەریدەخات كە 

چــۆن جەماعەتی بزووتنەوەی گولەن لە ماوەی 
15 ســاڵی رابردوودا كاریــان كردووە بۆ ئەوەی 
شوێنی خۆیان لەنێو سوپا و دامەزراوە ئەمنی و 

سەربازییەكانی توركیادا بكەنەوە.
بــاڵای  كۆرســێكی  دەرچــووی  محەممــەد 

لــە  ماستەریشــی  بڕوانامــەی  فڕۆكەوانییــە، 
قوتابخانەی سەربازیی نێودەوڵەتی وەرگرتووە. 
بــەڵام لە ســاڵی 2008 هەڵپەســێردرا، كاتێك 
پزیشــكەكانی ســوپا لە راپۆرتێكدا گوتبوویان 
كە محەممەد نەخۆشیی دڵی هەیە. پاش ئەمە 

محەممەد هێزی ئاسمانیی توركیای جێهێشت و 
بوو بە فڕۆكەوانی فڕۆكە بازرگانییەكان، ئەمەش 
دوای ئەوەی پزیشــكەكانی دیكە رەزامەندییان 
لەســەر باری جەســتەیی محەممەد دەربڕیبوو. 
هەموو ئەو پزیشــكە سەربازییانەی كاتی خۆی 

راپۆرتیان لە دژی محەممەد نووســیبوو، ئێستا 
لــە زیندانــن و تۆمەتی بەشــداری لــە كودێتا 

شكستخواردووەكەی توركیایان لەسەرە.
رەخنەگرەكانــی ئەردۆغــان، بــە تایبەتیش 
سێكولارەكان، پێیانوایە حكومەتەكەی ئاكپارتی 
خۆی رێگــەی بۆ گولەن و لایەنگرەكانی خۆش 
كــرد دزە بكەنــە نێــو دامــەزراوە حكومــی و 
ســەربازییەكانی توركیــاوە، تەنیا بــۆ ئەوەی 
ســیمای سێكولاری سوپا بســڕنەوە كە هەر لە 
ســەرەتای دامەزراندنییــەوە وەكوو پاســەوانی 
سێكولاریزم لە توركیا ناسراوە. هێزی ئاسمانیش 
یەكێك لەو بەشانەی هێزی بەرگریی توركیا كە 
گولەنیســتەكان تەركیزێكی زۆریان خســتبووە 
سەر. ئێستاش حكومەتەكەی ئەردۆغان لایەنگر 
و ئەندامانی بزووتنەوەی گولەن بە بەرپرســیار 

دەزانن لە كودێتاكەی مانگی تەممووز.
هەرچەند بەرپرسانی هێزی ئاسمانیی توركیا 
دەڵێن كودێتاكە و رووداوەكانی پاش كودێتاكە 
لــە تواناكانــی هێزی ئاســمانیی توركیای كەم 
نەكردووەتەوە، بەڵام رێكارە نوێیەكانی سوپای 
توركیا دەریدەخات هێزی ئاسمانیی ئەو وڵاتە، 
لە پاڵ ســوپا و پۆلیس، تووشــی كەموكورتی 

ژمارەی هێزی مرۆیی بوونەتەوە.
ژمارەیەك بەرپرســی حكومەتــی توركیا بە 
ئاژانسە بەریتانییەكەیان راگەیاندووە كە ئەنقەرە 
بــە نیازە گرێبەســتی كاتی لەگــەڵ ژمارەیەك 
لــە فڕۆكەوانەكانــی فڕۆكــە بازرگانییەكان مۆر 
بــكات، بــەم شــێوەیەش كەســەكان دەتوانن 
گرێبەســتە بازرگانییەكانی خۆشــیان بپارێزن. 
لــە لایەكی دیكەوە وەزارەتــی بەرگریی توركیا 
پلانــی ئەوەی هەیــە ژمارەیەك لــە قوتابیانی 
زانكۆ سەربازییە ناحكومییەكان لە ئەكادیمیای 
هێزە ئاســمانییەكانی توركیا وەربگرێ، بۆ ئەم 

مەبەستەش ژمارەیەك مەرجی قورسی لاداوە.
كاربەدەســتانی ســوپا و هێزی ئاســمانیی 
توركیا سوورن لەسەر ئەوەی هێزێكی سەربازی 
وەفــادار بــە حكومەتی ئەنقەرە دروســتبكەن، 
یەكێــك لەو كاربەدەســتانەش عابدیــن ئونال، 

فەرماندەی باڵای هێزی ئاسمانیی توركیایە كە 
بە رۆژنامــەی )وەتەن(ی توركــی راگەیاندووە 
"دوو ســاڵ كاتمــان دەوێ، دوای ئەوە دەبینن 
كە بووین بە خاوەنی هێزێكی ئاسمانیی ئەوتۆ، 

پێشتر لە وێنەی نەبووە".
ژمارەیەكی زۆر فەرماندەی هێزی ئاسمانی و 
فڕۆكەوانی بە ئەزموون لە نێوان ئەو كەسانەدان 
كــە دوای كودێتاكە لەســەر كار لادراون. ئاردا 
مەولودئۆغڵو، راوێژكاری پیشەسازیی بەرگری، 
لە دیمانەیەكی ئاژانسی رۆیتەرزدا ئاماژەی بەوە 
داوە كە "لەدوای كودێتاكەوە هێزی ئاســمانیی 
توركیا ژمارەیەكی زۆر لە كەسانی بە ئەزموون و 

شارەزای لەدەستداوە".
ژمــارەی  توركیــا  حكومەتــی  ئەگەرچــی 
فڕۆكەوانە جەنگییەكانی خۆی ئاشكرا نەكردووە، 
بەڵام بــە گوێــرەی لێدوانی فەرمانــدەی هێزە 
ئاسمانییەكانی توركیا، ژمارەی فڕۆكەوانەكانی 
هەتا مانگی ئاداری 2015 نزیكەی 1300 كەس 
بووە. هێزی ئاســمانیی توركیــا 240 فڕۆكەی 

جەنگیی F16 و 49 فڕۆكەی F4ی هەیە.
لــەو 350 فڕۆكەوانەی دەســتگیركراون یان 
لەســەر كار لادراون، 50 كەســیان هەفتــەی 
رابردوو دەستگیركران، زۆربەشیان لە بنكەیەكی 
ئاســمانی لــە نزیك كۆنیا دەســتگیركراون. لە 
ماوەی پێنج مانگی رابردوودا حكومەتی توركیا 
زیاتر لە 110 هەزار كەس، لە سەرباز، مامۆستا، 
دادوەر و رۆژنامەنووســی دەستگیر كردووە یان 
هەڵیپەساردوون. لەم ژمارەیە 37 هەزار كەسیان 

بەشێوەیەكی فەرمی دەستگیركراون.
رێكخراوەكانی مافەكانــی مرۆڤ و یەكێتیی 
ئەوروپا رەخنەیان لە حكومەتی توركیا گرتووە 
كە كودێتاكە بەكاردەهێنێ بۆ ســەركوتكردنی 
دەنگــە ناڕازییــەكان. لــە پاڵ ئەمــەدا ناتۆش 
نیگەرانــە لــەوەی لادانــی ژمارەیەكــی زۆر لە 
فەرماندە و بەرپرســە ســەربازییەكانی توركیا 
زیانــی قــورس بە توانــای ســەربازیی ئەنقەرە 
و ئاســتی بەشــداری ئەو وڵاتە لە رێكخراوەكە 

دەگەیەنێ.

رووداو - هەولێر

هەفتەیــەك بەر لە هەڵبژاردنی ســەرۆكایەتی 
ئەمریــكا، وەلیــد موعەلیــم، وەزیــری دەرەوەی 
ســووریا، لە وەڵامی پرســیاری رۆژنامەنووساندا 
ســەبارەت بەوەی حكومەتی سووریا حەز دەكات 
كێ براوەی هەڵبژاردنەكان بێت، رایگەیاند "ئێمە 
حەز ناكەین هیچ كەسێك سەربكەوێ". موعەلیم 
راســتی نەگــوت، لەبــەر ئــەوەی ســەركەوتنی 
دۆناڵد ترەمپ، سەرۆكی هەڵبژێردراوی ئەمریكا، 
وەرچەرخانێكــی گەورە لە بەرژەوەندیی ئەســەد 
ســەبارەت بە چارەنووســی جەنگی نێوخۆیی لە 

سووریا، دروست دەكات.
بۆ پشتڕاســتكردنەوەی ئەمە، رۆژێك دوای 
راگەیاندنــی ئەنجامی كۆتایی 
نــی  ردنەكا هەڵبژا

ئەمریكا، بوسەینە شــەعبان، راوێژكاری ئەسەد 
لــە دیمانەیەكدا لەگەڵ ئاژانســی ئێــن پی ئاڕی 
ئەمریكی، وێــڕای دەربڕینی ئامادەیی حكومەتی 
سووریا بۆ هاوكاریكردن لەگەڵ ترەمپ، گوتیشی 
"خەڵكی ئەمریكا پەیامێكی گەورە و گرنگیان بۆ 

جیهان نارد".
ئەگەرچی هەتا ئێســتاش وێنەیەكی روون بۆ 
سیاســەتی دەرەوەی ترەمپ لەبەردەســت نییە، 
بەڵام سەرۆكە هەڵبژێردراوەكەی ئەمریكا چەندین 
جــار لــە ماوەی یــەك ســاڵ و نیوی رابــردوودا 
گوتوویەتی، ئەولەویەتی سیاسەتی ئەو لە سووریا 
ئەوە نییە لە پێناوی پاراســتنی خەڵكی مەدەنی 
هێرشــی سەربازی بكاتە سەر حكومەتی سووریا 
و گرووپــە لایەنگرەكانــی، بەڵكــو ئامانجی ئەو 
"كوشتنی تیرۆریستەكانی داعشە كە 

مەترسین بۆ سەر ئەمریكاش".
یەكــەم  لــە  ترەمــپ 
پــاش  دیمانــەی 

ســەركەوتنەكەیدا بــە رۆژنامــەی وۆڵ ســتریت 
جورناڵــی راگەیاند كە بۆچوون و سیاســەتێكی 
تــەواو جیاوازی بۆ مامەڵەكــردن لەگەڵ قەیرانی 
ســووریادا هەیــە. لەمبارەیــەوە ترەمــپ گوتی 
"بۆچوونــی مــن لەبــارەی ســووریا پێچەوانەی 
بۆچوونی زۆر كەسە". یەكێك لەو زۆر كەسانەش 
باراك ئۆباما، سەرۆكی ئەمریكایە كە لە كانوونی 
دووەمی داهاتوودا ئۆفیسی سەرۆكایەتی ئەمریكا 

جێدەهێڵێ.
ئۆبامــا لــە ســاڵی 2011ەوە چەندیــن جار 
هەڵوێستی خۆی لەبارەی قەیرانی سووریا گۆڕیوە. 
لە سەرەتای سەرهەڵدانی راپەڕینی سوورییەكاندا 
گوتی ئەسەد دەبێ كورسیی سەرۆكایەتی سووریا 
چــۆڵ بكا، بەڵام ئامادە نەبــوو هیچ هەنگاوێكی 

كردەنی بۆ ئەوە بهاوێ.
لەگــەڵ گۆڕینــی ســەرهەڵدانی ســووریا بۆ 
جەنگێكی نێوخۆیی هەمەلایەنە و ســەرهەڵدانی 
داعش، سیاسەتی ئۆباماش گۆڕانی بەسەردا هات، 

باســكردنی  گۆڕانكارییەكانیــش  لــە  یەكێــك 
دەســتپێكردنی قۆناغی گواستنەوە بە بەشداریی 
هەمــوو لایەنــەكان بــووە، لــە كۆتایــی قۆناغە 
كاتییەكەشــدا ئەسەد واز لە دەسەڵات دەهێنێ و 

حكومەتێكی هەڵبژێردراو دێتە سەر حوكم.
ســەرهەڵدانی داعــش و ‌هەڕەشــە ناوچەیی و 
نێودەوڵەتییەكانی ئەم رێكخراوە ئیدارەی ئۆبامای 
ناچــار كرد لە نێوان لەناوبردنــی داعش و لادانی 
ئەسەد )كە ئەولەویەتی وڵاتانی كەنداو و توركیا 
بوو( یەكێكیان بخاتە ئەولەویەتەوە. هەنگاوەكانی 
كۆشــكی ســپی لە ماوەی یەك ســاڵی رابردوودا 
دەریدەخات لەناوبردنی داعش بووە بە ئەولەویەتی 
باڵای واشــنتن، ئەمەش بەڕوونی لــەو هەوڵانەدا 
دەردەكەوێ كە لە چەند مانگی رابردوودا ئیدارەی 
ئەمریكی داویەتی بۆ ئەوەی جۆرێك لە هاوكاری 
و هەماهەنگی سەربازی لەگەڵ مۆسكۆ پێكبهێنێ، 
ئامانجیش لەم هەنگاوە لێدانی هەردوو رێكخراوی 

داعش و قاعیدە بووە لە عێراق.

لە بەشێكی دیمانەكەدا ترەمپ گوتی تەركیزی 
ســەرەكی ئەو لەسەر جەنگی دژی داعش دەبێ، 
نەك لادانی ئەســەد كە بڕیارە هەتا ساڵی 2021 
سەرۆكی ســووریا بێ. سەبارەت بە هەڵوێست و 
تێڕوانینــی خۆی بۆ جەنگی ســووریا ترەمپ بە 
رۆژنامەكەی راگەیانــد "بۆچوونی من ئاوهایە كە 
تــۆ )واتە ئیــدارەی ئۆبامــا و وڵاتانــی رۆژئاوا( 
لەگەڵ حكومەتی سووریا دەجەنگیت، حكومەتی 
ســووریاش شــەڕی داعــش دەكات، لەلایەكــی 
دیكەشــەوە تۆ )واتە ئیــدارەی ئۆباما( دەتەوێ 
داعش لە كۆڵ بكەیتەوە. رووسیاش بە تەواوەتی 
لە پشت حكومەتی سووریایە، وەك چۆن ئێرانیش 
كە خۆمــان بەهێزمان كرد، پشــتگیریی تەواوی 
ئەسەد دەكا. بەڵام ئێمە پشتگیری لە چەكدارانی 
ئۆپۆزیسیۆن دەكەین لە دژی حكومەتی سووریا، 

بەبێ ئەوەی بزانین ئەم چەكدارانە كێن".
 ســەرۆكی داهاتــووی ئەمریكا هۆشداریشــی 
دا كــە ئەگەر ئەمریــكا بیەوێ لە دژی حكومەتی 
ئەســەد هێز بەكاربهێنێ، ئەوە دواجار تووشــی 

جەنگی رووسیاش دەبێت.
ئەزموونی یەك ساڵی رابردووی ئیدارەی ئۆباما، 
لە ســەرووی هەمووشیانەوە جۆن كێری، وەزیری 
دەرەوەی ئەمریــكا، دەریدەخــات جێبەجێكردنی 
پلانەكەی ترەمپ بەو ئاسانییەش نییە كە ترەمپ 

هەوڵ دەدات نیشانی بدات.
یەكەم كێشــە كە دەبێ ئیدارەی ترەمپ بیری 
لێبكاتــەوە وڵاتە زلهێــزە ســوننە مەزهەبەكانی 
رۆژهەڵاتی نێوەڕاستە، لەسەرووی هەمووشیانەوە 
توركیا و سعودیە. ئەم وڵاتانە لە ساڵی 2012ەوە 
سەرمایەگوزارییەكی زۆریان لەسەر لادانی ئەسەد 
لە دەســەڵات كردووە، لەبەر ئەوەی چارەنووسی 
ئەســەد لە هەمانكاتدا چارەنووسی هاوسەنگیی 
دەســەڵاتی شــیعە و ســوننە لــە رۆژهەڵاتــی 

نێوەڕاستدا دیاری دەكات.
هاوكاریكردنــی رووســیا بۆ لێدانــی داعش و 
چاوپۆشــیكردن لــە چارەنووســی ئەســەد بــەو 
مانایەیــە كــە ئەمریكا لە ماوەی دوو ســاڵدا دوو 
خاڵــی گرنگی بە ئێــران داوە: یەكەم رێككەوتنە 
دووەم:  و   2015 نێوەڕاســتی  ئەتۆمییەكــەی 
مانەوەی ئەســەد لە دەســەڵات. ئەزموونی دوای 

بەهاری عەرەبی پیشانیداوە، هەر كاتێك رۆژئاوا 
خاڵێك بــە ئێران بدات، وڵاتانی كەنداو و توركیا 
كاردانــەوەی توندیان هەبووە كە كاریگەرترینیان 
پشتگیریكردنی گرووپە ئیســامییەكان بووە بۆ 
یەكلاكردنــەوەی كێشــەكان، ئەمە بــە روونی لە 
هاوكاری وڵاتانی كەنداو بۆ گرووپە جیهادییەكانی 
سووریادا دەبینرێ كە دواجار داعشی لێكەوتەوە. 
بۆیە ئەمجۆرە سیاســەتە، ئەگەر بە هەماهەنگی 
وڵاتانی ســوننە نەبێ، لە داهاتوودا هەمان كێشە 
بۆ ناوچەكە و ئەمریكا دروست دەكات كە ئێستا 
ترەمپ دەیەوێ بە هاوكاریی رووســیا و ئەســەد 

چارەسەری بكات.
خاڵی دووەم ئەوەیە دەبێ بەشــداری رووسیا 
لــە جەنگــی نێوخۆیی ســووریا لــە رەهەندێكی 
بەرفراوانتــرەوە ببینــرێ، نەك ئــەوەی تەنیا لە 
چوارچێوەی هێشــتنەوەی ئەســەد لە كۆشــكی 
كۆمــاری و لەناوبردنــی گرووپــە تونــدڕەوەكان. 
دوو لــە گرنگتریــن ئــەو رەهەندانــەش كە دەبێ 
لەبەرچاو بگیرێ پەیوەندی نێوان جەنگی سووریا 
و ئاڵۆزییەكانــی رۆژهەڵاتــی ئۆكراینــا و نیمچە 
دوورگەی كریمیایە كە لە ساڵی 2014ەوە رووسیا 
دەستی بەســەرداگرتووە. رەهەندی دووەمیشیان 
هەوڵەكانــی چەند ســاڵی رابردووی مۆســكۆ بۆ 
فراوانكردنــەوەی هەیمەنەی خــۆی لە رۆژهەڵاتی 
ئەوروپا و ناوچەی باڵتیكە. بەبێ لەبەرچاوگرتنی 
ئــەم دوو خاڵــە ســەرەكییە هێڵە ســوورەكانی 

هاوكاریی ئەمریكا لەگەڵ رووسیا دیاری ناكرێ.
یەكێك لە سیاســەتەكانی رووســیا لە ماوەی 
چەند ســاڵی رابردوودا بڵاوكردنەوەی فۆكەســی 
رۆژئاوا و دۆزینەوەی ئەو ناوچانە بووە كە دەكرێ 
بۆ وەرگرتنــی باجی قورس لە رۆژئاوا و ئەمریكا 
بەكاربهێنرێن، یەكێك لە ئامانجەكانی بەشداریی 
هێزە ئاسمانییەكانی رووسیا لە جەنگی سووریاش 
هــەر ئەمە بــووە. لە كاتێكــدا ناتۆ هێــز بەرەو 
سنوورەكانی رۆژهەڵاتی ئەوروپا جووڵە پێدەكات، 
ترەمپ ناتوانێ بێ لەبەر چاوگرتنی ئەو رەهەندانە 
هاوكارییەكی بێمەرجی رووســیا و ئەسەد بكات، 
لەبەر ئەوەی بەمە پەیوەندییە ســتراتیژییەكانی 
نێــوان یەكێتیــی ئەوروپا و ئەمریكا هەڕەشــەی 

جیدی دەكەوێتە سەر.

هێزی ئاسمانیی توركیا تووشی قەیرانی فڕۆكەوان بووە

پلانی ترەمپ بۆ سووریا ئەمریكا بەرەو كوێ دەبات؟

350 فڕۆكەوان دوورخراونەتەوە

فرۆکەوانە دێرینەکانی تورکیا زۆر بەکەمی دەگەڕێنەوە هێزی ئاسمانیی تورکیا

ســەركەوتنە ســوریالییەكەی دۆناڵــد 
ترەمپ، سەرۆكی هەڵبژێردراوی ئەمریكا، 
پێچەوانەی هەموو پێشــبینی و راپرســی 
و چاوەڕوانییەكان بوو. هەر بۆیە ئێســتا 
ئەو پرســیارە هاتووەتە ئــاراوە كە چی 
ترەمپی سەرخســت؟ جگە لە هەڵوێستی 
بەرامبــەر  رەشپێســتەكان  نێگەتیڤــی 
بــە كلینتــن و ناكۆكییــە نێوخۆییەكانی 
دیموكراتــەكان، چ هۆكارێكــی دیكــە لە 

پشت سەركەوتنی ترەمپەوەیە؟

هێزی فەرامۆشكراوەكان

فرانسیس فۆكۆیاما، بیرمەندی سیاسی 
و ئابووریــی ئەمریكــی، لــە وتارێكــدا لە 
گۆڤاری فۆڕێن ئەفەیرز ئاماژە بەوە دەدات 
كــە ســەركەوتنی ترەمپ "دەیســەلمێنێ، 
لــە روویەكــی زۆر گرنگەوە دیموكراســیی 
خــۆی  كاری  ئێســتاش  هەتــا  ئەمریــكا 
دەكات"، واتە چارەنووسی هەڵبژاردنەكان 
هەتا ئێستاش لەدەستی خەڵكدا ماوە. بە 
بۆچوونی فۆكۆیاما "ترەمپ زۆر بە باشــی 
توانی ئەو بەشــە لە دەنگدەران لە دەوری 
خۆی كۆبكاتەوە كــە لەبیركرابوون و هیچ 
لایەنێك نوێنەرایەتی نەدەكردن". ئەوانیش 
دۆناڵــد  سپیپێســتن.  كرێــكاری  چینــی 
ترەمــپ لە چەندیــن بۆنــەدا بەڵێنی داوە 
داخوازییەكانی ئەو چینە بخاتە ســەرووی 

ئەلەویەتەكانی خۆیەوە.
پرسیارەكە ئەوەیە ســەرۆكی داهاتووی 
ئەمریكا تا چەند دەتوانێ لەنێو سیستەمی 
سیاســی ئەمریــكادا ئــەو بەڵێنــەی خۆی 
بەرێتە ســەر. نووســەری كتێبــی "كۆتایی 
مێژوو" پێیوایە دۆناڵد ترەمپ هەتا ئێســتا 
هیــچ پلانێكــی نییە بــۆ چارەســەركردنی 
ئــەو دوو كێشــەیەی كــە خــۆی پەنجەی 
لەســەر دانــاون. یەكەمیــان گەشــەكردنی 
نایەكســانییە و ئەوەی دیكەیان دەستگرتن 
بەسەر سیستەمی سیاسی لەلایەن كەسانی 
خــاوەن بەرژەوەندیــی تایبــەت كە رەگ و 
ریشــەكەی بۆ ئەوە دەگەڕێتەوە "سیاسەت 
لــە ئەمریــكا پارەیەكــی زۆری تێــڕژاوە"، 
ئەمەش دەرفەتی بەكارهێنانی پارە، وەكوو 
ئامــرازی لۆبیكــردن بــۆ گۆڕینــی بڕیاری 

سیاسی، دەهێنێتە ئاراوە.
فرانسیس فۆكۆیاما جەخت لەسەر ئەوەش 
دەكاتــەوە كە ئاكامــی هەڵبژاردنی ئەمجارە 
گوزارشــت لە كێشەی كۆمەڵایەتیی بنەڕەتی 
لە ئەمریــكا دەكات، بەڵام وەڵامی ترەمپ و 
تیمەكــەی وەڵامێكی "باوی پۆپۆلیســتییە"، 
ئەمــەش بــەو مانایەیە كە هاتنە ســەركاری 
ئەمریكییــەكان  لــە  دەرفــەت  ترەمــپ 
دەسەنێتەوە بۆئەوەی بیر لە چاكسازییەكی 
راســتەقینە لە سیستەمی ئابووری، سیاسی 

و كۆمەڵایەتیی وڵاتەكەیاندا بكەنەوە.
ســەركەوتنی ترەمپ )كــە دژی زۆربەری 
كۆمارییەكانــە(  دامــەزراوەی  بیرۆكەكانــی 
هەرچەندە ســوریالییش دیار بێت، دیســان 
رووداوێكــی راســتەقینەیە كە دەبــێ لەنێو 
توێــژە كۆمەڵایەتــی و سیاســییەكاندا، بــە 
تایبەتیش كۆمارییەكان و دیموكراتەكان، بۆ 

هۆكارەكانی بگەڕێین.
بەپێــی وتارەكــەی فۆكۆیامــا، لە ماوەی 
چەند دەیەی رابردوودا "پارتی كۆماری بریتی 
بــووە لە یەكگرتنــی نوخبــە بازرگانییەكان 
تێڕوانینــی  خــاوەن  خەڵكــەی  ئــەو  و 
كۆمەڵایەتیــی موحافەزەكارانــە )لەوانــەش 
مەســیحییە سپیپێســتە كڵێســاییەكان( كە 
تێیــدا بازرگانــەكان پارەیان هەڵڕشــتووە و 
خەڵكــە موحافەزەكارەكــەش دەنگیــان بە 
پارتەكــە داوە". ئــەوە كۆمارییــەكان بوون 
كــە رێككەوتنی بازرگانیی ئازادی ئەمریكای 
باكوور )NAFTA(یان هێنایە نێو دەستووری 
ئەمریكاوە. ئەوە هەر ئەوان بوون كە سوودیان 
لــە هێنانی هێزی كاری بیانی و سیســتەمی 
بازرگانیــی جیهانی بینی، ئەمە جگە لەوەی 
ئایدیۆلۆژییــەوە  "لــەڕووی  كۆمارییــەكان 
پابەنــد بــوون بــە كەمكردنــەوەی باجــی 
دەوڵەمەندەكان و تێكشــكاندنی دەســەڵاتی 
سەندیكا كرێكارییەكان و دابەزاندنی ئاستی 
خزمەتگوزارییــە كۆمەڵایەتییەكان". ئەمەش 
لە پاڵ گەشــەی تەكنۆلۆژیای بەرهەمهێنان، 
كاریگەریی یەكجار نێگەتیڤی لەســەر چینی 
كرێكار و بەرزبوونەوەی ئاســتی نایەكسانی 

كۆمەڵایەتی و ئابووری دانا.
لــە كاتی ســەرۆكایەتی بیــل كلینتنەوە، 
بــە  بایەخــدان  بــری  لــە  دیموكراتــەكان 
ســەندیكاكان و خەڵكی ئاسایی، روویان لە 
بازرگانیــی ئازاد و كرێــكاری كۆچبەر كرد، 
بەڵام كێشــەی سەرەكی دیموكراتەكان ئەوە 
بوو كە زیاتر جەختیان لەســەر "سیاســەت 
لەســەر بنەمای جیاوازییە شوناســییەكان" 
كردووەتــەوە، واتــە ئافرەتــان، ئەمریكییە 
شارنشــینەكان،  گەنجــە  رەشپێســتەكان، 
ژینگەپارێــزەكان.  و  هاوڕەگەزخــوازەكان 
دیموكراتــەكان  كــردووە  وای  ئەمــەش 
كرێــكاری  چینــی  لەگــەڵ  پەیوەندییــان 

سپیپێست بپچڕێ.
بەشــی  كلینتنــەوە،  بیــل  پــاش  لــە   
دەنگــدەری ئــەم چینــە )واتــە ئەوانــەی 
سووكە بڕوایەكیان بە بەشداری لە پرۆسەی 
سیاســیدا هەیە(، بەشــێوەیەكی ســەرەكی 
دەنگیان بە كۆمارییەكان داوە، بە بۆچوونی 
پشــتگیرییەش  ئــەم  هــۆكاری  فۆكۆیامــا 
بەشێوەیەكی سەرەكی بۆ پرسەكانی چەمكی 
نیشــتمانپەروەری، یاسای هەڵگرتنی چەك، 
مافی لەباربردنی منداڵ و پرسە ئایینییەكان 
دەگەڕێتــەوە. بە كورتییەكەی ســەركەوتنی 
ترەمپ ئەو راســتییە دەردەخات كە لە پاڵ 
جیاوازییە شوناســییەكان، بەرەیەكی نوێش 
لە ئەمریكا دەردەكەوێ كە بەرەی "كرێكارە 
سپیپێســتەكان" و ئــەو خەڵكە هەژارەن كە 
نەك هەر بێكارن، بەڵكو هیچ شــارەزاییەكی 
ئەوتۆشــیان نییە بتوانن لە نێو بازاڕی كاردا 
جێگــەی خۆیــان بكەنەوە، لەوێشــەوە نەك 
هەر مەترســی لەســەر تاكەكەســەكانی ئەو 
چینە دروست بووە، بەڵكو وەكوو خێزانیش 

خێزانی شكستخواردوون.
سیاســەتی ئابووریی ترەمپ سیاسەتێكی 
بنەمــای  لەســەر  ناسیۆنالیســتانەیە، 
پاراســتن و گەڕاندنــەوەی هەلــی كار بــۆ 
كرێــكارە ئەمریكییــەكان دامــەزراوە. هــەر 
بۆیــە ترەمــپ نــەك هــەر دژی كرێــكارە 
كۆچبــەرە نایاســاییەكانە، بەڵكــو دژایەتی 
ئــەو كرێكارانەش دەكات كە بەشــێوەیەكی 
یاسایی هاتوونەتە ئەمریكا، هەروەها لۆمەی 
ئــەو كۆمپانیایانــە دەكات كە بەمەبەســتی 
دابەزاندنــی تێچوونی بەرهەمهێنان، بەشــی 
بەرهەمهێنانــی خۆیــان گواســتووەتەوە بۆ 
دەرەوەی ئەمریــكا، یــان رەخنــە لــە چین 
دەگرێ كــە نزمبوونی نرخــی دراوەكەی بۆ 
راكێشانی كارگە ئەمریكییەكان بەكاردەهێنێ 
و  رێككەوتــن  لــە  رەخنــە  دواجاریــش  و 
پەیماننامە بازرگانییە جیهانییەكان دەگرێ.

ئەگــەر ئەوە لەبەرچــاو بگرین كە ترەمپ 
لەڕووی ئایدیۆلۆژیشــەوە لە زۆر پرســدا لە 
كرێــكار و خەڵكە هــەژارە سپیپێســتەكەی 
تێڕوانینــە  ئــەم  ئــەوە  نزیكــە،  ئەمریــكا 
ئابوورییەشــی هێنــدەی دیكــە ئــەو چینــە 
لــە ترەمپ نزیــك دەكاتەوە. لەبــەر ئەوەی 
ئەگەرچــی گڵۆباڵیــزم و بازرگانیــی ئــازاد 
بە كردەوە ئاســتی داهاتــی وڵاتەكانی بەرز 
كردووەتــەوە، بــەڵام ئەم جــۆرە هەنگاوانە 
وایــان نەكــردووە دابەشــكردنی داهاتیــش 
بەشــێوەیەكی دادپەروەرانە بــێ، هەر بۆیە 
ســوودمەندی یەكەم لەمجــۆرە رێككەوتنانە 
ئەمــە  ئەمریكا"یــە.  ئابووریــی  "نوخبــەی 
جگە لــەوەی ئــەو پرۆگرامانــەی حكومەت 
بۆ راهێنانــی ئەو چینە گەورەیــە داینابوو، 

شكستیان هێنا.
چینی فەرامۆشكراوی ئەمریكا سەلماندیان 
كــە دەتوانــن ئەنجامــی هەڵبژاردنــەكان بە 
جۆرێــك بگۆڕن، ئەمریكا بە ماوەی چەندین 

ساڵ نەتوانێ فەرامۆشی بكات.

چاوەڕوانییە نێوخۆییەكان

بەپێی گوتارەكــەی فۆكۆیاما، هەرچەندە 
ســەركەوتنی ترەمــپ دەرخــەری كێشــە و 
درزێكــی گەورەیــە لە كۆمەڵــگا و ئابووریی 
ئەمریكادا، بــەڵام ترەمپ ئەو رێگەچارەیەی 
پێ نییە كە كێشــەكە دەیخوازێ. بۆ نموونە 
"دابڕاندنــی بازرگانی و ئابووریی ئەمریكا لە 
جیهان" لەڕێی ســزادانی ئەو كۆمپانیایانەی 
كرێــكاری بیانــی دەهێنــن، یــان بنكەكانی 
خۆیان بــۆ دەرەوەی ئەمریــكا دەگوازنەوە، 
كارەســاتی لــێ دەكەوێتــەوە، وەكوو چۆن 
دروستكردنی دیوار یان دیپۆرتكردنەوەی 11 
ملیۆن كۆچبەری نایاســایی ناتوانێ كێشەی 
كرێكارە نایاساییە بیانییەكان چارەسەر بكا.

ترەمپ لــەڕووی سیاســەتی ئابوورییەوە 
خۆی لەو بۆچوونە باوەی كۆمارییەكان جودا 
كردووەتەوە كە جەخت لەسەر كەمكردنەوەی 
باجی سەر كۆمپانیاكان دەكاتەوە، هەروەها 
پشتیوانی لە بەرزكردنەوەی باجی سەر كاڵا 
هاوردەكراوەكان دەكات، بەمەش پشــتگیری 

لە بەرهەم و بازرگانیی نێوخۆیی دەكات.
تەندروســتیی  پاكێجــی  بــە  ســەبارەت 
ئیدارەكەی ئۆباما، سەرۆكە هەڵبژێردراوەكەی 
ئەمریــكا دوو بــژارەی لەبەردەســتە: یەكەم 
هەڵوەشــاندنەوەی یەكجاریــی پاكێجەكە كە 
زیانێكــی زۆر بــە چەندین ملیــۆن كرێكار و 
خەڵكی هەژاری ئەمریكا دەگەیەنێ. بژارەی 
دووەم كــە كرداریتــرە ئەوەیــە ئاراســتەی 
پرۆگرامەكە زیاتر بە لای خەڵكانی كرێكاری 
سپیپێســتی ئەمریــكادا بشــكێنێتەوە كــە 
ئیــدارەی ئۆبامــا بــەوە تۆمەتبــار دەكــەن 
تەندروســتییەكەی  چاودێــری  پرۆگرامــی 
تەنیــا بۆ بێگانەكانە، واتە رەشپێســتەكان، 
مەكسیكییەكان و كۆچبەرانی وڵاتانی دیكە.
بــۆ بەرزكردنــەوەی ژمــارەی هەلی كار، 
ترەمپ ســێ هەنگاوی سەرەكی لە پێشە كە 
بە بۆچوونی فۆكۆیاما یەكەمیان "رێگریكردنە 
رێككەوتنەكانــی  یاســاییبوونەوەی  لــە 
بازرگانیــی جیهانی". دووەمیــان پەیوەندی 

بــە ئەمریكییانەوە هەیە كــە خاوەنی چەند 
رەگەزنامەیەكــن، ئــەم گرووپــە زیاتــر لــە 
دوو تریلیــۆن دۆلار ســامانیان لە دەرەوەی 
ئەمریكایە، حكومەتی ئەمریكا دەتوانێ هانی 
ئــەو خەڵكانە بدات كە ســامانەكەی خۆیان 
لە ئەمریكا بخەنەگەڕ. هەنگاوی ســێیەمیان 
لە هەردوو هەنگاوەكەی دیكە ســتراتیژیتر و 
درێژخایەنترە، واتــە نوێكردنەوەی ژێرخانی 
ئابووریــی ئەمریكا، ئەمە نەك هەر ســەدان 
هەزار هەلی كار بۆ ئەمریكییەكان دەستەبەر 
دەكات، بەڵكــو لــە پێنج ســاڵی داهاتوودا 
بەرهەمهێنانــی  سوودبەخشــێتی  ئاســتی 
ئەمریكیــش بــەرز دەكاتــەوە. بەگوێــرەی 
مەزندەكان نوێكردنەوەی ژێرخانی ئابووریی 
ئەمریــكا لە مــاوەی چوار ســاڵی داهاتوودا 

پێویستی بە 2.6 تریلیۆن دۆلارە.
هەڵبژاردنــی ئەمجــارەی ئەمریــكا نــەك 
هــەر لــە نێــوان لایەنگرانــی دیموكــرات و 
كۆمارییەكاندا جیــاوازی و ناكۆكی گەورەی 
دروستكرد، بەڵكو درزی گەورەی خستووەتە 
نێــو هەر كام لە دوو حیزبە ســەرەكییەكەی 
ئەمریكاشــەوە. لــە مــاوەی یــەك ســاڵی 
رابــردوودا ژمارەیەكی زۆر لــە كۆمارییەكان 
رایانگەیاند ئامادەنین پشــتگیری لە ترەمپ 
بكەن، لەوانــەش ماڵباتی بووش، كۆندۆلیزا 

دەرەوەی  پێشــووتری  وەزیــری  رایــس، 
ســیناتۆری  مەككیــن،  جــۆن  ئەمریــكا، 

بەناوبانگی كۆمارییەكان و تێد كروز. 
لە گوتاری ســەركەوتنی خۆیــدا، دۆناڵد 
ترەمــپ جەختی لەســەر ئەوە كــردەوە كە 
برینــەكان چاك دەكاتــەوە و گەلی ئەمریكا 
یەك دەخاتەوە، بەڵام بۆ ئەم مەبەستە دەبێ 
یەكەمجار لە دەرگای حیزبەكەی خۆی بدات، 
بۆ ئەوەی هەم لەسەر پێكهاتەی كابینەكەی 
و هەمیش لەبارەی سیاسەتەكانی حكومەتی 
ترەمپ لە ماوەی چوار ساڵی داهاتوو لەگەڵ 

پارتی كۆماریدا سازش بكات.
بەگوێرەی راپۆرتێكــی گۆڤاری ئەمریكی 
خەریكــی  ترەمــپ  تیمــی  )پۆلیتیكــۆ(، 
تاوتوێكردنی كۆمەڵێك ناون كە بەشــێكیان 
ئــەو كەســانەن لــە ســەرەتاوە هــاوكار و 
لایەنگــری ترەمــپ بــوون و بەشێكیشــیان 
دەشــێ لەلایەن پارتی كۆمارییەوە پێشنیاز 
كرابــن. بەگوێــرەی راپۆرتەكــە دوو كــەس 
بەربژێــرن بــۆ وەزیــری دەرەوەی ئەمریكا، 
یەكەمیان نووت گینگریچ، سەرۆكی پێشووی 
ئەنجوومەنی نوێنەرانی ئەمریكا و یەكێك لە 
گوتەبێژەكانی كەمپینەكەی ترەمپە. كاندیدی 
دووەم بــۆ ئــەم پۆســتە بــۆب كرۆكەرە كە 
ســەرۆكی لیژنەی پەیوەندییەكانی دەرەوەی 
ئەنجوومەنــی پیرانــە، كرۆكــەر یەكێك لەو 
ســیناتۆرانە بووە كــە دژی پێدانی یارمەتی 
دارایی بە پێشــمەرگە بووە، هۆكارەكەشــی 
بۆ ئەوە گەڕاندووەتەوە كە ئەم پشــتگیرییە 
دەكرێ دابەشبوونی عێراقی لێ بكەوێتەوە.

فلیــن،  مایــك  بەرگــری،  وەزیــری  بــۆ 
ژەنەراڵی خانەنشــین و یەكێك لە پاڵپشــتە 
سەرســەختەكانی ترەمپ و جێف سێشــن، 
پێشــنیاز  ئالابامــا  ویلایەتــی  ســیناتۆری 
كراون. كریس كریستی، پارێزگاری ویلایەتی 
نیوجێرسی، یەكێكە لەو كەسانەی بۆ پۆستی 

وەزیری دادی ئەمریكا بیری لێكراوەتەوە.

چاوەڕوانییە نێودەوڵەتییەكان

دۆناڵــد ترەمپ لــە كاتێكــدا وەكوو چل 
بــەرەو  ئەمریــكا  پێنجەمیــن ســەرۆكی  و 
كۆشــكی ســپی دەچێ كە نەزمــی جیهانی 
گۆڕانی بەســەردا هاتووە: رووســیا خەریكە 
شــوێنی خۆی لــە رۆژهەڵاتی نێوەڕاســت و 
ســنوورەكانی رۆژهەڵاتی ئەوروپــا بەهێزتر 
دەكا، هەتا ئێســتاش بەشــێك لــە عێراق، 
ســووریا و لیبیــا لەژێر كۆنترۆڵــی گرووپە 
توندئــاژۆ ئیســامییەكانی وەكــوو داعــش 
و ئەلقاعیدەیــە، ئــەم گرووپانــە مەترســی 
گــەورەش لەســەر ئاسایشــی ئەمریــكا و 
وڵاتــە  ئــەم  رۆژئاواییەكانــی  هاوپەیمانــە 
دروســت دەكــەن، چین خەریكــە نەك هەر 
كێشەی گەورە بۆ ئابووریی ئەمریكا دروست 
دەكات، بەڵكــو هەڕەشــەیەكی گەورەشــە 
لــە  ئەمریــكا  هاوپەیمانەكانــی  لەســەر 
رۆژهەڵاتی ئاســیا و بەرنامــە ئەتۆمییەكەی 
كۆریای باكووریش هەڕەشــەیەكی گەورەیە 

بۆ سەر هەموو جیهان.
ترەمپ پێشــتر رایگەیاندبوو كە ئامادەیە 
بۆ چارەســەری كێشــەی گرووپە توندڕەوە 
نێوەڕاســت  رۆژهەڵاتــی  ئیســامییەكانی 
چــاوەڕێ  رێكبكــەوێ.  رووســیا  لەگــەڵ 
دەكرێ رووســیا هەوڵ بدات لــە دوو مانگی 
داهاتوودا پێگەی خۆیان و بەشــار ئەســەد 
لــە ســووریا بەهێزتــر بكەن، بۆ ئــەوەی لە 
دانوســتاندنەكاندا )كە پرســی ئۆكرایناشی 
تێدا دەبێ( دەســتی باڵایان هەبێ. پوختەی 

دانوســتاندنەكانی نێــوان ترەمــپ و پوتین 
بریتــی دەبــێ لــەوەی ســەرۆكی ئەمریــكا 
دەســەڵاتی خۆی بۆ ســووككردنی سزاكانی 
پوتینیــش  و  بەكاربهێنــێ  رووســیا  ســەر 
هەڵمەتە ســەربازییەكەی رووسیا لە سووریا 
و جموجۆڵەكانی لەسەر سنووری رۆژهەڵاتی 

ئەوروپا كەم بكاتەوە.
بەڵام مــەرج نییە ئەوەی ترەمپ داینابوو 
ئــەوەی  لەبــەر  ســەربگرێ،  ئاســانی  بــە 
ســوپای ئەمریكا، ناوەندەكانی هەواڵگری و 
كۆنگرێســمانە كۆمارییــەكان بە توندی دژی 
فراوانخوازییەكانــی رووســیا لــە ناوچەكانی 
ســەر بــە یەكێتیــی ســۆڤیەتی پێشــوو و 
رۆژهەڵاتی نێوەڕاســتن. جگە لەمە ناكۆكییە 
نێوخۆییەكانــی یەكێتیــی ئەوروپا و ناتۆش 
لە بەرژەوەندیی رووســیان، ئەمە ســەرباری 
ئــەوەی لەســاڵی داهاتوودا لە چــوار وڵاتی 
ئەوروپــی: ئەڵمانیــا، فەرەنســا، هۆڵەنــدا 
و ئیتاڵیــا هەڵبــژاردن بەڕێوەیــە، لە هەموو 
ئــەم وڵاتانەش راســتڕەوەكان خەریكە دێنە 
پێشــەوە كــە خوازیــاری نەرمــی نواندنــن 

بەرامبەر رووسیا.
كــە  پرســانەی  لــەو  دیكــە  یەكێكــی 
دەبــێ ترەمــپ مامەڵــەی لەگــەڵ بــكات، 
فراوانخوازییەكانــی تــاران لــە رۆژهەڵاتــی 
نێوەڕاســت و رێككەوتنە ئەتۆمییەكەی ئەم 
وڵاتەیــە كە جگە لە ئەمریكا و ئێران، پێنج 
وڵاتی دیكەش تێیدا بەشــدار بوون. ترەمپ 
پێشــتر رایگەیاندبــوو كــە ئەگــەر ببێ بە 
سەرۆك، رێككەوتنە ئەتۆمییەكە دەدڕێنێ. 
ئەمە ئەگەرچی ئیســرائیل و وڵاتانی كەنداو 
دڵخــۆش دەكا، بــەڵام كێشــەیەكی زۆر بۆ 
كۆمەڵــگای  و  ئەمریــكا  نێــوان  متمانــەی 
یەكێتیــی  تایبەتیــش  بــە  نێودەوڵەتــی، 
ئەوروپا، دروست دەكات، ئەمە جگە لەوەی 
دیاریــش نییە ئەگەر ترەمــپ رێككەوتنەكە 
دیكــەی  وڵاتانــی  ئایــا  هەڵوەشــێنێتەوە، 
رۆژئــاوا ئامــادەن جارێكــی دیكە هاوشــان 
لەگەڵ ئەمریكا ســزای ئەتۆمی نوێ بەسەر 
ئێرانــدا بســەپێنن؟ بەگوێــرەی راپۆرتێكی 
ناوەنــدی )ســتراتفۆر( ، لــە پــاش هاتنە 
ســەركاری ترەمپ كۆمپانیا و وەبەرهێنەرە 
بــە وریاییەكــی زیاتــرەوە  رۆژئاواییــەكان 
مامەڵە لەگــەڵ ئێران دەكەن، لەبەر ئەوەی 
چاوەڕێ دەكرێ ئیدارەی ترەمپ لە بەرامبەر 
بەرنامە مووشــەكییەكەی ئێران نەرمییەكی 

كەمتر بنوێنێ.
ناوەندی ســتراتفۆر هەروەها پێشبینیش 
دەكات پەیوەندی نێوان توركیا و ئەمریكا لە 
مانگەكانی یەكەمی دەسەڵاتی ترەمپدا گرژیی 
تێبكــەوێ، لەبــەر ئەوەی چــاوەڕێ دەكرێ 
پشــتگیریی ئەمریكا بۆ هێــزە كوردییەكانی 
ســووریا بەردەوام بێ. لەم سۆنگەیەشەوە، 
رەنگــە توركیا لە چەند مانگی داهاتوودا كە 
قۆناغی گواستنەوەی دەسەڵاتە لە ئەمریكا، 
هەوڵەكانــی چــڕ بكاتــەوە بــۆ بەهێزكردنی 
پێگەی خۆی لە عێراق و سووریا، بۆ ئەوەی 
لە پێگەیەكی بەهێزەوە دانوســتاندن لەگەڵ 

ئیدارەی داهاتووی كۆشكی سپی بكات.
چــاوەڕێ  گشــتیش  بەشــێوەیەكی 
دەكــرێ ترەمــپ و ئیدارەكــەی سیاســەتی 
كۆنترۆڵكردنی باڵانســی هێز لــە رۆژهەڵاتی 
نێوەڕاســت پەیــڕەو بكەن، واتە سیاســەتی 
دەســەڵاتە  و  دیموكراســی  پەرەپێدانــی 
دیموكراتــەكان لــە رۆژهەڵاتــی نێوەڕاســت 
پشــتگوێ دەخرێ، لەم رووەوە سیاســەتی 
دەرەوەی ترەمــپ و ئۆبامــا زۆر لــە یەكدی 

نزیك دەبن.

سەرۆك ترەمپ..
 پۆپۆلیستێك لە كۆشكی سپی

چی ترەمپی سەرخست؟

پرۆفایلی ترەمپ

  لە ســاڵی 1946 لە شــاری نیویۆرك لە باوكێكی بەرەچەڵەك ئەڵمانی و دایكێكی بە رەچەڵەك 
سكۆتلاندی لەدایك بووە.

  پارتی سیاســی: كۆماری )پێش 1987 بۆ ماوەیەك دیموكرات بووە. لە 2001 بۆ 2009 جارێكی 
دیكە بووەتەوە بە لایەنگری دیموكراتەكان(

  یەكــەم ســەرۆكی ئەمریكییە كە هیــچ ئەزموونێكی كاركــردن لە دامــودەزگا حكومی و 
یاساییەكانی نییە.

  لە دەنگدانە بەراییەكانی كۆمارییەكاندا 14 ملیۆن دەنگی هێنا.
  خاوەنــی رێكخراوی ترەمپە كە هەموو كۆمپانیاكان و دامــەزراوە ئابووری و بازرگانییەكانی خۆی 

لەخۆدەگرێ.
  بەرنامە تەلەفزیۆنییەكان: لە ساڵی 1996 هەتا 2015 خاوەنی پێشبڕكێكانی "شاجوانی جیهان"، 
"شاجوانی ئەمریكا" و "شاجوانی نەوجەوانی ئەمریكا" بووە. پرۆدیوسەری بەرنامەی "ئەپرینتیس" 
بــووە كە بەرنامەیــەك بوو بۆ كێبڕكێ لــە نێوان ئەو كەســانەی خوازیاری پۆســتی كارگێڕی لە 

دامەزراوەی ریكلامی ترەمپ بوون.
  پرســە یاساییەكان: ترەمپ یەكەم ســەرۆكی ئەمریكییە كە پێشــتر 3500 سكاڵای یاسایی 

لەسەر تۆماركرابێ.



18 ژمارە ) 432 ( - دووشەممە 2016/11/14

ته‌ندروستی

چوار جۆر پەیینی زۆر مەترسیدار 
هاوردەی كوردستان دەكرێن

تیشكدەرەوەن و مرۆڤ تووشی شێرپەنجە دەكەن

رەوا عەبدوڵڵا
رووداو - هەولێر

بەپێی توێژینەوەیەك، بەشــێك لــەو پەیینە 
كیمیاییانەی هاوردەی هەرێمی كوردستان دەكرێن، 
رێژەیەكی بەرچاو ماددەی تیشكدەریان تێدایە كە 
مرۆڤ تووشــی چەند نەخۆشییەكی وەترسیداری 

وەك شێرپەنجە دەكەن.
توێژینەوەكــە نامەی ماســتەری قوتابییەك 
بــووە كــە پرۆفیســۆری یاریــدەدەر د.عەلــی 
حەســەن ئەحمــەد لــە زانكۆی ســەلاحەددین 
سەرپەرشــتیی كــردووە. د.ئەحمەد پســپۆڕی 

فیزیای ئەتۆمی و تیشكە.
لــە توێژینەوەكەدا كار لەســەر بەراوردكردنی 
رێژەی رێگەپێدراوی تیشــكی )ئەلفا، بێتا، گاما( 
لــە 25 جۆر پەیینی كیمیــاوی و ئۆرگانیدا كراوە 
كە لە هەرێمی كوردســتان ناسراون و جووتیاران 
بەڕێژەیەكــی بەرچــاو بــۆ زیادكردنــی بەرهــەم 

بەكاریان دێنن.
د.عەلــی حەســەن بــە )رووداو(ی گــوت "لە 
ئەنجامــی توێژینەوەیەكماندا لەســەر 20 پەیینی 
كیمیــاوی و پێنــج پەیینــی ئۆرگانــی، بۆمــان 
دەركــەوت چوار جۆریان رێژەیەكــی زۆر ماددەی 

تیشكدەریان تێدایە".
د.عەلی و تیمەكەی بــۆ دڵنیابوون، ئەنجامی 
توێژینەوەكەیان نــاردووە بۆ تاقیگەكانی زانكۆی 
UTMی مالیــزی و لەوێــش هەمــان ئەنجامیــان 
دەستكەوتووە، بۆیە لایەنە پەیوەندیدارەكانیان لێ 

ئاگادار كردووەتەوە.
توێژەر بەشێوەیەكی هەڕەمەكی پەیین و خاك 
و بەرهەمــی لە حــەوت كێڵگەی جووتیــاران لە 
ناوچەكانی پردێ، قوشــتەپە، بنەسڵاوە، گوندی 

داڵداغان وەرگرتووە.
هەڵــۆ محەممــەد كاكە عەبدوڵڵا كــە خاوەنی 
توێژینەوەكەیە بە )رووداو(ی گوت "كارمان لەسەر 
چوار ناوكی تیشــكدەر لە پێكهاتەی پەیینەكاندا 
كــرد، ئەوانیــش )یۆرانیــۆم U 228، پۆریــۆم 
 )CS137 و ســیزیۆم k40 پۆتاســیۆم ،Th232
لــە چوار جــۆر پەیین بۆمــان دەركــەوت رێژەی 
چڕیــی چالاكیی تیشــكدان لە ناوكی پۆتاســیۆم 
زۆر لــە رێــژەی ئاســایی زیاتر بــوو، تەنانەت لە 
هەندێكیاندا گەیشــتە Bq.kg 11373، لەكاتێكدا 
 .Bq.kg 400 رێــژەی رێگەپێــدراو بریتییــە لــە
رێژەی رێگەپێدراوی چڕیی چالاكیی تیشكدان لە 
یۆرانیۆمــدا Bq.kg 45 دەبێت، كەچی لە هەندێ 

."Bq.kg 230 پەییندا دەگەیشتە
بە گوتەی ئەو توێژەرە، هێشــتا بەكارهێنانی 
ئەو پەیینانە مەترسییان دروست نەكردووە، بەڵام 

ئەگــەر جووتیاران بــەردەوام بن لە بەكارهێنانی 
ئەو پەیینە تیشــكدەرانە، رێژەی تیشكەكە زیاد 
دەكات و مەترسی لەســەر خودی جووتیارەكە، 
خاك و ئاو و ئەو كەسانەش دەبێت كە بەرهەمی 

كێڵگەكە بەكاردێنن".
ئەو توێژەرە 40 نموونەی لە 10 جۆر ســەوزە 
و میــوە وەرگرتــووە كە ئەو جــۆرە پەیینانە بۆ 
گەشــەپێدانیان بەكارهاتــووە، لــە ئەنجامەكەدا 
مــاددەی  دەركەوتــووە كــە تەماتــە زۆرتریــن 

تیشكدەری تێدا بووە.
"جووتیــاران  دەڵێــت  محەممــەد  هەڵــۆ 
شارەزاییەكی باشیان لەسەر پەیین و پێكهاتەكەی 
نییــە. هەندێكیــان بەبــێ گوێدانــە رێنمایــی و 
پێویستیی خاكەكانیان بەو ماددانە، تەنیا لەپێناو 
زیادكردنــی بەرهــەم، زیــاد لە پێویســت پەیین 
بەكاردێنن، ئەمەش مەترســی بڵاوبوونەوەی ئەو 

تیشكانە زیاتر دەكات".
ئەو تیشــكانەی بە رێژەی زیاد لە پێكهاتەی 
ئەو چوار پەیینەدا هەن بریتین لە تیشــكەكانی 
ئەلفا و بێتا و گاما كە تیشــكی زیانبەخشــن و 
لــە رێگەی بەركەوتــن، خــواردن، خواردنەوە و 

هەناسەدان دەگوازرێنەوە بۆ لەش.

د.عەلی حەســەن دەڵێت "تیشــكی ئەلفا لە 
هەموویان ترسناكترە، تەنیا لە رێگەی خواردن و 
خواردنەوە دەگاتە لەشی مرۆڤ. تیشكی بێتاش 
تاراددەیــەك لەش دەبڕێت، تیشــكی گاما وەك 
ئەلفــا و بێتا بەهێز نییە، بەڵام مەترســییەكەی 
لەوەدایــە توانای تێپەڕبوونی بە لەشــدا هەیە و 

زوو دەگاتە لەش".
د.عەلی باسی كاریگەریی ئەو تیشكانە لەسەر 
جەســتەی مرۆڤ دەكات و دەڵێــت "دەبنە هۆی 
دروستبوونی رەگە سەربەستەكان. دواتر پەلاماری 
گەردیلەی پێكهاتەی خانەكان دەدەن و لەگەڵیان 
یەكدەگــرن. مــاددەی نەخــوازراو لــە جەســتە 
دروســت دەبێت و دەبێتە هۆی تێكدانی DNA و 
كرۆمۆسۆمەكان. بەمەش هاوسەنگی دابەشبوونی 
خانەكان تێكدەچێت و شێرپەنجەی بەدوادادێت. 
هەروەها كاریگەریی بۆماوەیش دروست دەكات و 

رێژەی منداڵی ناكام زۆر دەبێت" . 
مەترســیی ئــەو تیشــكانە لەوەدایــە بێڕەنگ 
و بــۆن و تامــن، مرۆڤ لەكاتــی بەركەوتنی یان 
بوونی لەشوێنێك، هەستی پێناكات، بەئاسانیش 
لەرێگــەی رەگەوە دەگوازرێنــەوە بۆ قەد و بەری 

سەوزە و میوە.

د.عەلی باسی مەترسییەكانی كەڵەكەبوونی ئەو 
جۆرە تیشــكانە لە خاكدا دەكات و دەڵێت "هەر 
خاكێك بەو تیشكانە پیس ببێ، دەبێ بە قووڵیی 
یــەك مەتر ئــەو خاكە فڕێ بــدرێ، چونكە هەر 
جۆرە سەوزە و میوەیەك لەو جۆرە خاكە بچێنرێ 

تیشكەكەی بۆ بەروبوومەكە دەگوازرێتەوە".
پزیشــكێكی پســپۆڕ دەڵــێ پەیوەندییەكی 
بەهێــز هەیــە لەنێــوان بەركەوتنی بــڕی زۆری 
ماددە تیشــكدەرەكان و تووشبوون بە چەندین 

جۆری شێرپەنجە.
د.دانا عومەر، پزیشــكی پسپۆڕی شێرپەنجە 
و خوێــن لــە نەخۆشــخانەی هیوا لە ســلێمانی، 
تیشــكی  "بەركەوتنــی  گــوت  )رووداو(ی  بــە 
ماددە تیشــكدەرەكان هۆكارێكی تووشــبوونە بە 
شێرپەنجەی خوێن، غوددە و كۆئەندامی هەناسە".
د.دانــا ئەزموونێكــی بەرجەســتەی هەیــە لە 
چیرۆكی پەیوەندیی نێوان ماددە تیشــكدەرەكان 
و شــێرپەنجە و دەڵێــت "ســاڵی 2003 و لــە 
سەروبەندی جەنگی ئازادكردنی عێراقدا، تیمێكی 
فریاگوزاریمان نارد بۆ فریاكەوتنی چەند بریندارێك 
لــە نزیــك كەركــووك كــە فڕۆكەكانــی ئەمریكا 
بۆردومانیــان كردبــوون. دوای ماوەیەك تیمەكە 

كە لە پزیشــكێك و دوو كارمەندی تەندروســتی 
پێكهاتبوون، هەرســێكیان تووشــی شێرپەنجەی 
غوددە بوون. هۆكارەكەشی ئەو ماددە تیشكدەرانە 

بوو كە لە بۆمبەكاندا هەبوون".
د.دانا عومەر دەڵێ بۆ دۆزینەوەی پەیوەندی 
لەنێوان شــێرپەنجە و ماددە تیشــكدەرەكان لە 
كوردستان، پێویستیان بە توێژینەوەی پزیشكیی 
زۆرترە "دەبێ لە ناوچە جیاوازەكانی كوردستان 
پشكنین بۆ بڕی ماددە تیشكدەرەكان و ژمارەی 
حاڵەتەكانــی شــێرپەنجە لەو ناوچەیــە بكرێ، 
ئەگــەر لەگــەڵ زۆربوونی ماددە تیشــكدەرەكان 
حاڵەتــی شــێرپەنجەش لەوێ زۆر بــوون، ئەوە 

بەڵگەیەكی بەهێزە".
د.خاڵــس قادر، بەڕێوەبەری گشــتیی دیوانی 
تەندروســتی دەڵێــت "هۆكارەكانی تووشــبوون 
بەشێرپەنجە لە كوردستان زۆرن، دەكرێت بڵێین 
یەكێك لە هۆكارەكان پیسبوونی ژینگە و خۆراكی 

ناتەندروســتە، بــەڵام هیــچ لێكۆڵینەوەیەكمــان 
لەبەردەســت نییە، ئاماژە بــە كاریگەریی ماددە 
تیشــكاوەرەكان بۆ زیادبوونی شــێرپەنجە بكات، 
بۆیە ناتوانین بڵێین ئەو تیشــكانە هۆكارێكن بۆ 

زیادبوونی شێرپەنجە". 
و  كشــتوكاڵ  وەزارەتــی  ئامــاری  بەپێــی 
سەرچاوەكانی ئاو، ساڵانە نزیكەی 500 هەزار تۆن 

پەیینی كیمیایی بۆ كوردستان هاوردە دەكرێ.
بۆتان عزەددین فەیزی، بەڕێوەبەری بەرهەمی 
رووەكی و سەرپەرشــتیاری كاروبــاری پەیین لە 
وەزارەتی كشــتوكاڵ و سەرچاوەكانی ئاو دەڵێت 
"بڵابوونــەوەی ئــەم تیشــكانە مەترســی زۆریان 
بــۆ ژینگــە و تەندروســتی مــرۆڤ هەیــە، بۆیە 
لەنزیكترین كاتــدا كۆبوونەوەیەكی بەپەلە لەگەڵ 
لایەنــە پەیوەندیدارەكان دەكەیــن. دواتر بڕیاری 
قەدەغەكردنی ئــەو پەیینانە دەدەین كە ماددەی 

تیشكدەری زۆریان تێدایە".

توێژینەوەیەك:

بەرپرسێكی وەزارەتی كشتوكاڵ:
كۆبوونەوەیەكی بە پەلە دەكەین و 

هاوردەكردنیان قەدەغە دەكەین
 

لە كوردستان شێرپەنجە زۆر نییە

د.خاڵــس قادر، بەڕێوەبەری گشــتیی دیوانی وەزارەتی تەندروســتی بە )رووداو(ی 
گوت، ئێســتا 5097 تووشبووی شێرپەنجە لە كوردستان هەن و ساڵانەش ژمارەكە زیاد 
دەكات، بەڵام دەڵێت بە بەراورد بە وڵاتانی دیكە زۆر نییە "لە كوردســتان لە 100 هەزار 
كەس، 99 كەس شــێرپەنجەیان هەیە. بەڵام لە هەندێك وڵات لە 100 هەزار كەس 400 

كەس تووشی شێرپەنجە بوون".

ئاسایش چاودێریی پەیین دەكات

بۆتان عزەددین فەیزی، سەرپەرشتیاری كاروباری پەیین لە وەزارەتی كشتوكاڵ دەڵێت 
پەیین لە ژێر چاودێریی ئاسایشدا هاوردە دەكرێ. هۆكارەكەشی بۆ ئەوە دەگەڕێنێتەوە 
كە هەندێك جۆری پەیین بە تێكەڵكردن لەگەڵ هەندێك ماددە، تەقەمەنیی لێ دروست 
دەكرێ، بۆیە ئاســایش رێگــە بە هاوردەكردنی ئــەو بڕە پەیینــە دەدات كە وەزارەتی 

كشتوكاڵ داوای دەكات.

رووداو - فۆكس نیوز

ئێستا لە وڵاتانی رۆژئاوا، ژمارەیەكی بەرچاو 
لــە پیاوان بیر لە بەكارهێنانی هۆرمۆنی نێرینە 
)تێستۆســتیرۆن( دەكەنەوە بەهیــوای ئەوەی 
ببێتە هۆی زیادكردنی گوڕ و تین، دووربوون لە 

خەمۆكی و ژیانێكی سێكسیی باشتر.
 The New England( جۆرناڵــی زانســتی
Journal of Medicine( دەڵــێ ئــەو پیاوانەی 
تەمەنیــان 65 ســاڵ زیاتــرە و بۆمــاوەی یەك 
ســاڵ لەلایەن پزیشــكەوە هۆرمۆنی نێرینەیان 
پێدراوە، هەســتیان كردووە توانای سێكسییان 
زیادی كردووە و میزاجیان باشتر بووە و كەمتر 
خەمۆك بوون، بەڵام ئایا هەموویان پێویستیان 
بەو هۆرمۆنەیە؟ بێگومان نەخێر. بۆیە باشــترە 
بەر لەوەی بیر لە بەكارهێنانی هۆرمۆنی نێرینە 

بكەیتەوە، ئەم خاڵانەت لەپێش چاو بێت:

1 - توانــای رەپبوونی چــووك زیاد ناكات: 
لــە وڵاتێكــی وەك ئەمریــكا 30 ملیــۆن پیــاو 
گرفتی رەپبوونی چووكیان هەیە، بەڵام پێدانی 
هۆرمۆنــی نێرینــە بــە دەردی ئــەوان ناخوات. 
چونكە هۆرمۆنی نێرینە ئارەزووی سێكسكردن 

زیاد دەكات، نەك توانای رەپبوونی چووك.

2 - دەبــێ بەر لە بەكارهێنانی، پشــكنینی 

خوێن بكەی: بە پشكنینی خوێن دیاری دەكرێ 
ئاســتی هۆرمۆنی نێرینە )تێستۆســتیرۆن( لە 
جەستەدا ئاســاییە یان كەمە و تا چەند سوود 
لە وەرگرتنی هۆرمۆنەكە دەبینی. پشــكنینەكە 
بەشێكە لە پاكێجێك كە پشكنینێكی بەرفراوانی 
هۆرمۆنەكانی سایرۆید، ئیترۆجین، ئیسترادایۆڵ، 
پرۆجێســتیرۆن، پرۆلاكتین ، تێستۆستیرۆن و 
پشكنینی خانەكانی خوێنە، بۆ ئەوەی جگە لە 
ئاستی هۆرمۆنی نێرینە، هۆكاری كەمییەكەشی 

بزانرێ.

3 - بەبێ دەرمانیش بەرز دەكرێتەوە: مەرج 
نییــە هەر كەســێك ئاســتی هۆرمۆنەكەی نزم 
بوو، خێرا رووبكاتە بەكارهێنانی ئەو هۆرمۆنە. 
هەندێكجــار كەمیــی ئاســتی تێستۆســتیرۆن 
هۆكاری دیكەی هەن، وەك: كەمخوێنی بەهۆی 
كەمیی ئاسن و كێشە لە رژێنی سایرۆید )غودە( 
كە بــە چارەكردنــی ئەوانە، ئاســتی هۆرمۆنی 
نێرینەش بەرز دەبێتــەوە. جگە لەوە، هەندێك 
نەریتی تەندروستانەی وەك رێكخستنی خۆراك، 
ئەنجامدانــی وەرزش و نەهێشــتنی گوشــاری 
دەروونــی دەبنە هۆی بەرزركردنەوەی ئاســتی 

هۆرمۆنی نێرینە لە پیاودا.

هەیــە:  نەخوازراویشــی  لێكەوتــەی   -  4
بەكارهێنانــی هۆرمۆنەكــە لە هەندێك كەســدا 

ئەگەری قەڵەوبوون زیاد دەكات، هەروەك ئاستی 
هیمۆگڵۆبیــن زیــاد دەكات )خەســتبوونەوەی 
خوێــن( ئەوەش ئەگــەری كڵۆبوونی خوێن زیاد 
دەكات كــە رێگەخۆشــكەرە بۆ جەڵتــەی دڵ، 

مێشك و سییەكان.

5 - مەمكــی پیاو گەورە دەكات: لە هەندێك 
كەسدا هۆرمۆنە نێرینەكە دەگۆڕێ بۆ هۆرمۆنی 
مێیینە )ئیســترۆجین( و ئەوەش مەمك گەورە 
دەكات. بــۆ ئــەوەی ئەوە روونــەدات، دەرمانی 
قەدەغەكــەری هۆرمۆنــی مێیینە بە كەســەكە 
دەدرێ كــە هەندێكجــار دەبێتــە هــۆی ئەوەی 
كەســەكە هەســت بە ماندوویی و لەشداهێزران 

بكات.

6 - بژارەكانی بەكارهێنان جیاوازن: هۆرمۆنی 
نێرینە بەشێوەی حەب، جێڵ، لەزگە، دەرزی و 
ئامرازی چێندراو لەژێر پێســت هەیە. دەگوترێ 
حەبەكە لەسەر جگەر قورسە و كرێم و جێڵەكە 
كاراتــرن، بەڵام ئەوە بۆ هەمووان هەمان شــت 
نییە و هەر جەســتە و یەكێكیــان بە دڵخوازی 

خۆی دەبینێ.

7 - ســوودی تەندروســتی هەیــە: ئەگــەر 
زانســتانە و لــە كاتــی گونجــاو بەكاربهێنرێ، 
تێستۆســتیرۆن چەندین ســوودی تەندروستیی 

هەیە. بۆ مێشــك باشــە و ئەگەری تووشبوون 
بــە خەڵەفان كــەم دەكاتــەوە. هەروەها رۆڵی 
هەیە لە كەمكردنەوەی تووشــبوون بە شــەكرە 
و بەگشــتی یاریدەی دابەزاندنــی كێش دەدات، 
ماســولكە گەورە دەكات و هەســتی خۆشحاڵی 

دروست دەكات.

نەزۆكــی:  هــۆی  ببێتــە  نییــە  دوور   -  8
بەكارهێنانی هۆرمۆنی نێرینە، لەوانەیە ببێتەهۆی 
توانــای  بەجۆرێــك  گونــەكان،  پووكانــەوەی 
دروستكردنی تۆو و هۆرمۆنی نێرینە لە گونەكاندا 
كــەم دەبێتەوە. ئەگەر بەكارهێنانی هۆرمۆنەكە 
درێژخایــەن بــێ، رەنگە ئیدی وا لە جەســتەت 

بكات خۆی بە سروشتی دروستی نەكات.

9 – نابێتــە هــۆی شــێرپەنجە: بەڵگــەی 
زانســتی نین دەریبخەن بەكارهێنانی هۆرمۆنی 
نێرینــە دەبێتە هۆی شــێرپەنجەی پرۆســتات 
یــان گەورەبوونــی پرۆســتات، بــەڵام بــەر لە 
دەســتپێكردن بــە بەكارهێنانــی هۆرمۆنەكە، 
پرۆســتات  شــێرپەنجەی  پشــكنینی  دەبــێ 
بكــەی. چونكە لەگەڵ ئەوەی تێستۆســتیرۆن 
نابێتــە هۆی شــێرپەنجە، بــەڵام ئەگەر خۆت 
شێرپەنجەی پرۆستاتت هەبێ، ئەوە هۆرمۆنەكە 
دەبێتە هۆی خێرا گەشەكردن و بڵاوبوونەوەی 

ئەو شێرپەنجەیە.

وەرگرتنی هۆرمۆنی نێرینە..
 سوود و زیانەكانی

هەمەجۆرهەمەجۆر

هەریری بەندی 
ئینگلیزی دەڵێت

دەرباز یونس
رووداو – هەولێر

فاخیر هەریری، گۆرانیبێژی میللی دەڵێت بەهۆی خۆشەویستیی بۆ كچێك 
بووە بەندبێژ، دەشڵێت بە زمانی عەرەبی و فینلاندی بەندی گوتووە و دەتوانێت 

بە ئینگلیزیش بیڵێت.
فاخیری هەریری كە بەندبێژێكی بەناوبانگی كوردستانە، بە )رووداو(ی گوت 
بەهۆی خۆشەویستیی بۆ كچێك دەستی بە كاری هونەری و گۆرانیگوتن كردووە، 
فاخیر كە بەندی بە زمانی عەرەبی و فینلەندی گوتووە، دەڵێت توانای هەیە بە 

زمانی ئینگلیزیش بەند بڵێت و ئەوەشی لە بەرنامەدایە.
ئەو دەڵێت، بەند وەك هەموو هونەرێكی دیكە دەتوانرێت بە جیهانی بكرێت، 
هەروەك چۆن ئەمەریكییەكان هونەری هیپ هۆپ-یان كردە هونەرێكی جیهانی.

كۆنسێرتەكەی 
باران دواخرا

ئاراراتییەكان كۆچ دەكەن بۆ تونس
هیوا سەڵاح

رووداو - هەولێر

تیپــی شــانۆی ئاراراتــی كوردســتان -ئەوروپا، بەشــداری لە 
فێســتیڤاڵی نێودەوڵەتیی شــانۆی قرتاج دەكەن لە تونس و تاكە 
گرووپی كوردین كە دوو ساڵە لەسەر یەك لەو فێستیڤاڵەدا بەشدار 

دەبن.
شوان حەمەسەعید، ئەندامی تیپی شانۆی ئارارات بە )رووداو(
ی راگەیاند "بڕیارە لە 24ی نۆڤەمبەری ئەمســاڵ، بە شانۆگەریی 
كۆچ بەشداری لە فێستیڤاڵی نێودەوڵەتیی شانۆی قرتاج بكەین كە 
دەقەكەی لە نووسینی نووسەری پۆڵۆنی سلاڤومیر مرۆجیكە و لە 

وەرگێڕان و دەرهێنانی دكتۆر فازڵ جافە".
شــانۆگەرییەكە باس لە كێشــەی كۆچبــەران دەكات، بۆیە لە 
فێســتیڤاڵی قرتاج وەرگیراوە. شــوان دەڵێت "ســاڵانە بەرهەمی 
شــانۆیی 50 تاوەكو 70 وڵات لەم فێســتیڤاڵە نمایش دەكرێن كە 
دەبێت شانۆگەرییەكان زۆر بەهێز بن، چونكە بە چەندین فیلتەری 

لێژنەی پسپۆڕدا دەڕۆن".
بڕیارە دوای نمایشكردنی لە فێستیڤاڵی قرتاج، شانۆگەریی كۆچ 

لە فێستیڤاڵی شتوتگارت لە ئەڵمانیا نمایش بكرێت.
هەژار روو دەكاتە

 سینەما
هیوا سەڵاح

رووداو - هەولێر

هــەژار دهۆكــی، گۆرانیبێــژی كورد دەڵێــت بەهۆی 
ئەوەی رەوشــی گۆرانــی و میوزیكی كوردی باش نییە، 

رووی لە كاری سینەمایی كردووە.
هــەژار كــە لــە ســوید نیشــتەجێیە، بــە )رووداو(
ی گــوت "ئەگەر لەبەر بارودۆخی ئێســتای كوردســتان 
نەتوانــم گۆرانی بڵێم، ئەوە دەتوانم لە بواری دەرهێنان 
و وێنەگرتــن پەرە بەكارەكانی خــۆم بدەم، بۆیە كورتە 
فیلمێكم لەگەڵ چەند ئەكتەرێكی سویدی و كورد بەناوی 

A Stumble in the Woods بەرهەم هێناوە".
هــەژار دهۆكــی بۆ ئــەوەی بەشــێوازێكی ئەكادیمی 
و زانســتی لــە بواری ســینەمادا كار بكات، ئێســتا لە 
خوێندنگایەكی سینەمایی بەناوی Norrköping لە سوێد 
دەخوێنێت، ئەو دەڵێت فیلمەكەی نیشــانی مامۆستا و 
پسپۆڕانی سینەمای ئەو خوێندنگایە داوە زۆر بە دڵیان 

بووە، بۆیە بڕیاری داوە بەردەوام بێت.

رووداو – هەولێر

شــاریا و ئایــە، دوو گۆرانیبێــژی منداڵانــن و چەندیــن 
ڤیدیۆكلیپیــان بڵاوكردووەتەوە، لە نوێتریــن كاری خۆیاندا 
ڤیدیۆكلیپێك بەناوی بــەرەو لادێ بڵاودەكەنەوە كە خەڵك 

هان دەدات بچنەوە گوندەكان و ئاوەدانیان بكەنەوە.
ســاوێن حەمید، ئاوازدانەری گۆرانییەكــە بە )رووداو(ی 
راگەیاند "شــاریا و ئایە، ئەستێرەی گۆرانییەكانی منداڵانن 
و بینەرێكــی زۆریان هەیە، ئەمجار هەوڵمان داوە لە رێگەی 
ئەوانەوە خەڵك هان بدەین گوند و سروشتی كوردستانیان 
خۆشــبوێت، لەگەڵ ئەوەشــدا داوا دەكەن، خەڵك بچنەوە 

گوندەكان و ئاوەدانیان بكەنەوە".
ئەم دوێتە لە تێكســتی رەســوڵ ســوڵتانی و لە ئاوازی 
ســاوێن حامیــدە. ســابات حامیــدش دەرهێنــەری كلیپی 

گۆرانییەكەیە. 

شاریا و ئایە دەچنەوە گوند

رووداو - هەولێر

باران، خانمە گۆرانیبێژی كورد كە زیاتر 
گۆرانییەكانی بە زمانی فارسی بڵاودەكاتەوە 
و خاوەنــی دەیان هــەزار بینەرە لە یوتوب، 
بەنیازە بەم نزیكانە كۆنسێرتێكی گۆرانی لە 
ئەمەریكا ســاز بكات و دواتریش ســەردانی 

هەرێمی كوردستان بكات.
باران بــە )رووداو(ی گوت "پلانم هەبوو 
بۆئــەوەی ســەردانی هەرێمــی كوردســتان 
بكەم بۆ ســازكردنی كۆنسێرت، بەڵام دواتر 
پێیانڕاگەیاندم كە بارودۆخ لەوێ لەبار نییە، 

بۆیە پڕۆژەكەمان دواخست".
بــۆ  ئامادەكارییــە  ســەرقاڵی  بــاران 
ســازكردنی كۆنسێرتێكی گەورە لە لۆس 
ئەنجلس، ئەو شــوێنەی كە خۆی لێی 
دەژی، دوای ئــەوە جارێكی دیكە بیر 
لە سەردانی كوردســتان دەكاتەوە. 
لەوبــارەوە گوتــی "حــەز دەكــەم 
لە هەولێر و ســلێمانی كۆنسێرت 

بكەم".
مەهابــادی  خەڵكــی  بــاران 
رۆژهەڵاتی كوردســتانە و ساڵی 
 Big Apple رابــردوو خەڵاتــی

Music Awards-ی وەرگرت.

دەرباز یونس
رووداو - هەولێر

ئیڤان و بنجامین، ئەو دوو ناوەی هەمیشە 
پێكــەوە دەردەكەوتن و پێكەوەش گۆرانییان 
دەگوت، ئێســتا لە یەكــدی جیابوونەتەوە و 
بنجامین خەریكی بڵاوكردنەوەی گۆرانییەكی 

نوێیە بەتەنیا. 
بنجامین بــە )رووداو(ی گــوت، ئەو هیچ 
كێشەیەكی لەگەڵ ئیڤانی برایدا نییە، گۆرانی 
گوتنیشــی بەتەنیا ئەزموونێكــە و دەیەوێت 
تاقیی بكاتەوە، باســی ئەوەشــی كرد كە لە 

داهاتوودا گۆرانیی دیكە پێكەوە دەڵێن.
بنجامیــن گوتــی "لە ئایندەیەكــی نزیكدا 
گۆرانییەكــی نــوێ ئامــادە دەكــەم بەناوی 
دەستی پیس. گوتیشی "دەرفەت نەگونجاوە 
لەگــەڵ ئیڤان بەیەكەوە ئەو گۆرانییە بڵێین، 
بۆیــە من بــە تەنیا تۆماری دەكــەم و بڵاوی 

دەكەمەوە".

ئیڤان و بنجامین 
دادەبڕێن

رووداو - سلێمانی
وا بڕیارە لە رۆژانی 20-2016/11/23 بیستەمین فێستیڤاڵی بنكەی ئەدەبی و رووناكبیریی گەلاوێژ لە هۆڵی تەواری شاری سلێمانی لە ژێر دروشمی )ئەقڵی ئازادی 

نەوەیەكی رۆشــنگەر( بەڕێوەبچێت. د.نەوزاد ئەســوەد، ســەرۆكی بنكەی ئەدەبی و رووناكبیریی گەلاوێژ بە )رووداو(ی راگەیاند "لە هەموو پارچەكانی كوردســتان و وڵاتانی 
شیعرە كە بەشداری فێستیڤاڵەكە دەكەن، جگە لەوەش پێشانگای كتێب دەرەوەش میــوان بانگهێشــت كــراون، كێبڕكێی ئەدەبیــش بۆ 7 لێكۆڵینــەوە و 7 چیرۆك و 15 

كولتووریی كوردی- ئەرمینی كە بە دوو پانێل بەڕێوە دەچێت.و شــێوەكاری دەكرێتەوە". رۆژی دووەمی فێســتیڤاڵیش تایبەت كراوە بە دیالۆگی 

كورد و ئەرمەن لە گەلاوێژدا گفتوگۆ دەكەن

بەختی رووداو
 گۆڕانــكاری نــوێ لە رێگایە و خۆتی بــۆ ئامادە بكە، 

بــە هەوڵێكی كــەم و كورتخایــەن ئەنجامێكی باش بەدەســت 
دەهێنیــت. بەهۆی دیداری كەســێكی گرنــگ، بیرۆكەیەكی نوێ 

دەبێتە خاڵی سەرەكیی بیركردنەوەت. 

ئەگەر لە وەرگرتنی بڕیارێك راڕایت، ئەوا بەشــێوەیەك 
یەكلایی بكەرەوە كە ویژدانت ئاسوودە بێت و ژیان بە دڵتەنگی 
بەسەر نەبەیت. كاتێكی باشە بۆ دووبارە هەوڵدانەوە بۆ كارێك 

كە پێشتر بێ ئەنجام بوو. 

هەندێك كات بابەتێكی ئاســایی هێندە خەمبارت دەكات 
كە پاش ماوەیەك هۆكارەكەیت بیردەچێتەوە و كەچی خەمەكەت 
هــەر بەردەوامــە، ناتوانی رێ لە بیركردنەوە زۆرەكەت بگریت، وا 

باشە تەنیا خۆت سەرقاڵی بابەتە بەسوودەكان بكەی. 

خەم لە شكســتەكانی رابــردوو مەخۆ، رەنگە وانەیەكی 
گرنگــت فێــر بــكات و ببێتە كلیلــی ســەركەوتن. رووخۆش و 
دڵخۆش بە بەیەكجاری لە خەمێك رزگارت دەبێت. بەڵام گرفتی 

دارایی وەك خۆی دەمێنێتەوە. 

ســەبر و خۆڕاگری چارەسەری هەموو كێشە ئاڵۆزەكان 
دەكات، كارەكــەت وەك خــۆی بەڕێــوە دەچێــت تەنیا ماوەی 
جێبەجێكردنــی درێژ دەبێتەوە. ئەم ماوەیە خۆت لە هەڵچوونی 

كتوپڕ بەدوور بگرە.

هەســت دەكەیت دۆخەكە دەگۆڕێــت و بەخت لە كاتی 
پێویســتدا هاوكاریت دەكات، چەند هەواڵێكی خۆش دەبیستی. 
پەیوەندییەكــی ئەڤینــداری بەهێز دروســت دەكەیت. لە بارەی 

كەسێكەوە لە دوودڵی رزگارت دەبێت.

بــە نەرم و نیانی هەڵســوكەوت لەگــەڵ ئەڤیندارەكەت 
بكە. لە كاتی پێویســتدا داوای هاوكاری لە خێزانەكەت بكەیت 
لــە خەڵكانــی دیكە باشــترە. دوای تەواوكردنی هــەر قۆناغێك 

پێداچوونەوە بە كەموكوڕییەكاندا بكە.

كاتێكی باشە بۆ سەردانی ئەو هاوڕێیانەت كە بەردەوام 
گلەییــت لێ دەكەن. بە تەلەفۆنیش بێت سوپاســی ئەوانە بكە 
كــە هاوكارییــان كردوویت. گرنگیــدان بــە ئەڤیندارەكەت كەم 

مەكەرەوە.

ئەستێرەی عەتارید دێتە كەلوەكەت، دەتوانی پلانەكانت 
لــە ماوەیەكی كورتدا جێبەجــێ بكەیت، توانای دەربڕینت باش 
دەبێــت و بــە گفتوگــۆی ژیرانە كۆتایی بــە گرفتێك دەهێنیت. 

قەرزێك وەردەگریتەوە. 

بەهاتنــی ڤینــۆس بــۆ كەلوەكــەت روخســارت گەش 
دەبێتەوە و بەئاشــكرا دڵخۆشــیت پێــوە دەبینرێت، وەڵامێكی 
خــۆش وەردەگریت كە بــە نائومێدییــەوە چاوەڕوانی دەكەیت. 

ئاگات لە خەرجكردنی پارە بێت. 

هاتنی ئەستێرەی مارس بۆ كەلوەكەت فشارت دەخاتە 
سەر بۆ ئەوەی لە هەموو هەنگاوەكانت پەلە بكەیت، لە هەندێك 
كاتدا رەشبینت دەكات بەڵام هەوڵ بدە بە دانایی بڕیار بدەیت. 

لە قسەكردندا ئاگات لە دڵی هاوڕێكەت بێت. 

لە دەربڕینی وشەكانی ناخت مەترسە چونكە دەرگایەك 
دەكاتەوە هەرگیز بێدەنگی ناتوانێ لێی بدات. ســەركەوتن ئەو 
كاتــە بەدی دێت كە شكســتەكەت وەك خۆی قبــوڵ بكەیت و 

پلانێكی نوێ دیاری بكەیت. 

دووانە گاكاوڕ

فەریكشێر قرژاڵ 

كەواندووپشكتەرازوو 

نەهەنگسەتڵ گیسك

ئایار فەلەكی 
ayarfalak@hotmail.com

ئەدەب و كولتوور

كامەران سوبحان

گەڕیدەی ناو خەیاڵ و نامە درەوشاوەكان

ئەوەندە سەرشێتی حوسنی ئەو بووە دڵ
نازانم چ بكەم

دەمێ وەك گوڵ بەخەندەم
 گاهێ وەك بولبول بە ئەفغانم

  
مەولانا خالیدی نەقشبەندی

كەڵكەڵەی سەفەر

گەڕیدەیەك بوو، لە نێو خەیاڵ و روخسارێكی 
پڕ لە وزە و كۆڵنەداندا، بەشێكی زۆری تەمەنی 
بە نووســینی نامــە بەڕێ كرد. پــاش زیاتر لە 
دوو ســەد ساڵ بەســەر مردنیدا، ئەگەر بتەوێت 
بەڕوونی لە بیروبــاوەڕ و بۆچوونەكانی بگەیت، 
پێــش كتێــب و پەیــام و نهێنییەكانــی ژیانی، 
دەبێــت نامەكانی بخوێنیتەوە. چونكە لەناو دێڕ 
و وشەی نامەكانییەوە، هەموو ئەو لایەنانەی بە 

روونی نووسیوەتەوە. 
بەیانیــان زوو، پێــش دەركەوتنی روخســاری 
خۆر، وەكو رۆژانی تر، بۆ بیركردنەوە لە گەیاندنی 
پەیــام و رێبازەكەی بە خەڵكی، خۆی و لاپەڕەی 
دەستنووســەكانی، لەســەر بانێژەكەی مزگەوتی 
)رەشید قەلعە بەگی( دەستی بە نووسینی نامە بۆ 
هاوەڵانی دەكرد. ئەو نامانە، بەشێكی زۆریان وەك 
دەستنووس و لاپەڕەكانی مێژووی نەتەوەكەی، ون 
بوون. ئەوەشی ماوەتەوە بووە بە ئاوێنەیەكی ئەو 
ســەردەمە و بە روونی لایەنە گەش و تاریكەكانی 
ئەو رۆژگارەی لێوە دیارە. ئەم گەڕیدە تەماوییەی 
نێــو نامە و دەستنووســەكان، هەر لە ســەرەتای 
خوێندنی زانســت و ئاینەوە شــەیدایەكی سەیری 
ژیان بووە لەگــەڵ ناوەوەی خۆی، ئەمەش لەبری 
ئارامی و بێدەنگی، كەڵكەڵەی سەفەری لا دروست 
كــرد و هەر جارە دڵی شــەیدای شــوێنێكی دوور 
و نادیــاری ســەر زەمیــن بــووە. جارێــك بەرەو 
هیندســتان و جارێك بەرەو شــام و جارێ بەرەو 

بەغدا و سەفەرێ بەرەو سنە. 
بەیانییەك لەو بەیانیانەی كە سەرقاڵی نووسین 
بوو، ســۆزی گەڕانەوە بۆ ســلێمانی سەر دەكات. 
بیركردنەوەیەكی ســەیر بوو. خۆیشــی نەیدەزانی 
بۆچــی ســلێمانی لــەم بەیانییــە زووەی زیكر و 

نووسیندا بەو شێوە خێرایە هاتە نێو بیركردنەوەی. 
هەر لەو رۆژانەدا بوو، شــێخ قەســیمی مەردۆخی 
بڕوانامــەی دەرچوون و مۆڵەتی مەلایەتی خالیدی 
ئیمــزا كرد. ئەمــەش هێندەی دیكــە كەڵكەڵەی 

سەفەرەكەی بۆ سلێمانی بەجۆشتر كرد.
ئێســتا جگە لــە دەنگۆی ســەفەری خالید لە 
سنەوە بۆ سلێمانی، هیچ باسێكی تر لەنێو زانایانی 

ســنەدا نییــە. دەمــەو ئێوارانێكی درەنگ شــێخ 
قەسیمی مەردۆخی، لە دوورەوە سەیری فەقێكانی 
نێو مزگەوتی دەكرد، چاوی چووە سەر ئەو گەنجە 
روخســار نوورانییــە كە زۆربەی كاتــەكان لە نێو 
مزگەوتــدا كتێبێكی بەدەســتەوە گرتــووە، بەڵام 
ئــەم ئێوارەیە جیاواز لــە رۆژانی تر، بەبێ كتێب 
بــە جۆش و خرۆشــەوە باوەش بــە هاوەڵەكانیدا 
دەكات و دەســتی ماڵئاواییان بۆ بەرز دەكاتەوە. 
بینینی ئەم دیمەنە شــێخی نیگەران كرد، چونكە 
یەكێك لە قوتابییەكانی سەفەر دەكات. نەیدەزانی 
خالید بەرەو كوێ ســەفەری خەیاڵ و بیركردنەوە 
دەكات؟ شــێخ لەم بیركردنەوانەدا بوو كە خالید 
بەرەوڕووی هات و بەهەمان شــێوەی هاوەڵەكانی 
باوەشی بەمیشدا كرد و بە تۆنێكی ئارام و پڕ لە 
ویقارەوە سوپاسی شێخی كرد كە ساڵانێكە لەسەر 
دەســتی ئەو وانــەی ئاین و زانســت دەخوێنێت. 
شێخ قەسیم پرســیاری لە قوتابییەكەی كرد كە 
بۆچی ســەفەر دەكات و ئەویش باسی گەشتێكی 
خەیاڵیی خۆی كرد بۆ سلێمانی بۆ بڵاوكردنەوەی 
وانــەی میهرەبانی و لەگەڵ خۆژیان و لەگەڵ خوا 
ژیان. ســەرەتا ســلێمانی دەبێتــە مەڵبەندی ئەو 
رێباز و بیركردنەوەیە، رەنگە لە داهاتووشدا هەموو 
ناوچەكە بگرێتەوە. خالید ئەمانەی بۆ مامۆستاكەی 
بــاس كــرد. لە بری وەڵام، شــێخ قەســیم بەبێ 
دەنگییەكی تێكەڵ لە شادی و نیگەرانی، بە چاوی 
پڕ لە فرمێســكەوە خالیدی بە خۆیەوە گوشــی و 
ماڵئاوایــی لێكرد، نزای ســەركەوتنی لەم رێگە و 

رێبازەدا بۆ كرد. 

كەمەربەستەی غەزەلی شاعیران

خالید لەو ســەرەتایەوە، بەخۆی و خەیاڵێكی 
هەنــدێ  و  دەســتنووس  كۆمەڵێــك  و  گــەورە 
پەیامــی تایبەت بە رێبازەكــەی، دوای وەرگرتنی 
مۆڵەتی مەلایەتی، یەكەم وێســتگەی گەشتەكەی 
دەســتپێكرد و لــە ســلێمانی گیرســایەوە، پاش 
ماوەیــەك لــە بری خالیــد بە )مەولانــا خالیدی 
نەقشــبەندی( ناوبانگــی دەركــرد. گەشــەدان بە 
رێبازەكــەی مەولانــا، خســتبوویە بیركردنەوە لە 
رێگەیەك بۆ لێبوردەیی و میهرەبانی لە ناســینی 
خودەوە بۆ ناسینی خودا. سەرەتا ئەم بیروباوەڕە 
تەنها لە بیركردنەوەی خۆیدا بوو، پاشتر دەستی 
بەكاركــردن و بڵاوكردنــەوەی كــرد، لەســایەی 
فەرمانڕەوایی میرنشــینی بابانەكاندا. بەدەم ئەم 
بیركردنەوانــەوە، رۆژانــە یان لە ســووچی ژوورە 
بچــووك و تاریكەكەیــدا خەریكــی خوێندنەوە و 
یادكردنەوە بوو، یان خەریكی گەیاندنی ئەو پەیامە 

بوو بە خەڵكی سادە و میرەكان. 
لەســەرەتای ئــەم شۆڕشــە لــە بیروبــاوەڕ و 
زانیــاری، میرانــی بابان پێشــوازییەكی گەرمیان 
لــە مەولانا خالیدی نەقشــبەندی كرد. هەرچەندە 
پاشــتر ســلێمانی بۆ مەولانا بوو بە ئاگر و لەبەر 
كێشە و ململانێ، ئەو شارەی مەڵبەندی گەیاندنی 
رێبازەكەی بوو، بە نیگەرانییەوە جێهێشت و بەرەو 
بەغدا و پاشــان شام و هیندســتان هەڵات. بەڵام 
تەنیــا بوونی ئــەو وەك زانایەكی مەزنی ئاینی لە 
ســلێمانی، هــۆكاری دروســتكردن و دامەزراندنی 
مەڵبەندێكی زانســتی و ئاینیــی بەناوبانگی وەك 

)خانەقــای مەولانا خالیــد( بوو. دروســتكردنی 
ئــەم مەڵبەندە ئاینی و زانســتییە لە ســلێمانی، 
گەورەتریــن ڕێزی میرانی بابان بــوو لە )مەولانا 

خالیدی نەقشبەندی(.
 خانەقاكــەی مەولانا، جگە لە خوێندنی ئاینی 
و زانســت، ســلێمانیی لــەو رۆژگارەدا كردبــووە 
مەڵبەندێكــی گــەورەی كۆكردنــەوەی زانایــان و 

ئەدیبانی هەموو ناوچەكانی كوردســتان، ئەمەش 
وای كردبــوو كە چەندین شــاعیری وەكو ســالم، 
مســتەفا بەگــی كــوردی و نالی لــە خانەقاكەی 
مەولاناوە گەشــە بــە زمــان و ئەدەبیاتی كوردی 
بــدەن. ئــەم بەیتــە شــیعرەی ســالم دەرخەری 
وێنەیەكی راستەقینەی ئەو سەردەمەی خانەقای 

مەولانا خالیدی نەقشبەندییە لە سلێمانی:

پاشتریش مەولانا خالیدی نەقشبەندی، بەدەر 
لە هەموو ئەو مەكتوبات و نووســینانەی لەســەر 
زانســت و ئاین و رێبازی نەقشبەندی نووسی، لە 
بواری ئەدەبیاتیشــدا بووە شاعیرێكی رەوانبێژی 
مەزن. بەداخەوە بەشــێكی زۆری شیعرەكانی ون 
بــوون، ئەوانەی ماونەتەوە، بەشــێكیان ئاینی و 
بەشێكیان پیاهەڵدان و بەشێكیشیان رەوانبێژین 
لەســەر ریتمی غەزەل و بەیتە شیعرییەكانی ئەو 
سەردەمەی ئەدەبیاتی فارسی و عەرەبی كە زمانی 

باوی شاعیرانی ئەو سەردەمە بوو.

كۆكردنەوەی نامەكانی 
دوای رەشەبا

لە هەر شــوێنێكدا ژیابێت، جگــە لە ناوبانگ 
و ئاین و زانســتەكەی، بەشێكی زۆر دەستنووس 
و لاپــەڕەی رەشــكراوەی لێ بەجێمــاوە. مەولانا 
لەماوەی ئەو 50 ساڵەی ژیانی بێ ئۆقرەییدا، 18 
كتێبی جۆراوجۆری ئاینی و شیكاری و زانستی و 
ئەدەبیی نووسیوە. كتێبێكیان دیوانێكی شیعرییە. 
ئەمە جگە لە نووسینی كۆمەڵێكی زۆر لە نامە و 
پەنــد و گێڕانەوە كە زۆربەیانی بۆ كەســایەتی و 
زانایانی بەناوبانگی ناوچە جیاوازەكان نووسیوە. 
زۆر لــەو نامانە پەرشــوبڵاو بوونەتــەوە. یەكێك 
لــەو هەوڵــە گرنگانە لــە ئەدەبیاتــی كوردیدا بۆ 
كۆكردنــەوەی ئەو نامانەی مەولانا خالید درابێت، 

لەلایــەن مامۆســتا و زانــای مەزنــی كــورد مەلا 
عەبدولكەریمی مودەڕیس بووە. 

مودەڕیــس لە كتێبی )یادی مــەردان- بەرگی 
یەكەم(دا، جگە لە دیوانە شیعرییەكەی و ژیاننامە 
و وێستگە گرنگەكانی سەفەرەكانی مەولانا خالید، 
بــاری كۆمەڵایەتی و وانە گوتنەوە و وانە خوێندن 
و كتێبەكانــی و شــیكردنەوەی تەریقەتەكــەی و 
كاریگــەری و رۆڵی مەولانای لەو قۆناغانەدا شــی 
كردووەتەوە. لــە )یادی مەردان(دا، نزیكەی 250 
نامــەی مەولانــای بــە هــەردوو زمانی فارســی و 
عەرەبــی تێدایە. ئەم كتێبە یەكێكە لە گرنگترین 
ســەرچاوەكانی ناســین و ئاشــنابوون بــە ڕۆحی 

مەزنی مەولانا خالید.
دوای خوێندنــەوەی ئەو كتێب و نووســینانەی 
لەسەر مەولانا نووســراون، ئەگەر مەولانا موڵكی 
میللەتێكــی بــێ بــاك لە )وشــە و نووســین(ی 
وەك كــورد نەبووایە، بە دڵنیاییەوە ئێســتا وەك 
فەیلەســوف و گەورە زانایانی دونیا ئەژمار دەكرا. 
هەرچەندە چەندین توێژەری بیانی، لە كورد زیاتر 
ئاوڕیان لــە مەولانا داوەتــەوە، چەندین توێژەری 
وەك: مارتن ڤان بروینەسن، تێری زاركۆن، مێشێل 
كامپەر، ئارســەر بوهلەر نووسین و توێژینەوەیان 
لەســەر بیروباوەڕ و پەیامەكــەی مەولانا خالیدی 
نەقشــبەندی نووســیوە، بــەڵام ناســینی ئــەم 
كەســایەتییە و بیروباوەڕ و رێبازەكەی پێویستی 

بە كاركردنی زیاترە.
یەكێكــی تر لەو كەســانەی ســاڵانێكە لەگەڵ 
ساخكردنەوە و كۆكردنەوەی دەستنووسی زانایانی 
پێشــەنگی كورد كار دەكات مامۆســتا محەممەد 
عەلی قەرەداخی-یە كە لەم ماوەیەدا، بەرهەمێكی 
پڕ بایەخی بڵاوكردەوە، ئەویش كتێبی )مكتوبات(
ی مەولانا خالیدی نەقشبەندی بوو. ئەم كتێبە لە 
بڵاوكردنەوەی كتێبخانەی هاشمییە لە ئیستەنبوڵ 
و لە بەیرووت بەشێوازێكی هونەریی سەرنجڕاكێش 
لــە دووتوێی )730 لاپــەڕەدا( بەزمانی عەرەبی و 

فارسی چاپ بووە. 
لە سەرەتای ئەم كتێبەدا، وێستگە گرنگەكانی 
ژیــان و تەریقەت و بیروبــاوەڕی مەولانا خالیدی 
نەقشــبەندی باس دەكات. ســەرەتا لە شوێنی 
لەدایكبوونییەوە لە قەرەداغ، پاشــتر سەردەمی 
لاوی و ســەرەتای خوێندنی ئاینی لە سلێمانی، 

دواتــر دەچێت بۆ چەنــد ناوچەیەكی دیكەی 
كوردســتان، پاشتریش وەرگرتنی بڕوانامەی 
زانســتیی ئاینــی لە شــاری ســنە لەســەر 
دەســتی زانای بەناوبانگی ئەو ســەردەمە، 
شێخ قەسیمی مەردۆخی. دووەمین قۆناغی 
گرنگی مەولانا خالیدی نەقشبەندی كە لەم 
كتێبەدا خراوەتەڕوو، ئەو گەشــتەیەتی بۆ 
هیندستان و بینینەوەی )شێخ عەبدوڵڵای 
دەهلەوی(یە. لە لاپەڕە )310(ی كتێبەدا، 
چوار نامەی شــێخ عەبدوڵــای دەهلەوی 
تێــدا بڵاوبووەتەوە كە بۆ مەولانا خالیدی 
نەقشبەندی ناردووە. هیچ كام لەو نامانە 
لــە كۆتاییەكەیــدا مێــژووی نووســینی 

نامەكەی لەسەر نییە.
دەخوێنیتــەوە،  نامــەكان  كاتێــك 
ئاســتی كاریگەریــی مەولانــا خالیــدت 
لەو ســەردەمەدا بــۆ دەردەكەوێت كە چ 
رۆڵ و كاریگەرییەكــی هەبووە لەســەر 
هەموو ئــەو زانا و كەســایەتییانەی لە 
ناوچە جیاوازەكان ناســیونی و باســی 

بیروباوەڕی خۆی بۆ كردوون.
پــاش ئــەم وێســتگەیەی ژیانــی 
مەولانــا، شــوێنێكی دیكــەی گرنگی 
ژیــان و مردنی مەولانــا دەردەكەوێت 
كە ئەویش دیمەشــقە. بە گەیشــتنی 
مەولانا خالید بە شــام، ئەو شــار و ناوچەیەی 
كردە مەڵبەندی بڵاوكردنــەوەی تەریقەتەكەی. 
ئیــدی لــە وڵاتانــی ناوچەكەوە ســەدان كەس 

دەهاتن و لەســەر دەســتی مەولانا تەریقەتیان 
وەردەگــرت و دەگەڕانەوە بۆ وڵاتی خۆیان. بە 
ماوەیەكی كەم ناوبانگی مەولانا و تەریقەتەكەی 

بە ناوچەكەدا بڵاوبووەوە.
قەرەداغــی نامــە عەرەبــی و فارســییەكانی 
مەولانای لەم كتێبەدا جیاكردووەتەوە. پێشــتر 
مامۆستا عەبدولكەریمی مودەڕیس نزیكەی )250( 
نامــەی فارســی و عەرەبیی مەولانــای لە)یادی 
مــەردان- بەرگی یەكــەم(دا بڵاوكردبووەوە. ئەم 

جارێكی تر ئەو نامانەی لە كتێبەكەدا داناوەتەوە، 
لەگەڵ كۆمەڵێ نامەی دیكە كە هەموویان پێكەوە 
زیاتر لە 520 نامە دەبن. زۆربەی نامە نوێیەكان 
كــە یەكەم جارە بڵاودەبنــەوە، نامەی گرنگن و 
دەرخــەری بارودۆخی سیاســی و كۆمەڵایەتی و 
ئاینیی ئەو سەردەمەن كە مەولانای تێدا ژیاوە.

نووسەر لەبارەی بایەخ و كاریگەریی سەرچاوە 
و نامەكانــی ئــەم كتێبــە، لە پێشــەكییەكەیدا 
دەڵێــت " لە ئیســتەنبوڵ زیاتر لــە 130 نامە و 
نووســراوی بڵاونەكــراوە لــە دەستنووســەكەی 
)شێخ مەحموودی شێخ كاكە حەمە( و زیاتر لە 
80 نامە و نووســراوی بڵاونەكراوەی تری مەولانا 
خالیدی نەقشــبەندیم دۆزیوەتەوە، بەمەش لەم 
كتێبەدا زیاتر لە 200 نامەی عەرەبی و فارسیی 

مەولانا هەن كە یەكەمجارە بڵاودەبنەوە.
لەگەڵ ئەوەی ئەم كتێبە یەكێكە لە كتێبە پڕ 
بایەخەكانی كتێبخانەی كوردی، بەتایبەتیش لە 
بواری شیكردنەوە و توێژینەوە لەسەر بیروباوەڕی 
نەقشــبەندی و عیرفانیەت و دەستنیشانكردنی 
بارودۆخی سیاسی و كۆمەڵایەتیی ئەو سەردەم و 
قۆناغەی ئەم بیروباوەڕە تێیدا گەشەی كردووە، 
ئەوەی گرنگ بوو لەم كتێبەدا بكرێت دوو لایەنە:
یەكەم: وەرگێڕانی نامەكان بۆ زمانی كوردی. 
لەبــەر ئــەوەی زمانی مەجــاز و زاراوەســازیی 
مەولانــا لــەو نامانەدا كــە مێژووەكەی بۆ 200 
ســاڵ لەمەوبەر دەگەڕێتــەوە، زمانێكی ئاڵۆز و 
قورســە. ڕەنگە نەوەی نوێ بە ئەستەم بتوانن 
ئــەو نامانــە بخوێننــەوە و چێژی لــێ ببینن، 
ئەمەش بەشــێك لە هەوڵ و كۆششــی نووسەر 
ســنووردار دەكات. ناكرێــت بڵێین ئەم هەوڵانە 
بۆ خوێنەرانی فارســی زمــان و عەرەبی زمانن. 
چونكــە لــە كتێبخانــەی ئەوانــدا زۆر زیاتر لە 
كتێبخانــە هەژارەكــەی خۆمان لەســەر مەولانا 

خالید، كتێب و سەرچاوەی گرنگ هەن.
دووەم: لەگــەڵ وەرگێڕانــی نامەكاندا، دەكرا 
توێژەرێك یان خودی مامۆســتا محەممەد عەلی 
قەرەداغــی، خوێندنــەوەی بۆ هــزر و بۆچوونی 
مەولانــا خالیــد بكردایە. چونكە لــە زۆرێك لە 
نامەكانیــدا كە بۆ والی و كەســایەتییە ناودار و 

زانا ئاینییەكان نووســراون، باســی بیروباوەڕ و 
تەریقەتەكــەی خــۆی دەكات. بەمەش لە مانای 
نێــو ئەو نامانەوە، خوێنەر زیاتر بە بیروباوەڕ و 
بۆچوونی مەولانا خالید بۆ ژیان و ئاین و مرۆڤ 
و ڕێبازەكــەی ئاشــنا دەبێــت. بــەڵام من وەك 
خوێنەرێــك بە ماندووبــوون و هیلاكییەكی زۆر، 
ئەوسا توانیم ئەو نامە درێژ و وشك و ئاڵۆزانەی 

مەولانا خالید بخوێنمەوە.

لە رۆژی ئیمتیحانا دیم، بەرابەر تالب و مەعشووق
كەمەربەستەی هونەر هاتن، لە تیپی عەشقبازانا

لەلایە )نالی( و )مشوی( لەلایە )سالم( و )كوردی(
لە هەنگامەی هونەر گەرمی، تكاجۆ بوون لە )مەولانا(

ئەگــەر لە ســێکس بــەولاوە، هیچی 
دیکە شک نابەیت، کەواتە خاوەنی هیچ 
نیت، دەزگایەکیــت ئەرکێکی بایەلۆجی 
جێبەجــێ  خســتنەوەیە،  وەچــە  کــە 
ئینســان  دیکــە.  هیچــی  و  دەکەیــت 
ئامێرێــک نییە لە کارگەیەکــدا، کرۆکی 
بوونی ئینسان، بریتییە لە خۆشەویستی 
و دەتوانێــت کەســێکی هێنــدە خــۆش 
بوێــت، هاوڕێیەتییەکــی هێنــدە قووڵی 
لەگەڵ ببەســتێت، بە دڵ پێکەوە سەما 
بکــەن و ببــن بــە یــەک ڕۆح، ئەوســا 
کەســیان پێویســتیان بە ئایین نابێت، 
ئاخــر خۆشەویســتی پیرۆزترین ئایینە 
و تەنیــا خۆشەویســتی بــەرەو لای ئەو 
حەقیقەتەمان دەبات کە دەتوانین ناوی 

بنێین خوا. 

ئەگەر تەنیا بیر لە سێکس بکەیەوە، 
ئەگەر لە مانای خۆشەویســتیی حاڵیی 
نەبیت، ئــەوا بەردەوام ڕووت لە نشــێو 
بەرهــەم  منــداڵ  دەتوانیــت  دەبێــت، 
بهێنیت و ژیان بە شتی پووچەوە بەڕێ 
بکەیــت، بــەڵام دەمریــت و تێناگەیت، 
حەقیقەتی ژیان بــەری چ دارێکە. ئەوە 
خۆشەویســتی نییە، ئەگەر پێت وابێت، 
چونکە کەسێکت خۆش دەوێت، کەواتە 
موڵکــی خۆتــە، ئــەوە خانەگومانــی و 
چاوچنۆکییە، ئاخر ئەگەر کەســێک بە 
موڵکی خۆمان بزانیــن، وەک ئەوە وایە 
بیکوژیــن، خــۆ ئینســان کاڵا نییە، تا 
خاوەنــی هەبێت. خۆشەویســتی لە کن 
کۆنخوازان کۆیلایەتییە، ئەگەر نا، خۆی 

ئازادییە.

و  خۆپەرســتی  خۆخۆشویســتن، 
لووتبڵنــدی نییە، ئاخر خۆشەویســتی 
لە دڵی خۆمانەوە دەســت پێ دەکات و 
ئەگەر خۆمان خۆش نەوێت کە نزیکترین 
کەســین لە خودی خۆمانــەوە، ناتوانین 
ئەوانــی دیمــان خــۆش بوێــت. ئــەوە 
سرووشــتییە هەموو کەس، جەســتەی 
خــۆی و ڕۆحــی خــۆی خــۆش بوێت، 
چونکــە بەوە جوانتر دەبێت. کەســێک 
خۆی خۆش بوێت، کەســێکی بێدەنگی 
لــێ دەردەچێــت و زیاتــر بــە ڕامانەوە 
خەریک دەبێت. وەک چۆن ئەگەر ماڵی 
خۆتت خۆش بوێــت، جوان ڕایدەگریت، 
بــۆ خۆیشــت هــەر وایە، ئەگــەر خۆت 
خــۆش بوێت، خــۆت پــاک ڕادەگریت. 
ئەگەر کەســێک نەتوانێــت خۆی خۆش 
بوێــت، ئەســتەمە کەســانی دی بتوانن 

خۆشیان بوێت.

لــە ژیانــدا بێلایەنــی نییــە، ئەگەر 
نەتوانیــت خۆت خۆش بوێت، ئەوا ڕقت 
لــە خــۆت دەبێت، کەســێکیش ڕقی لە 
خۆی بێت، ڕقی لە ژیان و لە خەڵکیش 
دەبێــت. ئــەوی خــۆی خــۆش نەوێت، 
کەســێکی تێکــدەر و تــووڕە و دڵڕەقی 
لــێ دەردەچێت، خەڵکیــش ناچار نین 
کەســی وایــان خــۆش بوێت. خــۆم و 
خۆشەویســتی، وەک تاریکی و ڕووناکی 
وان، پێکەوە هەڵناکــەن، کە دووەمیان 
هــات، یەکەمیان بــزر دەبێت، کە خۆت 
خۆش ویســت، خۆت بــزر دەبیت، هەر 
خۆشەویســتی دەمێنێت. کە یەکێکمان 
بــە ڕاســتی خۆش ویســت، وا لە ناویدا 
بزربوونــی  بــە  هەســت  دەتوێینــەوە، 
خۆمان دەکەین، ئەو خۆشەویستییە بە 

خۆخۆشویستن دەست پێ دەکات.

کە خودی خۆت خۆش ویست، ئیدی 
هەر خۆشەویستی دەمێنێتەوە و خودی 
خۆت بزر دەبێــت، وەک چۆن بە هەتاو 
بەفــر دەتوێتەوە، بە خۆشەویســتییش 
خود بــزر دەبێت. تا زیاتر خودی خۆت 
خۆش بوێــت، زووتر خــودی خۆت بزر 
دەبێت، خودبزربوونیش لووتکەی ڕامانە 

و نزیکبوونەوەیــە لــە باڵایــی. تــۆ کە 
لەم هاوکێشــەیە تێناگەیت، هی ئەوەیە 
خۆت خۆش نەویســتووە، کەست خۆش 
نەویســتووە، بەڵام وابەســتەی ئەم یان 
ئــەو بوویت. ئەگەر لەناکاو هەســتت بە 
بزربوونی خودی خۆت کردووە، ئەوا هەم 
خۆت خۆش ویســتووە و هەم کەسێکی 
خۆشەویســتیی  جوانیــی  دیکەیــش. 
لەوەدایە کە دوو ئەوینداری ڕاســتەقینە 
لەتەنیشت یەکەوە دادەنیشن، ئەوە دوو 
کەسی بێ خودن، خودیان بزربووە، هەر 

خۆشەویستییان لێ ماوەتەوە. 

ئەوی خــودی خۆی خــۆش نەوێت، 
کەسێکە نێرگزی و لەخۆبایی. نەرسیس 
خودی خۆی خۆش نەدەویســت، وێنەی 
خۆی خۆش دەویســت، تا وێنەی خۆی 
لە ئاوەکــەدا نەدیتبوو، شــەیدای خۆی 
نەبووبــوو، بــەڵام ئــەوی خــودی خۆی 
خۆش بوێت، پێویستی بە ئاوێنە نابێت، 
ئاخر خود لە ئاوێنەدا بەدەرناکەوێت و بۆ 
ئەوەی بزانین، ئێمە هەین، پێویســتمان 
بــە ئاوێنــە نابێــت. ئەوەی نەرســیس 
وێنــەی خۆی خــۆش ویســت، جۆرێک 
بوو لە دوولەتبوونی کەسایەتی، نەک لە 
خۆشویســتنی خود، ئاخر بــوو بە دوو 
کەس، هەم عاشق و هەم مەعشووقیش.

کــە حــەزت لە ژنێــک کــرد، ئاگات 
لەوە بێت ڕەنگە خۆشەویســتی نەبێت، 
نارسیســیزم بێت، ڕەنگــە ڕووی ژنەکە، 
چاوەکانــی و وشــەکانی ڕۆڵــی گۆمێک 
بگێــڕن و وێنــەی تــۆ پیشــان بــدەن. 
نزیکــەی نەوەدونــۆ لــە ســەدی ئــەو 
حاڵەتانەی پێمان وایە خۆشەویستیین، 
ڕاســتییەکەی نارســیزمن، ئاخــر پیاو، 
ژنــەی وەک هەیــە خــۆش ناوێــت، ئەو 
هەڵســەنگاندنەی خــۆش دەوێــت، ژنە 
بۆی دەکات، ئــەو ڕێزەی خۆش دەوێت 
ژنە لێــی دەنێت، ئــەو بایەخەی خۆش 
دەوێــت ژنە پێــی دەدات و ئەو ڕێژنەی 
ستایشەی خۆش دەوێت، ژنە بەسەریدا 
دەبارێنێــت. ئیــدی ئەو بە تــۆ دەڵێت: 
قەت کەســی لە تۆ مەزنتــرم نەدیتووە! 
تۆیش بەو دەڵێیت: تۆ شاکاری خوایت 
بــەو شــێوەیە  نابیتــەوە!  و دووبــارە 
ستایشــکردنی یەکتری درێژەی دەبێت. 
ئەوە نارسیسیزمە، خۆشەویستی نییە، 
ژنەکــە دەبێتە گۆمێــک وێنەی پیاوەکە 
پیشان دەدات، پیاوەکە دەبێتە گۆمێک 
وێنــەی ژنەکــە پیشــان دەدات، بــەڵام 
گۆمەکــە وێنــە ڕاســتەقینەکە پیشــان 
نادات، جوانتری دەکات، ئەوەندە جوان، 
خۆمان شــەیدای خۆمــان دەبین، بەڵام 
ئــەوە خۆشەویســتی نییــە، ڕازیکردنی 
منێکی یان خودێکی تینووە بۆ ستایش، 
ڕاستەقینە،  هەرچەندە خۆشەویســتیی 

من یان خود ناناسێت.

خۆشەویســتی بە خودخۆشویســتن 
دەســت پــێ دەکات، بوونــی خــۆت، 
جەســتەی خۆت و ڕەگوڕیشــەی خۆت 
وەک هەیــت، خــۆش دەوێت و بە خۆت 
قایلیت، خۆت بە کەس بەراورد ناکەیت، 
هەر کە خۆت بە کەسێکی دیکە بەراورد 
کرد، لەوێوە لووتبڵنــدی پەیدا دەبێت، 
خۆشەویســتی بــزر دەبێــت و فریودان 
دێتــە گــۆڕێ. ئەوە ئاســایییە بە ژنێک 
بڵێیت خۆشــم دەوێیــت، بەڵام کە پێت 
گوت: لــە کلیۆپاترا جوانتریت، یان ئەو 
بــە تۆی گوت: لە ئەســکەندەری گەورە 
مەزنتریت، ئــەو بەراوردکارییە، جۆرێکە 
لە نارسیسیزم، بۆ گەورەنیشاندانی خود 
دەکرێــت، هەرچەندە کە خۆشەویســتی 

هات، دەبێت خود بزر ببێت.

)*( أوشو، الحب و الحریە و الفردانیە، 
ترجمــە: میتــم الچایــع، دار الحوار 2013 

اللاذقیە.

دیكالیۆنس و پیرا
)ئوستوورە و لێكدانەوەی فەلسەفی(

میشێل پیكماڵ
وەرگێڕانی )لە فارســییەوە(: كیشــوەر 

پیرۆتی

ڕۆژێــك هەواڵیان بــە زیوس دا، گوتیان 
مرۆڤەكان لە رێی راست و دروست لایانداوە 
و ڕێــز لە خوداكان ناگــرن. زیوس بەپەلە 
دابەزییە ســەر زەوی، بۆ ئەوەی بە چاوی 
خۆی ڕاستی و دروستیی هەواڵەكە ببینێت. 
بەڵام ئەوەی كە بە چاوی خۆی دیتی، زۆر 
خراپتــر بــوو لەوەی بیری لــێ دەكردەوە. 
خانەخــوێ دزیی لە میوانەكەی دەكرد، ژن 
مێردی خۆی ژەهرخوارد دەكرد و كوڕ ڕێزی 
لە باوكی نەدەگرت... زیوس حەجمینی لێ 
هەڵگیرا و شــارە گەورەكانی بەجێهێشــت 
و ڕووی لــە گوندەكان كرد، بەشــكم لەوێ 
كەمێــك مرۆڤایەتــی بدۆزێتەوە. گەیشــتە 
وڵاتــە دوورەدەســتەكەی شــا لایكایــۆن. 
لەوێ شــا میواندارییەكی بۆ ساز كرد و بۆ 
لاســاری، بە گۆشتی مرۆڤ میوانداریی لێ 
كرد. ئەم ڕووداوە وەكو پریشــكی ئاگر بوو 

كە لە كۆگای بارووت دەدا.
زیــوس هێنــدە تــووڕە بــوو، بڕیــاری 
دا مــرۆڤ لەســەر زەوی نەهێڵێــت. ئیتــر 
پۆســایدۆنی بــرای كە خــودای دەریا بوو، 
بانــگ كــرد و داوای لێ كرد ســەرلەبەری 
مەخلوقاتەكــەی لــە ئــاودا نوقــم بــكات. 
بەمجــۆرە بارانێكی بەخــوڕ دایكرد و لافاو 

هەســتا و زەوی هەتا لووتكــەی كێوەكان 
وەژێر ئاو كەوت.‌ ئەم بارانە نۆ شــەو و نۆ 
رۆژ بەردەوام بوو، هەتا مرۆڤ بەتەواوەتی 

لەنێو چوو.
لەســەر زەوی بێجگە لــە دیكالیۆنس و 
پیرای هاوسەری كە دڵێكی پاكیان هەبوو، 
هیچ كەســی دیكە نەما. دیكالیۆنس كوڕی 
پرۆمێتیــوس بوو، هەر پرۆمێتیوســیش لە 
هەستانی تۆفانەكە ئاگاداری كردەوە. بۆیە 
هەر كە باران دایكرد، دیكالیۆنس و پیرای 
هاوسەری چوونە ‌نێو سندووقە دارینەیەكی 
گەورەی پڕ لە خۆراك و پێداویســتییەوە و 

تێیدا حەوانەوە.
لــە  كــردەوە،  بارانەكــە خۆشــی  كــە 
بینییــان  و  دەرێ  هاتنــە  ســندووقەكە 
بەســتێنێكی بەرینی ئاو لە بەردەمیاندایە، 
دەســتیان بۆ نزا و شــوكور بــەرز كردەوە 
كە بە ســەلامەتی رزگاریان بــووە. زیوس 
گوێــی لە دەنگیان بوو. زیوس دەیزانی كە 
دیكالیۆنــس و پیرا دڵێكــی پاكیان هەیە، 

بۆیە فەرمانی كرد، ئاوەكان بنیشنەوە. 
دیكالیۆنــس و پیــرا دەســتیان لەنێــو 
دەستی یەكتر نا و وەك بڵێی ئەمە یەكەم 
رۆژی دنیایــە، ماوەیەكــی درێــژ بــە ‌رێدا 
رۆیشــتن و گەیشــتنە چیای پارناسیوس. 
لەوێــوە بەپەلە خۆیان گەیاندە پەرســتگە 
كــە  لــەوێ  زیــوس.  تایبەتییەكــەی 
بــەدەم گریانــەوە گلەییــان لــە تەنیاییــە 

ترســناكەكەیان دەكــرد، دەنگێــك كەوتە 
بەرگوێیان: ''لەم پەرســتگەیە بچنە دەرێ 
و بــەدەم رێوە ئێســكەكانی دایەگەورەتان 

فڕێدەنە پشت خۆتانەوە''. 
لە پەرســتگەكە هاتنــەدەرێ و كەوتنە 
فكــرەوە كــە دەبــێ ئــەم مەتەڵــە بــە چ 
مانایــەك ‌بێت. دیكالیۆنس بە دەنگی بەرز 
گوتی: ''بێگومان... دایەگەورە‌مان زەوییە، 
چونكــە خۆراكــی ئێمە لــە زەویــڕا‌ پەیدا 
دەبێــت. بەڵام ئێســكەكانی دایەگەورەمان 

دەبێ بە چ واتایەك بێت؟''
مەبەســتی  ''حەتمــەن  گوتــی:  پیــرا 

بەردە...؟''
بەبــێ ئــەوەی زۆر دڵنیا بــن، فەرمانی 
دەنگەكەیــان بەجــێ هێنــا. خڕكەبــەردی 
درشــتیان كۆكردەوە و بەســەر ســەریاندا 
هاویشــتیانە پشــت خۆیانــەوە. لەنــاكاو 
موعجیزەیــەك‌‌ هاتــە دی. هــەر بەردێكــی 
پیــرا فڕێــی دەدا، دەبــوو بــە ژنێــك و 
هەرچی دیكالیۆنســیش فڕێی دابایە دەبوو 
بــە پیاوێك. بەمشــێوەیە‌ زەوی پڕ بوو لە 
مــرۆڤ و رەچەڵەكی مرۆڤ كە لەو بەردانە‌ 
كەوتەوە، تاهەتایە هێز و خۆڕاگریی بەردی 

پاراست.

لێكدانەوەی فەلسەفی: 
باســی  پیــرۆز  كتێبــی  لــە  بەشــێك 
بەســەرهاتی نووح دەكات كــە چۆن خودا 

نووحــی هەڵبــژارد تاوەكــو هەمــووان لە 
بــكات.  رزگار  چاوەڕوانكــراو  زریانێكــی 
ئوســتوورەی دیكالیۆنــس و پیــرا لەگــەڵ 
بەســەرهاتی كەشتییەكەی نووح لە كتێبی 
پیــرۆزدا زۆر لێك دەچــن. بەڵام كۆمەڵێك 
حیكایەتــی زۆر كۆنمــان‌ لــە ناوچەكانــی 
نێوان چۆمان )بین ‌النهرین( پێ شك دێت 
كە باســی زریانێكــی گــەورە دەگێڕنەوە. 
حیكایەتــی داســتانی گلگامێــش یەكێكــە 
كۆمەڵێــك  هەروەهــا  حیكایەتانــە.  لــەو 
حیكایەتی دیكەش لە شارســتانەتییەكانی 
هیــچ  كــە  هەیــە  لە‌بەردەســتدا  دیكــە 
پێوەندییەكیــان بە یۆنانییەكانەوە نەبووە، 
وەكو ئەفریقاییەكان یان سوورپێســتەكانی 
هۆپی یان سوورپێستەكانی ئەلگۆنكیون لە 
ئەمریــكای باكوور. ئەم حیكایەتانە زانایان 
دەخەنە بەرەگەی بابەتێكی رژدەوە: ئاخۆ 
ئەم ئوستوورانە ئاســەواری بیرەوەرییەكی 
زۆر زۆر كــۆن نین كە بەڵایەكیان لە زەیندا 
زۆر  ســەردەمانێكی  كــەوا  هەڵگرتبێــت، 
كەونــار بەســەر‌ هەســارەكەماندا هاتووە؟‌ 
زۆركەس بەمجۆرە بیر دەكەنەوە. هەروەك 
دەبینیــن، جــاری وایە ئوســتوورە لەگەڵ 

زانست پێوەندی دروست دەكات.

سەرچاوە:
میشــل پیكمــال، حكایت ‌های فلســفی 

)اسگورەهای یونان باستان(.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

شوكور 
هۆشیارە
لە بەغدا

ختووكەی  كەســێكە  پۆپۆلیست 
هەستی عەوام دەدات، جا تا عەوام 
نەخوێندەوارتر و هیچ لەباردانەبووتر 
بــن، بازاڕی پۆپۆلیســتیش گەرمتر 
دەبێ، ئەوە بۆیە رێزدار شێخ ئارام 
محەممەد كە لەســەر شەقام دەیكا 
بە هــات و هاوار، مامۆســتایان كە 
گوایــە چینــی خوێنــدەواری گەلن، 
دەمێ هووها دەكێشــن و دەمێكیش 
بــە یــەك دەنــگ هــاوار دەكــەن، 

عەبادی عەبادی.

پۆپۆلیست كەسێكە نە داتای لە 
كنە، نــە ئارگیومێنت، ئاخر داتا و 
ئارگیومێنت بۆ راكێشــانی سەرنجی 
راكێشــانی  وریایــە.  دەنگــدەری 
لــە  وریــا  دەنگــدەری  ســەرنجی 
كۆمەڵگەی زیندوودا دەبێ و كارێكی 
سەختیشە، كاكە شێخ باش دەزانێ 
ئەوە بــۆ كوردســتان كار نــاكات، 
ئــەوە بۆیــە هانا بۆ فیكــە و هۆیها 
دەبات، ئاخر فیكە و هۆیهاكێشــان 
لە كن پۆپۆلیســت، جێگەی داتا و 

ئارگیومێنت دەگرێتەوە.

ئاســاییە هاووڵاتییەكــی  ئــەوە 
كوردستان بیت و تا رادەی لەبەریەك 
هەڵوەشــاندنەوەی ئەزموونــە 
شــەپڕێوەكەمان دژی دەســەڵاتدار 
بــی، ئەوەیــان ســەیرە هاوزەمان 
شــەریك و دژە دەســەڵاتیش بی، 
ئاخر ئــەوە هاووڵاتییە دێتە ســەر 
دەكات،  خۆپیشــاندان  شــەقام 
ئەمما كە شــەریكە دەسەڵات خۆی 
هاتە سەرشــەقام، ئەوە هەڵوێست 
نییە، ئەوە ســواربوونی شــەپۆلی 
بــاوە. ئــەوە رێك ئــەو كارەیە كە 

پۆپۆلیست دەیكات.

ئاوێنــەی  نــاو،  نییــە  شــەرت 
ناواخن بێت، ئــەوە بۆیە كە خاتوو 
حەنــان فەتــاوی داوای ســزادان و 
گوێڕاكێشــانی دەســەڵاتی كــوردی 
لــە  عەبدوڵــا  هۆشــیار  دەكات، 
تەكیەوە سەری ئەرێی بۆ دەلەقێنێ، 
ئەوە تەنیا لە كن گۆڕان هەیە داوای 
ســووككردنی ئەو حكوومەتە بكەی 
كە وێــڕای ئەوەی لێــی دەركراوی، 
دەستبەرداری نابی، ئەی ئەوە نییە 
چڤات و شت هێشتا ئاوی زاریان بۆ 
لەتە نانی ئەو دەسەڵاتە دەڕژێ كە 

بە زەبری هێز لێی وەدەر نراون؟
هاووڵاتییەكی  ئاســاییە  ئەوەیان 
تــووڕە و مافخــوراو، رەحمــەت بۆ 
گۆڕبەگــۆڕ  ســەددامی  ســەردەمی 
بنێــرێ، ئەوەیان ســەیرە نوێنەری 
گەل لــە بەغدا، داوا لــە حكومەتی 
شــیعەی ئێــران لــە عێــراق بكات، 
بــۆ  قــوڕاوی  تــووری  حیســابی 
حكومەتی كوردســتان بــكات، خۆ 
وەنەبــێ حكومەتەكــەی خۆشــمان 
زەریف و ماقووڵ بێ، فەقە هانابردن 
بــۆ نەیــار، دوور لــە ڕووی ئێوە لە 

كوردیدا پێیدەڵێن جاشایەتی.
لەبــری ئــەوەی بزووتنەوەیەكی 
بەرپرســیار لەبەرامبــەر خەڵــك، 
پێشنیازە قۆڕەكەی كاك هۆشیار، 
لەبارەی بازدان بەســەر حكومەتی 
بكاتــەوە،  ئــارام  كوردســتاندا 
كاك ئــارام دێتــە سەرشــەقام و 
هەمان پێشــنیازی قۆڕی هۆشــیار 
كــردەوە، هێــژا كاك ئــارام، وەك 
بڵێی خۆشی پێهاتبێ، هەمان ئەو 
هۆیها كێشــانەی لە بەغدا لەخۆی 
كرا، لە ســلێمانی گەرمی كردەوە. 
لەو ڕۆژەدا كــە هێژایان ئەندامانی 
جڤاتــی نیشــتیمانیی بزووتنەوەی 
بڕیــاری  نەیانتوانــی  گــۆڕان 
دەســتبەرداربوون لە چــوار پێنج 
پۆستی حكومەتێكی ئیفلیج بدەن، 
كاك ئارام، عەوامی نەخوێندەواری 
هــان دەدا بیلــڕووح بیلــدەم بــۆ 

عەبادی بڵێن.

گۆران محەممەد
 goran.mohammed@rudaw.net

پــاش دوو ســەدە لــە مێــژووی هەڵبژاردنی 
یەكگرتووەكانــی  ولایەتــە  لــە  ســەرۆكایەتی 
ئەمەریــكا، هیــچ یەكێــك لــە خولەكانــی ئەم 
پرۆســەیە وەكو هەڵبژاردنــی نۆڤەمبەری 2016 
، گەلــی ئەمەریــكای بەســەر دوو ســەنگەر و 
دوو تێڕوانینــی تەواو دژ بەیەك و شــەڕانگێز تا 
ئاستی رەتكردنەوەی یەكدی، دابەش نەكردووە. 
كێبڕكێی ســەرۆكایەتی نێوان هیلاری كلینتۆنی 
دیموكرات و دۆناڵد ترەمپی كۆماری، سەختترین 
جەنگــی پێكدادانی نێوان هــەژار و دەوڵەمەند، 
نوخبــەی رۆشــنبیر و پۆپۆلیســت، رەوەنــدی 
ئەنگلۆسەكسۆنی خۆبەخاوەنماڵزانی ئەمەریكا و 
نەتەوەكانــی دیكەی دەرەوەی ئینگلیزی زمان و 
هەمیشــە بە میوان دانراو لە ئەمەریكا، جەنگی 
نێوان سپیپێســت و چاوشــین و چینی نازدار و 
دەوڵەمەند و خاوەن دەسەڵاتی ئەمەریكا لەگەڵ 
رەشپێســت و ســەرڕەش و ئەســمەر و رەگەزە 

كەنارخراوەكانی ئەمەریكای تەقاندەوە.
پێش هەشــت ســاڵ، بــاراك ئۆبامــا خەونە 
ئەمەریكاییەكــەی قەشــە مارتن لۆتــەر كینگی 
رەشپێســتی هێنایــە دی و بــۆ جارێــك هەموو 
ئەمەریــكای لەگــەڵ یەكدیــدا ئاشــت كــردەوە 
بــەوەی هەمــوو ئەمەریكییــەك بــە جیاوازیــی 

ڕەنــگ و رەگەز و زمــان و ئاینییەوە، دەتوانێت 
خەونــی ســەركەوتن بەرجەســتە بــكات، بەڵام 
دوای هەشــت ســاڵ جارێكی دی دۆناڵد ترەمپی 
پۆپۆلیســت ئەمەریكای گەڕاندەوە نــاو بازنەی 
دوژمنایەتییەكی ســەختی یەكــدی ، ئەوەی لە 
هەڵمەتــی هەڵبژاردنەكانــدا روویــدا، پێكدادانی 
ئەمەریكییەكان بوو بە شێوەیەكی ترسناك و تا 
ئاستی رق لە یەكدی بوونەوە و هەڵوەشاندنەوەی 
وەهمی یەكشوناســیی ئەمەریكا، دابەشــبوونی 
نێــوان دوو جیهانبینــی جیــاواز و دژبەیــەك 
كــە دەرئەنجامەكانــی نــەك هەر مەترســی بۆ 
دەرەوەی ئەمەریــكا هەیە بەو پێیەی هیچ وڵات 
و كۆمەڵگەیەكــی جیهان نییە بە شــێوەیەك لە 
شێوەكان نەكەوێتە ژێر كارلێكەریی ئەمەریكاوە، 
سیاســی، ســەربازی، ئابــووری یــان كولتوری 
بێــت، بەڵكــو مەترســی بــۆ خــودی ئەمەریكا 
خوڵقانــد كە جەنگی هەڵبژاردنی ســەرۆكایەتی 
بەمانــا ترســناكەكەی لــە نێــوان دوو حیزب و 
رووبەڕووبوونەوەی دوو كاندیدەوە گواســتەوە بۆ 
پێكدادانی شەڕانگێزی نێوان تەواوی كۆمەڵگەی 
ئەمەریكــی و دەنگدەرانیــان. ترەمپ پرۆســەی 
دیموكراســی كــردە جەنگــی دابەشــبوونەوە و 

لێكترازانی شوناسی ئەمەریكی.

نزیــك بــە نــەوەد ســاڵ بەر لە ئێســتا، 
)بەبــێ  خــواروو  كوردســتانی  كاتێــك 
عێراقــی  بــە  خاوەنەكــەی!(  رەزامەندیــی 
عەرەبییــەوە لكێنــرا، تەنیــا شــوێنێك كە 
بەتوندی دژی وەســتایەوە، ســلێمانی بوو! 

ئەوكات شــار تەنیا ئێرە بوو، شــۆڕش هەر 
لێــرە بــوو، راپەڕین هەر لێرە بــوو، كەچی 
ئەمڕۆ لەجەرگەی ســلێمانیدا، ئەو شــارەی 
كە بەدرێژایی یەك ســەدە دانووی نە لەگەڵ 
تــاران و نە لەگەڵ شــام و نە ئەنقەرە و نە 

بەڵام ئــەوەی تراژیكۆمیدی بــوو، هەر چەند 
خولەكێك لــەدوای هەڵبژاردنی، ئەمەریكییەكان 
دۆنالد ترەمپێكی نوێیان بینی، تەواو پێچەوانەی 
پێــش  و  هەڵبــژاردن  هەڵمەتــی  ســاتەكانی 
ئاشــكرابوونی ئەنجامــەكان . وێنەیــەك كــە تا 
ســەر ئێسقان نمایشــێكی درۆزنانە و دیماگۆگی 
و فێڵاویــی دۆنالد ترەمــپ نمایش دەكات كە لە 
هەمان كاتدا نمایشــی هەموو ئــەو هێز و لایەنە 
پۆپۆلیســتانەیە، لە ئەوروپا و رۆژئاوا ســەریان 
هەڵداوە و لە ڕێگەی هەڵخەڵەتاندن و هەمیشــە 
ترســاندنی دەنگدەرانیان و بەڵێنی پاراســتنیان 
لە هاونیشــتمانییەكانیان كە دەشــێت دراوسێ 
و هاوپیشــە و هاونەتــەوە و رەگــەز و هاوئاینی 
خۆیــان بــن، دەنگــدەران دەكەنە ســەرچاوەی 
هەڕەشــە بۆ یەكدی، تەنها لە پێناوی گەیشــتن 
بە دەسەڵات، ئەگەرچی بنەماكانی ئەو دەسەڵاتە 

لەسەر درۆش هەڵبچنرێت.
دوای  یەكســەر  ئەوەبــوو،  گاڵتەجاڕییەكــە 
ئەنجامــی هەڵبژاردنــەكان، ترەمپێكــی داماڵراو 
لــە پێســتەكەی خــۆی كــە نمایشــی ترەمپی 
ساتەوەختەكانی هەڵمەتی هەڵبژاردنی نەدەكرد، 
خــۆی نمایــش كرد. ئەو شــەڕانگێزە تــووڕە و 
بازاڕییەی كە بەڕاشــكاوی جنێو و ســووكایەتی 
دابــەش دەكرد بەســەر چەندین توێژ و پێكهاتە 
و رەوەنــدی ئەمەریكــی و نەتــەوەی دەرەوەی 
ئەمەریكاشــدا، گوتارە سیاسیەكانی گاڵتەجاڕ و 
هەڕەشــەئامێز و پۆپۆلیستانە بوو بۆ ترساندنی 
بەشــێكی ئەمەریكییــەكان لە هاونیشــتمانیانی 
خۆیان، بۆ تۆقاندنی بەرەیەك و دڵخۆشــكردنی 
بەرەیەكی پۆپۆلیســتی، ئەو پیاوەی بۆ ئارامیی 
ئەمەریكا )چارەسەری كۆتایی( لەسەر میتۆدی 
نازیزم هەبوو كە هاوتای )هۆلۆكۆســت و شــوا( 
یە، هەڕەشــەی زیندانیكردنــی هیلاریی دەكرد، 
دیوارێكی بڵندی لە نێوان ئەمەریكا و مەكســیك 
بە پارەی مەكسیك بنیات دەنا بۆ رێگەگرتن لە 
مەكسیكییەكان كە بە تاوانبار و دز و تلیاكفرۆش 
ناوی دەبردن، هەموو بیانییە بەڕەگەز ئیســپانی 
و ئەمەریكــی لاتینــەكان و هەژارانــی بێ كارتی 
مانــەوە فــڕێ دەدایــە دەرەوەی ســنوورەكانی 
ئەمەریــكا، بێكارەكانــی بــە مشــەخۆر و زیادە 
دادەنا، موسوڵمانەكانی ئەمەریكای دەناردەوە بۆ 
وڵاتانی خۆیان و لە مزگەوت و ماڵەكانیشــیاندا 

چاودێریی دەكــردن و رێگەی لە هاتنە ناوەوەی 
موســوڵمانی دیكە دەگــرت بۆ ئەمەریــكا، ئەو 
كــە ســووكایەتی بــە ئافرەتــان و نەخــۆش و 
هاندیــكاپ و هاوڕەگەزبــاز و هونەرمەنــدان و 
رۆشنبیران دەكرد، چارەسەری كۆتایی لابوو كە 
ئەویش بە ئاســایی پاكتاوكردنــی ئەمەریكا بوو 
لە بوونــەوەرە بێ كەڵكەكانــی دەرەوەی توێژە 
سپیپێســت و بــاڵا و قەشــەنگەكەی ئەمەریكا. 
بەڵام ترەمپی شــەڕانگێز چەند خولەكێك دوای 
هەڵبژاردنی بووە ترەمپێكی هێمن و مرۆڤپەروەر 
و ئایدیالیستی ئەمەریكا، لە یەكەم گوتاری دوای 
هەڵبژاردنیــدا زۆر بــە ســادەیی و بــە هێمنی و 
قورسایی سیاسییەكی عەقڵانییەوە لەسەر شانۆ 
دەركەوت و هیلاری بە كەسایەتییەكی خەباتگێڕ 
دانــا، داوای یەكێتی لە هەمــوو ئەمەریكییەكان 
كــرد و دەســتی ئاشــتبوونەوەی بــۆ ئەوانەش 
درێــژ كرد كــە دەنگیان پێ نــەدا، گفتی دا كە 
دەبێتە سەرۆكی هەموو ئەمەریكییەكان و پێگەو 
بەرژەوەندییەكانی ئەمەریــكا لە دنیادا بەباڵایی 
رادەگرێــت، بــەڵام لەهەمان كاتیشــدا ئامادەیە 
لەگــەڵ هەمــوو دەوڵەتێكــدا بە دانوســتاندن و 
ســازان كاربكات. ترەمــپ ئەمریكییەكانی كردە 
دوژمنــی یەكدی، كەچی وەكو ســەرۆك بەڵێنی 
هێنانی خۆشبەختی و خۆشــگوزەرانیی پێدان. 
ئــەو كە مــاوەی ســاڵێكی رەبەقــە كۆمەڵگەی 
ئەمەریكی لە یەكــدی دەڕەنجێنێ، تازە درەنگە 
دوای هەمــوو درۆكانــی بــە درۆیەكــی مەزنتــر 
و نمایشــی وێنەیەكــی نوێــی ترەمپی ئــارام و 
كۆكــەرەوەی هەمــووان، بتوانێــت چوار ســاڵی 
ئــارام لە نێــوان ئەمەریكییەكاندا بــەڕێ بكات. 
چاوەڕوان ناكرێت كە چوار ساڵی ئارامی ترەمپ 
لەگــەڵ ئەمەریكیەكانــدا تێپەڕێــت لــە كاتێكدا 
ئــەو درۆی لەگەڵ هەمــوو ئەمەریكیەكاندا كرد، 
ئەوانەی دەنگیان پێ داوە و ئەوانەی نەیاریشــی 
بــوون. ترەمــپ و ئەو هێزە پۆپۆلیســتیەی كە 
ئێســتا لەپێناوی دەســەڵاتدا میتۆدێكی نازیانە 
بــاوەڕت  تــا  درۆبكــە  بەكاردێنــن )درۆبكــە، 
پێدەكەن( ، ناتوانن ئەو كۆمەڵگەیە بێننەدی كە 
بە گۆشــەگیری و لــەدەرەوەی ئەوانی دی تەنها 
بە بەهــا دیماگۆگیەكانی خۆی بژی، بەڵكو ئەم 
هێزانە شیرازەی ئەو كۆمەڵگایانە تێكدەدەن كە 
شوناســێكیان لەسەر تێكەڵاوی و پێكەوە ژیانی 

چەندین شــوناس و كولتوری دیكــە پێكهێناوە 
و دواجــار ئەوانەی لەو گەمەیــەدا دەخەڵەتێن، 
خــودی ئەوانەن كە دوای گەمەی سیاســییەكان 
بــۆ دەســەڵات، تەنیــا دۆڕاوی و بــە فیڕۆدانی 
دەنگەكانیــان بــۆ دەمێنێتەوە. ئەگــەر ترەمپ 
كاندیدێكــی كلاســیكی كۆمــاری میانــڕەو و 
هاوتــای كاندیدەكەی دیموكراتەكان بووایە كە 
بە شــێوەیەكی تەقلیدی لە ساتی هەڵبژاردندا 
لێــك تووڕە دەبن بێ بەزاندنی ســنووری بەها 
مرۆییــەكان و لە دوای هەڵبــژاردن خۆیان بە 
نوێنەری هەموو ئەمەریكییەكان و كۆكەرەوەی 
لێبوردەیــی  بــۆ  بوارێــك  دەكــرا  دەزانــن، 
بمێنێتــەوە. بــەڵام ترەمــپ كــە جنێــوی بە 
زۆرینەیەكی ئەمەریكیەكان دەدا، كە دەیكردنە 
دوژمنی یەكدی، ئێستا بە چ روویەكەوە خۆی 
بــە بــاوك و كۆكــەرەوە و نوێنــەری هەمــوو 

ئەمەریكیەكان دەزانێت.
ترەمپی ملیاردێر و بزنســمان لە كتێبەكەیدا 
كە باســی دەوڵەمەندبوون و ســەركەوتنی خۆی 
دەكات، دەڵێــت ئــەو دەیەوێــت ئەمەریكا وەكو 
كارگەیــەك بەڕێوەبەرێــت. ترەمپ كــە خاوەنی 
گەورەترین كۆمپانیای بیناســازییە و ملیارەكانی 
لەسەر رەنچ و عارەقەی چەندین ملیۆن كرێكاری 
بیانی خســتووەتە ســەر یەك كە زۆرینەیان بێ 
كارت و نایاسایین و دەیەوێت دەریان بكات، ئەو 
كــە دەیەوێت ســنوورێك بۆ ئابــووری و هێنانی 
كەرەســتەی چینی بۆ ئەمریــكا دابنێت، هەموو 
كارگەكانی خۆی بە بەرهەم و كەرەستەی چینی 
خســتووەتە گەڕ. زۆر لە سەرۆكەكانی ئەمەریكا 
خاوەنــی ئابڕووچــوون بــوون، بــەڵام ئەمجارە 
ئەمەریكیــەكان خاوەنی ســەرۆكێكی دیماگۆگی 
بنەمــای هەڵچنینــی  لەســەر  و درۆزنــن كــە 
هەڵەمەتێكی هەڵبژاردن لەســەر درۆ، ئێستا لە 
شەقامدا ئەمەریكییەكانی كردووە بە گژ یەكدیدا 
و خۆیشــی بــە كۆشــكی ســپی شــاد دەبێت. 
هەرچۆنێــك بێــت باشــتر وایــە ئەمەریكیەكان 
خۆیــان لەنێو خۆیاندا ئاشــت ببنەوەو ناچار بن 
بە سەرۆكێكی درۆزن رازی بن و هیوا بخوازن كە 
هەموو بەڵێنەكانی ترەمپی پێش بوونە سەرۆك 
درۆیەكــەی گــەورە بــن و هیچی لــێ نەهێنێتە 
دی. ســەرۆكێكی درۆزن باشــترە لە سەرۆكێكی 

شەڕانگێز و وێرانكەری ئەمەریكا و جیهان.

بەغداش نەدەكوڵا، ئێستا دروشمی گەڕانەوە 
بۆ بەغدا، نە سەری كەس دەسوڕمێنێ و نە 

كەسیشی پێ شەرمەزار دەبێت !
لە ســایەی شــەڕە قۆچی گۆڕان و پارتی، 
لەســلێمانی  كــە  ئــەو كەســانەی  ژمــارەی 
دەوڵەتــی كوردییــان بەیــەك پوولــی قەڵب 
ناوێــت، هێنــدەی ژمارەی ئەو كەســانەی لێ 
هاتووە كە لە تكریت و عۆجە و قوم دەوڵەتی 
كوردییــان ناوێــت. رێك بەقەد ژمــارەی ئەو 
شــەهیدانەی لــێ هاتووە كە لەماوەی ســەد 
ســاڵی رابردوودا لەپێناوی كوردستانی ئازاد 

گیانی خۆیان بەخشی! 
تۆ ببینە، ســلێمانی بە رووبــەری حەڤدە 
هەزار كیلۆمەتر چوارگۆشــەوە، بە چڕیی دوو 
ملیۆن دانیشتووەوە كە هەر بەتەنیا خۆی لە 
رووبەر و دانیشتووانی هەردوو وڵاتی قەتەر و 
بەحرەین گەورەترە، ســەرقاڵ كراوە بە باسە 
پڕوپووچەكانــی چەنــد تاقمێكــی لۆكاڵــی و 

گەمەی چەند بەقاڵێكی سیاسەتەوە!
ســلێمانی رۆژگارێك ســەرقاڵ بوو بەوەی 
كــە ســنووری كوردســتانی گــەورە لەكوێی 

قەوقازەوە تا كوێی ئەرمینیایە، كەچی ئەمڕۆ 
لە هەموو هاوكێشــەكانی سیاسەت دابڕێنراوە 
و گڵــە كوێــر بیت، پۆســتی پارێــزگاری پێ 
یەكلایی ناكرێتەوە، پاش یەك ســەدە خوێن، 
خەریكــن تازە بارگــە و بنەی پێ دەپێچنەوە 
بــەرەو بەغدا. شــێركۆ بێكەســی رەوانشــاد 
دەیگــوت: هەڵەبجە دەچێت بۆ بەغدا، كەچی 

وا دەرنەچوو! قەرارە سلێمانی بچێت! 
تــۆ ببینــە، دوو ملیــۆن مرۆڤــی ماندووی 
شــارەكە، ســەرقاڵ كــراوە بە خۆپیشــاندان 
و فەرتەنــەی مێژوویــی دوو بنەماڵــەوە، لــە 
هیــچ شــوێنێكی دونیــادا نەبــووە، مــرۆڤ 
بــۆ بەدەســتهێنانی پارە، هــەم كار بكات و 
هەمیــش خۆپیشــاندان بــۆ وەرگرتنی حەقی 

كارەكەی بكات!
لەدونیــای نوێــدا خۆپیشــاندان ئامرازێكە 
مافــە  چەســپاندنی  و  بەدەســتهێنان  بــۆ 
عەیبــە  چ  كۆمەڵگــە،  مەعنەوییەكانــی 
خۆپیشــاندان بــۆ نــان! بــۆ مووچــە! بــۆ 
كارەبا! لــەوەش زۆرتر، چ عەیبــە میللەتێك 
پاش یەك ســەدە لــە قوربانی، هێشــتا ئەم 

شــتە ســەرەتاییانەی نەبێت، هێشــتا )لای 
حیــزب بێت( و پێــی نــەدات! وا نەزانن ئەم 
و  مەدەنیــەت  نیشــانەی  خۆپیشــاندانانە، 
هۆشیارییە، نەخێر ئەمە نیشانەی برسێتییە، 
نیشــانەكانی  قاتوقڕییــە،  نیشــانەكانی 
فەلەجبــوون و داڕمانــی بیری شارســتانی و 
نزیكبوونەوەیە لە ژیانی ئەشــكەوت! ناكرێت 
مــاوەی چارەكــە ســەدەیەك  بــۆ  شــارێك 
بخەڵەتێنیــت، هیچــی نەدەیتــێ و هیچی بۆ 
نەكەیــت و تەنیــا پێــی بڵێیــت رۆشــنبیرە! 
ئەمــە وەهمی ســلێمانییە، شــارێك جگە لە 
برســێتی هیچــی دیكــەی تێدا نییــە و تەنیا 
بە شــكۆی مێژووەكەیەوە هەڵیدەخەڵەتێنن! 
شــارێك برســییەتی و لەبری ئەوەی بڵێن ها 
نــان، دەڵێن: تــۆ رۆشــنبیری! وەك ئەوەی 
وەزیفەی ئەم شــارە لە ڕۆژگاری نوێدا، تەنیا 
خۆپیشاندان بێت! ئێســتا چەرخی سیاسیی 
ڕۆژگار بەبێ ســلێمانی دەســووڕێت و شار لە 
وەهمی خۆی و حیزب و برسێتیی خەڵكەكەیدا 
بەڕێ دەكات، بەڵێ لێرەیە وەهمی سلێمانی، 

پایتەختی قاتوقڕیی كوردستان!

ترەمپی نوێ و 
درۆی پۆپۆلیزم

وەهمی سلێمانی !

هیچ كاتێك بە ئەندازەی ئێستا نێوانی هێزە 
سیاســییەكانی كورد خراپ نەبووە، تەنانەت 
ئەوكاتەش كە شــەڕی براكوژی لەنێوان چەند 
هێزێكدا هەبوو، لانی كەم ئەوكات هەریەك لە 
بەرەیەكی شەڕەكە چەند حیزبێك هاوپەیمانی 
بــوون و هەمووشــیان پێكــەوە دوژمنێكــی 
هاوبەشــیان هەبــوو. هێــزە سیاســییەكانی 
دیكەی بەشــەكانی كوردستانیش ئەگەر رۆڵی 
نێوەندگیریــان نەبووبێت، تاڕادەیەك بێلایەن 
بوون. بەڵام ئێستا هەموو هێزەكانی كورد لە 
تەواوی كوردستان خەریكی ململانێی یەكترن 

و دوژمنە سەرەكیەكانیان لەبیركردووە.
بارودۆخی سیاســی ناوچەكەش لەبەردەم 
ئاڵۆزیی زۆر و كۆمەڵێك ئەگەر و پێشــهاتدان 
كە راستەوخۆ كاریگەرییان لەسەر كوردستان 
هەرێمایەتییــەكان  دەوڵەتــە  دەبێــت، 
خەریكــی خۆكۆكردنــەوە و خۆڕێكخســتن و 
خۆپڕچەككردنن، هەموو ســەرنجیان لەســەر 
میراتــی ئــەم جەنگەیــە، هەر یــەك دەیەوێ 
لەوە زیاتریان دەستكەوێت كە ئێستا هەیانە. 
كوردیــش خاوەنــی شــتێكی دانپێدانراو نین، 
ئــەوەی هەشــمانە لەبــەردەم مەترســیدایە. 

لــە رۆژهــەڵات و باكــوور جــێ پێیەكمــان 
كوردســتان  رۆژئــاوای  لــە  نەكردووەتــەوە، 
لەگــەڵ ئەوەی بناغەی ماڵۆچكەیەك دانراوە، 
بەڵام بــە قۆناغێكی راگوزەری مەترســیداردا 
تێدەپەڕێت. هەرێمی كوردستانیش سەرباری 
ئەوەی وا چارەكە سەدەیەك تەمەنی حوكمی 
خۆبەڕێوەبەرێتــی تێدەپەڕێنێ، بەڵام ئەمیش 

دۆخی ناوخۆیی یارمەتیدەرە بۆ داڕووخان.
پێچەوانــەی ئەو چاوەڕوانیانــەی بۆ دوای 
داعــش هەبوون، لــە ئەگەری دابەشــبوون و 
ســەرلەنوێ كێشانەوەی نەخشــەی سیاسیی 
ناوچەكــەدا كە دەگوترا كــورد لە هەریەك لە 
عێراق و سووریا گەورەترین سوودمەندی ئەم 
جەنگە دەبێت و ئــەوەش دەبێتە یارمەتیدەر 
بۆ بەرەوپێشــچوونی دۆزی كــورد لە توركیا 
و ئێــران، ئێســتا هاوكێشــەكان گــۆڕاون و 
بەشــێوەیەكی گشــتی كــورد لــە هەمــووان 
زیاتر لەبــەردەم مەترســیدایە. نەك ئەگەری 
دەســتكەوتی زیاتر و خۆشــكردنی زەمینەی 
گەشــەكردنمان لەبــەردەم نەمــاوە، بەڵكــوو 
ئەوانەی پێشــتریش بەدەســتمان هێنابوون، 

مەترسی لە دەستچوونیان هەیە. 

هۆكارگەلــی زۆر هــەن بــۆ گۆڕینــی ئــەم 
و  دەوڵەتــان  بەرژەوەندیــی  هاوكێشــەیە، 
پێویســتیی راگرتنی هاوسەنگیی هەرێمایەتی 
و مەترســی لە كۆنترۆڵ دەرچوونی نەخشەكە 
لە ئەگەری هەر دەســتكارییەك، بە ئەندازەی 
ئــەو هۆكارانــەش یــەك نەبوونــی كــورد و 
نەبوونی ســتراتیژیەتێكی دیاریكراوی كوردی 
لــە ناوچەكەدا، مایەی لاوازیــی پێگەی كورد 
دەبــن بــۆ دوای رووداوەكانی ئێســتا. ئەمڕۆ 
ئــەو قۆناغــە تێپەڕیــوە كــە كــورد گەلێكی 
نەناســراوبێت، بە پێچەوانەوە جیهان ئاشنایە 
بــە كورد، بــەڵام نازانرێت كورد چی دەوێت؟ 
ئایا مایەی هەڵوەســتەو لەسەروەســتان نییە 
گەلێكــی زیاتــر لە چل ملیۆنی و دابەشــكراو 
لە نێوان چوار دەوڵەت، ســتراتیژێكی روونی 
نەبێت؟ لــەوەش مەترســیدارتر ئەوەیە وەك 
خۆمــان خــاوەن ئەجێنــداو ئامانجێكی روون 
نین، دابەش بووین بەسەر ئەجێندا و ئامانجی 
هێــزە ئیقلیمییەكانــدا. ئــەوەش وای كردووە 
هێزە سیاســییەكانی كورد چ لە ناوخۆی هەر 
بەشێكی كوردستان و لەنێوان پارچەكانیشدا، 
دەوڵەتــە  بــۆ  دوژمنایەتییــان  لــە  زیاتــر 
داگیركــەرەكان، دوژمنی یەكتــر بن. ئەمەش 
ســەلمێنەری ئەو راســتیە تاڵەیــە كە لەبری 
چنینەوەی دەستكەوت و بەری رەنج و خوێنی 
قوربانیەكان، دەبێت چاوەڕێی مەترسی بین، 
مەترســی بەریەككەوتنی براكان. لە باشترین 
حاڵەتیشــدا ئەگەر بەریــەك نەكەوین، دەبێ 
وزە و تواناكانمان لە ململانێی یەكتر بەهەدەر 

بدەین و چاوەڕێی باشتر نەكەین. 
بۆیە لە دۆخێكی شــێواوی وەك ئێســتای 
ناتەندروســتی  پەیوەندییەكــی  و  ناوچەكــە 
نێــوان هێــزە سیاســییەكانی كوردســتان و 
هەلومەرجێكــی پــڕ لــە گومــان بەرامبەر بە 
یەكتــر، لە هەمــووكات زیاتر پێویســتمان بە 
بەســتنی كۆنگــرەی نەتەوەیی كــورد هەیە. 
ئــەوی دەیــان ســاڵە كاری بــۆ دەكرێــت و 

هەر جــارەی بەهــۆی هەلومەرجێكی تایبەت 
و دۆخێكــی نەخــوازراوەوە لەبــار دەبرێــت. 
ســێ ســاڵ لەمەوبەر ئەوكات بەهۆی "كەشی 
دۆســتانەی" نێــوان حیزبــە سیاســییەكان و 
گیانــی هەماهەنگی و هاوكاریــی نێوانیانەوە، 
ئامادەســازی زۆری بۆ كــرا و قۆناغی زۆریان 
بــڕی، بــەڵام دواجار بەهــۆی ســەرهەڵدانی 
هەنــدێ ناكۆكیی بچووك لە نێــوان "پەكەكە 
و پارتــی" پرۆســەكە راگیرا. ئەگەر پێشــتر 
كۆنگــرەی  بەســتنی  بــۆ  چاوەڕوانییــەكان 
نەتەوەیــی، خۆشــكردنی زەمینــە و كەشــی 
ئاشتەوایی نێوان لایەنە سیاسیەكانی كوردی 
هەر چوار پارچەكە بوو، ئێستا بەپێچەوانەوە 
نێــوان  ناكۆكیــی  و  زەمینــە  نەبوونــی 
لایەنــەكان و مەترســیی بەریەككەوتن و ئەو 
هەڕەشــە و مەترســیانەی لە بەردەم كوردی 
هەمــوو بەشــەكانی كوردســتاندان، ئەوەمان 
لێدەخوازێــت كۆنگرەی نەتەوەیی ببەســتین، 
ئەویش لانیكەم بۆ دانانی ئامانجێكی هاوبەش 
و دیاریكردنی ســتراتیجێك كە كوردی هەموو 
بەشــەكانی كوردســتان پابەند بكات پێوەی، 
ئەمــەش بــەر لــە هــەر شــت لــە مەترســی 
بەریەككەوتــن دوورمــان دەخاتــەوە و لەبری 
ململانێ زەمینەی هاوخەباتی خۆش دەكات.

بگوترێــت  ئەگــەر  بەجێیــە  پرســیارێكی 
میللەتێــك لــە هیــچ كام لــەو بــارودۆخ و 
و  ناكۆكــی  كــە  رابــردوو  هەلومەرجانــەی 
ململانێ و دابەشــبوون بەسەر جەمسەرەكان 
بە ئەندازەی ئێســتا نەبووبێــت، نەیتوانیبێت 
كۆنگرەی نەتەوەیی ببەستێ، لە بارودۆخێكی 
دژواری وەك ئێســتادا چــۆن دەتوانێــت ئەم 
كارە بــكات؟ بــەڵام ســەركردە دەبێت كەڵك 
لــە قەیرانــەكان و دەرفەت وەرگرێت و دۆخی 
مەترســیدار هەڵگێڕێتەوە. ئێســتا سەرەڕای 
دەرەكــی  مەترســیی  و  هەڕەشــە  بوونــی 
لەبەردەم ئاینــدەی كورد لە ناوچەكە، بوونی 
ناكۆكی و بەدگومانییەكی زۆر لە نێوان پارتی 

و پەكەكە دۆخەكــەی ئاڵۆزتر كردووە، ترس 
و گومانیــان لــە یەكتــری گەیشــتووەتە ئەو 
ئاستەی ئەولەویەتی دوژمنەكانی پێ گۆڕیون 
و هەریــەك بەپلــەی یەكــەم ئــەوی دیكە بە 
مەترســی بەردەمی خــۆی دەبینێ، پەیەدە و 
پارتیش بــە هەمان رێچكەدا دەڕۆن. دەكرێت 
دەســتگیركردنی دەمیرتــاش دەرفەتێك بێت 
بۆ كردنەوەی گرێكوێــرەی نێوانیان و بكرێت 
بە كلیلی كردنەوەی دەرگای قۆناغێكی تازە. 

ئەمەش تەنها بە بارزانی دەكرێت.
توندوتۆڵــی  پەیوەندییەكــی  بارزانــی 
لەگەڵ توركیا و دۆســتایەتی پتەوی لەگەڵ 
ئەردۆغــان هەیە، دەتوانێت ئــەو پەیوەندی 
و دۆســتایەتیەی بەكاربەرێــت بــۆ راگرتنی 
پرۆســەی دادگایــی دەمیرتــاش و هەوڵــی 
ئازادكردنــی بــدات. ئەردۆغــان ســەرەڕای 
ســەرەڕۆییەكانی و گوێنــەدان بــە لێكەوتە 
بەرانبــەر  نێودەوڵەتییــەكان  كاردانــەوە  و 
بــەڵام  دەمیرتــاش،  دەســتگیركردنی  بــە 
لــە هەلومەرجێكــی وەك ئێســتادا جــۆری 
پەیوەندییەكانــی لەگەڵ هەرێم و پێویســتی 
پاراســتنی رەچاو دەكات و لــەم تەوقیتە و 
لە كەیســێكی لــەم جۆرەدا قســەی بارزانی 
رەت ناكاتــەوە. بۆیە پێویســتە بارزانی ئەم 
رێگەیــە بگرێتەبــەر و بەمــەش دەرگایەكی 
تر لــە پەیوەندیــی نێوان خــۆی و پەكەكە 
دەكاتــەوە و دەتوانــێ ئــەو هاوســۆزی و 
پشــتیوانییەی ئێســتا بۆ دەمیرتاش هەیە، 
ئیســتیغلال بكات بۆ خۆشــكردنی زەمینەی 

كۆنگرەی نەتەوەیی. 
بەستنی كۆنگرەی نەتەوەیی لە هەلومەرج 
و دۆخێكــی پڕ لــە چاوەڕوانیی گۆڕانكاری و 
مەترســی، لە هەمــوو كات پێویســتترە، بە 
تایبەتیــش كە كورد چەند ئەزموونێكی هەیە 
لەوەی هەمیشــە لەكاتی شكست و هەڕەشە 
و مەترســیدا، بیریــان لە یەكێتــی نێوانیان 

كردووەتەوە. 

هێمن عەبدوڵڵا

پارتی بۆ وا تەنگاو بووە؟

لــە بنەڕەتدا، دوای 23ی حوزەیرانی 2015، 
پارتــی لە جیاتی ئەوەی بزووتنەوەی گۆڕان لە 
حكومەت دەربكات و پەرلەمانیش تەعتیل بكات، 
ئەگەر یەكێتــی )باڵی ماڵبــات(ی دەركردبایە 
راســتتر بــوو، چونكــە بــە هەمــوو پێوەرێك 
بزووتنــەوەی گۆڕان لە قۆناغی ئۆپۆزیســیۆنی 

ئاشكراوە، بۆ یەكەمجار بەشداریی لە حكومەتدا 
دەكــرد و رێــی تێدەچوو كە بیەوێ نەفەســی 
ئۆپۆزیسیۆنبوونی خۆی تا ماوەیەك بپارێزێ. بە 
تایبەتیش كە بزووتنەوەی گۆڕان چوار وەزارەتی 
وەرگرتبــوو، دوای هێرشــی داعــش، هەر چوار 
وەزارەتەكە بە ئەوقافیشــەوە لە قەیراندا بوون، 

ئەگەرچی رێككەوتننامەی ستراتیژیی نێوان 
گۆڕان و باڵی ماڵباتی یەكێتی لەســەر ئاســتی 
كوردســتان ئیفلیج بــووە و كەســیان باوەڕیان 
پێــی نەمــاوە، بــەڵام لانیكەمی ئەوەیــە كە لە 
بەغــدا هێشــتا كاری پێدەكرێــت و ئــەوەی لە 
كوردســتان دەرهەق بە پارتی پێیان ناكرێت لە 
بەغدا دەیكەن. ئێستا قسە لەسەر ئەوەیە كە بە 

كورتی لە رووی ئیداری و داراییەوە، سلێمانی و 
هەڵەبجە بە بەغداوە ببەســتنەوە و لەوەشیاندا، 
پشتیان بە هاوپەیمانە شیعەكانی ناو پەرلەمانی 
بەغدا بەستووە. جارێ پێش هەموو شتێك ئەمە 
لەڕووی دەستوورییەوە كارێكی زەحمەتە، چونكە 
لە دەستووردا، پێناسەی هەرێمی كوردستان، بە 
سنووری ئیداری و جوگرافی و دەسەڵاتەكانییەوە 

بــەڵام هاوئاهەنگــی و پاڵپێوەنانی گۆڕان بۆ 
سەركێشیی زیاتر )لە سەرەتای پڕۆسەكەدا و 
بەپێشكەشكردنی پرۆژەی ئاگرین بۆ هەمواری 
یاسای ســەرۆكایەتیی هەرێم( ئۆباڵەكەی لە 
ئەستۆی )باڵی ماڵبات(ی یەكێتی بوو. بۆیە 
ئەوەی دەبووایە لەو مەسەلەیەدا، سزا بدرێت! 
ئەوان بوون نەك گۆڕان. گۆڕان بۆ پێكهێنانی 
كابینەی هەشتەم رێككەوتنێكی ئیداری و تا 
راددەیەكیش سیاســی لەگەڵ پارتیدا هەبوو، 
بەڵام تا ئێستاشی لەگەڵدا بێت )بە حیسابی 
رێككەوتنــی  بەنــاوی  شــتێك  هــەردوولا(، 
ســتراتیژی لە نێوان یەكێتــی و پارتیدا ماوە 
و تەنانەت لەو كاتانەشدا، باسی پێداچوونەوە 
و سەرلەنوێ رێكخستنەوەشی دەكرا. كەواتە 
لایەنــی خەتاباری پڕۆســەكە وەك بەرزەكی 
بانــان بــۆی دەرچــووە و بــۆ هەناردەكردنی 
قەیرانی ناوخۆیی خۆی كوردســتانی تووشی 
ئیــداری  و  قەیرانــی سیاســی  گەورەتریــن 
كردووە، بەڵام هێشــتا دەیــەوێ خۆی وەكو 

پیاوچاك وێنا بكات.
پارتــی دەبــێ بە هەمــوو شــتێكی خۆی 

لەگەڵ باڵی ماڵباتی یەكێتیدا بچێتەوە، هەموو 
ئاوەكان لە ســلێمانی و زۆنی سەوزی پێشوو 
بە كەركووكیشەوە ئەوان دەیڕێژن و گۆڕانیش 
بــەدوای خۆیاندا پەلكێش دەكەن، ســەردانی 
مالیكــی دەكەن، بانگی دەكەن بۆ ســلێمانی، 
پێشــنیازی بڕینی بودجە دەكەن، داوا دەكەن 
بەغدا رێگە بە كورد نەدات نەوت بفرۆشێت و لە 
دوا هەوڵیشدا، داوا دەكەن بەغدا راستەوخۆ لە 
رووی بودجەوە مامەڵە لەگەڵ سلێمانی بكات!

گۆڕان لە سیاســەتدا، لەلایەن پارتییەوە 
وەك  رەنگبــێ  و  كــراوە  پــێ  ئینفیــرادی 
بزووتنەوەیەكــی سیاســی هەرچــی هەیەتی 
بیــكات. ئەوەیان رێــی تێدەچێت، بەڵام كە 
شــەریكی حوكمڕانــی ئــەوە بــكات، كەس 
نازانــێ ناوی بنــێ چی؟ كەمێــك گەڕانەوە 
بــۆ دواوە و نوێكردنــەوەی زاكیــرە وەڵامی 
ئــەو پرســیارەی پێیە. لــە 2009 تا 2011 
ســەرۆكایەتیی حكومــەت لای یەكێتی بوو، 
بــەڵام باڵــی ماڵبــات ئەوكاتیــش دژایەتیی 
حكومەتیــان دەكــرد و هــەر چاویــان لــە 
حوكمڕانیی سلێمانی بوو تاوەكو كوردستان.

كراوە و، بۆ ئەمجۆرە جیاكردنەوانەش دەبێ لە 
داهاتوودا پەنا ببەنە بەر ریفراندۆم.

پارتــی دوای ئەو هەوڵە )كە وەك ئەوەی 
ســاڵی 1966ی برایم ئەحمەد وێنا دەكرێت( 
زۆر تەنگاو بووە، بەڵام لەڕاستیدا دەبێ پارتی 
بــەوە دڵخۆش بێت، چونكە لە شــوێنێك كە 
هوتافــی )عەبــادی عەبادی..( ببیســترێت، 
چ بەهایەكی كوردایەتی و كوردســتانی ماوە 
بەتەنگ لەدەستچوونییەوە بێ؟ كە سلێمانی 
ئامادە بێت هەموو داهاتەكانی خۆی رادەستی 
بەغــدا بــكات )لەكاتێكــدا دەمێكــە نایداتە 
حكومەتــی هەرێم( و لەبری ئــەوە بودجە لە 
بەغــدا وەربگرێت، دەبێ پارتــی پیرۆزباییان 
لــێ بــكات و وەك كەمبوونەوەی قورســایی 

بەســەر حكومەتی هەرێمەوە سەیری بكات. 
ئەگــەر یەكێتــی و گــۆڕان بتوانــن مووچە و 
خۆشــگوزەرانی بۆ ئەو دەڤەرە بگەڕێننەوە، 
مامۆستا و مووچەخۆرەكان ببووژێننەوە ئەوا 
دەبێ دەستخۆشــییان لێ بكرێت. هەر نەبێ 
ئەو كاتە دەردەكەوێ بە رەســمی چەند پارە 
لــە بەغــدا وەردەگرن )كە ئــەوە دەمێكە بە 
نهێنــی دەیكەن( و چۆنی خەرج دەكەن. ئەو 
كاتە دەردەكەوێ كە مەرامی راســتەقینەیان 
بژێــوی خەڵكە، یان تەســلیمكردنی قەدەری 
خەڵــك و دەڤەرەكەیە بە سیاســەتی ئێران. 
ئەگــەر ئەوەی دووەمیان بێت، وا بەئاســانی 
بۆیان ناچێتە سەر و دەبێ چاوەڕێی گورزێكی 

گران بن.

بە هاتنــی دۆناڵد ترەمــپ، بەرەی 
ئێــران  ناوچەكــەدا كــە  لــە  شــیعی 
گورزێكــی  دەكات،  ســەركردایەتیی 
گــەورەی بەركــەوت، ترەمــپ دەڵێ: 
"گەورەیــی بۆ ئەمریكا دەگەڕێنمەوە"، 
رۆژهەڵاتــی  لــە  لانیكــەم  ئــەوەش 
ناوەڕاســتدا، بەبــێ لغاوكردنــی ئێران 
مەیســەر  دەســتوپێوەندەكانی  و 
و  ئۆبامــا  سیاســەتەكانی  نابــێ. 
دیموكراتەكان لە رۆژهەڵاتی ناوەڕاست 
كۆتاییان پێدێت، هەر بۆیەشــە ئێران 
كەوتووەتــە پەلەقــاژەوە و دەیــەوێ 
پێــش ئــەوەی هیــچ رووبــدات، جێی 
خــۆی قایمتــر بــكات. لانیەكــەم لــە 
وڵاتی بەنــاو عێراقــدا، جیاكردنەوەی 
ســلێمانی لــە كوردســتان، هەوڵــدان 
بــۆ هێنانــەوەی مالیكــی لــە بەغــدا، 
جێگیركردنــی پەكەكە لــە ناوچەكانی 
نفــوزی پارتــی و پێداچوونــەوە بــە 
ســاختار و رێكخســتنەوەی بزووتنەوە 
لــەو  بەشــێكن  تیرۆریســتییەكان، 
سیاســەتانەی كە ئێران دەیەوێ وەك 
نفوزی خۆی لە ناوچەكەدا نیشــانیان 
بدات و ئەمریكای پێ بەرزەفت بكات، 
بــەڵام ئــەوە هــاوكات دەبــێ لەگــەڵ 
بەرزبوونەوەی رۆڵی سعودیە، توركیا و 
بەرەی سوننە. بۆیە ئەو كێشمەكێشە 

تازەیە بێ شەڕ و خوێنڕێژی نابێت.

هاتنی ترەمپ و 
شەڕێكی گران

كەی نۆرەی دەركردنی 
یەكێتی دێت؟

هەفتــەی رابــردوو باســم لــە گرفتی پرســی 
نوێنەرایەتی لای حیزبی كوردی كرد. ئەم هەفتەیە 
دەگەڕێمەوە ســەر قەیرانێكی دیكەی هەمان ئەم 
حیزبە كە خۆی لە دیاردەی "پێرسۆنالیزاسیۆن/ 

شەخسەنەكردن" دا دەبینێتەوە.
لێرەدا، مێژووی حیزب و مێژووی كەسی یەكەم، 
ژیانــی تایبەتی كەســی یەكــەم و ژیانی گشــتیی 
حیزب، بەرژەوەندییەكانی كەسی یەكەمی حیزب و 
بەرژەوەندییەكانی حیزب بەشێوەیەك تێكەڵ بەیەك 
دەبــن كە هیچ كــەس و ئۆرگانیزم و دەســەڵاتێك 

نەتوانێت لەیەكیان جیابكاتەوە.
لە كوردستاندا، هیچ زیادەڕەوی نییە گەر بڵێین: 

حیــزب كۆبوونەوەیە لــە دەوری كەســێك، حیزب 
یەكســانە بە لیدەرێــك و "دێپەندانس/ تەبەعیەت" 
بــۆ پرۆگرامێــك نییە، بەڵكو بــۆ لیدەرێكە و كۆی 
چالاكییە سیاســییەكان و تەنانــەت پرۆگرامێكیش 
ئەگەر هەبێت، هەر لە بوونی لیدەرەوە شــەرعیەت 
ئامادەیــی  ســادەتر:  بەزمانێكــی  وەردەگرێــت. 
"وجودیی" حیزبێك لــكاوە بە ئامادەیی "وجودیی" 
لیدەرێكــەوە و بە نەمانی ئــەو لیدەرەش حیزبەكە 

دەكەوێتە بەر مەترسی لەناوچوونی وجودییەوە‌.
بۆئــەوەی حیزبێك لــە كوردســتاندا "وجودی" 
هەبێت، پێویســتە بە پرۆسێسی "بەئایدیاڵكردنی" 
مێژووی لیدەرەكەیدا تێپەڕێت! پێویستە لیدەرەكەی 

بكات بە قوتابخانەی فیكری، رەمزی قارەمانەتی، 
پاكێتــی،  نموونــەی  فیــداكاری،  لووتكــەی 
ئۆقیانووسی دیپلۆماسی، پرانسیپی سەقامگیری 

و هتد.
ئەمانــە ئــەو مۆدێلەن‌ لە حیزب كە زانســتە 
كۆمەڵایەتی و سیاسیەكان ناویان دەنێن: مۆدێلی 
ســەرۆكایەتی لەبەرامبەر مۆدێلــی پەرلەمانیدا. 
هەموو حیزبەكانی كوردســتان، هەر لە پارتیی 
بارزانییــەوە، تــا دەگاتــە یەكێتیــی تاڵەبانی، 
یەكگرتــووی  مســتەفا،  نەوشــیروان  گۆڕانــی 
ســەلاحەدین بەهائەدین، كۆمەڵــی عەلی باپیر، 
سۆسیالیســتی محەممەدی حاجی مەحمود ...، 

لەنێو ئەم مۆدێلەدان.
یەكگرتوو پێیوابوو لــە دەرەوەی ئەم مۆدێلە 
دەتوانێــت ژیانێكی سیاســی بۆ خۆی دروســت 
بــكات، بــەڵام بەخێرایی تێگەیشــت لــەوەی كە 
بەبــێ ســەلاحەدین بەهائەدیــن، دروســت وەك 
ئەســتەمە  كوردســتان،  دیكــەی  حیزبەكانــی 
بتوانێت بە ســتراكتۆرەكانی ئێستا و ئێرەیەوە، 
درێــژە بە مانەوەی وجودیی خۆی لەنێو كێڵگەی 
سیاســیدا بدات، بۆیە بــە دەنگی حەفتا و پێنج 
لــە ســەدی ئەندامانی كۆنگــرە، هێنایانــەوە و 
پەیمانیــان بۆ تازە كردەوە. یەكێتی نیشــتمانی 
كوردســتان، لەوەتەی كە سكرتێرە گشتیەكەی، 
جــەلال تاڵەبانــی، نەخــۆش كەوتــووە، كــۆی 
وجــودی یەكێتی نەخۆش كەوتــووە، بەڕادەیەك 

كــە تــەواوی ئۆرگانەكانی لەبەردەم مەترســیی 
ئیفلیجبوونی سەرتاســەریدان! ئەمە هیچ جێگای 
سەرسوڕمان نییە، بەڵكو دۆخێكی تەواو ئاساییە، 
چونكە جەستەی سامبۆلیك و فیزیكیی یەكێتی 
نیشتمانی كوردستان راستەوخۆ لەنێو جەستەی 
ســامبۆلیك و فیزیكیــی تاڵەبانیدا ســتراكتۆری 
گرتووە و بەنەخۆشكەوتنی تاڵەبانی، زۆر ئاساییە 
كــە كۆی یەكێتیش نەخــۆش بكەوێت. هەفتەی 
داهاتوو بەدرێژی لەسەر دۆخی یەكێتی نیشتمانی 
دەوەســتم و بــاس لــە ئاوابوونــی كاراییەكانــی 
شــەرعیەتی هەژموونی كاریزماتیكی مام جەلال 

لەسەر داهاتووی ئەم حیزبە دەكەم.
دیاردەی "شەخســەنەی حیــزب" دەكرێت لە 
قۆناغێكدا كۆمەڵێك دەســكەوت بۆ حیزب دابین 
بــكات، بەتایبەتــی لــە چركەســاتی بەرەنگاری 
و شۆڕشــدا، بــەڵام لە قۆناغی پەڕینــەوە بەرەو 
دێمۆكراســیدا، دەبێــت بە گرفتێكی گــەورە بۆ 
حیزب كــە دەكرێت دواتر هەڕەشــە لە مانەوەی 
بكات‌. بۆنموونە، رووبــەری هەژموونی حیزب تا 
ئەو شــوێنە بــڕ دەكات كە رووبــەری هەژموونی 
لیدەرەكەیەتــی و ناتوانێت بەكــۆی رووبەرەكانی 
نیشــتماندا بكشــێت. بێهوودە نییە كە رووبەری 
هەژموونی حیزبی سۆسیالیست ناوچەی شارەزوور 
تێناپەڕێنێت، چونكە لەو شــوێنەدا سنوورەكانی 
هەژموونــی محەممەدی حاجــی مەحمود كۆتایی 
دێــت. ســنووری هەژموونــی یەكێتــی ناوچەی 

ســۆران تێناپەڕێنێــت، وەك چــۆن ســنووری 
هەژموونی پارتی ناوچەی بادینان تێناپەڕێنێت، 
چونكە سنووری هەژموونی دوو لیدەرەكەیان لەو 
شــوێنانەدا كۆتاییان دێت. بێگومــان لەنێو ئەم 
پرانســیپە گشــتییەدا، دەكرێت ئیستیسنایەكی 
وەك یەكگرتوو هەبێت كە هەوڵ دەدات لە زۆربەی 
رووبەرەكانــدا ئامادەیــی هەبێت، بــەڵام گرفتی 
ئــەم ریزپەڕەش بریتییە لــەوەی كە لە رووبەری 
هەژموونی پارتیــدا، یەكگرتوو ناچار دەكرێت بە 
"تەبەعیــەت" بۆ هێڵە گشــتیەكانی سیاســەتی 
بارزانــی و لــە رووبەری هەژموونی یەكێتیشــدا، 
ناچــار دەكرێت بە هەمــان "تەبەعیەت" بۆ هێڵە 
گشــتییەكانی سیاسەتی تاڵەبانی/ نەوشیروان و 
هــەر ئەمــەش وادەكات كە مۆتەكــەی لەتبوون، 
هەمیشە ئەژنۆی لەسەر سنگی یەكگرتوو دانابێت.
بەشــێوەیەكی گشــتی، قەیرانــی حیــزب لە 
كوردســتان، چەندین رەهەند و ئاستی جیاوازی 
هەیە و بەتەنیا میراتی بەعس ناتوانێت شرۆڤەی 
بكات. بۆ تێگەیشتن لەم قەیرانە، دەبێت سەرەڕای 
هەموو ئەوەی كە تا ئێرە باسمان كرد، رووناكیش 
بخەینە سەر ئەو مایكرۆ گۆڕانكاریانەی كە ناچاری 
دەكــەن بــە تاقیكردنــەوە و خۆلەمەحەكدانــی 
پەڕینــەوەی فەرزكراو لەلایــەن گرەوە نوێیەكانی 
ســەردەمی نوێ و پرۆسێسەكانی تێكەڵبوون بە 
قۆناغی پۆســت سەدام حوسەینەوە كە وا بڕیارە 

قۆناغی بیناكردنی دێمۆكراسی بێت.

حیزب وەك موڵكی 
كەسی یەكەم

تۆمەتــی پشــتگیریكردنی تێــرۆر هــەروا وەك 
شەســتەبارانی پاییــزی بەســەر هەدەپەییەكانــدا 
دادەبارێــت. خــۆ ئەگەر حكومەتــی ئاكەپە بیەوێ 
هاوپێوەندیــی لەگــەڵ پەكەكــە بكاتــە بیانــووی 
بەدڵنیاییــەوە  ئــەوە  هەدەپەییــەكان،  ســزادانی 
ســەلماندنی ئەو تۆمەتە و سەپاندنی ئەو تاوانە بۆ 
دادئەستێنەكانی توركیە زەحمەت نابێت. پێوەندیی 
پەكەكە و هەدەپە ئەگەر پێوەندییەكی ئۆرگانیك و 
رێكخراوەییش نەبێت، ئەوا پێوەندییەكی هەستی و 
خوێنییــە. رێبەرانی هەدەپە زۆرجار رۆڵی مێژوویی 
پەكەكەیــان لــە بووژانەوەی رۆحــی نەتەوایەتی لە 
باكــووردا وەبیرهێناوەتەوە و خۆیان بە قەرزارباری 
گەریــا زانیوە. تەنانەت جارێكیــان لە وەڵامی مام 
جەلالدا كە پێشــنیاری بــە وەفدێكی باكوورییەكان 
كردبوو "بۆخۆیان خەریكی كاری سیاسی بن و خۆ 
لە گێچەڵی پەكەكە دوور رابگرن"، عوسمان بایدەمیر 
وەڵامی مام جەلالی دابووەوە و گوتبووی "دەوڵەتی 
تورك ئەگەر ترســی پەكەكەی لە دڵدا نەبێت، هەر 
هەموومان بە دەروازەكانی دیاربەكردا هەڵدەواسێ".

پەكەكە وەك سیستمێكی تایبەتی ئەخلاقیاتی 
شۆڕشگێڕانە، مۆركی خۆی لە كەسایەتی سیاسیی 

هەموو هەدەپەییەكان داوە. ئەمە حاشای لێ ‌‌ناكرێ. 
ئەوە ئیتر شتێكی تراژیكۆمیكە كە كەسانێك بەگیانی 
خۆنەویســتی و ورەی بەرخۆدانــی هەدەپەییەكاندا 
هەڵدەڵێــن، كەچی لەولاوە تانە لە پەكەكە دەدەن. 
هەدەپەییەكان، دوور لە هەر دەربڕینێكی هەستەكی، 

گەریلاكانی خەباتی سیاسی و مەدەنین.
بــەڵام هەموو ئــەو هاودڵییەی نێــوان پەكەكە 
و هەدەپــە ناكاتــە ئــەوەی خەتای شەڕفرۆشــی و 
شەڕەنگێزییەكانی حكومەتەكەی ئەردۆغان بخرێتە 
ئەســتۆی هەدەپە یان پەكەكــە و ئیتر ئەو هەموو 
دەســتی‌ ‌دەســتی ‌پێكردنەی پڕۆســەی ئاشــتی، 
هەســت‌ برینداركردنەی باكوورییەكان )بۆ وێنە لە 
سەروەختی بەرخۆدانی كۆبانێدا( و پاشگەزبوونەوەی 
ئەردۆغــان لــە رێككەوتنەكــەی دۆڵمەباخچە و – 
كاریگەرییە دەروونییەكانــی- لەبەرچاو نەگیردرێن. 
بەبــڕوای منیــش، لــەم هەلومەرجە هەســتیارەی 
ناوچەكەدا، پەكەكە دەبووایە لەژێر بارانی بۆمبیشدا 
نەچووبایەوە ناو سیناریۆی شەڕی دوولایەنە لەگەڵ 

حكومەتی توركیە.
 ئەمە بەڵام رەنگە هیچ كات ئاواتێكی واقعبینانە 
نەبێــت. ئاخــر پەكەكــە وەك تۆڕێكــی فــراوان و 

سەرئێشەی كوردی و 
ئەسپرینی ئێكسپایەر

نایەكدەســت، بــە باســكی فكریــی تونــدڕەو و 
میانــەڕەوەوە و هەروەهــا بە شــانەی جیاجیای 
ســەرباری  ســەربەخۆوە،  نیمچــە  و  گرێــدراو 
هەموو دیســیپلینێكی رێكخراوەیــی و گرێدراویی 
ئایدیۆلۆژیكیــش، هێشــتا ناكرێ چــاوەڕێ بین 
هەردەم بە یــەك ئیقاع بجووڵێتەوە. ئەمە خۆی 
‌لەخۆیدا ئەوەش نیشان دەدا كە ناكرێ چاوەڕوان 
بیــن پەكەكــە و هەدەپەش هەمــوو دەم خەتی 
یەكتر بخوێننەوە. وەبیرهێنانــەوەی نموونەیەك 

خراپ نابێت: 
رەنگــە زۆرمــان لــە بیرمان بێت كــە هەر لە 
گەرماوگەرمی راگەیاندنی سەركەوتنە پەرلەمانییە 
مێژووییەكــەی هەدەپە لە حەوتــی حوزەیراندا، 
دەمیرتاش لەیەكەم وتەی دوای سەركەوتندا گوتی 
ئەوان ناچنە هیــچ كابینەیەكەوە لەگەڵ ئاكەپە. 
هــەر حەوتوویەك دواتر قەرەیــان لە قەندیلەوە 
رەخنەیەكی راشكاوی لەو هەڵوێستەی دەمیرتاش 
و هەدەپەییــەكان گرت و بەباشــی زانی دەرگای 
بەشــداریی سیاســی، بەكراوەیــی رابگیردرێــت. 
هەدەپەییــەكان دواتر ئەو روانگەیەی خۆیان بەو 
ئارگیومێنتــە هەموار كردەوە كــە ئەوان نەدەكرا 
بە ئومێدی وەدیهاتنی دێموكراســی پشــتگیری 
لــە چەســپاندنی دیكتاتۆریــەت بكــەن. ئەوەی 
لێرەدا مەبەســتمە ئەوەیە كە چركەســاتی واش 
هەبــووە پەكەكە و قەندیل لە هەدەپە واقعیتر و 

پڕاگماتیستتر دەركەوتوون.
لەلایەكــی تــرەوە، پێموایە ئــەو بۆچوونەش 
راست نییە كە گۆیا هەموو كرانەوە رێژەییەكانی 
پازدە ســاڵی رابــردووی حكومەتــی ئاكەپە درۆ 
و پیلانێكــی رووت بووە. راســتەكەی ئەوەیە كە 
ئاكەپە نیازی بوو كێشــەی كورد لە كۆڵ توركیە 
بكاتەوە. ئێســتاش هەر ئەو نیازەی هەیە. بەڵام 

بە مەرجی خۆی.
ئاكەپەییەكان بە دوو شــت دەستخەڕۆ بوون: 
یەكــەم بــەو داشــكاندنە نەتەوەییــە گەورانەی 
پەكەكــە كە لــە چوارچێوەی تیــۆری نەتەوەی 
دێمۆكراتیكــی ئۆجەلاندا فۆڕموولــە كرابوون و، 
دووەم بــەو وەهمــەی كە رەنگە بــە دابینكردنی 
لانیكەمێك ئازادیی سیاســی و مافە كولتوورییە 

سنووردارەكان، ئیتر فەلسەفەی وجودی پەكەكە 
دابڕووخێ و وزەی شۆڕشــگێڕانەی باكوور بەتاڵ 
ببێتەوە. واش بڕیار بوو كە لە پەراوێزەكانی ئەو 
پڕۆسەیەشــدا، ئیسلامی ئاكەپەیی بەستێنسازی 
بۆ شــكڵگرتنی جۆرێكی تر لە وشیاریی سیاسی 
و كۆمەڵایەتــی بكردایــە و ببووایــە بــە بنەمای 
نەشتەرگەرییەكی بنچینەیی لە ناسێنە و هەوێنی 

نەتەوەیی خەڵكی باكووری كوردستاندا.
بــەڵام لە كــردەوەدا نە ئۆجــەلان و تێزەكەی 
ئــەو مێوە شــلك و خــاوە دەرچوون كــە ئەوان 
وێنایان كردبوو، نە پەكەكە بەو ئاســانییە حازر 
بــوو بچێتە ناو ســیناریۆ گوماناوییەكانەوە و نە 
باكووریش بەو شــێوەیەی ئاكەپە دەیویست، لە 
بۆتــەی ئایدیۆلۆژیــای ئاكەپەییدا قــاڵ بووەوە. 
هەموو ئەمانەش لە كاتێكدا دەستیان دایە دەستی 
یــەك كە ئاگری شــەڕەكانی ســووریە و عێراق، 
نــەك هەر ئەو مارەی ژیانــدەوە كە توركیە پێی 
وابوو بە پڕۆســەی ئاشتی سڕی كردووە، بەڵكو 
بە كردەوە "مارە نیمچە سڕكراوەكە"شی لەپێش 
چاوی توركیەدا كردە مارێكی حەوت سەر كە هەر 

ڕۆژەی سەرێكی، لە شوێنێكەوە زەق دەبێتەوە!
پرسی كورد لە توركیە بۆیە هەڵپەسێردراوە، 
چونكە پەكەكە توركیەی تووشــی كێشــەیەكی 
ناوچەیی گەورەتر كــردووە. تەبیعەتی چالاكیی 
ناوچەیــی پەكەكە لەم چەند ســاڵەی رابردوودا 
هەمــوو  كــە  ســەلماندووە  راســتیەی  ئــەو 
ســیناریۆكانی حكومەتی توركیە بۆ ئاشــتی لە 
داهاتووشدا، وەك رابردوو، مەحكووم بە شكست 
دەبن و ئەو شتەیان لێ شین نابێت كە توركییە 
مەرامیەتی. ئەوەی توركیەی ئاكەپە لێی نائومێد 
بــووە، لــە پلــەی یەكەمدا، نــە هەدەپەیە و نە 
پەكەكــە، بەڵكو ئەو راســتییەیە كــە زەحمەتە 
"سەرئێشــەی كوردی" بە ئاسپرینی حكومەتی 
توركیــە چارەســەر ببێت. تەبیعەتی ســەرچڵ 
و سەركەشــی پەكەكــە، رەنگدانەوەیەكــە لــە 

سروشتی سەركەشی پرسی كورد.
ئێســتا و لــەم هەلومەرجەدا كــە رۆژهەڵاتی 
ناویــن پێیدا تێپەڕ دەبــێ، دەوڵەتانی ناوچەكە 
ســوور دەزانن ئەوەی ئێســتا رەنگڕێــژ دەكرێ 

دەبێتــە راســتینەی دەیــان ســاڵی داهاتــوو. 
هــەر بۆیە پرســەكە بۆ ئەو دەوڵەتانە، شــەڕی 
مــان و نەمانیانــە –لەفۆڕمی ئێســتایاندا. ئەم 
قۆناغــە بۆ دەوڵەتانی ناوچــە، قۆناغی ترس و 
خۆكۆكردنەوەیە. بەبڕوای من، هەموو پەلكێشییە 
بان-ســنوورییەكانی وڵاتانێكــی وەك ئێــران و 
توركیەش، لەم هەلومەرجەی ئێستایاندا، پێش 
ئــەوەی زادەی فراوانخوازییــان بێت، نیشــانەی 
تــرس و بــێ ‌ئۆقرەییانە و جۆرێكە لــە راكردن 

بۆ پێشەوە.
لــە تابلۆیەكی ئەوتۆدا كــە دەوڵەتێكی وەك 
پەلهاویشــتنی  ترســی  لەلایەكــەوە  توركیــە، 
بەردەوامی مەسەلەی كورد ئۆقرەی لەبەر بڕیوە 
و لــە هەمــووكات زیاتر هەســت بــە مۆتەكەی 
سەرشــانی خــۆی ‌دەكا و لەلایەكی تریشــەوە، 
ئیســامی سیاسیی ئەردۆغانی تەركیزی لەسەر 
تێكەوەپێچانی میراتی سێكۆلاریسم و ئەو وردە 
دێمۆكراسییەشە كە تا ئێستا لەتوركیەدا هەبووە، 
دەبــێ چ ئێســتا و چ ئایندەیــەك چاوەڕوانــی 
هێزێكــی وەك هەدەپە بێت؟ ئــەوەی كە ڕوونە 
ئەوەیە، تازە هەدەپە نە هێز نە ئیمكانی ئەوەی 
نەماوە بە تەنیا وەك ڕەوت و رێبازێكی سەربەخۆ 

بمێنێتەوە و بەرگەی تەوژمی بەرامبەر بگرێت.
بەتێگەیشــتنی من هەدەپە لــە دوو ڕێگەی 
زەحمەت زیاتر بژارەیەكــی لەبەردەمدا نەماوە: 
یان گەڕانەوەیەكی رادیكاڵ بۆ كوردســتان، یان 
دابڕانێكــی رادیكاڵ لە كوردســتان. لەحاڵەتی 
یەكەمــدا، دەبێ لــەو فۆڕموولــە ئۆجەلانییەی 
پرســی كــورد دووربكەونــەوە و، جارێكــی تر 
پرسی باكوور وەك پرسێكی نەتەوەیی بهێننەوە 
نــاو ڕۆژەڤــی ڕۆژهەڵاتــی ناوەڕاســت. ئەمەش 
واتــە كۆتایی "هەدەپــە". ڕێگــەی دووەمیش، 
ئاوێتەبوونێكی رادیكاڵە لەگەڵ بەرەیەكی توركی 
بۆ هەرەوەزێكی گشــتی لەپێنــاوی نەجاتدانی 
میراتــی سێكۆلاریســم و نیمچەئازادییەكانــی 
تائێستای توركیە لە تەوژمی ئەردۆغانی،- ئەگەر 
چیتر دەرفەتێك بۆ ئەم كارە مابێت. سیاسەت 
جــاری وایە دەبێتــە هونــەری نامومكینەكان. 

ئەمەش واتە كۆتایی سیاسەت.

سلێمانی 
جیاناكرێتەوە

هەفتــەی  خۆپیشــاندانەكەی  لــە 
رابردوودا لە ســلێمانی، خۆپیشــاندەر 
هوتافیــان بۆ عەبادی كێشــا. ئەمەش 
هەرچەنــدە دەربڕینێكــی ســیمبۆلیك 
بوو بۆ پیشــاندانی ناڕەزایی بەرامبەر 
بەردەوامبوونــی بــێ مووچەیی، بەڵام 
زۆر كەســی هێنــدە نیگــەران كرد كە 
كەوتنە توانجگرتن لە شــاری سلێمانی 
و مێــژووی كوردایەتییەكەی. ئێســتا 
بــە ئەعســابی ســاردەوە  بــا بێیــن 
بپرســین: هەم هوتافدان بــۆ عەبادی 
و هــەم ئامادەكردنــی پــرۆژەش بــۆ 
جیابوونەوەی سلێمانی لە هەولێر چی 
لێ شین دەبێ و چەند ئایندەی هەیە؟
پێویست نییە بیر كەسی بهێنینەوە 
كە ســلێمانی پایتەختــی مەملەكەتی 
شــاری  و  كوردســتان  باشــووری 
تەســلیمنەبوون بە بڕیاری خوڵقاندنی 
دەوڵەتی عێراق بــووە. بۆیە مەنتیقی 
نییە هوتافی پشــتیوانی بــۆ عەبادی 
بۆ پشتكردنە ئەو بیروباوەڕ و مێژووە 
بووبێــت. ئەوەی من لێی تێگەیشــتم، 
پەیامەكــە زۆرتــر ئەوەبــوو كە هێندە 
فەرمانڕەوایــی  ناســەركەوتوویی  لــە 
كوردســتان ناڕازیــن و هێندە گیرفانی 
بەتاڵ و ئایندەی ناڕوون گوشــاری بۆ 
دروســتكردوون كە خۆزگە بە عەبادی 
دەخــوازن. واتــە پەیامــی دووبارە و 
ســەتبارە بــوو بــۆ بەخۆداچوونەوەی 

فەرمانڕەوایی لە كوردستان. 
بەڵام ئــەو پرۆژەیــەی پەرلەمانتار 
حیزبێــك  چەنــد  ســەركردەكانی  و 
بەغــدا  راســتەوخۆی  مامەڵــەی  بــۆ 
لەگــەڵ پارێــزگاكان باســی دەكــەن 
)لەحاڵەتــی پابەندنەبوونــی هەولێــر 
بــە رێككەوتنی نەوتــی لەگەڵ بەغدا( 
زۆرتــر لــەوەی پرۆژەیەكــی واقیعیی 
قابیلی جێبەجێكردن بێت، موزایەدە و 
بەكارهێنانی كارتێكی گوشارە كە بەر 

لە بەكارهێنانی سووتاوە. 

ســەرۆكی  ئەمیــن،  موســەننا 
فراكسیۆنی یەكگرتوو لە بەغدا، جوان 
روونیكردووەتەوە كە بۆچی بیرۆكەكە 
ئارگیومێنتەكــە  پوختــەی  هەڵەیــە. 
ئەوەیــە كە ئەگــەر هەولێــر پابەندی 
هەروەهــا  نەبــوو،  رێككەوتنەكــە 
ســلێمانی بەتەنیا داهاتــی هێندە زۆر 
بــوو كە بینێرێتە بەغدا، لە بەرامبەردا 
بەغدا مووچەی فەرمانبەرانی سلێمانی 
بــۆ  كەواتــە  بنێرێــت،  هەڵەبجــە  و 
ســلێمانی ئەو داهاتە زۆرە لەئێستاوە 
ناداتــە مووچە و چ پێویســت دەكات 
ئــەوكات بینێرێتــە بەغــدا و جارێكی 
دیكــە بەشــێكی لــێ وەربگرێتــەوە؟ 
ئەگەریش سلێمانی داهاتێكی ئەوتۆی 
نییە، لەبەرامبەر چیدا عەبادی و بەغدا 
ئامادە دەبن لە داهاتی نەوتی بەســرە 
و شــوێنەكانی دیكە بەشــی سلێمانی 
وەڵامەكــە  بێگومــان  جیابكەنــەوە؟ 
روونــە: دەبــێ زۆنــی ســەوز و نیلی 
لــە هەرێمــی كوردســتان جیاببێتەوە 
لامەركەزییەتــی  بــە  بیگۆڕێتــەوە  و 

مووچەیی. 
راستییەكەی بەشێك لە پارتییەكان 
ئەمەیــان پێخۆشــە و لــە دانیشــتنە 
نافەرمییەكانیشــیاندا نایشــارنەوە كە 
بە جیابوونەوەی سلێمانی و هەڵەبجە، 
حكومەتی كوردستان هەم بەشی ئەوە 
داهاتــی نەوتــی دەبێت كــە مووچەی 
فەرمانبەرانی بەزیادەوە دابین بكات و 
هەم رزگاریشــی دەبێــت لە دڕدۆنگیی 
رەخنەگــرە  و  پارتــی  ركابەرەكانــی 

سەرسەختەكان لە سیاسەتەكانی. 
بەڵام هەردوو خەون بەتاڵن، چونكە 
نە خەڵكی ســلێمانی بــە جیابوونەوە 
بەرامبــەر  كوردســتان  هەرێمــی  لــە 
مووچــە رازی دەبــن و نــە پارتییــە 
جوداخوازەكانیش دەتوانن خۆیان لەوە 
بدزنەوە كە مەلا مســتەفا شۆڕشەكەی 
لەســەر ئەوە دانا بە نیوەی كەركووك 
رازی نەبــوو و داوای هەمووی دەكرد، 
بۆیە ئێســتا نەوەكانی بۆیــان نییە و 
ناتوانن بە جیاكردنەوەی ســلێمانی و 

هەڵەبجە رازی بن.

رێبوار كەریمی
 rebwar.karimi@hotmail.com

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەرانی نووسین:  نەوزاد مەحموود 
                                                   هیڤیدار ئەحمەد

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی

دیزاینەران : هونەر مەرجان ، ژیرۆ عەبدولرەحمان

salam@rudaw.net

rodan@rudaw.net

newzad@rudaw.net

hevidar@rudaw.net

himati@rudaw.net

rudaw@rudaw.net  

هەریری بەندی 
ئینگلیزی دەڵێت

